
             TAÝÝARLAN:  Ş. Annaýarow
Tema№ 1 Menejmentiň esaslary

1. Menejment barada düşünje.
2. Guramalaryň gurluşy.

3. Menejmentiň usullary.
1. Menejment barada düşünje
    Berkarar döwletimiziň bagtyýarlyk döwründe milli ykdysadyýetiň durnukly ösüşini üpjün etmekde dolandyryş ulgamy aýratyn orun eýeleýär. 

    Önümçilik gatnaşyklaryny kämilleşdirmekligiň esasynda hojalyk birlikleriniň iş netijeliligini ýokarlandyrmak ileri tutulýan ugurlaryň biri hasaplanýar. 

    Türkmenistanyň hormatly Prezidenti G.Berdimuhamedowyň “Türkmenistanyň ykdysady strategiýasy: halka daýanyp, halkyň hatyrasyna” atly ylmy makalasynda dolandyrmagyň esasy wezipeleri we olaryň özara baglanyşygy beýan edilýär. Strategiki menejmentiň esasy ýörelgeleri, kärhanalaryň bäsdeşlik artykmaçlyklary we olaryň ykdysady strategiýalarynyň aýratynlyklary hem-de halkara işewürliginde gazanylan üstünlikler açylyp görkezilýär. Halkara menejmenti we häzirki döwürde has çalt depginler bilen ösýän hyzmatlar bazaryny öwrenmegiň ugurlary, hyzmatlar menejmentiniň esaslary kesgitlenilýär. Guramalaryň maksatlary we bazar şertlerinde ýüze çykýan ýagdaýlarda amatly dolandyryş çözgütlerini kabul etmek häzirkizaman dolandyryjysynyň esasy ukyplyklary hasaplanýar. Şu nukdaýnazardan “Menejment” boýunça hünäriň ýokarlandyrylmagyna we milli ykdysadyýetiň köpugurly ösüşinde ygtyýarlyklaryň netijeli paýlanmagyna aýratyn talaplar bildirilýär.

       XXI asyr türkmen milletiniñ dünýäde tanalyp, Türkmen döwletiniñ uly ösüşleriñ we özgerişlikleriñ mekanyna öwrülmegi bilen başlandy.Bu asyrda döwletiñ ösüşinde uly ähmiýeti bolan edaradyr, kärhananyñ, guramanyñ menejerlerden (iş dolandyryjylaryndan) edilýän talaplar has-da artar. Bu bolsa, guramanyñ durmuşyna köptaraplaýyn täsir eder. Soňky ýyllarda hususy, şeýle hem döwlet guramalarynyň gurluşynda we işinde epesli üýtgeşmeler bolup geçdi. Diňe has netijeli işleýän firmalaryñ beýlekilerden saýlanyp, işini dowam etdirip bilmegine getirýän halkara bäsdeşliginiň ösmegi şol üýtgeşmeleriň has möhümleriniň biridir.

      Şonuň üçin, iş dolandyryjylar islendik ýagdaýdan baş alyp çykmagy başarmaga borçludyr. Adam häsiýetnamalarynyň biri bolan köp kynçylyklary ýeňip geçmek başarnygyny ünsden düşürmeli däldir. Köp halatlarda, ruhdan düşmeklik, sussypeslik ýaly ruhy ýagdaýlar, adamy ýaramaz hadysalaryň üstünden eltip biler.


   Ähli derejedäki dolandyryşda-da özüňi şowsuzlygyň girdabyna düşürmän, özüňe laýyk gelejegi gurmak üçin ähli mümkinçilikleri ulanmak meselesi ýatyr. Durnuksyzlygyň ösmegi we daşky gurşawyň täsiri, halkara we milli ykdysady aýratynlyklar ähli guramalaryň ýolbaşçylaryndan has ýokary talap etmelidigini aňladýar. Ýagny olar öňünden aýdyp bolmaýan gelejege has sowatly, ussat ýolbaşçylar hökmünde çemeleşmegi başarmalydyrlar. 

      Iş dolandyryjylar geljek ýyllarda dolandyryşy anyk we netijeli amala aşyrmaga mümkinçilik berýän ukyplaryny we başarnyklaryny ösdürmelidirler. 

2. Guramalaryň gurluşy.

Kärhana – bu öňde goýlan maksada ýetmäge degişli işleri amala aşyrmaga ukyply we şol maksada ýetmek üçin köpçülikleýin zähmet çekýän adamlaryň toparydyr.

Kärhana bolmak üçin bildirilýän talaplar:

· toparda azyndan iki sany işgäriň bolmagy;

· azyndan bir maksadyň bolmagy we onuň topar tarapyndan ykrar edilmegi;

· maksada ýetmek üçin topar agzalarynyň bilelikde düşünişip işlemegi.

Kärhananyň döremegi bilen dolandyryş ýüze çykýar.

Kärhananyň maksady – bilelikde zähmet çekilip, alynmagy göz öňünde tutulýan netijedir.

Kärhananyň wezipesi – kärhananyň öňünde goýlan maksada ýetmek üçin ýerine ýetirilmeli işleriň toplumydyr.

Kärhana resurslar, daş-töwerege baglylyk, zähmetiň wertikal we gorizontal bölünmegi hem-de dolandyryşa zerurlyk ýaly sypatlara bagly bolýar. Daş-töwereginiň gurşawy kärhananyň içki ýagdaýlarynyň üýtgemegine täsirini ýetirýär.
Kärhananyň guramaçylyk düzüm gurluşy – öňde goýlan maksady durmuşa geçirmek üçin dolandyryşyň derejeleriniň arasyndaky hereket edýän özara baglanşyklary häsiýetlendirýär.

Guramaçylyk öňde goýlan maksada ýetmekde işgärlere bilelikde netijeli işlemäge mümkinçilik berýär.

Guramaçylykdaky işler kärhananyň maksadyna we strategiýasyna görä bölümlere bölmek hem-de ygtyýarlylygy paýlamak üçin dürli derejedäki işleri önümçilik bilen baglanyşdyrmak ýaly iki sany ugur boýunça hereket edýär.

Ygtyýarlylyk – kärhananyň serişdelerini ulanmak we zerur meseleleri çözmek üçin çäkli hukuklardyr. Ygtyýarlylyk işgärlere däl-de olaryň wezipesine görä paýlanýar. Ygtyýarlylygy paýlap bermek bolsa dolandyryjynyň wezipesidir.

Kärhananyň düzüm gurluşy onuň strategiýasyna esaslanýar. Wezipelerini, strategiýalaryny hasaba alyp, kärhanany böleklere bölýärler. Guramaçylyk düzüminde bölümleriň ýa-da işgärleriň baglanşygy gorizontal we wertikal görnüşde bolýar. Wertikal – ýolbaşçy we oňa tabyn bolan bölümler. Gorizontal – belli bir derejede ýerleşýän bölümleriň deň hukuklylygy.
Býurokratik guramaçylyk düzümi.

Býurokratik guramaçylyk düzümi şeýle häsiýetlendirmek mümkin:

· zähmet bölünşiginiň ýokary derejesi;

· dolandyryşyň basgançakly derejesi;

· yzygiderli özara bagly görkezmeler;

· işgärleriň özlerini alyp baryşlary hakynda köp sanly kadalar we düzgünler;

· işgärleri işewürlik sypatlary we hünär derejeleri boýunça saýlap almak.

Bu guramaçylyk düzümiň kemçiligi: köpsanly standartlaşdyrylan kadalara, düzgünlere, görkezmelere aşa ähmiýet berýär.

Çyzykly guramaçylyk düzüm – bu kärhananyň bölekleriniň arasynda emele gelýän bir ýolly baglanşyk. Bu düzüm gurluşda her topar bir ýolbaşça tabyn bolaýarlar we onuň öňünde hasabat berýärler. Kärhananyň ýolbaşçysy zerurlyk dörände göniden göni topar ýolbaşçysynyň üsti bilen hereket edýär. Ýagny dolandyryşda tabynlygyň we jogapkärçiligiň basgançagy emele gelýär.
[image: image1.jpg]



Artykmaçlygy:

· kommunikasiýanyň ýönekeýligi we aýdyňlygy;

· kararlaryň taýýarlanyşynyň we amala aşyrlyşynyň çaltlygy;

· işde parallelçiligiň ýoklugy;

· gözegçiligiň ygtybarlygy.

Kemçiligi:;

· aşaky derejelerde işgärleriň başarnyklarynyň çäklendirilmegi;

· iberilýän maglumatlaryň has köp bolmagy;

· aşaky derejelerde ýüze çykjak soraglara jogap bermek üçin ýolbaşçylaryň taýýar bolmagy.

Funksional guramaçylyk düzüm – kärhana meňzeş wezipeler we borçlar boýunça toparlara bölünýär. Bu düzümiň tapawutly tarapy belli bir dolandyryş funksiýalary ýerine ýetirmek üçin ýöriteleşdirilen bölümleriň düzülmegidir.

Artykmaçlygy:

· işgärleriň biliminiň we endikleriniň meselelere laýyklygy;

· täzelikleri tiz kabul edip bilmeklik;

· täzeden gurmaklyga ukyplylyk.

Kemçilikleri;

· dolandyryşy sazlaşykly alyp barmagyň çylşyrymlaşmagy.

Dwizional düzüm gurluşlar – köp görnüşli önüm çykarmak üçin, alyjynyň islegleriniň we tehnologiýanyň çalt üýtgeýän ýagdaýlarynda ulanylýar. Ol önümler boýunça düzüm gurluşy, alyja gönükdirilen düzüm gurlrşy hem-de sebit boýunça düzüm gurluşy ýaly görnüşlerden ybaratdyr.
Adaptiw guramaçylyk düzüm gurluşy çeýeligi bilen tapawutlanýar. Olary daşky gurşawyň, tehnologiýanyň üýtgemesine laýyklykda üýtgetmek mümkindir.

3.Menejmentiň usullary

Menejmentiň usullary – öňde goýlan maksada ýetmek üçin dolandyryjy tarapyndan dolandyrylýan obýekte täsir etmek maksady bilen ulanylýan emelleriň we tärleriň toplumydyr.

Menejerlik işi ýönekeý iş bolman, ol özara baglanşykly birnäçe çylşyrymly işleriň toplumyndan durýar.

Mazmuny boýunça dolandyryşyň usullary (menejmentiň usullary) esasan 4 sany düzüm bölekden durýar.

1. Guramaçylyk usuly (организационный).

2. Adminstratiw usuly (админстративный).

3. Ykdysady usuly (экономический).

4. Durmuş-psihologiki usul (социально-психологический).
Islendik işe başlamazdan ozal onuň guramaçylygy boýunça birnäçe hereketler amala aşrylýar. Has takygy kadalary, ugurlary saýlamaly we çakleri kesgitlemeli, taslama düzmeli hem-de ýerine ýetiriljek hereketler anyklanmalydyr.

Guramaçylyk usulyň esasy aýratynlygy her işe başlananda onuň hökmany suratda amala aşyrylýanlygyndadyr. Bu usul beýleki usullaryň mundan beýläk ulanylmagynada esas bolýar.

Dolandyrylýan obýekti belli bir hereketlere mejbur etmek ýa-da şol mejburlyga mümkinçilik döretmek ýoly arkaly onuň hereketine işjeň (aktiw) goşulmaklyk adminstratiw usuly arkaly amala aşyrylýar.

Adminstratiw usul buýruk bermek arkaly amala aşyrlýar. Buýruk bermegiň görnüşleri:

Buýruk – ýolbaşçynyň anyk meseläni çözmekde hat üsti ýa-da dilden berýän görkezmesi. Buýrukda ýerine ýetiriji nämäni haçan ýerine ýetirmelidigi anyk görkezilýär. Buýruk hereket edýän kanunçulygy laýyklykda doldurulmasa ol hukuk giýje eýe bolup bilmeýär.

Görkezme – ýüze çykýan meseleleri çözmek maksady bilen ýolbaşçy tarapyndan berilýän tabşyryklar.

Dilden görkezme – meseleleri çözmek boýunça ýolbaşçy tarapyndan dilden berilýän tabşyryklar.

Rezolýusiýa – resminamadaky ýolbaşçynyň görkezmesi.

Her bir anyk ýagdaýyň çözgüdi üçin onuň optimal durmuşa geçirilmeginiň saýlanyp alynmagy adminstratiw usulyň netijeli bolmagynyň şertidir.

Dolandyryşda adminstratiw usuly bir agza garamaklyga (единоначалие), tertip-düzgüne (дисциплина), jogapkärçilige (ответственность) esaslanýar.

Ykdysady usul – berlen tabşyrygyň öz wagtynda, ýokary hilli ýerine ýetirilmegini maddy tarapdan sylaglamak. Bu usulda işgärler mümkin boldugyça öz işleriniň netijesini ýokarlandyrmaga çalyşýarlar.

Durmuş-psihologiki usul toparda amatly ahlak şertleri döretmek, toparyň agzalarynyň arasynda gowy gatnaşyklary ösdürmek, her bir işgäriň ukybyny agmaga çalyşmak arkaly amala aşyrylýar
Tema № 2 Dolandyryş strategiýasy.

2.1  Guramalar we menejerler.

2.2. Guramalaryň toparlara bölünişi.
2.3 Önümçiligi guramak we ýolbaşçylyk etmek.

2.1  Guramalar we menejerler.

              Gurama diỳip  hasaplamak üçin adamlaryň belli  bir  topary birnäçe şertleri kanagatlandyrmaly . Olara şu  aşakdakylar degişli:

               özlerini  şol  topara  degişli hasaplaỳan  azyndan  iki  adam  bolmaly;

               toparyň  hemme  agzalarynyň bir  umumy  maksatlary bolmaly;

               bellenen  maksatlara  ỳetmek  üçin toparyň  agzalary  bilelikde işlemeli. 

               Guramalaryň umumy  häsiỳetlendirmelerine şu aşakdakylar  degişlidir:

               1 Resurslar.

 Umumy  maksatlara  ỳetmek  üçin gurama  belli bir resurslary özgertmeli bolýar. Esasy resurslara çig-mal  we  materiallar, kapital, tehnologiỳa, maglumat we adam  resurslary degişli.

               2 Daşky  gurşawdan  garaşlylyk.

 Guramanyň  işine daşky  gurşawyň  faktorlary  täsir  edỳärler. Bu  faktorlara  ykdysadyỳetiň ỳagdaỳy, kärdeşler  arkalaşyklary, bäsdeşler, alyjylar, üpjün edijiler, tehnologiỳa, kanunlar, döwlet guramalary, syýasat   we başgalar degişlidir.

                3 Keseligine  zähmet bölünişigi.

  Uly möçberli  zähmetiň köp  sanly  kiçi  ỳöriteleşdirilen  tabşyryklara  bölünmegi-gurama  has  köp  önüm öndürmäge mümkinçilik berỳär. Gorizontal  zähmet  bölünişigi-bu   belli bir  maksatlara  ỳetmek  üçin sarp  edilỳän zähmetiň  böleklere bölünmegidir.

              4 Bölümler 
 Gorizontal  zähmet  bölünişigi bölümleriň üsti  bilen  amala  aşyrylỳar –(gulluklar,  bölümler, dolandyryşlar we ş.m)

              5 Dikligine  zähmet  bölünişigi. 

Guramada işleriň sazlaşykly amala aşyrylşyny  üpjün etmek meselesi emele gelýär. Adamlaryň zähmetini sazlaşdyrmak prosesine- wertikal zähmet bölünişigi diýilýär. Bu bolsa, dolandyryşyň esasyny  düzỳär.
              6 Dolandyryşyň  zerurlygy. 

 Gurama üçin dolandyryş iň  möhüm işdir. Has  hem  iri  guramalarda  dolandyryş işi  ỳerine ỳetiriji işden  bölünip  aỳyrylmalydyr.

         2 Guramalarda  menejerler dolandyryjynyň  ornuny  ỳerine ỳetirỳär. Şol  rollar 3-topara bölünỳär:

1 Şahsyỳetara rollar:
 
     a) Uly ỳolbaşçy. Düzgün  boỳunça  durmuş we hukuk  häsiỳetli  borçlaryny ỳerine ỳetirỳär;

             b) Öňdebaryjy. Özüne garaşly  işgärleriň işjeň  bolmagyna, işgärleri  saỳlamaga  we taỳỳarlamaga  jogapkär  ỳolbaşçy.

              ç) Baglaşdyryjy bölüm - zweno. Daşky gurşaw bilen aragatnaşygyň amala aşyrylşyny üpjün edýär.

2 Maglumat  rollar:

a) Maglumat alyjy. Ýöriteleşdirilen häsiỳetli dürli  maglumatlary ỳygnap, işiň  üstünlikli bolmagy üçin  peỳdalanỳar. (poçta,  iş sapary, telefon,  telefaks, kompỳuter we ş.m)

b) Maglumaty  ỳaỳradyjy. Daşky  çeşmelerden  we özüne  garaşly işgärlerden  gelỳän  maglumatlary  guramanyň  beỳleki  agzalaryna ỳaỳradỳar.

ç) Wekil. Guramanyň  daşyndaky  gatnaşyjylaryna gerek  maglumaty  bermek  bilen meşgullanỳarlar.

3 Kararlary kabul  etmek bilen  baglanyşykly rollar:
               a) Telekeçi. Guramanyň işini kämilleşdirmek  baradaky taslamalary  işläp  taỳỳarlar we ỳerine ỳetirilişine  gözegçilik  edỳär.

               b) Bozmalary ýok edýän. Bozmalary ýok etmek üçin sazlaşdyryjy işleri amala aşyrýar.

               ç)   Resurslary  paỳlaỳjy. Guramada  resurslary  paỳlamaga, çözgütleri  kabul  etmäge  jogapkär  ỳolbaşçy (mysal  üçin, iş tertibini, bỳujeti  düzmek)

               d)    Gepleşikleri  alyp barỳan. Guramanyň  adyndan  möhüm  gepleşikleri  geçirmäge jogapkär ỳolbaşçy.

1 Içki  üỳtgemelere  maksatlar, düzüm, meseleler, tehnologiỳa  we adamlar  degişlidir. Toparyň  bilelikde  işläp  gazanjak bolỳan  anyk  soňky  ỳagdaỳlara ỳa-da islenilen netijä  maksatlar diỳilỳär.

       Umumy maksatlary  ỳokarky zwenoň ỳolbaşçylary  işläp  düzỳärler. Bölümlerde düzülỳän  maksatlar  başga bölümleriň  maksatlaryna garşy  gelmeklige  geçmän, guramanyň işine umumy goşant  goşmalydyr.

       Guramanyň maksatlaryna  ỳetmek  üçin  funksional  bölümleriň  we  dolandyryş derejeleriň  özara gatnaşygynyň  görnüşine  düzüm  diỳilỳär.

         Bir ỳolbaşça  garaşly  adamlaryň  sany gözegçilik ýaýlymyny  emele getirỳär. Gözegçilik ýaýlymy  guramaçylyk  düzüminiň  wajyp  tarapydyr.  Haçanda  bir  ỳolbaşça  az  adam  garaşly  bolanda,  onda  çäkli gözegçilik ýaýlymy  we  beỳik  guramaçylyk düzümi emele  gelỳär. .  Haçanda  bir  ỳolbaşça  köp  adam  garaşly  bolanda,  onda  giň gözegçilik ýaýlymy  we  tekiz  guramaçylyk düzümi emele  gelỳär.

        Mesele - bu  kesgitlenen  wagtyň  dowamynda  kesgitlenen  usul  bilen ỳerine ỳetirmeli iş. Mesele  işgäre  däl-de  wezipä  bellenỳär. Guramanyň  meseleleri  üç  kategoriỳa  bölünỳär. Bu  adamlar,  zähmet  gurallary (maşin,  çig-mal gural) we  maglumat  bilen  bagly işler.

        Mysal  üçin  zawodyň  konweỳerinde  adamlar  zähmet  gurallary  bilen  işleỳärler. Ussanyň meseleleri –esasan  adamlar  bilen  işleşmek.  Guramanyň  buhgalteri  bolsa esasan  maglumat  bilen  işleỳär.

         Adamlarda, maglumatda ỳa-da materiallarda  islenilỳän  özgertmeleri  geçirmek üçin gerek bolỳan  tehniki  bilimleriň,  gurallaryň ( gural, esbap)  enjamlaryň  we  hünär  endikleriň  utgaşmagyna - tehnologiỳa  diỳilỳär.

         Tehnologiỳada  üc görnüşli özgeriş  bolup geçdi, ýagny senagat  rewolỳusiỳasy, standartlaşdyrmak we  mehanizmleşdirmek, konweỳer  ỳygnaỳjy  liniỳalar.

        Standartlaşdyrmak -bu önümçilikde  meňzeş, biri-biriniň  deregini  tutỳan bölümleriň  ulanmagy.

         Mehanizmleşdirmek – bu gol  zähmetiň ỳerine  maşynlaryň we  menanizmleriň ulanmagy.

         Tehnologiỳanyň iki  topara bölünmesi  bar.

Wudwordyň  topara bölmesi: 1. Selçeň, az  seriỳaly  ỳa-da indiwudual  önümçilik. Önüm bir  sany  ỳa-da az seriỳada  birmeňzeş edip öndürilỳär.

         2 Köpçülikleỳin  ỳa-da  köp seriỳaly önümçilik. Önüm  köp  sanda we birmeňzeş  edip öndürỳärler. Mysal üçin: köp  sarp  edilỳän  harytlar.

  2.Üznüksiz  önümçilik. Bu tehnologiỳa, köp möçberde, üznüksiz  birmeňzeş  häsiỳetli  önümi  taỳỳarlamak                                              üçin,  bütin sutkalap  işleỳän awtomatlaşdyrylan  gurallary  ulanỳar. Mysal  üçin  elektrostansiỳa  işi, polat erediş  önümçilgi, nebiti  gaỳtadan işlemek  pagtany  gaỳtadan  işlemek.

         Tompsonyň  topara bölmesi  :

      1 Köp bölekli tehnologiỳalar yzygiderli  ỳerine  ỳetirmeli  özara baglanyşykly meseleleriň  seriỳasy bilen häsiỳetlendirilỳän. Mysal üçin  köpçülikleỳin önümçiligiň  ỳygnaỳjy  liniỳalary.

      2 Araçyl   tehnologiỳalar özara baglanyşykly boljak  bolỳan toparlaryň duşuşyklary  bilen häsiỳetlendirilỳär.  Mysal üçin: bankyň  işi-bu  araçyl tehnologiỳa, sebäbi bank  goỳumçylar bilen karz alyjylary baglaşdyrỳar. Telefon kompaniỳalar. Iş bilen üpjün edỳän bỳüro.

       3 Intensiw tehnologiỳa önümçilikde  materialda belli bir üỳtgeşikleri amala aşyrmak üçin gerek  bolỳan  ỳörite usullaryň, endikleriň  ỳa-da  hyzmatlaryň  ulanmagy  bilen  häsiỳetlendirilỳär. Mysal  üçin: filmiň rejelenmegi.

        1-nji   topara bölünmesi    senagat  pudaklara  degişli   tehnologiỳalary   kesgitleỳär.

         2-nji  topara bölünmesi    başga   pudaklara  degişli  tehnologiỳalary  häsiỳetlendirỳär.

Topara bölünmeleriň    tapawudy  uly  däl.

        Köp bölekli  tehnologiỳalar  köpçülikleỳin  we  üznüksiz  önümçilik  we üznüksiz önümçilik  tehnologiỳalarna deň  gelỳär. Intensiw  tehnologiỳalar  indiwidual  tehnologiỳalarna  deň  gelỳär.

        Adamlar- guramanyň esasy  üỳtgemesidir.  Her adamyň islegi,  umydy düşünjesi nukdaỳnazarlygy  we  gymmatlygy bar. Şol  sebäpden  adamlara  düşünmek  we olary  üstünlikli  dolandyrmak –örän  çylşyrymly  işdir. Içki  üỳtgemeler  durmuş  özara baglanyşyklydyr. Içki  üỳtgemelere  durmuş –tehniki  ulgamlar  diỳilỳär. Sebäbi  olar  iki  bölekden  ybarat :durmuş we  tehniki.

  Guramanyň  daşky  gurşawyna  alyjylar,  üpjün  edijiler, kärdeşler  arkalaşygy,  bäsdeşler,  kanunlar, döwlet  guramalary ,  ykdysadyỳetiň ỳagdaỳy, syỳasat, halkara wakalary, tehnologiỳa  we  ş.m. faktorlar  degişlidir.

       Daşky  gurşawyň  häsiỳetleri  şulardan  ybarat:

 1.Daşky  gurşawyň faktorlarynyň özara  baglanyşyklygy;

 2.Daşky  gurşawyň  çylşyrymlygy.

 3.Daşky  gurşawyň  üỳtgeỳändigi.

 4.Daşky  gurşawyň  näbelliligi.

2.2. Guramalaryň toparlara bölünişi
        Kärhana – hukuk obýekti hökmünde telekeçilik işini amala aşyrmak üçin ulanylýan emläk toplumy diýip hasaplanýar.

        Edara – bu dolandyryjy, durmuş-medeni ýa-da başga täjirçilik däl wezipeleri amala aşyrmak üçin doredilen gurama.

        Döwlet kärhanasy- umumy döwlet eýeçiligiň büjet serişdeleriniň hasabyna doredilýän kärhana.

        Munisipal kärhanasy—bu ýerli büjetiň (şäher,etrap we ş.m.) hasabyna döredilýän kärhana.

        Unitar kärhana—bu täjirçilik kärhananyň esasy serişdeleriniň düýbüni tutýan, döwlet emlägine, hiç-hili hukugy bolmaýar. Bu emläk böleklere bölünmeýär. Bu görnüşde diňe döwlet kärhanalary döredilýär. Unitar kärhananyň ýolbaşçysy döwlet tarapyndan bellenýär.

         Hususy kärhana – fiziki şahsyň hasabyna döredilen, şahsy jogapkärçilikli we adamlary işe almak hukukly kärhana.

         Indiwidual kärhana – fiziki şahsyň eýeçiligine we onuň zähmetine esaslanýan kärhana.
3  Dünýä tejribesinde bilelikde işlemegi üpjün edýän ýuridiki şertnamalaryň dürli görnüşleri bar.

        Çäksiz ýoldaşlyk  şertnamanyň esasynda döredilỳän  guramalara  jogapkärçiligi  çäklendirilmedik  ỳoldaşlyk (jemgyỳet) diỳilỳär. Şeỳle guramalaryň  atlary hemme ýa-da birnäçe gatnaşyjylaryň atlaryny we şertnamanyň ýuridiki görnüşi görkezilmelidir: 
Bu guramalarda  iş  prosessiniň  dowamynda  bergiler  ỳa-da  borçnamalar  emele  gelse, oňa  gatnaşyjylaryň  hemmesi  deň  derejede  çäklendirilmedik  jogapkärçiligini çekmeli  bolỳarlar.   Gatnaşyjylar guramanyň işlerine gatnaşmaga  borçlydyrlar. Şonuň üçin bu guramalara “gatnaşyjylaryň birleşmesi” diýýärler.
         Çäkli ỳoldaşlyk  şertnamanyň  esasynda döredilen  guramalara  jogapkärçiligi çäklendirilen  ỳoldaşlyk (jemgyỳet) diỳilỳär. Şeýle guramalaryň atlaryna islendik adyň dakylmagy mümkindir, ýöne hökmany suratda  şertnamanyň ýuridiki görnüşi görkezilmelidir.
     Şeỳle  guramalara gatnaşyjylaryň  guramanyň  ähli  işine  gatnaşmaga mümkin, ỳöne zerur däl. Şonuň üçin bu guramalara “kapitalyň birleşmesi” diýýärler.
 Çäkli  ỳoldaşlyk  şertnamanyň  esasynda, gatnaşyjylaryň jogapkärçiligi  goỳlan  paỳ bilen  çäklendirilỳär. ABŞ-da  çäklendirilen  ỳoldaşlyklara   korporasiỳa  diỳilỳär. 

 Jogapkärçiligi  çäklendirilen  jemgyỳetleriň  görnüşleri  hökmünde  aksioner ýoldaşlyklar ýa-da aksioner  kompaniỳalar çykyş  edỳär. 
          Bu  şertnamanyň  esasynda gatnaşyjylar  özüniň emlägini  ỳa-da  malyỳe serişdelerini  ynanç bildirip üçünji bir  topara  geçirỳärler. Bu  ỳerde  3-nji  topar  hökmünde ỳöriteleşdirilen  fondlar  ỳa-da  banklar  çykyş  edỳärler.

    Fiziki şahs hökmünde kärhanalaryň belgileri.

   - iňlis. - sole proprietorship;

   - frans. - enterprise individuelle;   - nем. -  Einzelunternehmunq.
2.3 Önümçiligi guramak we ýolbaşçylyk etmek.

Önümçilik – bu tebigy resurslaryň adamlar tarapyndan işläşenilip bejerilmegi arkaly özleriniň işleglerini kanagatlanar derejede başga bir görnüşli maddy baýlygy döretmek prosesidir.

Tebigatda käbir baýlyklar iş adamlaryň sarp ediş isleglerini kanagatlandyrmak üçin olaryň görnüşini üýtgetmezden şo durşuna ulanylyp bilinýär.

Önümçilik kärhanalary halk hojalygynyň gurluşynda iň esasy düzüm bölegi bolmak bilen önümçilik prosesi ýagny önüm öndürmek işleri ýerine ýetirilýär. 
Önümçilik prosesini amala aşyrlanda önümçilik kärhanalarynda dolandyryş işleri geçirilär. Dolandyryş kärhananyň ýolbaşçylary we beýleki hünärmenleri tarapyndan ýerine ýetirilýär.

Ýolbaşçynyň öz ýerine ýetirýän işinde bar bolan meselelere, ol işiň häsiýetine gabat gelýän kesgitli endiklere we bilimlere eýe bolmagy zerurdyr.

Häzirkizaman menejmentinde dolandyryş endikleri esasan dört sany  derejä bölünýär:

1-nji dereje önümçilik prosesiniň dolandyrylyşy üstünlikli amala aşyrmak üçin her bir ýolbaşça zerur bolan dolandyryş endikleri öz içine alýar.

Meýilleşdirmek – islendik işde ilkinji we esasy ýerine ýetirilmeli ädim. Näme etmeli?

Guramaçylyk – menejer toparyň netijeli işlemegini guramagy başarmaly. Işi nähili ýerine ýetirmeli? Meseläni dogry goýmagy, resurslary we gapkärçiligi dogryj paýlamagy, başarmaly.

Ýolbaşçylyk – toparyň agzalarynyň hereketlerini dogry ugra gönkdirmegi başarmaly, öňde goýlan maksadyň hemmelere düşnükli bolmagyny üpjün etmeli. Iň esasy zat adamlary yzyna düşürmegi başarmaly.

Gözegçilik – menejer mydama önümçilik prosesiniň barşyny gözegçiliginde saklamagy başarmaly. Işiň barşynda gyşarmalar ýüze çykan ýagdaýynda degişli çäreleri görmäge taýýar bolmaly.

2-nji dereje topar düzmäge zerur bolan endikleri öz içine alýar:

Motiwasiýa – menejer garamagyndaky topar agzalaryny işe höweslendirmegi, olaryň öz işine düşünmegini gazanmagy başarmaly.

Okatmak – menejer toparyň agzalarynyň hünär derejelerini anyklamagy başarmaly. Zerur bolanda olary okatmagy ýola goýmaly.

Işe çekmek – menejer öz işiniň ussady bolan hünärmenleriň gözleginde bolmaly, olary ýüze çykarmagy we işe çekmegi başarmaly.

3-nji dereje menejeriň öz şahsy häsiýetlerini kämilleşdirmegi üpjün edýän endiklerden ybaratdyr.

Öz-özüňi dolandyrmak – menejer diňe beýleki adamlary dolandyrmagy başarman eýsem öz-özüni dolandyrmagy hem başarmalydyr. Toparyň işiniň netijeliligine göniden-göni menejer jogapkärdir.

Taým-menejment – menejer özüniň wagtyny akylly-başly sarp etmegi başarmalydyr.

Menejeriň endikleriniň iň ýokary derejesi liderlikdir. Menejer bilen lideriň tapawudy menejerlik bu wezipe, liderlik bolsa ykrar edilmekdir.
Tema:№ 3   Guramanyň we menejmentiň esaslary.
3.1. Gurama, menejerler we üstünlikli menejment.

3.2. Dolandyryş işiniň mazmuny.

3.3. Dolandyryş derejeleriniň durmuşa geçirilişi.

3.1. Gurama, menejerler we üstünlikli menejment.

      Biziň güýçli depgin bilen ösýän döwrümizde guramany dolandyrmak kyn wezipe bolup durýar; ony könelişen usullar bilen üstünlikli dolandyrmak mümkin däldir. Menejer umumy kadalary bilmelidir we olara düşünmelidir, şonda menejment ulgamynda ýagdaýlary tapawutlandyrýan örän köp sanly dürli üýtgeýän ululyklary nazara almalydyr. Şu bapda biz gurama, menejment we menejerler ýaly, konsepsiýalaryň binýatlyk kesgitlemeleri bilen tanyşdyrarys we olaryň esasy häsiýetnam a laryny gysgaça beýan ederis. Şeýle hem guramanyň üstünligine we onuň esasy düzüm böleklerine, ýagny peýdalylyga, netijelilige we öndürijilige kesgitleme bereris. Biziň maksadymyz geljekde çözülmeli meseleler üçin binýat döretmekden we biziň etmeli işlerimiziň umumy ugr uny görkezmekden ybaratdyr. Bu baby (şonuň ýaly beýleki baplary hem) okamak bilen, siz diňe bir esasy konsepsiýalaryň kesgitlemelerini ýat tutmak bilen çäklenmän, eýsem olaryň düýp manysyna düşünmäge çalyşmalysyňyz.

Gurama – bu menejerler dünýäsiniň esasydyr we menejmentiň bar bolmagynyň sebäbidir. 
Şonuň üçin hem biz menejmenti öwrenmegi guramanyň nämedigini we onuň näme üçin dolandyrylmalydygyny ara alyp maslahatlaşmakdan başlarys.
Gurama diýip hasap edilmegi üçin bary­ýogy üç talaba laýyk gelýän topar bolmalydyr:

1. Özlerini bu toparyň agzasy hasap edýän azyndan iki adam bolmalydyr. 

2. Bu toparyň agzalarynyň ählisi üçin umumy bolup duran azyndan bir maksat   
         (islenilýän netije) bolmalydyr.

3. Toparyň umumy maksada ýetmegi üçin bilelikde düşünjelilik bilen işleýän 

         agzalary bolmalydyr.

Bu talaplary birleşdirmek bilen, biz möhüm kesgitlemäni alarys.

• Gurama – bu işi umumy maksada ýa-da maksatlara ýetmegiň hatyrasyna düşünjelilik bilen utgaşdyrylýan adamlaryň toparydyr.
Resmi we resmi däl guramalar. Pikiri takyk beýan etmek bilen, munuň diňe bir guramanyň däl­de, eýsem, resmi guramanyň kesgitlemesi bolup durýandygyny aýtmak gerek. Resmi däl guramalar, ýagny öz­özünden ýüze çykýan, ýöne agzalary biri­biri bilen yzygiderli, özara hereket edýän toparlar hem bardyr. Resmi däl guramalar iň kiçi guramalardan başga ähli resmi guramalarda bardyr. Olarda menejer bolmaýar, ýöne ol möhümdir. Umumy kabul edilen tejribä daýanmak bilen, biz resmi däl guramalar barada gürrüň edenimizde olary resmi däl guramalar diýip atlandyrarys, şonda gurama adalgasy bolsa resmi guramalara degişli bolar.

Çylşyrymly guramalar. Ýokarda getirilen kesgitlemede guramanyň hemişe umumy we onuň agzalarynyň ählisi tarapyndan ykrar edilen azyndan bir maksadynyň bolmalydygy aýdylýar. Ýöne resmi menejment diňe bir maksady bolan guramalar bilen seýrek iş salyşýar. Bu kitapda biz özara baglanyşykly maksatlar toplumy bolan çylşyrymly guramalary dolandyrmagyň meselelerine seredýäris.

Ýönekeý mysal: McDonalds kompaniýasy – bu işleri «sahnanyň aňyrsynda» işleýän köp sanly bölümlere goldaw berýän 7000­den gowrak aýratyn kärhanalardan ybarat bolan guramadyr: onuň aýratyn bölümleri mahabat işi bilen meşgullanýarlar, azyk önümlerini satyn alýarlar, önümiň hiline gözegçiligi amala aşyrýarlar. McDonalds kompaniýasynyň her bir edarasynyň özüniň ýerlemek we peýda almak babatynda meýilnamalary bardyr. Her bir kömekçi bölümleriniň hem öz maksatlary, ýagny mysal üçin, amatly bahadan sygyr etini satyn almak maksady bardyr. Bu maksatlaryň ählisi biri­birine özara baglanyşykly we özara garaşly bolup durýar. Mysal üçin, restoran peýda almak babatynda öz maksadyna diňe satyn almalar gullugy öz maksadyna ýeten we restorany gerek bolan bahadan ýeterlik möçberde külçe bilen üpjün eden mahalynda, marketing gullugynyň satyn alyjylaryň ýeterlik derejede gelmegini üpjün eden, tehnologlaryň bolsa tagamlary netijeli taýýarlamagyň usulyny tapan ýagdaýynda ýetip biler. McDonalds kompaniýasynyň öz telekeçilik işinde bütin dünýä boýunça öňdebaryjy bolmagy başarandygynyň esasy sebäbi onuň diňe bir öz bölümlerini netijeli dolandyrýandygy bolup durman, eýsem, olaryň maksatlarynyň arasyndaky özara baglanyşygy peýdaly we netijeli ýola goýmagy başarandygyndan ybaratdyr.

Guramalaryň umumy häsiýetnamalary. Çylşyrymly guramalaryň özara baglanyşykly maksatlar toplumy bolan toparlar bolup durýandygyndan başga­da, olaryň birnäçe umumy häsiýetnamalary bardyr. Soňundan gysgaça beýan ediljek bu häsiýetnamalar guramanyň üstünlik gazanmagy üçin ony näme sebäbe görä dolandyrmagyň gerekdigine düşünmäge kömek edýär.

Guramalaryň umumy häsiýetnamasy  şu aşakdakylardan ybaratdyr:
1. Resurslar; 

2. Daşky gurşawdan garaşlylyk;

3. Zähmetiň keseligine bölünişi; 

4. Bölümler;

5. Zähmetiň dikligine bölünişi;

6. Menejmentiň zerurlygy.

1. Resurslar. Umuman alanyňda islendik guramanyň maksady bellibir netijeleri gazanmak üçin resurslary özgertmekden ybaratdyr. Guramalar tarapyndan peýdalanylýan esasy resurslar – bu adamlar (zähmet res urslary), maýa, materiallar, tehnologiýalar we maglumatlar bolup durýar. Resurslary özgertmek işi önümçilik guramalarynda has takyk görünýär, ýöne hyzmat edýän we täjirçilik guramalary hem resurslaryň şu görnüşleriniň ählisini peýdalanýarlar. 1­nji tablisada beýan edilen guramalarda peýdalanylýan resurslar sanalyp geçilýär.

1-nji tablisa
Maksatlar bilen resurslaryň arasynda özara baglanyşyk
	Gurama
	Çig mallar
	Tehnologiýa
	Adamlar
	Maglumatlar

	IBM, Apple (önümçilik) 
	Metal, plastik ýarym 

geçirijiler
	Kompýuter tehnikasyny işläp 

taýýarlamak
	Inženerler, 

programmaçylar, menejer­

ler, satyjylar, konweýerde işleýän işçiler
	Ýerlemek barada hasabatlar, marketing barlaglary we 

zaýa önüm baradaky hasabatlar

	McDonalds 
(önümçilik, serwis)
	Et, kartoşka, kökeler 

(bulka), kagyz
	Tagamlary taýýarla­

mak üçin 

ýöriteleşdirilen tehnika
	Menejerler, buhgalterler, 

etçiler, satyjy­

lar
	Ýerlemek barada hasabatlylyk,  

ammarlarda hasaba alyş, önümleri satyn almak üçin 

harajatlar barada hasabat

	Federal 
Express 
(peýdaly serwis)
	Hat bukjalary, 

ýelmenýän kagyzlar
	Kompýuterler, ýük awtomobilleri, uçarlar
	Hat gatnadyjylar, 

kompýuteriň operatorlary, mehanikler
	Ýükleriň ýerleşýän ýeri barada, eltip bermek üçin harajatlar we 

çykdajylar barada maglumatlar, 

düşewünt barada maglumatlar


Apple we IBM kompýuterleri öndürmek we olary peýdaly ýerlemek (netijeler) maksady bilen, şaýlary (materiallary) satyn almak üçin, ýygnaýyş liniýalaryny (tehnologiýalary) gurmak üçin we zawodyň işçi leriniň (adamlar) zähmetine hak tölemek üçin paýdarlaryň we banklaryň resurslaryny (maýa) peýdalanýarlar. Maglumat resurslary aragatnaşyk we özgertmegiň barşynda ähli tapgyrlary utgaşdyrmak üçin peýdalanylýar. Bazary öwrenmegiň barşynda alnan maglumatlar Apple we IBM kompaniýasynyň ýolbaşçylaryna haýsy önümiň sarp edijilere ýarap biljekdigini çözmäge kömek edýär. Işçiler bilen söhbetdeş bolup, olar wezipäni gowy hilli çözmek üçin zerur bolan maglumatlary alýarlar.

Ýerlemegiň tizligi we möçberleri baradaky maglumatlar menejerlere öz kompaniýalarynyň islenilýän maksatlara tarap näderejede üstünlikli hereket edýändigini çözmäge mümkinçilik berýär. Maglumatlary işlemekde ýöriteleşýän firmalaryň, mysal üçin, Apple we IBM kompaniýasynyň okgunly ösüşi resurslaryň görnüşi hökmünde mag- lumatlaryň möhümdigine düşünmek bilen şertlendirilendir. Maglumatlar kommunikasiýanyň barşynda alynýar we ýaýradylýar. 

2. Daşky gurşawa garaşlylyk. Guramanyň möhüm häsiýetnamalarynyň biri hem onuň daşky gurşaw bilen özara baglanyşygy bolup durýar. Guramalaryň hiç biri hem özbaşdak ýaşap bilmez. Ol daşky gurşawa doly garaşly bolup durýar, sebäbi ol şol daşky gurşawdan zerur bolan serişdeleri alýar.

Daşky gurşaw adalgasy ykdysady şertleri, sarp edijileri, kärdeşler arkalaşyklaryny, hökümet tarapyndan düzgünleşdirilmegi, bäsdeşleri, durmuş gymmatlyklary we gatnaşyklary, tehnologiýalary we gaýry elementleri öz içine alýar, bular barada biz soňky temalarda giňişleýin gürrüň ederis. Olaryň ählisi guramanyň işine täsir edýär. Mysal üçin, awtomatlaşdyryş ulgamynda täze tehnologiýanyň peýda bolmagy bäsleşik artykmaçlygyny üpjün edip biler. Ýöne ony peýdalanmak üçin gurama anyk endikleri we gymmatlyklary bolan adamlary, şol endikleriň we gymmatlyklaryň netijesinde täze işiň özleri üçin özüne çekiji boljak hünärmenleri tapmaly bolar. Amatly ykdysady şertlerde ýa­da eger şular ýaly hünärmenler zähmet bazarynda ýokary islegden peýdalanýan bolsalar, guramanyň olar üçin zähmet hakyny ýokarlandyrmaly bolmagy mümkindir. Işgärleri hakyna tutmagyň (işe kabul etmegiň) barşynda ol öz ýurdunyň adamlarynyň ýaşy, jynsy we milli alamaty boýunça kemsidilmegini gadagan edýän kanunlaryny berjaý etmelidir. Bu faktorlaryň ählisi birsyhly üýtgäp durýar.

2-nji surat. Guramanyň işine daşky gurşawdan täsir edýän faktorlar
Gurama daşky gurşawa doly garaşly bolup durýan hem bolsa, menejerleriň bu gurşawa, adatça, täsir edip bilmeýändikleri möhüm ýagdaýdyr. IBM kompaniýasynyň menejerleriniň biri hem ýapon firmasynyň IBM kompaniýasynyň käbir önümleriniň könelmegine getirip biljek täze integral şekili bazara çykarmagyna päsgel berip bilmez. McDonalds kompaniýasy hem özüniň işçi güýji üçin harajatlarynyň ep­esli artmagyna getirip biljekdigine garamazdan, hiç wagt federal hökümete iň pes zähmet hakyny ýokarlandyrmagy gadagan edip bilmez.

Menejment ýyl­ýyldan daşky gurşawyň barha köp faktorlaryny hasaba almaly bolýar, olar şu günki günde hakykatdan hem global häsiýeti bolan faktorlardyr. Firmalar daşary ýurt bazarlarynda bäsleşmeli we öz ýurtlarynda daşary ýurt kompaniýalarynyň bäsleşigine garşy durmaly bolýarlar. Munuň üçin olar beýleki ýurtlaryň täze 

kanunlarynyň giden toplumyny öwrenmeli we olaryň medeni gymmatlyklaryny bilmeli bolýarlar. Mysal üçin, ýapon bazaryna häzirlikçe Amerikanyň käbir kompaniýalarynyň, ýagny Coca-Cola we McDonalds kompaniýalarynyň çykandygy, şol bir wagtyň özünde ýapon firmalarynyň Amerikanyň elektronika we awtoulag bazarlarynda mäkäm ornaşandyklary uly ynjalyksyzlyk döredýär.

3. Zähmetiň keseligine bölünişi. Köp ýagdaýlardan çen tutanyňda guramalaryň iň tapawutly häsiýetnamasy zähmetiň bölünişi bolup durýar. Eger umumy maksada ýetmek üçin iň bolmanda, iki adam bilelikde işleýän bolsa, olar işi özara bölüşmeli bolýarlar.

Zähmetiň düzüm böleklerine bölünmegine zähmetiň keseligine bölünişi diýlip atlandyrylýar. 

Uly möçberdäki işi köp sanly uly bolmadyk ýöriteleşdirilen bölümlere bölmek bilen, gurama şol möçberdäki gullukçylaryň öz erkine işleýän ýagdaýlaryna garanyňda has köp önüm öndürmäge ukyplydyr. Mysal üçin, McDonalds kompaniýasy iň ýönekeý tagamlary taýýarlamak we müşderilere hyzmat etmek boýunça işi onlarça işgärleriň arasynda bölüşdirmek bilen, adaty restoranlara garanyňda ýüzlerçe esse köp adamlara hyzmat edýär.

Uly bolmadyk guramalarda zähmetiň keseligine bölünişi, köplenç halatlarda, aýdyň görünmeýär. Kiçi restoranlarda, düzgün bolşy ýaly, eýeleriniň özleri nahar taýýarlaýarlar we müşderilere hyzmat edýärler. Ýöne çylşyrymly guramalaryň köpüsinde zähmetiň keseligine bölünişi bardyr, şol boýunça olaryň özara baglanyşykly maksatlaryny takyk yzarlap bolýar. Mysal üçin, önümçilik kärhanasynda zähmetiň şular ýaly bölünişiniň nusgawy modeli önümçilik, marketing we maliýe wezipeleriniň bölünip aýrylmagy bolup durýar. Eger kärhana öz maksatlaryna ýetmek isleýän bolsa, onda bular işiň üstünlikli bolmaly esasy görnüşleridir.

4. Bölümler. Çylşyrymly guramalar anyk tabşyryklaryň ýerine ýetirilmegi üçin jogapkär bölümleri döretmek bilen, zähmetiň keseligine bölünişini has­da takyklaýarlar. Bu birlikler köplenç bölümler ýa­da gulluklar diýlip atlandyrylýar; başga adalgalar hem peýdalanylýar. Mysal üçin, McDonalds kompaniýasynda işiň esasy ugrunyň her biri üçin resmi birlikler, ýagny marketing, satyn almalar, gozgalmaýan emläk bölümleri we ş.m. bardyr. Olar öz gezeginde has kiçi we ýöriteleşdirilen bölümlere bölünýärler. Meselem, McDonalds geografiýa taýdan örän giň ýaýran uly firma bolmak bilen, onuň geografik ýörelge boýunça hem, işiň ugurlary boýunça hem birlikleri bardyr. Gozgalmaýan emläk bölümi kärhanalary ýerleşdirmek üçin täze ýerleri gözlemek bilen meşgullanýan birlikden we firmanyň bar bolan jaýlaryny dolandyrýan birlikden durýar diýeliň. Olaryň her biri öz gezeginde, özüniň geografik zolagynda, mysal üçin, Gündogar kenarýakada, Kaliforniýada, Günbatar Ýewropada hereket edýär.

Tutuş kärhana ýaly, bölümler hem işi umumy maksada ýetmek üçin düşünjelilik bilen utgaşdyrylýan adamlaryň toparlaryny birleşdirýärler. Iş ýüzünde uly çylşyrymly guramalar anyk maksatlar üçin ýörite döredilen birnäçe özara baglanyşykly resmi guramalardan we öz­özünden ýüze çykýan köp sanly resmi däl toparlardan durýar diýip bolar. 3­nji suratda, görşüňiz ýaly, adaty telekeçilik kolleji (onuň özi birlik bolup durýar) anyk wezipeleri ýerine ýetirýän has kiçi keseligine toparlara bölünýär. 

3-nji surat. Telekeçilik kollejiniň bölümleri
Eger özi gurama bolup durýan menejment fakulteti öz maksadyna ýetmese, onda tutuşlygyna alnanda kollej hem maksadyna ýetip bilmez.
5. Zähmetiň dikligine bölünişi. Guramalarda işleriň bölünýändigi sebäpli ony kimdir biri utgaşdyrmaly bolýar. Guramalarda zähmetiň bölünişiniň iki görnüşi bardyr. Birinji görnüşi – zähmeti aýry­aýry bölümlere bölmek, ýagny keseligine bölme. Dikligine bölüniş diýlip atlandyrylýan ikinji görnüşi hereketleriň utgaşdyrylmagyny hereketleriň özünden bölüp aýyrýar. Beýleki adamlaryň işiniň şunuň ýaly utgaşdyrylmagy menejmentiň düýp manysyny emele getirýär.

6. Menejmentiň (dolandyryşyň) zerurlygy. Guramanyň öz maksadyna ýetmegi üçin ondaky wezipeler zähmetiň dikligine bölünişine görä utgaşdyrylmalydyr, şonuň üçin hem menejmentiň (dolandyryşyň) onuň üçin örän möhüm ähmiýeti bardyr. Ýöne uly bolmadyk guramalarda takyk dolandyryjylar topary kähalatda bolmaýar. Mysal üçin, kiçijik dukanda hyzmatdaşlaryň ikisi hem gezekli­gezegine satyn almalar bilen meşgullanyp (ýagny dolandyryş wezipesini ýerine ýetirip) bilerler we özleriniň garamagyndaky san taýdan köp bolmadyk işgärleriň iş tertibini bilelikde utgaşdyryp bilerler. Ýöne hyzmatdaşlaryň ikisi dolandyryşa degişli bolmadyk wezipeleri hem ýerine ýetirýärler: satyn alyjylara hyzmat edýärler we harytlary tekjelerde ýerleşdirip goýýarlar. Hyzmatdaşlaryň biri beýlekisini başlyk ýa­da menejer hasap etmeýär. Şonda dolandyryş wezipeleriniň takyk görkezilmändigine garamazdan, menejmentiň esasy wezipesi – utgaşdyrmany ýerine ýetirmekden ybarat bolýar.

Hatda uly guramalarda hem menejerleriň köpüsi beýleki adamlaryň işini utgaşdyrmak bilen bagly bolmadyk iş bilen meşgullanýarlar. Mysal üçin, IBM firmasynda ýokary derejäniň menejerleri kähalatda müşderiler bilen gatnaşykda bolýarlar, şeýle etmek bilen olar müşderileriň isleglerini has­da gowy öwrenmek isleýärler. Ýöne örän kiçi guramalardan başga ähli guramalarda menejmentiň örän köp wagty talap edýändigi sebäpli, onuň bilen dessine meşgullanmak barha kyn bolýar. Guramanyň ösüşine görä, adamlara kimiň görkezmesini ýerine ýetirmelidigine dü- şünmek barha kyn bolup başlaýar. Şu tapgyrda dolandyryş işini dolandyryş däl işden takyk bölüp aýyrmak zerurdyr. Başga sözler bilen aýdylanda, gurama kimiň menejment bilen meşgullanmalydygyny takyk bellemelidir we olaryň borçlaryny kesgitlemelidir. 

Menejerler kim we olar näme bilen meşgullanýarlar? Ähli guramalaryň birnäçe umumy häsiýetnamalary bardyr, şol sanda menejmente bolan zerurlyklar hem bardyr. Menejmentiň özüniň hem umumy häsiýetna- malarynyň toplumynyň bardygy geň däldir. Guramalaryň we olaryň jogapkärçilik çygyrlarynyň güýçli tapawutlanýandygyna garamazdan, iri kompaniýanyň prezidentiniň işiniň kiçi zawodynyň ýygnaýjy sehiniň ussasynyň işi bilen umumy ýeri köpdür.

Dolandyryş işiniň umumy faktorlary. Dolandyryş işiniň umumy jähtleriniň aýdyňlygy tapawutlara garanyňda pesdir.

3.2. Dolandyryş işiniň mazmuny.
Menejerleriň işinde umumylygy tapmagyň nähili kyndygyny subut etmek üçin iň gowy usul: dürli menejerleriň işiniň nämeden durýandygyny kesgitlemekdir. Adamlaryň köpüsi, şol sanda menejer bolup işleýänleriň özleri hem, sehiň başlygynyň gaýtalanyp duran işiniň onuň garamagyndaky işgärleriň işinden tapawudynyň köp däldigini belleýärler. Bu pikir işiň barşynda bu adamlaryň hemişe özara hereket edýändikleri we birmeňzeş diýen ýaly zähmet hakyny alýandyklary bilen berkidilýär. Emma geçirilen  ylmy­barlaglar dolandyryş işiniň öz mazmuny boýunça dolandyryş däl işden düýp göter tapawutlanýandygyny görkezdi. Hakykatdan bölümiň başlygynyň işiniň garamagyndaky işgärleriň zähmetine  garanyňda kompaniýanyň prezidentiniň işi bilen umumy ýeri köpdür. 

Menejeriň wezipeleri. Menejeriň işini beýan etmek bilen, Minsberg islendik dolandyryş zähmetiniň ýene bir umumy ýerini – menejerleriň wezipelerini görkezýär. Onuň kesgitlemesi boýunça wezipe – bu «anyk bir edarada ýa­da anyk wezipede hereket edýän bellibir özüňi alyp baryş ülňüleriniň toplumydyr». Artistleriň oýunda özlerini haýsydyr bir görnüşde hereket etmäge mejbur edýän rollarynyň bolşy ýaly, menejerler hem anyk guramaçylyk bölüminiň başlygynyň bellibir ornuny eýeleýärler, bu bolsa olaryň işdäki özlerini alyp baryşlaryny kesgitleýär. 

Barlaglaryň barşynda Minsberg ähli menejerleriň dürli wagtda we dürli derejede oýnaýan 10 roluny (wezipesini) bölüp görkezdi. Ol bu wezipeleri uly üç topara birleşdirdi: şahsyýetara rol ýörelgeleri, maglumat wezipe ýörelgeleri we çözgütleri kabul etmek bilen baglanyşykly wezipe ýörelgeleri. 2­nji tablisada bu wezipe ýörelgeleri, her biri üçin mysallar bilen bilelikde, toparlar boýunça beýan edildi.
2-nji tablisa
Minsbergiň pikirine görä dolandyryş işgärleriniň wezipe ýörelgeleri
	Wezipe
	Beýany
	Işiň häsiýeti (menejerleriň işini öwrenmegiň netijeleri boýunça)

	Şahsyýetara wezipe ýörelgeleri

	Uly başlyk
	Simwoliki baştutan; hukuk ýa­da sosial häsiýetli birnäçe borçlary ýerine ýetirmäge borçludyr.
	Gelýänleri kabul etmek; eýele ýän wezipesi bilen bagl y he reketler, hukuk resminamalaryna gol çekmek.

	Lider (öňde­baryjy) 
	Garamagyndaky işgärleri zähmete höweslendirmek we olary işjeňleşdirmek üçin jogap berýär; işgärler bilen üpjünçilik we işgärleriň okadylmagy üçin jogap berýär; şunuň bilen bagly borçlary ýerine ýetirýär.
	Işiň garamagynda işgäriň bolmagyny göz öňünde tutýan ähli görnüşlerini ýerine ýetirýär.


	Baglaýjy bölüm 
	Özüniň döreden daşky gatnaşyklary we kömegi üpjün edýän ýa­da maglumaty iberýän maglumat çeşmelerini saklaýar.
	Gelýän hatlary almak we seljermek; kompaniýanyň direktorlar geňeşiniň daşky aragatnaşyklaryny ýola goýmak; işiň guramanyň daşyndaky gatnaşyklar bilen bagly beýleki görnüşlerini ýerine ýetirmek.

	Maglumat wezipe ýörelgeleri 

	Synlaýjy (maglumat alyjy)
	Kompaniýanyň we onuň bolýan gurşawynyň ýagdaýyna ählitaraplaýyn baha bermek üçin zerur bolan örän köp dürli maglumatlary gözleýär we alýar (esasan, gündelik häsiýetdäki maglumatlar); kompaniýa baradaky içki we daşky maglumatlaryň saklanýan «nerw merkezine» wekilçilik edýär.
	Döwürleýin neşirleri we hasabatlary okamak; şahsy gatnaşyklar.


2-nji tablisanyň dowamy

	Ýaýradyjy
	Daşyndan ýa­da garamagyndaky işgärlerden alnan maglumatlary guramanyň beýleki agzalaryna berýär; mag lumatlaryň bir böleginde hakyky maglumatlar bolýar, beýleki bölegi gurama täsir edýän faktorlar boýunça birnäçe wajyp orunlaryň teswirlenmegini we goşulmagyny göz öňünde tutýar.
	Maglumatlary alyşmak üçin ýygnak geçirmek; telefon arkaly maglumatlary bermek.

	Wekil
	Guramanyň meýilnamalary, syýasaty, hereketleri, netijeleri barada beýleki guramalara maglumatlary berýär; guramanyň hereket edýän pudagynda bilermen (ekspert) bolup çykyş edýär.
	Müdiriýetiň ýygnaklaryny geçirmek; KHS­ne maglumatlary bermek.

	Kararlary kabul etmek bilen baglanyşykly wezipe ýörelgeleri

	Telekeçi
	Kompaniýany we onuň hereket edýän gurşawyny öwrenýär; bolup biljek mümkinçilikleri gözlemäge gatnaşýar, özgertmeleri ornaşdyrmak üçin «kä milleşdirmek boýunça taslamalary» işläp taýýarlaýar.
	Strategiýany saýlap almak we täze maksatnamalary işläp taýýarlamak üçin seljerme geçirmek.

	Işde bökdençlikleriň bolmazlygy üçin jogapkär
	Kompaniýanyň garaşylmadyk kynçylyklara gabat gelen ýagdaýynda çözgütleriň kabul edilmegine jogap berýär.
	Strategiýany saýlap almak we meseleleri çözmek, çylşyrymly ýagdaýdan çykalga gözlemek.

	Resurslary paýlaýjy
	Ähli görnüşlerdäki guramaçylyk resurslarynyň paýlanyşyna – islendik möhüm guramaçylyk çözgütleriniň kabul edilmegine ýa­da tassyklanmagyna jogap berýär.
	Meýilnamalary düzmek; rugsatnamalary almak; býujeti we garamagyndaky işgär leriň iş maksatnam alaryny düzmek bilen bagly islendik çäreler.

	Gepleşiklere gatnaşyjy
	Möhüm gepleşikleriň barşynda gurama wekilçilik edýär
	Şertnamalary baglaşmak boýunça gepleşiklere gatnaşmak


Dolandyryş wezipeleri. Dolandyryş zähmetiniň düýp manysy boýunça Minsbergiň umumy ykrar edilen seljermesi menejerleriň näme bilen meşgullanýandyklaryny örän takyk düşündirýär. Ýöne hünärmenleriň käbiri onuň wezipe kesgitlemeleri we toparlanmalary (klassifikasiýalary) bilen ylalaşmaýarlar. Hakykatdan, menejeriň zähmetiniň düýp manysynyň, wezipeleriniň hemmeleri kanagatlandyryp biljek kesgitlemeleri ýokdur. Hatda menejmentiň wezipe kesgitlemesi ýaly göräýmäge ýönekeý bir pikir hem ýok. 4­nji suratda şular ýaly görnüşleriň biri görkezilýär.

                                            Menejer nerw merkezi hökmünde

4-nji surat. Menejer maglumatlaryň işlenýän  ulgamy hökmünde
Emma ylmy­barlag geçirýänleriň köpüsi islendik gurama babatynda ulanarlykly, islendik menejeriň ýerine ýetirmäge borçly bolan wezipelerini öz içine alýan menejment prosesiniň bardygyny ykrar edýärler. Menejment boýunça häzirki zaman edebiýatlarynda menejment, düzgün bolşy ýaly, şol wezipeleriň nukdaýnazaryndan kesgitlenýär. Menejment ugrundan işleýän hünärmenleriň köpüsi aşakdaky ýaly kesgitleme bilen ylalaşýarlar.

• Menejment – guramaçylyk maksatlaryny emele getirmek we şol maksatlara ýetmek üçin zerur bolan meýilnamalaşdyrmak, guramak, zähmete höweslendirmek we gözegçilik etmek işidir.
3.3. Dolandyryş derejeleriniň durmuşa geçirilişi.

Ähli menejerler belli wezipeleri oýnaýarlar we bellibir wezipeleri ýerine ýetirýärler, ýöne elbetde, bu ýagdaý iri kompaniýada menejerleriň şol bir zat bilen meşgullanýandyklaryny aňlatmaýar. Dolandyryş we dolandyryş däl işi takyk çäklendirmek üçin ýeterlik derejede uly bolan guramalarda dolandyryş işiniň möçberi hem adatça örän uly bolup, ony hem bölmeli bolýar. Şunuň ýaly bölünme zähmetiň keseligine bölünmesi bolup bilýär, şunda her bir esasy bölümiň başlygy hökmünde anyk menejer bellenýär. Mysal üçin, köp kompaniýalarda maliýe, önümçilik we marketing bölümleriniň başlyklary bolýar. Önümçilik tabşyryklarynyň derejesinde zähmetiň keseligine bölünişinde bolşy ýaly, keseligine bölünen dolandyryş zähmeti hem örän gowy utgaşdyrylmalydyr. Menejerleriň birnäçesi beýleki menejerleriň işini utgaşdyrmak üçin wagt sarp etmeli bolýarlar, olar hem öz gezeginde beýleki derejäniň menejerleriniň işini utgaşdyrýarlar, şeýlelikde, bu dolandyryş däl işgärleriň, ýagny hakykatdan önüm çykarýan işgärleriň işini utgaşdyrýan menejerleriň derejesine çenli dowam edýär. Zähmetiň dikligine bölünmesiniň şunuň ýaly giňelmeginiň esasynda dolandyryş derejeleri emele gelýär. 5­nji suratda olary açyk beýan etmegiň usullarynyň biri görkezilýär.

Beýleki menejerler bilen deňeşdirilende bir menejeriň derejesini onuň wezipesi boýunça kesgitläp bolar. Ýöne wezipäniň ady menejeriň hakyky derejesiniň ygtybarly görkezijisi bolup hyzmat edip bilmez. 

Indi biz guramanyň möçberiniň guramanyň amatly netijeliligi üçin zerur bolan dolandyryş derejeleriniň sanyny kesgitleýän faktorlarynyň biri barada durup geçeris. 

Dolandyryş derejeleriniň sanyna garamazdan, däp boýunça, menejerler üç topara bölünýärler. Parsonsyň pikirine görä, tehniki derejäniň menejerleri, esasan, harytlaryň netijeli we üznüksiz çykarylmagy ýa­da hyzmatlaryň edilmegi üçin zerur bolan birmeňzeş amallar we hereketler bilen meşgulanýarlar. Dolandyryş derejäniň menejerleri, öňi bilen, içki edara ediş we işiň dürli görnüşlerini we birliklerini utgaşdyrmak bilen meşgullanýarlar. Institusional derejäniň menejerleri, esasan, uzak möhletli meýilnamalary işläp düzmek, maksatlary emele getirmek, guramany özgertmelere uýgunlaşdyrmak we guramanyň daşky gurşaw we ýerli jemgyýetçilik guramalary bilen özara gatnaşyklaryny dolandyrmak bilen meşgulanýarlar.

Ýöne häzirki wagtda dolandyryş derejelerini beýan etmäge başgaça çemeleşmeden köp peýdalanylýar – dolandyryş işgärlerini aşaky (ýa­da operasion menejerler), ortaky we ýokary derejeleriň menejerlerine bölýärler. Bu çemeleşmäniň Parsonsyň konsepsiýasyna laýyk gelşi 5­nji suratda aýdyň şekillendirilýär.

5-nji surat. Dolandyryş derejeleri

Zähmetiň dikligine bölünmegi goşunda hem, telekeçilik işinde hem dolandyryş derejeleriniň emele getirilmegine alyp barýar. Wezipeleriň we derejeleriň atlary guramalardaky statusyň takyk görkezijisi bolmaýar. Harby guramada generaldan ýokarda we kapitandan aşakda köp derejeler bardyr, telekeçilikde bolsa dolandyryş derejeleri has azdyr. Baş ýerine ýetiriji direktor diňe müdiriýetiň başlygyna we firmanyň direktorlar geňeşine hasabat berýär, guramada kähalatda zähmet we zähmet haky meseleleri boýunça iş dolandyryjy derejesinden aşakda dolandyryş derejesi bolmaýar. 

1. Aşaky derejäniň menejerleri ýa­da operasion menejerler dolandyryş däl işgärleriň gönüden­göni ýokarsynda durýan guramaçylyk gurluşyna degişlidir. Bu ýolbaşçylar önümçilik tabşyryklarynyň ýerine ýetirilişine gözegçilik edýärler. Olar, düzgün bolşy ýaly, serişdeleriň, mysal üçin, çig malyň we enjamlaryň dolandyrylyşy üçin jogap berýärler. Guramalarda olary ussalar, brigadirler, seržantlar, müdirler, uly 

şepagat uýalary diýip atlandyryp bilerler. Menejerleriň köpüsi şu derejede işleýärler we adamlaryň köpüsiniň menejmentde wezipe boýunça ýokary galmagy şundan başlanýar.

Geçirilen ylmy­barlaglar aşaky derejäniň menejerleriniň işiniň depginli we köp görnüşlidigini görkezdi. Onuň üçin ýygy­ýygydan bir tabşyrykdan beýleki tabşyryga geçmek häsiýetlidir. Bu tabşyryklar, adatça, gysga möhletli bolýar: barlaglaryň netijeleri boýunça işiň her bir görnüşi üçin ussa ortaça 48 sekunt wagt sarp edýär. Bu ýagdaý çözgütleri kabul etmek wezipesine hem degişlidir: olaryň ähli çözgütleri iki hepdeden köp bolmadyk wagtyň dowamynda durmuşa geçirilýär. Mundan başga­da, barlaglar ussalaryň özleriniň iş wagtynyň ýarysyna golaýyny garamagyndaky işgärler, beýleki ussalar bilen, örän az wagtlaryny başlyklary bilen gepleşmek üçin sarp edýändiklerini görkezdi. 

2. Orta derejäniň menejerleri. Aşaky derejäniň menejerleriniň işine orta derejäniň menejerleri gözegçilik edýärler. Soňky onýyllykda bu dolandyryş derejesiniň işgärleriniň sany we ähmiýeti has ýokarlandy. Iri kompaniýada kähalatlarda şunuň ýaly menejerleriň sanynyň örän köpdügi sebäpli, olary bölmek zerurlygy ýüze çykýar. Şeýle ýagdaýda iki bölek emele gelýär: orta dolandyryş derejesiniň ýokarky we aşaky bölekleri. Şeýlelikde, kompaniýada üç däl­de, dört sany esasy dolandyryş derejeleri emele gelýär: ýokary, ýokarky orta, aşaky orta we aşaky.
Orta derejäniň menejerleriniň işi barada haýsydyr bir umumylaşdyrmalary geçirmek kyndyr, sebäbi onuň häsiýeti dürli guramalarda we hatda bir guramanyň çäklerinde güýçli üýtgäp durýar. Käbir guramalarda şu derejäniň işgärlerine uly ygtyýarlyklar berilýär, bu bolsa olaryň işiniň ýokary derejäniň menejerleriniň işine meňzeş bolmagyna getirýär. Dünýä belli kompaniýalaryň sekiz sanysynyň 190 menejeriniň işine geçirilen barlaglar orta derejäniň ýolbaşçylarynyň çözgütleri kabul etmek işiniň aýrylmaz bölegi bolup durýandygyny görkezdi. Olar çözülmeli meseleleri ýüze çykarýarlar, çekişmeleri gurnaýarlar, amala aşyrylmaly hereketleri maslahat berýärler we täzelikçilikli we döredijil ikli teklipleri öňe sürýärler.

Orta derejäniň menejerleri, köplenç, guramanyň iri bölümlerine  ýolbaşçylyk edýärler. Şonda olaryň işiniň häsiýeti tutuş guramanyň däl­de, ol bölümiň işiniň düýp manysy bilen kesgitlenýär. Mysal üçin, senagat kompaniýasynyň önümçilik bölüminiň başlygy, esasan, aşaky derejäniň menejerleriniň işini utgaşdyrmak we gözegçilik etmek, öz bölüminiň öndürijiligi baradaky maglumatlary seljermek we täze önümleri işläp taýýarlaýan inženerler bilen gatnaşyk saklamak bilen meşgullanýar. Şol kärhananyň jemgyýetçilik bilen aragatnaşyklar boýunça menejeri bolsa wagtynyň esasy bölegini «kagyz» işine, okamaga, söhbetdeşliklere we dürli mejlislere gatnaşmaga sarp edýär.

6-njy surat. Dolandyryş derejeleriniň beýan edilişi
Piramida görnüşi nobatdaky her bir derejede menejerleriň sanynyň öňki derejä garanyňda azdygyny bellemek üçin niýetlenendir.
Emma ortaky derejäniň menejerleriniň esasy işi ýokarky we aşaky derejeleriň arasynda araçyllyk hyzmatyny etmek bolup durýar. Orta derejäniň menejerleri ýokary derejäniň menejerleriniň çözgütleri üçin maglumatlary taýýarlaýarlar we bu çözgütleri anyk tabşyryklar görnüşinde gündelik iş bilen meşgullanýan menejerlere ýetirýärler. Olar, esasan, orta derejäniň menejerleri we aşaky derejäniň menejerleri bilen dilden habarlaşýarlar. Bir önümçilik kärhanasynyň orta derejedäki menejmentine geçirilen barlaglar olaryň iş wagtynyň 89%­ini beýleki işgärler bilen dilden habarlaşmagyň tut ýandygyny görkezdi. Başga bir barlag orta derejäniň menejeriniň öz wagtynyň diňe 34%­­ini ýekelikde geçirýändigini we iş wagtynyň köp bölegini dilden habarlaşmak üçin sarp edýändigini görkezdi.

Ortaky derejäniň menejmenti 1980­nji ýyllarda bolup geçen ykdysady we tehnologik özgertmeleriň aýratyn güýçli täsir eden topary bolupdy. Şahsy kompýuterleriň (ŞK) peýda bolmagy käbir wezipeleriň ýitip gitmegine we käbirleriniň bolsa üýtgemegine getirdi, sebäbi täze tehnologiýalaryň kömegi bilen ýokary derejäniň menejerleri maglumatlary orta derejäniň menejmentiniň üstünden geçirmän göni alyp bilýärler. Mundan başga­da, korporatiw birikdirmeler we netijeliligi ýokarlandyrmaga bolan umumy isleg birnäçe guramalarda ortaky derejäniň menejmentini uly möçberlerde kemeldilmegine getirdi.

3. Ýokary derejäniň menejerleri. Guramada ýokary derejäniň menejmenti iň az sanly menejment bolup durýar. Telekeçilikde bu dolandyryş böleginiň adaty wezipeleri şulardan ybaratdyr: müdiriýetiň başlygy, prezident, wise­prezident we korporasiýanyň gaznaçysy. Goşun generallary, döwlet sekretarlary we uniwersitetleriň ýolbaşçylary hem şu kategoriýa degişlidir. Gurama üçin möhüm çözgütleriň ählisini ýokary derejäniň menejerleri kabul edýärler. Meselem, eger RGA kompaniýasy ýokary ýolbaşçylygy IBM kompaniýasy bilen bäsleşip biljekdigine ynamy bolmazdan kompýuter çykaryp başlamak barada karara gelen bolsa, onda ortaky we aşaky derejäniň menejerleri kompaniýanyň «hatarly» ýola düşmegine päsgel berip bilmezler. 

Güýçli şahsyýetler bolup durýan ýokary derejäniň menejerleri, köplenç halatda, öz guramalarynyň keşbini kesgitleýärler. Mysal üçin, Li Ýakokkiniň ýolbaşçylygynda Chrysler kompaniýasynda bolup geçen düýpli özgermeler hem ýokary derejedäki güýçli ýolbaşçynyň täsiriniň gowy mysaly bolup biler. Şol sebäbe görä, iri guramalaryň ýokary dolandyryş derejesiniň netijeli işgärleriniň zähmetine uly hormat goýulýar we onuň üçin olara örän ýokary hak tölenýär.

Ýokary derejäniň menejerleriniň bäşisiniň işine örän dykgatly barlag geçirmek bilen, Minsberg şu netijä gelipdir:

Şeýlelikde, uly guramany dolandyrmak bilen bagly işi örän agyr zähmet diýip beýan edip bolar. Ýolbaşçynyň bir günüň dowamynda ýerine ýetirmeli işiniň möçberi örän uludyr, depgini adatdan daşary ýokarydyr. Birnäçe sagatlap şu depginde işländen soň kärhananyň ýolbaşçysy (edil şonuň ýaly menejerleriň köpüsi hem), görnüşine görä, özüniň abraý alan we ýolbaşçy statusy ykrar edilen gurşawyndan, özüniň täze maglumatlary yzygiderli gözlemäge gönükdirilen pikirlerinden aýrylyp gitmäge ýagdaýy bolmaýar.

Şunuň ýaly dartgynly depginde işlenmeginiň we agyr zähmet çekilmeginiň esasy sebäbi ýokary derejäniň menejeriniň işiniň hiç wagt takyk tamamlanýan pursadynyň bolmaýandygyndan ybaratdyr. Eger işini tamamlamak üçin söwda agenti birnäçe ýere jaň etmeli, işçi hemişe öndürijiliginiň bellenen mukdaryny ýerine ýetirmeli bolsa, onda ýokary ýolbaşçynyň işi tamamlandy diýip hasap edilip bilinjek pursady ýokdur (elbetde, kompaniýanyň işini bes eden wagty muňa girmeýär). Mundan başga­da, şunuň ýaly menejer hiç wagt öz işiniň üstünliklidigine ynamly bolup bilmez. Guramanyň hereket etmegini dowam edýän, daşky gurşawyň bolsa üýtgeýän mahalynda hemişe töwekgelçilik bardyr. 

Menejer we telekeçi. Telekeçi adalgasy XVIII asyryň başynda fransuz ykdysatçysy Kantillon tarapyndan teklip edildi. Şol döwürden bäri täze kärhanany döretmek, jemgyýete täze ideýany ýa­da önümi teklip etmek bilen bagly töwekgelçiligi öz üstüne alan adam telekeçi diýlip atlandyrylýar. Telekeçi sözi bilen menejer sözüniň manydaş sözler bolup durmaýandygyna düşünmek örän wajypdyr. 

Her ýyl täze kompaniýalary açýan ýüzlerçe müň adamlar hem, olaryň atlary taryh boýunça okuw kitaplarynda agzalmaýan hem bolsa, telekeçiler bolup durýarlar. Bu adamlar ykdysadyýetde esasy rol oýnaýarlar. Kiçi telekeçilik işi her bir ýurduň ykdysadyýeti üçin örän möhüm bolup durýar. 

Telekeçilik menejmenti. Durnuksyz gurşawda hereket edýän guramalar üýtgemeleriň bolmagyna garaşyp we soňra olara seslenip bilmeýärler. Olaryň menejerleri telekeçiler ýaly oýlanmaly we hereket etmeli bolýarlar. Menejer-telekeçi täze mümkinçilikleri işjeň gözleýär we üýtgetmeleri, kämilleşdirmeleri ornaşdyrmak arkaly ähli tarapyny oýlanyp görmek bilen töwekgelçilik edýärler.

Gurama üçin esasy töwekgelçilik bilen bagly giň gerimli telekeçilik her eketlerine degişli bolan çözgütler dolandyryşyň ýokary derejesinde kabul edilýär, ýöne olar, düzgün bolşy ýaly, orta derejäniň menejerleriniň berýän maglumatlaryna we tekliplerine esaslanýar. Eger bu menejerler täze pikirleri teklip etmek bilen töwekgelçilik edip bilmeýän ýa­da ony islemeýän bolsalar, onda guramanyň telekeçilik mümkinçilikleri çäkli bolar. Aşaky derejäni hem goşmak bilen, ähli derejeleriň menejerleri öz guramalarynyň netijeliligini ýokarlandyrmagyň ýoluny hemişe gözlemäge borçludyrlar. Iş tabşyrygyny ýerine ýetirmegiň täze usulyny işläp taýýarlan we ornaşdyran ussanyň telekeçilik düşünjesi kompaniýanyň önümiň täze görnüşini işläp taýýarlamak üçin 10 million dollar möçberde maýa goýan ýolbaşçysynyňkydan pes däldir.

Siziň özbaşdak iş bilen meşgullanýandygyňyza ýa­da guramada işleýändigiňize garamazdan, telekeçi bolmak ýeňil däldir. Guramada, jemgyýet hem, düzgün bolşy ýaly, olaryň näderejede peýdaly boljakdygyna garamazdan, özgertmelere garşy durýarlar. 

Üstünlige gönükdirilen dolandyryş. Ähli adamlar üstünlik gazanmaga çalyşýarlar. Ýöne ony nähili gazanmalydygyny çözmezden ozal üst ünligiň nämedigini anyklamak zerurdyr. Adamlardan haýsy guramalary üstünlikli işleýän gurama hasap edýändikleri soralanda, olar telekeçilik işiniň ady belli uly kompaniýalaryny agzaýarlar. Emma üstünligiň kesgitlemesi barada oýlanmak bilen, möçberiň we peýdalylygyň hemişe guramanyň üstünliginiň ölçegleri bolup durmaýandygy barada netijä gelýärsiň. Gurama anyk maksatlara ýetmek üçin döredilýär. Eger ägirt uly möçberler onuň maksatlarynyň biri bolup durmaýan bolsa, onda kiçijik kompaniýa hem özüçe ägirt uly guramadan pes bolmadyk derejede üstünlikli hasap edilip bilner. Mysal üçin, doganlar Mak­Donaldlar öz atlaryny we ulgamlaryny peýdalanmaga bolan hukuklaryny R.Kroka satdylar, öňi bilen munuň sebäbi, olaryň telekeçilik işiniň giňelmegi bilen bilelikde bolup geçýän şahsy kynçylyklary çekesleri gelmändikleri üçin bolup durýar.  Olaryň durmuşdan islän zatlaryny alandyklaryny we birnäçe million dollar gazanandyklaryny nazara alanyňda, şu wagt McDonalds kompaniýasynyň ýerleme möçberiniň oňki döwürlerdäkä garanyňda müňlerçe esse ýokarydygyna garamazdan, Mak­Donaldlary işi şowuna bolmadyk adamlar hasap edip bolmaz.

• Üstünlikli gurama – bu öz maksadyna ýeten guramadyr. Guramaçylyk üstünliginiň elementleri:
1. Hereketde bolmak;
2. Netijelilik we peýdalylyk;
3. Öndürijilik;4. Durmuşa geçirmek;
5. Umumylaşdyrmak.
1. Hereketde bolmak. Käbir guramalar bellibir wezipäni ýerine ýetirmek üçin döredilen hökümet iş toparlary ýaly anyk maksatlara ýetenden soň ýatyrylmagyny öňünden meýilnamalaşdyrýarlar. Emma munuň, köplenç halatda, resminamalarda ýazylyp bellenmeýändigine garamazdan, guramalaryň köpüsiniň birinji derejeli wezipesi mümkin boldugyça uzak wagtlap hereketde bolmak bolup durýar. Telekeçilik guramalarynyň ählisi diýen ýaly, bellibir döwür aralygynda sarp edijiler üçin harytlaryň we hyzmatlaryň täze görnüşlerini işläp taýý arlaýarlar.

2. Netijelilik we peýdalylyk. Uzak wagtyň dowamynda üstünlikli işlemek (hereketde bolmak we öz maksatlaryna ýetmek) üçin gurama peýdaly we netijeli bolmalydyr. P.Drukeriň pikirine görä, netijelilik guramanyň dogry işleri etmek başarnygy bilen, peýdalylyk bolsa işleri dogry ýerine ýetirmek ukyby bilen şertlendirilendir. Bu iki ýagdaý birmeňzeş derejede möhümdir.

. McDonalds firmasynda gamburgerleri köp harajat çykarman we hemişe gowy hilli taýýarlamagyň usulyny işläp düzdüler. 
Öndürijilik. Netijelilik, ýagny «dogry iş etmek» ukyby kähalatlarda görüp­duýup bolmaýan häsiýetde bolup, oňa baha bermek kyn bolýar, bu aýratyn hem guramanyň peýdasyz işleýän ýagdaýynda şeýledir. Peýdalylyga, düzgün bolşy ýaly, mukdar taýdan baha berip bolýar, sebäbi getirilýän we çykarylýan serişdeleri anyk pul manysynda göz öňüne getirip bolýar. Guramanyň bellibir derejedäki peýdalylygy öndürijilik diýlip atlandyrylýar. Ol mukdar görkezijilerinde aňladylýar.

Öndürijilikli we öndürijilikli däl kompaniýalaryň arasyndaky tapawut örän ýokary bolan mahalynda öndürijilikli däl kompaniýanyň synjak wagty daşda däldir. Mysal üçin, Wetson ýaly çalt hyzmat edýän önümleri gymmat bolmadyk restoranlar ulgamy bilen şonuň ýaly ýagdaý bolup geçdi, olar McDonalds we Burger King kompaniýalarynyň örän ýokary öndürijiligine garşy hiç zat goýup bilmediler.

Ýaňy­ýakyna çenli senagat ulgamynda we hökümet işi babatynda Amerika dünýäde iň ýokary öndürijilikli ýurt bolup durýardy. Senagat ulgamyndaky ýokary görkezijileriň netijesinde Amerikanyň daşary ýurtlara çykarýany (eksporty) daşary ýurtdan getirilýänden (importdan) has ýokary gelýärdi. Hökümet edaralarynyň öndürijiligi hümmetsizlenmegiň pes derejesini üpjün edýärdi we amerikanlar dünýäniň köp ýurtlarynyň ýaşaýjylaryna garanyňda az salgyt töläp döwletden köp serişde alýardylar. Emma häzirki wagtda Ýaponiýa senagat önümçiliginde özüniň öndürijiligini örän ýokarlandyrmak bilen, import babatynda ýokary proteksionistik paçlary tölemeli bolýandygyna garamazdan, Amerikanyň awtoulag we elektronika bazarynyň ep­esli bölegini eýelemegi başardy. 

3. Durmuşa geçirmek. Üstünlik gazanmaga gönükdirilen menejment barada gürrüň edilende menejment ugrundan nazaryýetçi alymlaryň hem, talyplaryň hem ýatda saklamaly pursatlary bolup durýar. Dolandyryş çözgütleri, olar nazary nukdaýnazardan näderejede gowy esaslandyrylan hem bolsa bary­ýogy pikir (ideýa) bolup durýar, menejmentiň maksady bolsa, işiň beýleki adamlar tarapyndan hakykatdan hem ýerine ýetirilmegini üpjün etmekden ybaratdyr. Durmuşa geçirilýän, ýagny netijeli we peýdaly herekete öwrülýän çözgüt üstünlikli çözgüt bolup durýar. Siz çözgütleri kabul etmek bilen ony durmuşa geçirmegiň arasynda bolup biläýjek köp sanly päsgelçilikleriň bardygyna göz ýetirersiňiz. Üstünlik gazanmagyň ýollarynyň biri hem beýleki firmalaryň kompaniýa bolan gatnaşygy bolup durýar. 

Üstünlik gazanmaga gönükdirilen menejmenti nähili üpjün etmeli? Eýýäm aýdylyp geçilişi ýaly, üstünligiň bellibir kesgitlemesi ýokdur. Emma nazaryýetçi alymlaryň we amaly iş bilen meşgullanýan işgärleriň açan we ýüze çykaran ähli zatlaryny öwrenmek bilen, siz özüňize guramaňyzyň üstünlik gazanmagyna mümkinçilik berjek anyk çemeleşmäni işläp taýýarlap bilersiňiz. 

4. Umumylaşdyrmak. Menejerleriň guramany üstünlige tarap alyp gitmekleri üçin ýeňip geçmeli birinji mesele çylşyrymly guramalaryň hakykatdan hem çylşyrymlydygy bolup durýar. Guramanyň içinde we olaryň arasynda hem­de onuň daşky gurşawynda näme bolup geçýändigine we hatda onuň menejerleriniň näme bilen meşgullanýandyklaryna düşünmek örän kyndyr.

Uly guramany dolandyrmak wezipesiniň ýeňilleşdirilmegi umumy häsiýetnamalaryň ýüze çykarylmagyna mümkinçilik berýär, şonuň netijesinde gurama düşünip bolar ýaly möçberlere getirilýär. Umumylaşdyrmak tutuşlygyna alnanda menejeriň işini we onuň bölekleriniň nähili özara hereket edýändigini daşyndan göz öňüne getirmäge mümkinçilik berýär.

Ähli guramalaryň birnäçe umumy häsiýetnamalary bardyr, şonuň üçin hem olaryň üstünlikli bolmagyna täsir edýän faktorlaryň usullaryny we diagrammalaryny döredip bolar. Bu usullar doly derejede takyk bolmaýar, ýöne guramanyň özünde we guramalaryň arasynda hem­de daşky gurşawda çylşyrymly özara hereketlere düşünmek üçin örän peýdaly bolup biler. Menejmentiň resmi guramalarynyň ählisi babatynda ulanarlykly bolan umumy proseslerini hem anyklap bolar. Biz indiki temalarda meýilnamalaşdyrmak, guramak, zähmete höweslendirmek we gözegçilik etmek işleri hökmünde menejmentiň binýatlyk beýanyny bereris. 

2­nji goşundyda bolsa menejerleriň şowsuzlyga uçramaklarynyň esasy sebäpleri barada gürrüň berilýär.
Tema № 4  Menejerligiň iş ýüzüne geçirilişi.

                  4.1. Menejerligiň iş ýüzüne geçirilişini derňew etmek, diagnostirlemek we       
        taslamak.
     4.2. Dolandyryş ulgamynda bölümi tapawutlandyryş faktorlar.

     4.3. Dolandyryş prosesini diagnostrilenilişiniň derňewi.

     4.4. Dolandyryş mehanizmi.

                  4.1. Menejerligiň iş ýüzüne geçirilişini derňew etmek, diagnostirlemek we taslamak.

           Menejerleriň işi esasan, üç bölümden durýar: derňew etmekden, diagnostirlemekden we taslamakdan. Bu bolsa käbir halatlarda kesel bejeriji lukmanlaryň işini ýadyňa salýar.

            Olara haçan-da bir keselli keseli bejertmek üçin ýüz tutanda lukmanlar ilki dürli derňewler alýarlar,şol derňewleriň neijesinde keseliň 

görnüşini diagnostirleýär ew onda soň kesli bejermegiň ýoluny belleýärler(taslaýarlar). Menejerlikde hem derňew barlagyň belli bir usuly bolup,onda etmeli (gazanmaly) maksady göz öňünde tutup, ýagdaýlary böleklere bölýärler we olaryň düzümini, häsiýetini hem-de ähmiýetini kesgitleýärler.

             Diagnostika edilende bolsa, ýörite usul bilen düzedilmeli näsazlyklary we olryň nähili sebäpler bilen ýüze çykýanlygyny anyklaýarlar.

            Ondan soň taslama girişýärler.Taslamakda dolandyryş çäresiniň täze modelini işläp taýýarlaýarlar.

            Menejerlikde derňew emek, diagnostirlemek we taslamak ýörite tehnologiýa boýunça geçirilýär.Olaryň tehnologiýasy şu aşakdakylardan ybaratdyr.

1. Derňew etmegiň tehnologiýasy.

Derňew etmegiň tehnologiýasy şu işlerden durýar: 

1) Derňew etmek üçin obýekti saýlap almak.

2) Obýekti böleklere bölüp, olaryň häsiýetlerini bizi gyzyklandyrýan  ugurlar   

    boýunça bellemek.

3) Derňewiň algoritmini saýlap almak ýa-da täzeden düzmek.

4) Derňewiň başlangyç faktorlryny bellemek.

5) Häsiýelerini integriläp, iň bir ähmiýelilerini bellemek.

2. Diagnostirlemegiň tehnologiýasy.

Olar şu aşakdy işlerden durýar:

1) Bellenen maksady gazanmak üçin päsgel berýän zyýanly hereketleri (päsgelçilikleri) tapmak.   Zyýanly hereketleri (päsgelçilikleriň) sebäpkärlerini anyklamak.

1) Mümkin boljak netijeleri (täsirleri) öňünden görmek.

         2) Obýekte umumy baha bermek.

         3)Ýagdaýlary aýdyňlaşdyrmak üçin çäreleriň umumy ugruny bellemek.  

2.2. Taslamagyň tehnologiýasy.
         Bu menejerligiň iş ýüzünde geçirilişiniň iň aýgytly we jogapkär bölümi bolmak bilen, ol şu aşakdaky işleri öz içine alýar;

1) Taslamanyň maksanamasyny düzmek.

2) Bellenen maksada ýetmek üçin dolandryşyň täze modelini işläp aýýarlamak.

3) Täzeden modele baha bermek.

4) Haýsy şertlerde bu täze model işläp biljekligini anyklamaly.

5) Täze model ulanylanda / dolandyryşda / oňa käbir üýtgemeler girizmek.

4.2.  Dolandyryş ulgamynda bölümi tapawutlandyryş faktorlar.

Dolandyryş ulgamy birnäçe bölümden durýar. Ol bölümleriň sany we ululygy birnäçe tapawutlandyryş faktorlaryna bagly bolup durýar. Ol faktorlary doly bilip we dogry ulanyp bilmeklik dolandyryş ulgamynyň bähbitli işlemegi üçin zerur şertleriň biridir. Ol faktorlar birnäçe toparlardan ybaratdyr. Meselem: başlangyç faktorlar, umumy ýörelge aýratynlyk we bölünişik düzümi. Başlangyç faktorlaryna dolandyryşyn maksady, çäklendirmeler, hödürlenýän tapawutlandyryş usulikasy we dolandyrylýan obýektiň aýratynlyklary degişlidir. 

Umumy ýörelge aýratynlyklara bolsa dolandyryş mehanizmi, dolandyryşyň ulanylýan ulgamy we dolandyryş prosesi degişlidir.

A bölünişik düzümine bolsa dolandyryş ulgamynyň derejesi we aragatnaşyk ulgamy degişlidir. Dolandyryş ulgamynyň bölümlerini tapawutlandyryp bilmeklik ol dolandyryş ulgamynyň üstünlikli işini doly üpjün edýär. Şol dolandyryş ulgamy doly we bähbitli işlemegi üçin her bir tapawutlandyrylan bölümiň doly iş toplumyny düzmek gerekdir.

Her bir tapawutlandyrylan bölümiň ýerine ýetirmeli işleriniň toplumyny  işläp taýýarlamak şu aşakdaky işlerden duryar.
	
	Ýerine ýetirmeli işler we olaryň tertibi
	Baha berliş häsiýetleriň görnüşleri

/ göz öňünde tutulmalylary /

	1
	Ýerine ýetirmeli işleriň derňewini etmek we topara bölünmesiny düzmek
	1.1. Sistemenyň mazmuny

1.2. Obýektiň ösüş şertleri

1.3. Önümçilik prosesiniň düzüliş tertibi

1.4. Önümçiligiň görnüşleri

1.5. Wagt birligi

1.6. Dolandyrylyş prosessiniň düzüliş tertibi

1.7. Dolandyryşda we onuň netijeliginde tutýan orny

	2
	Ýerine ýetirmeli işleriň kombinasiýasyny saýlap almak
	2.1. Ýerine ýetirmeli işleriň utgaşmagy

2.2. Ýerine ýetirmeli işleriň degişliligi

2.3. Ýerine ýetirmeli işleriň çäkliligi 

	3
	
	3.1. Hünärler boýunça işgärleriň gerekliligi

3.2. Işgärleriň görnüşleri

3.3. Işgärleri ýerleşdirmegiň ýagdaýy

3.4. Iş wagtynyň hasaby

3.5. Işleriň awtomatizasiýalaşdyrylyş derejesi

	
	Ýerine ýetirmeli işler we olaryň tertibi
	Baha berliş häsiýetleriň görnüşleri

/ göz öňünde tutulmalylary /

	4
	Aragatnaşygy häsiýetlendirmek we aragatnaşyk işlerini sazlaşdyrmak
	4.1. Aragatnaşygyň zerurlygy

4.2. Aragatnaşygyň sany

4.3. Aragatnaşygyň görnüşleri

4.4.Aragatnaşygyň görnüşlerini utgaşdyrmaklygyň mümkinçiligi

4.5. Aragatnaşygyň ýygylygy

	5
	Ýerine ýetirmeli işleriň üpjünçilik şekili 
	5.1. Tehnologiýa mätäçlik 

5.2.Tehniki üpjünçiligiň mümkinçiligi

5.3. Tehnika erk edip bilmeklik

5.4. Tehniki serişdeleriň görnüşleri

	6
	Maglumat bilen üpjünçilik
	6.1. Maglumatlaryň görnüşleri

6.2. Maglumatyň massiwleriniň gatnaşyklary

6.3. Maglumatyň düzümi

6.4. Maglumaty bermekligiň görnüşleri

6.5. Maglumatyň möçberi

6.6. Maglumatyň köpelmek mümkinçiligi

	
	Ýerine ýetirmeli işler we olaryň tertibi
	Baha berliş häsiýetleriň görnüşleri

/ göz öňünde tutulmalylary /

	7 
	Ýerine ýetirmeli işler boýunça ygtyýarlyk
	7.1. Ygtyýarlygyň göwrümi 

7.2. Ygtyýarlygyň möçberi

7.3. Ygtyýarlygyň ýerini ýetirmeli işler bilen gabat gelşi

7.4. Ygtyýarlygyň jogapkärçilik bilen gatnaşygy


Şu ýerine ýetirmeli işler geçirilenden soň, her bir tapawutlandyrylan bölümiň ýerine ýetirilmeli işleriniň toplumy işläp taýýarlanyldy diýip hasap etmek bolar.

4.3. Dolandyryş prosesini diagnostrilenilişiniň derňewi.

Dolandyrmagyň ahyrky netijesi bellenen maksada ýetmekdir. Öňünde goýulan maksat hil-hil bolýar. Olaryň biri hem ýüze çykan garşylyklary çözmek ýa-da päsgelçiligi ýok etmek bolup biler.

Umuman alanyňda, dolandyryş üç tarapyndan öwrenilip bilner: dolandyryşyň şekili, dolandyryşda  ýerine ýetirilýän işler we dolandyryş prosesi görnüşinde dolandyryşyň öz içki gurluşyny öwrenmek. Ol içki gurluş dürli görnüşde bolup biler. Olaryň görnüşi dolandyryş prosessiniň ulanylýan ýerine baglydyr, meselem önümçiligiň aýratynlygyna:

1) Oňat sazlanan önümçilikde dolandyryş prosessiniň şu aşakdaky görnüşi ulanylýar:
M               [image: image9.png]


             Ýa[image: image11.png]


              Me [image: image13.png]


                 N
/maksat /               /ýagdaý/                   /mesele/        /dolandyrmagyň  netijesi/    

2) Oňat sazlanmadyk önümçiliikde ýa-da synag tejribede önümçiliginde dolandyryş prosessiniň şu aşakdaky görnüşi ulanylýar:

            M           ------          Ýa            >           Me           >[image: image15.png]


      N      

Umuman alanyňda, dolandyryş prosesi ýönekeý iş bolman ol birnäçe dolandyryş amallardan durýar.

Dolandyryş prosessiniň tehnologiki şekiliniň matrisasy bilen şu aşakdaky şekiliň üsti bilen tanyş bolup bileris.

Dolandyryş prosessiniň matrisasy.

	    Görnüşleri

Amallar
	M

/maksatnama/
	Ýa

/ýagdaý/
	Me 

/mesele/
	N 

/netije/

	1. Maglumat ýygnamak
	     +
	     +
	
	

	2. Maglumaty ýygnamak
	     +
	
	    +
	

	3. Derňew
	     +
	     +
	    +
	

	4. Saýlamak
	     +
	
	
	+

	5. Taslamak
	     +
	
	
	+

	6. Ekspertiza etmek
	     +
	      +
	    +
	+

	7.Özara gatnaşyklary guramak
	
	      +
	
	+

	8.Durmuş-psihologiki taýýarlyk
	     +
	
	
	+

	9. Resmilleşdirmek
	     +
	      +
	+
	+

	10. Diagnostika
	
	      +
	
	


4.4.Dolandyryş mehanizmi.

Bähbitlerde baha bermek dolandyryşyň esasy mehanizmidir. Dolandyryşyň her bir görnüşinde bähbitler, esasan, dolandyryşyň maksadyna, adamlaryň islegine we aňyna baglydyr. Bähbitler bolsa / onuň görnüşi, möçberi/ täsir ediş serişdeleriň saýlap alynmagyna, ýagny dolandyryş mehanizmine gönüden-göni täsir edýär. 

Dolandyryş mehanizmini ulgamlaýyn öwrenilende şu aşakdaky şekili ulanmak bolar.

Tema№ 5.  Önümçilik prosesini guramakda we oňa ýolbaşçylyk etmekde menejerjilik işleri. 

5.1. Önümçilik kärhananyň gurluşy.

    5.2. Kärhanany dolandyrmaklygy gurmaklyk. 

    5.3. Önümçiligiň tehniki taýýarlygynyň guralyşy.

5.1. Önümçilik kärhananyň gurluşy.

Önümçilik kärhanalary halk hojalygynyň gurluşynyň iň esasy birligi bolmak bilen kärhanada önüm öndürmek işleri ýerine ýetirýär. Kärhana özünde öndüren önüminiň gurluşy boýunça we ol önümleriň ulanylýan ýerleriniň görnüşleri boýunça halk hojalygynyň pudaklaryna degişlidir. Meselem: Kärhanada awtomobil öndürilýän bolsa ol kärhana halk hojalygynyň senagat pudagyna degişlidir. Senagat pudagy hem görnüşlere bölünýär. Şolaryň içinde ýaňky senagatyň maşyn gurluşyk pudagyna degişlidir. Maşyn gurluşygynda bolsa awtomobil öndürýän pudagyna degişlidir. Başga bir mysal tikin fabrikasy. Ol hem senagat pudagyna degişli bolup, şol pudagyň ýeňil senagatyň kärhanasyna degişlidir. Umuman alaňda, ähli kärhanalar iki görnüşde bolýar:

1. Agyr senagatyň kärhanasy.

2. Ýeňil senagatyň kärhanasy.

Agyr senagatyň kärhanasynda önümçilik serişdeleri öndürilýär.

Ýeňil senagatyň kärhanasynda sarp edilýän harytlar öndürilýär.

Kärhananyň umumy gurluşy                            Sekil 

önümçilik                sehleriönümçilik uçastkalar iş ýerleri

sehleri
önümçilik

 uçastkalar
iş ýerleri

Döwletiň ykdysadyyetini ösdürmekde bu kärhananyň iki görnüşiniň iň ähmiyetlisi önümçilik serişdesini öndürýän kärhanadyr. Sebäbi bu kärhananyň ösmegi zähmet serişdelerini öndür-yän kärhananyň ösüş ýagdaýyna doly bagly bolyp durýar.              Her bir kärhanada haýsy pudaga degişlidigine garaman önümçilik prossesi bolup geçýär.  (şekil  )  Önümçilik prossesinde çig mallardan taýýar önüm öndürilýär we satmak üçin niýetlenen bolsa doly taýýar bolmadyk önümler öndýrilýär (ýarym fabrikatlar).

           Şu işleri ýerine ýetirmek üçin her bir kärhanada dolandyryş işleri gecirilýär.Dolandyryş kärhananyň yolbaşçylary, menejerleri we beýleki hünärmenleri tarapyndan kärhanada bolan önümçilik gurluşynyň üsti bilen ýerine ýetirilýär.

           Kärhanany dolandyrmakda ulanylýan kärhananyň önümçilik we umumy gurlusynyň şekili.  (şekil   ) 

      Şekil

Kärhananyň gurluşynyň iň ähmiýetlisi kärhananyň önümçilik gurluşydyr. Her bir  kärhananyň önümçilik gurluşy kämilleşip durmaly. Kärhananyň önümçilik gurluşy kämilleşdirilmeginiň esasy ýoly kärhanada önümçiligi awtomatlaşdyrmakdyr. Önümçilige awtomatlaşdyrmagyň oň ýanynda taýýarlyk işlerini geçirmeli. Sebäbi oňat sazlaşdyrylmadyk önümçiligi awtomatlaşdyrmsk aňsat däl. Şonuň üçin kärhanada birinji ýerine ýetirilmeli iş ol hem üznüksiz prosesini döretmekdir. Onuň esasy yoly önümçilikde ylmy-tehniki progresiň gazananlaryny ýerlikli ynanmkdan ybaratdyr. Şol işler geçirilende aýratyn üns berilmeliler  şu aşakdakylardyr: öndürilýän önümleriň görnüşlerini kämilleşdirmek ýa-da önümiň täze görnüşlerini önümçilige girizmek, ýokary öndürijilikli tehniki serişdeleri önümçilikde ulanmak, ulanylýan önümçilik tehnologiýasynyň hilini gowulandyrmak, ýa-da önümçiligiň has bähbitli täze tehnologiýasyny önümçilige girizmek. 

5.2.  Kärhanany dolandyrmaklygy guramaklyk

Kärhanany dolandyrýan gulluklaryň düzüminiň taslamasyny düzmek.

Önümçilik kärhanalarynda dolandyryş gulluklaryny dogry gurmaklyga degişli işlere häsiýetnama berýäris: 

1. Berlen buýruklaryň we maglumatlaryň düzümini kesgitlemek. Umumylykda alynanda öz içinde şu aşakdaky maglumatlary girizýär: önümçilik kärhana haýsy ugurlar bilen ösdürmekligini häsiýetlendirýär. Ýumuşy bellemek, maglumatlary almak we şonuň esasynda dolandyryş buýruklary ýerine ýetirýär. Dolandyryş prosesini guramakdan oňürti şu aşakdaky soraglara jogap tapmaly:

1.1. Kärhananyň önümçilik bölümlerinden kärhanany dolandyryş gulluklarynyň her birinde we kärhanadan daşarky kärhana bilen iş salyşýan gulluklaryň her birinden alynjak maglumatlaryň düzümlerini kesgitlemek. 

1.2. Haýsy obýektden haýsy ýygylykdan we haýsy ýagdaýlar ýüze çykanda maglumatlaryň alynmalydygyny kesgitlemeli. 

1.3. Maglumatlar nähili ýüze çykýar we haýsy usul bilen alynýar? Ol işler bilen meşgul bolýan işgärler hakynda maglumat we ol işleri ýerine ýetirilende ulanyljak tehniki serişdeleriň görnüşleri.

1.4. Maglumatlaryň haýsy görnüşlerini dolandyryş gulluklarynyň haýsy birine ibermegini kesgitlemeli we ol maglumatlaryň nähili görnüşlerde maglumaty ulanýanlara berilmelidigini kesgitlemeli.

1.5. Nähili ýagdaýlar bilen berilýän maglumatlary we maglumatlaryň dogrydygynyň üýtgemeýändigini nähili usullar bilen barlamaly. 

1.6. Dolandyryş işlerinde dolandyrýanlara haýsy maglumatlary haýsy wagtda, nähili görnüşde haýsy işgärleriň kömegi bilen berilmeli.

1.7. Dolandyryş işlerinde berilýän buýruklar kimler tarapyndan düzülýär. Ol dolandyryş buýruklary düzüminde dolandyryş mehanizminde ulanylýan haýsy usullar esasynda düzülipdir we tehniki serişdeleriň haýsy görnüşleri ulanylypdyr. 

Ýokarda görkezilen gulluklaryň her birinde dolandyryş işgärleriň işlerini talaba laýyk gurmaklyk kärhananyň bähbitli işlemegi üçin esasy şertleriň biridir. Menejerleriň esasy wezipeleriniň biri hem dolandyryş gulluklary döwre, talaba laýyk gurnap ol gulluklaryň işlerini öňde goýlan maksatlara ýetmek üçin bähbitli ugra gönükdirilen bolmagyndan ybaratdyr. Kärhanada dolandyryş gulluklaryny guramak şu aşakdaky tertipde yerine ýetirilýär we şu aşakdaky işlerden durýar:

1. Berilýän buýruklaryň we ulanylýan maglumatlaryň düzümini kesgitlemek.

2. Maglumatlary ýüze çykarýan degişli ýerlere iberýän we ol ýerlerde maglumatlary täzeden işleýan gerek boljak tehniki serişdeleriň taslamasyny düzmek.

3. Ýüze çykan maglumatlaryň arasynda iň gerekli maglumatlary saýlap almak.

4. Dolandyryş işlerine degişli iş ýerlerini guramaklyk.

5. Guralan iş ýerleriniň awtomatik dolandyrylyşyny üpjin etmek mümkinçiligi göz önünde tutmaklyk.

6. Dolandyryş işlerine gerek işgärleriň görnüşlerini we sanyny kesgitlrmrk.

7. Göz öňünde tutulan dolandyryşyň bu täze modeliniň dolandyryş gulluklary tarapyndan ýerine ýetirilende görüljek peýdanyň möçberini kesgilemek.

1.8 Şu görkezilen işler ýerine ýetirilenden soň kärhanada dolandyryş gulluklaryň taslamasyny doly düzüldi diýip hasap etmek bolar.Jemlenen jogaplaryň netijesinde dolandyryş işlerini kimler we haýsy wagtyň dowamynda ýerine ýetirilýändigini, dolandyryş prosesinde berilýän buýruklaryň we ulanylýan maglumatlaryň düzümini kesgitledik diýip hasap etmek bolar.

2.Maglumatyň döremegine,  iberilmeginde we gaýtadan işlemeginde ulanylýan tehniki serişdeleriň taslamasyny düzmek. Bu işler häzirki wagtda ỳöriteleşdirilen tehniki serişdelerin kömegi bilen ýerine ýetirilýär.Meselem: dolandyrylýan obýektde her dürli datçiklar,releler we beýleki şekilwe kino almak serişdeleri ulanylýar,maglumat ibermekde dürli hilli aragatnaşyk serişdeleri ulanylyp bilner.Ýönekeý telefon aragatnaşygyndan başlap ýöne gerek bolan ýagdaýynda maglumaty ibermegiň ýörite usullary ulanylỳar. Ondan soň maglumat öwrülen görnüşine görä infra şöhle, elektroimpuls şöhle we ş.m. görnüşlerde  iberilýär.Maglumaty Kabul edlýän obýektlerinde ýörite tehniki serişdelerini ulanmak bilen maglumatlar 1-nji görnüşlerini geçirilýär we ulanylýar.

2. Kärhanany dolandyrýan aýratyn ähmiýetli gulluklar.

Kärhanany doly dolandyryş gulluklary aşakdakylardyr:

1. Kärhananyň ýolbaşçylyk edilişiniň umumy gulluklary.

2. Kärhanada ulanylýan tehniki serisdeleri dolandyrýan gulluklar.

3. Önümçiligi operatiw taýdan dolandyrmak üçin niyetlenen gulluklar.

4. Kärhananyň ykdysady işlerini ýerine yetirilýän gulluklar.

Indi ol gulluklaryň her birine seredip geçeliň:

1. Kärhananyň umumy gulluklaryň, kärhananyň umumy ýolbaşçylyk, kärhananyň direktory, menejerlerini, sehleriň başlyklary we ussalary tarapyndan ýerine ýetirilýär. Direktor ýa-da menejer kärhananyň umumy işlerine jogap berýär.

2. Direktor kärhananyň geljekki osüş ugurlaryny kesgitleýär, iş meýilnamalaryny tassyklaýar we kärhananyň ähli çykdajysyna öz goly jogap berýär. Sehleriň başlygy dolandyryş islerine direktoryň wezipesi ýaly işleri ýerine ýetirilýär, ýöne öz sehleriň içinde. Kärhanada tehniki serişdeleriň işlerine baş inžener ýolbaşçylyk edýär. Ol öz işlerini kärhananyň baş mehanigi, baş tehnology we baş konstruktory diýen wezipeli işgärleriniň kömegi bilen hem-de olara degişli tehniki, tehnologiki we konstruktorçylyk gulluklaryň kömegi bilen ýerine ýetirilär. Umuman, olaryň gulluklary kärhananyň önümçilik serişdeleriniň bökdençsiz işlemegini üpjün edýär. 

3. Kärhananyň operatiw dolandyryş gulluklary esasan baş disperçeriň, menejerleriň kömegi bilen işleri ýerine ýetirilýär.

4. Kärhanalarda ykdysady gulluklara şu aşakdakylar degişli:

4.1. Kärhananyň meỳilnamalaşdyryş bölümi;

4.2. Zähmeti guramaklyk we zähymete hak tölemeklik bölümi;

4.3. Ykdysady laboratoriýa;

4.4. Maliýe bölümi;

4.5. Kärhananyň buhgalteriýa bölümi.

Bu bölümleriň işleri kärhanany dolandyrmakda iň bir ähmiýetli gulluklaryň biridir.

5.3. Önümçiligiň tehniki taýýarlygynyň guralyşy.

3.1. Önümçiligiň tehniki taýýarlygynyň düzümi we maksatlary.

Önümçiligi tehniki taýýarlanmagy geçirmezden önümçiiligiň düşewüntligini gazanmak mümkin däl. Önümçiligiň tehniki taýýarlanyş işleri birnäçe işleriniň toplumyndan durýar. Ol işleriň esasy maksady öndürilen önüminiň hilini gowulandyrmaga we täze önümini öndürmäge girizmekden ybaratdyr. Ondan başga-da önümçilkde ulanylýan tehnologiyany kämilleşdirmäge we täze tehnikany önümçilige girizmäge niýetlenendir. Şonuň bilen birlikde öndürilen önümiň hilini gowulandyrmaga gönükdirilendir. Tehniki taýýarlanylyşy geçen önümini önümçilige girizmek onuň öndürmekligiň düşewüntlik döwrüni uzaldýar. Önümçiligiň tehnikasyny taýýarlanmagyny özüniň ýerine ýetiriliş işlerini häsiýetlerine görä birnäçe görnüşlerden durýar. 

1. Barlag işleri.

2. Konstruktorçylyk, ýagny täze önümçiligi taslamak.

3. Tehnologiki taýýarlamak işleri.

 Şu kärhanalaryň ýokarda görkezenleriň birinji, ýagny barlag tayýarlyk işleri şu maksatlara niýetlenendir. Tejribe işlerini geçirmeklik, täze konstruksiýalar, materiallary, tehnologiýalary önümçilige girizmek, önüminiň satylyp, ýerleşdirilip bolunjak mümkinçiliklerini kesgitlemek. Täze önümlerini konstruirlemek bilen baglanyşykly ähli gerekli islerini önümlerini synag etmek üçin görnüşlerini taýýarlaýarlar. Önümçiligiň hilini gowulandyrmaga degişli konstrurçylyk işleri geçirilýär. 

Tehniki taýýarlyk işleri şu maksata niýetlenilýär.

Ulanylýan gerek tehnikany we tehnologiýa kämilleşdirmek üçin gerek bolan tehniki serişdeleri, materiallary, işgärleri bellemek. Her bir önümçiligiň bölüminde ýerine ýetiren işleriň hillerini, barlagalary geçirmek önümçilgi dolandyryşyň tehnologiýasyny işläp taýýarlamak üçin niýetlenendir. Kärhanada tehniki taýýarlyk işlerini guramaklyk we olara ýolbaşçylyk etmek kärhananyň baş inženeri ýa-da önümçilik birleşmesiniň baş direktorynyň birinji orunbasary tarapyndan ýolbaşçylyk edilýär. Önümçilik kärhanada tehniki taýýarlyk işleri geçirilişiniň görnüşleri boýunça üç hili bolyar:

1. Merkezleşdirilen. 

2. Merkezden çetleşdirilen.

3. Garyşyk gornüşleri.

Bu görnüşleriniň haýsy birini saýlap almaklyk kärhananyň öndürýän önüminiň görnüşleri we önümçiligiň möçberi, ulanylýan tehnikasy we tehnologiýasy bolup durýar. Meselem: iri kärhanalar üçin tehniki taýýarlamagyň geçirilişini merkezleşdirmek amatly bolup durýar. Merkezleşdirilen görnüşlerinde baş tehnologyň bölümlerini döredilýär. Kärhanalarda laboratoriýa döredilýär. Käbir kärhanlarda iki sany konstruktorçylyk bölümi döredilýär. 

1. Tejribede konstruktorçylyk bölümi. Onda täze önümçiligi, ýagny olaryň konstruksiýalaryny işläp taýýarlaýarlar.

2. Seriýalaýyn konstruktorçylyk bölümi. Bu bölümiň esasy işi öndürilen önümi kämilleşdirmäge niýetlenendir. Uly bolmadyk kärhanalarda tehniki taýýarlyk işleriniň çetleşen görnüşleri ulanylýar.  Bu görnüşde tehniki taýýarlyk işleri önümçilik sehlerinde konstrurçylyk býurolarynda ýerine ýetirilýär.

3. Tehniki taýýarlyk işleriniň garyşyk görnüşlerini ulanylýan ýagdaýda tehniki taýýarlyk işleri kärhanalaryň we sehleriň konstruktorçylyk bölünmeginde ýerine ýetirilýär. Uly bolmadyk kärhanalarda işleriň ählisi bir bölümde, ýagny tehniki bölüminde ýerine ýetirilýär.

3.2. Önümçiligiň konstruktorçylyk taýýarlygy.

Önümçiligiň konstruktorçylyk taýýarlyk işleri şu aşakdaky işlerden durýar. Täze önümleri özleşdirmek we taslamairlemek. Hem-de öndürilen önümleri kämilleşdirmek.  Konstruktorçylyk taýýarlyk işleri şu aşakdaky tapgyrlardan durýar:

	Tehniki ýumuş


	Hödürlenýän tehniki çykalga

	Eskiz taslamasy

	Tehniki taslama

	Işçi taslama

	Tejribe önümini taýýarlamak


TEHNIKI ÝUMUŞ-zakazçylar  tarapyndan taýýarlanylýar. Tehniki ýumuş taslama guramalar üçin taýýarlanylyar. Taslama düzýän guramalar ýöriteleşdirilen konstruktorçylyk derňewleriň we kärhanalaryň konstruktorçylyk ölümleri ulanylýar. Tehniki ýumuş şu aşakdaky maglumatlardan durýar. Täze önümiň ulanyljak ýerlerii, ol önümiň tehniki harakteristikalary, önümiň hilini häsiýetlendirýän görkezijiler, önümi öndürmek üçin gerek ykdysady guramaçylyk we tehniki şertler hem-de konstruktorçylyk resminamalara edilýän talaplar görkezilýär.

TEHNIKI ÇYKALGADA-tehnikada ýumşy derňew etmegiň esasynda täze önümi öndürmegiň tehniki ykdysady bähbitleri anyklanyar. Bu işler zakazçylar bilen ylalaşylandan soň we dolandyrýanlar tarapyndan degişli tertibi tassyklanandan soň eskiz taslamasyny düzmek üçin esas hökmunde ulanylýar. 

ESKIZ TASLAMASY-çyzgy materiallardan we ol çyzgylara degişli düşündirirş ýazgylardan durýar. Tehniki taslama köplenç ýagdaýlarda täze önümiň makedini ýasamak bilen tamamlanýar. Ondan soň işçi taslamai düzülýär.

IŞÇI TASLAMASY - düzülende täze önümiň her bir detalynyň aýratyynlykda çyzgysy çyzylýar. Ondan başga-da ol detalyň haýsy materiallardan ýasalandygyny görkezýär we beýleki birnäçe konstruktorçylyk maglumatlary görkezýär. Işçi taslamasy uly kärhanada täze önümiň birnäçe ekzemplýaryny ýagny synag etmek üçin niýetlenen ekzemplýaryny ýasamak bilen hem-de ähli tehniki dokumentleri zakazçylara tabşyrmak bilen tamamlanýar.

3.3.Önümçiligiň tehnologiki taýýarlygy.

Önümçiligi tehnologiki taýýarlamaklyk esasan önüm öndürýän karhanalara degişli. Tehnologiki taýýarlyk geçenden soň kärhana önüm öndürmek üçin doly taýýar diýip aýtmak gerek. Tehnologiki taýýarlyk önümçilik tehnologiýasynyň yzygiderli ýerine ýetirip durulmagynyň tertibini anyklamak bilen başlanýar. Ondan soň tehnologiki prosese degişli ähli tehnologik amallar bellenilýär, olaryň ýerine ýetiriliş tertibi anyklanýar we her bir tehnologiki amalny belli iş ýerlerine berkidilýär. Bir önümi öndürmek  üçin tehnologiki  prosesleriň dürli görnüşleri ulanylyp bilner önümiň tehnologik taýýarlygynda edilýän bir talap ol hem tehnologiki prosesleriň arasyndan iň amatlysyny saýlap almakdan ybaratdyr. Tehnologiki prosesleriň haýsy birinde bir önümiň özüne düşýän gymmaty az bolsa tehnologik prosesiň şol warianty amatly diýip hasap edilýär we şol warianty saýlanylyp alynýar.
Tema№ 6.  Önümçilik prosesini guramakda we oňa ýolbaşçylyk etmekde menejerçilik işleri. 

    6.1. Esasy önümçiligi guramaklygy dolandyrmak.

    6.2. Işewürlik (biznes) – meýilnama we onuň düzümi.

    6.3. Önümçilik birleşmesiniň baş direktoryny saýlamak we ony geçirmek.
  6.1. Esasy önümçiligi guramaklygy dolandyrmak.

         Önümçilik prosesi diýip, kärhanada çig mallardan taýýar önumi öndürmek bilen baglanyşykly hemme işleriň jemine aýdylýar.Kärhanada önümçilik prosesini talaba laýyk guramalydyr,ol bolsa menejerleriň esasy wezipeleriniň biridir.Kärhanada önümçilik prosesi bolup geçende oňa aşakdaky elementler gatnaşýar:

1. Sarp edilýän zähmet:

2. Ulanylýan zähmet serişdeleri:stanoklar,maşynlar,agregatlar. 

3. Material serişdeleri:

Önümçilik prosesi guralanda ýokardaky görkezilen üç elementiň doly we peýdaly ulanmaklygy ücin amatly şertli ýagdaýlar döredilmelidir.Şonuň üçin önümçilik prosesi guralanda aşkdaky talaplar bildirilýär.

1. Ýerine ýetirilen prosesleriň yzygiderligi we üznüksizligi.

2. Ýerine ýetirien işleriň her bir iýerinde belli bir wagt birliginde gaýtalanyp durulmagy.

3. Her bir amalyň dowamlylygynyň ululugyy umumy prosesiň taktynyň ululugyna deňligi ýa-da galyndysyz bölünmegi.Takt diýip,önümçilik prosesini iň soňky amalsynda taýýar bolup çykýan önümleriň wagty.Meselem:iň soňky  amaldan taýýar önüm her iki minutdan çykýan bolsa,onda takt ikä deňdir.

4. Öndürilen önümleriniň görnüşleriniň sany mümkin boldygyça az bolmalydyr, ýa-da ol görnüşleriň konstruksiýalary we ol önümler öndürilende ulanylýan tehnologiki prosessler mümkin boldygyça meňzeş bolmalydyr.

5. Önümçilikde prosesleriň guralyşyna ýokardaky görkezilen talaplaryň berjaý edilmegi esasan önümçiligi operatiw meýilnamalaşdyrmagyň hiline baglydyr. Ondan başgada önümçilikde mümkin boldygyça ylmy-tehniki progresiň gazananlaryny önümçilige öz wagtynda girizmekden ybaratdyr. Ondan başga-da mümkin boldygyça önümçilik  prosesini awtomatizirlemek usulyny ulanmak. Ýagny tehnologiki amallaryny ýerine ýetirmekde senagat robotlaryny ulanmak prosesini sazlaşdyrmakda awtomatiki dolandyryş ulgamyny ulanmak. Ol şertler ýerine ýetirilende önümçiligiň üznüksizligi berjaý edilyär, taýýar önümiň hili gowulanýar hem-de ýerine ýetirilen işleriň hilini barlamaklyk aňsatlaşýar. Esasy üns berilmeli zat önümçilik prosesi guralanda talabalaýyk önümçilik prosesiniň guralşynyň usullaryny ulanmak. Bu usul goşmaça prosesiň sanyny we dowamlylygyny kemeldýär. Bu bolsa önümçilik döwrüň dowamlylygynyň azalmagyna getirýär, ýagny önüm öndürmek üçin sarp edilýän wagtyň köpelmegine getirýär. Beýle ýagdaý bellenen döwrüň içinde öndürilýän önümiň sanynyň artmagyna getirýär. Bu bolsa zähmet öndürijiligiň ýokarlanmagyna getirýär. 

Kärhanalarda önümçilik prosesi birnäçe bölümden durýar:

1. taýýarlaýyş;

2. gaýtadan işlemek;

3. timarlamak;

Meselem: köwüş tikýän kärhanalarda ýokardaky görkezilen tapgyrlara aşakdakylar degişli:

1. möhürleýji;

2. biçimçilik; 

3. tikinçilik.

Maşyn gurluşyk kärhanalarynda aşkdaky tapgyrlar degişli:

1. taýýarlaýyş;

2. gaýtadan işleýiş;

3. ýygnaýjy.
 

Metallurgiýa senagatynda aşakdaky tapgyrlar bar: çoýun öndürijilik; polat öndürmek; prokat önümçilgi. Önümçilik prosesi guralanda ol işleri dolandyrmakda esasy göz öňünde tutulmalylar: önümçiligi ýöriteleşdirmek we önümçiligiň böleklerini biri-biri bilen sazlaşdyryp koamal usulyny ulanmak. Esasy önümçiligi ýöriteleşdirmegiň üç usuly bardyr:

1. tehnologiki ýöriteleşdirmek;

2. önümiň görnüşleri boýunça ýöriteleşdirmek;

3. öndürilen önümiň detallary boýunça ýöriteleşdirmek.

Tehnologiki ýöriteleşdirmekde önümçilik kärhananyň her bir sehinde aýratyn tehnologiki proses ýerine ýtirilýär. Öndüren önümiň görnüşi boýunça ýöriteleşdirmekde kärhananyň her bir sehinde aýratyn önüm öndürilýär. Ýöriteleşdirmegiň 3-nji görnüşinde detallary ýasalýar. Ýöriteleşdirmegiň esasy bähbidi ýerine ýetirilen işleriň we şonuň netijesinde öndürilýän önümiň hiliniň ýokarlanmagydyr. Ondan başga-da her bir iş ýerinde işçi wagtyň dowamynda şol bir amalny ýerine ýetirmeklik işçiniň tejribesini ýokarlandyrýar, şonuň netijesinde onuň zähmet öndürijiligi we ýerine ýetirilýän amalyň hili ýokarlanýar, bu bolsa peýdalydyr. Her  bir kärhanada bolup geçýän önümçilik prosesi birnäçe böleklerden durýar. 

1. tehnologiki proses;

2.tebigy proses.

Öz gezeginde tehnologik proses birnäçe böleklerden durýar. Ol böleklere tehnologiki amal diýilýär. Tehnologiki amal belli bir iş ýerinde ýerine ýetirilýär. Bir ýa-da birnäçe işciniň kömegi bilen. Haçanda olar bir agregata hyzmat edyän bolsalar.

Häzirki wagtda önümçilikde önümçiligi guramaklygyň esasanam üç usuly ulanylýar: 

-üznüksiz önümçilik;

-köpçülikleýin önümçilik;

-ýekebara önümçilik.

Bu usullaryň arasynda iň ähmiýetlisi üznüksiz önümçilikdir. Üznüksiz önümçiiligiň aşakdaky aýratynlyklary bardyr:

1. önümçilik prosesleri aýratyn böleklere, ýagny önümçilik amallaryna bülünmegi;

2. önümçilik amalyny belli bir iş ýerlerine berkitmek we iş ýerleriniň ulanýan tehnologiýasynyň yzygiderliligi boýunça ýerleşdirmek;

3. käbir amallary parallel ýerine ýetirmek;

4. işlenilýän detallary bir iş ýerden beýleki iş ýerine bökdençsiz geçirmek;

5. işlenilýän materiallary bir iş ýerinden başga bir iş ýerine geçirmek üçin ýörite ulag serişde ulanmak (konweýrler we ş.m.).

Üznüksiz önümçilik esasy bölegi üznüksiz ugurdyr. Üznüksiz ugur özünde birnäçe iş ýerlerini jemleýär. Ol iş ýerler tehnologiki amalyň ýerine ýetirilişiniň yzygiderliligi boýunça ýerleşdirilendir. Önümçilikde ulanylýan üznüksiz ugurlar dürli görnüşlerde bolýarlar. Şonuň üçin hem olar birnäçe toparlara bölünýär. 

I. Ýerine ýetirilýän işleriň we öndürilýän onüminiň görnüşleri boýunça üznüksiz ugurlaryň aşakdaky görnüşleri bardyr:

1. bir görnüşli üytgeýän ugurlar;

2. köp görnüşli önüm öndürmäge degişli üýtgemeýän üznüksiz ugurlar;

3. üýtgeýän uznüksiz ugurlar;

4. köp görnüşli önüm öndürmäge degişli toplumlaýyn üznüksiz ugurlar.

II. Üznüksizligiň derejesi boýunça üznüksiz ugurlar 2 görnüşde bolýar:

1. ýörite programma bilen üznüksiz ugurlar;

2.  bökdençsiz işleýän ugurlar;

III. Özüniň ýerleşýän ululygy boýunça üznüksiz ugurlar aşakdaky görnüşde bolýar:

1. önümçilik uçastkalarynyň üznüksiz ugursy;

2. önümçilik sehleriniň üznüksiz ugursy;

3. kärhanalaryň üznuksiz ugry.

Üznüksiz önümçilige girizmek üçin ýörite taýýarlyk işçlerini geçirmeli. Olara   aşakdakylar degişlidir:

Konstruktorçylyk;

Tehniki we tehnologiki taýýarlyk;

Konstruktorçylyk taýýarlyga edilýän talaplar;

1. öndürilen önümiň konstruksiýasy uzak wagtyň içinde üýtgemezligini gazanmak;

2. önümiň tehnologiýasy öňünden barlanan bolmaly;

           Önümçiligiň tehnologiki taýýarlygy üznüksiz önümçiligi akyma girizmek üçin   aşakdaky şertleri döretmeli:

1. ýokary öndürijilikli maşynlary, stanoklary, agrigatlary ulanmaly;

2. tehnologik prosesine girýän amallary üýtgäp durmaly däl;

3. iş ýerlerini ýöriteleşdirmeli;

4. ulanylýan opersiýalaryň dowamlylygyny takta deň etmeli ýa-da taktyň ululygyna galyndysyz bölünmeli.

    6.2. Işewürlik (biznes) – meýilnama we onuň düzümi.

Işewürlik meýilnama ýörite usul esasynda düzülýär. Häzir telekeçilik täjirçilik bankynyň hödürleýän işewürlik meýilnama düzülişiniň usulyny görkezýäris. Bu usul hemmeler üçin umumy bolany üçin käbir kärhanalar üçin käbir bölümleriniň degişsiz bolaỳmagy mümkin. Şol bölümlar işewürlik meýilnamany düzülende bellenmän geçirilip biliner.Işewürlikdäki maglumatlar kärhananyň ýa-da firmanyň işine hemme taraplaýyn häsiýetlenmelidir. Bu maglumatlary inwestorlary we banklary gyzyklandyryp biler.Işewürlik meýilnamadaky kärhananyň ýa-da firmanyň özboluş aýratynlyklary hem görkezilmelidir.  Işewürlik meýilnamanyň birinji sahypasynda kärhananyň, firmanyň ýa-da kompaniýanyň ady, onuň eýeleriniň atlary we ýaşaýan adresleri görkezilendir. Işewürlik meýilnamanyň 1 bölümine giriş diýip atlandyrylýar. Giriş aýratyn üns bilen ýazylmalydyr.Sebibi inwestorlar,bank işgärleri işewürlik plan bilen tanyş bolmak islänlerinde ilki giriş materiallary bilen tanyş bolýarlar.Giriş arassa, takyk we gysgaça ýazylmalydyr, şonuň üçin aşakdaky iki soraga jogap ýazmaly.

1. Işleriň haýsy görnüşlerini siz ýerine ýetirmekçi?

2. Nämeleriň esasynda bu işleri ýerine ýetirip biljekdigiňizi subut ediň?

Egerde giriş düşünüksiz, tertipsiz ýazylan bolsa onda inwestorlaryň we bank işgärleriň  siziň işewürlik meýilnamalaryňyzy okamaklugy dowam etdirmekden el çekmek mümkin.

II-nji bölüm

Kärhananyň ösüşini taryhy diýlip atlandyrylýar.Işewürlik meýilnamanyň bu bölüminde şu aşakdaky soraglara jogap ýazylmaly:

1. Kärhananyň häzirki güne çenli ösüşiniň taryhyny ýazyň.

2. Basdeşleriňize garanyňda siziň kärhanaňyzda nähili üstünlikler bar?

III-nji bölüm

 Kärhananyň esasy üstünliklerini häsiýetlendiriň?

Bu bölümiň soňunda maliýe hasabatlarymda ulanylýan şu aşakdaky görnüşlerini çatyň,iň soňky döwür boýunça .Balans, düşewintler we çykdaýjylar hasabaty öz bankyňyzdaky sçýotyňyzyň ýagdaýy barada sprawka.

 Siziň öndirjek önümiňiz ýerine ýetirjek hyzmatlaryňyzy häsiýetlendirip ýazmaly.Geljekdäki ýerine ýetiriljek işleriňiziň esasy ugurlaryny häsiýetlendiriň.Şu aşakdaky soraglara jogap bermäge çalşuň:

1. Öndürjek önümiňizi we ýerine ýetirjek hyzmatlaryňyzy doly häsiýetlendirip ýönekeý sözleriň kömegi bilen düşnükli edip ýazyň.

2. Siziň öndürjek önümiňiz ýa-da ýerine ýetirjek hyzmatlaryňyz müşderileriň isleglerini nähili görnüşde kanagatlandyryp biljek.

3. Bu önümiň satylyş  bazarynda we bäsdeşler diýlip atlandyrylýar.

Satylyş bazarlary.

Bu bölümde siziň önümleriňiz hakykatdan bazarlarda satyn alynjakdygyny inwestorlara we bank işgärlerini ynandyryň.Şonuň ücin şu aşakdaky soraglara dogry jogaplary yazmaklyga calşyň.

1. Önümiň satyljak bazarynyň ululugy we düzümi. Şol sanda önümi satyn alyjylaryň sany we olar kimlerden durýar?

2. Haýsy bazarlarda siz öz önümiňizi satmakcy.Ýerli bazarlarda, sebitara bazarlarda, halkara bazarlarynda.

3. Siziň önümleriňizi satyn alýanlaryň görnüşleri:sarp edijiler, söwda aracylary ýa-da senagat kärhanalar.

Bäsdeşler.

Işewürlik meýilnamada bäsdeşlerinizi doly we dogry häsiyetlendirmäniň ähmiyeti uludyr. Şonuň üçin şu aşakdaky soraglara jogap ýazmalydyr.

1. Siziň häzirki wagtky we geljekdäki bäsdeşleriňiz kimler?

2. Bazarlarda öndürjek önümiňiz yaly önümler bar bolsa onda name üçin müşderiler diňe siziň önümiňizi satyn aljakdyklaryny esaslandyryp düşündirip ýazyň? Meselem: siziň önümiňiziň hili ýokarymy ýa-da bahasy arzan ýa-da siziň reklamaňyz gowumy . 

Işewürlik meýilnamanyň 5 bölümi.

“Marketing meýilnamasy” diýlip atlandyrylýar. Bu bolumde öz marketing strategiýaňyzy  doly häsiyetlendiriň we onuň size bähbit getirjekdigini düşündiriň.Şonuň bilen baglylykda şu asakdaky soraglara jogap ýazmaly.

1. Siziň önumiňiziň bahasy näçe bolar?

2. Öz harydynyzyň bahasy nämeden durýar?Ýagny bahanyň düzümi.

3. Siziň bahaňyz beyleki bahalar bilen gatnaşygy nähili?Eger tapawudy bar bolsa onda sebäbini görkeziň.

4. Öz önümiňizi reklamanyň nähili gornüşlerini ulanyp reklama etjek?Oňa bolan çykdayjylaryny gorkeziň.

5. Önümiňiz nähili ýollar bilen, usullar bilen önümi ulanyjylara ýetiriler.

6.Öz önümiňizi satyjylar,ýerleşdirijiler hakynda maglumat:Siziň öz dükanlaryň satyjylary ýa-da peýdakeş agentler ýa-da ştatda durmaýan söwda işgärleri?

7. Önümiňizi ýerleşdirýänler haýsy territoriýany  öz içine alýar?Satyjylaryň sany olaryň sany olaryň üstünlikli işlerini nähili görnüsde höweslendirjek?

6 Bölüm. Önümçilik amallary.

Önümçilikde önumi öndürmek bilen baglanyşykly çykdaýjylary dogry hasaplamagyň ähmiýeti uludyr.Kärhanadaky önümçiligiň amallaryny doly häsiyetlendirmek üçin şu asakdakylary ýazmaly.

1. Kärhananyň ýerleşýan ýeri?

2. Çig malyň alynýan yerleri.

3. Gerek boljak işci güýcleri we zähmet haklary barada maglumat?

4. Önümcilige gerek bolan tehnika bilen üpjünçilik ýagdaýy?

5. Ulanyljak tehnologiýa barada maglumat.

Işewürlik meýilnamanyň 7  bölümi. ”Kärhanany dolandyrmak” diýip atlandyrylýar.Bu bölümde şu aşakdaky maglumatlar bolmaly.

1. Kärhananyň eýeleri barada maglumat.

2. Ýolbaşçylary barada maglumat.

3. Ýolbaşçylaryň karhananyň işine ýolbaşçylyk edişi barada maglumat.

4. Kärhananyň ýolbaşçylary.

5. Geljekde size işgärleriň näçesi gerek bolar we olary nireden tapjak?

Işewürlik meỳilnamanyň 8 bölümi. ”Maliýe maglumatlary” diỳip atlandyrylyar. Bu bölümde aşakdaky maglumatlary bermeli:

1. Karz puly düzülýän döwürde serişdeleriň aýlanşygy baradaky çaklaýyş.

2. Karz pul gaýtarylyp üzülýän döwri içinde alynjak peýdalar we boljak ýitgiler baradaky çaklaỳyş maglumaty.

3. Balansyň çaklanylyşy.

4. Karz puly üzmekligiň hödürlenýän tertip wagty we möçberi.

5. Işewürlik meýilnamasyň 1-nji bäş bölümleriniň maglumatlarynyň esasynda size gerek boljak karz puluň umumy möçberiň we gaytarylyp berilmegiň wagtlaryny görkeziň.

6. Siziň karz pul almaklygynyzyň başgada çeşmeleri barmy? Eger-de bar bolsa haýsylar?

Işewürlik meýilnamanyň 9 bölümi “Girew” diýlip atlandyrylýar.Bu bölümde şu aşakdaky soraglara jogap ýazmaly.

1. Girew hökminde siz nämeler hödürläp bilersiňiz?

2. Girewlere siz nähili baha goýýarsyňyz?

Işewürlik meýilnamanyň göwrümi 8-10 sahypa bolmalydyr.Eger-de goşmaça maglumatlar gerek bosa ol işewürlik meýilnama catylyp bilner.     

    6.3. Önümçilik birleşmesiniň baş direktoryny saýlamak we ony geçirmek.
/Menejerleri taýýarlamak üçin ulanylan/

Işjeň oýunuň maksady:önümçilik birleşmesiniň baş direktoryny saýlamagyň üsti bilen oýna gatnaşýanlaryň akyl ýetiriş ukyplylygyny we hünär boýunça taýýarlyk derejesini barlamak.

Işjeň oýnuň geçiş tertibi.

I. Oýna taýýarlyk işleri:

1. Žurnal boýunça gatnaşýanlaryň gatnaşygyny barlamaly;

2. Oýna gatnaşýanlary oýnuň geçiş tertibi bilen tanyş etmek.

3. Işjeň oýunda ulanyljak dokumentler bilen oýna gatnaşyjylary tanyşdyrmak.

II. Öňünden taýýarlanan testler boýunça oýna gatnaşyjylaryň ykbalyny we taýýarlygyny barlamak.

Testler menejerleriň temalary boýunça taýýarlanylar.

1. Öňünden taýýarlanan birinji testler boýunça oýna gatnaşýanlary barlamak. Testiň tablisasynyň birinji şertini doldurmaly we ballaryny jemlemeli.

2. Öňünden taýýarlanan ikinji testler boýunça oýna gatnaşyjylary barlamak.Testiň tablisasynyň ikinji şertini doldurmaly we ballaryny jemlemeli.

3. Testleriň ikisiniň jemini her bir oýna gatnaşyjy boýunça jemlemeli we umumy gazanan balyny çykarmaly.Testiň her bir soragynyň üç jogaby bolýar: A, B, W.

Her sorag boýunça jogaplar /A, B, W/ özüne görä bal /oçko/ goýulýar.Jogaplaryň ballaryny oýna gatnaşýanlar oýun gutarýança ýa-da her kimiň näçe ball gazananyny oýna gatnaşýanlaryň öňünde aýdylýança bilmeli däldir.

Testleriň ýokarda getirilen tablisasy boýunça birinji tested 20 sorag /60/ jogap we jemi 40 sorag /120/ jogap bardyr.

Oýna gatnaşýanlary testler boýunça barlamanyň tehnologiýasy şu aşakdakylardan ybaratdyr.

Mugallym ýa-da oýny geçiriji öňünden soraglary we ol soraglaryň her birine 3 jogap taýýarlaýar.Jogaplara özleriniň hili boýunça 5, 4, 3 baly berilýär.Oýun wagtynda ýeke-ýekeden soraglar we olaryň üç jogaby okalýar.Oýna gatnaşýanlar bolsa özleriniň test tablisasynda her soragyň üç jogabynyň birini (haýsy biri has dogry hasaplasalar şonuň ) harp belligini tablisanyň jogap diýen grafasynda belleýärler.Şeýlelik bilen test tablisasynyň hemme grafalary doldudulandan soň, ony mugallyma (oýun geçirijä) tabşyrýarlar. Olar bolsa ( mugallym ýa-da oýun geçiriji ) harplaryň bal bahasyny goýýarlar we ballary jemleýär.

Mugallym ýa-da oýun geçirijiniň öňünden taýýarlan soraglaryň, jogaplarynyň we olaryň ballarynyň formasy şu aşakdaky ýaly bolup biler.

1-Bölüm. Işjeň oýunlar we olaryň ähmiýeti.

Işjeň oýunlar okuw geçirmegiň ýitileşen görnüşi bolup tejribäniň we işjeňligiň artmagyna hem-de işde duş gelýän kynçylyklary ýeňip geçmäge amatly ugur saýlap almaklyga ýardam edýär. Işjeň oýunlar menejerler we ýolbaşçý işgärler taýýarlanylanda daşary ýurtlarda giňden ulanylýar.Işjeň oýunlaryň geçiriliş dowamlygy dürli-dürlidir.Meselem: Germaniýada we Fransiýada işjeň oýünlar birnäçe sagatdan birnäçe günüň dowamynda geçirilýär. Işjeň oýunlary geçirmek üçin öňünden ýörite taýýarlyk işlerini geçirmeli. Bu işleriň maksady işjeň oýunlaryň dogry ýagdaýlaryň durmuşda gabat gelýän hakyky görnüşlerini göz öüňde tutup geçirmekden ybaratdyr.

Taýýarlyk işleri geçirilende oýnuň doly, dogry manyda we netijeli geçmegi üçin zyýan berýän şu aşakdaky sebäplerine aýratyn üns bermeli hem-de olary düzetmeli:

1. Oýna gatnaşýanlaryň bilim derejesiniň pesligi;

2. Maglumatnyň ýeterlik däldigi;

3. Prosesleriň has çylşyrymlylygy;

4. Hünärmeniň abraýynyň pesligi;

5. Baglaşylan şertnamalaryň božulmagy;

Taýýarlygyň netijesinde ýokarda görkezilen ýetmezcilikler düzedilenden soň işjeň oýunlary başlamak bolar.

Işjeň oýunlaryň her hili görnüşleri bardyr.Olaryň şu aşakdaky özboluşly aýratynlyk häsiýetleri bardyr:

1.  Dolandyryşyň obýekti we subýekti. Bu görnüşde obýekt bolup prosesiň görnüşleri ulanylyp bilner:

2. Maksada ymtylmaklygyň aýratynlyklary.Yzynda bolýan hadysalaryň öňündäkiniň netijesine baglydyr.

3. Öz-özüne baha bermek.

4. Ýerine ýetirilen işiň geljekdäki häsiýetlerini hasaba almak.

5. Oýna gatnaşýnlaryň özara gatnaşyklary.

Işjeň oýunlar geçirilende olar şu aşakdaky görnüşlerde geçirilip bilner. 

1. Insident ýagdaýynda.Önümden taýýarlanmazlyk ýagdaýynda toplanan maglumatnyň esasynda netije çykarylýar.

2. Rollary ýerine ýetirmek görnüşdäki ýagdaýda.Bu görnüşde oýna gatnaşyjylara öňünden rollary paýlap berilýär.Oýnuň dowamynda her bir oýna gatnaşyjy bir orny ýerine ýetirýär.

3. Ýagdaýlary suratlandyrmak.

Işjeň oýunlary tapgyrlaryna käbir düşündürişleri berýäris:

1-ýarym.

Birinji tapgyr. Bu tapgyrda her bir oýuna gatnaşyjy 30-60 minudyň dowamynda baş direktoryň ýerine geçmek üçin saýlawa gatnaşýan dalaşgärler barada öz pikirlerini jemleýärler we ol dalaşgärleriň haýsy birini şol orna mynasyplygyny öz ýanlarynda kesgitleýärler. 

Ikinji tapgyr.  Bir sagadyň dowamynda geçýär. Bu tapgyrda bäsleşik komissiýasdy döredilýär we oňa gatnaşýanlardan 4 sany şertli iş kollektiwi /”kärhana”/ döredilýär.

Üçünji tapgyr.  1-1,5 sagadyň içinde geçýär. Bu tapgyrda her bir kärhana öz işgärleriniň “ynanylýan adamyny” saýlaýarlar we ony kärhanadan baş direktorlygyna hödürleýän baradaky maglumatlar bilen üpjün edilýär. Ol ynanylan adam önümçilik birleşmäniň umumy ýygnagynda çykyş etmek bilen /oýna/ gatnaşýanlary öz kandidaturasy bilen tanyş edýär. Berilen soragalarta jogap berilýär. 

Bu ýygnakada jemi 4 sany ynanylýan adamlar çykyş edýärler we 4 adamyň dalaşgärleri baş direktoryň saýlagyna gatnaşmak üçin spisoga goşulýar, ol sanaw tassyklanylýar. Bu tapgyrda bäsleşik komissiýasynyň agzalary, ministrleriň wekilleri we organ işgärler her bir kandidaturany häsiýetlendirip çykyş edýär we baş direktoryň ýerine ýetirmeli işlerini hem-de jogapkärçiligini häsiýetlendirýärler. 

Dördünji tapgyr. Bu tapgyrda her bir dalaşgär öz maksatnamasyny düzýär. Ol maksatnama üç bölümden durmaly:

1. Kärhananyň tehniki-guramaçylyk we ykdysady ösüşi;

2. Zähmet kollektiwleriniň durmuş ösüşi;

3. Işgärler meselesi. 

Olar düzen maksatnamasyny bäsleşik komissiýa tabşyrýarlar. Bäsleşik komissiýasy maksatnamalar bilen tanyş bolýar we maksatnamalary beýlekilere ara alyp maslahatlaşmak üçin hödürleýär. 

Saýlawa /konferensiýa/ gatnaşýanlar maksatnamalar bilen tanyş bolanadan soň, olara berjek soraglaryny taýýarlaýarlar.

Bäsleşik komissiýasy saýlawa taýýarlyk görýär, tertibini belleýär we saýlawa gerekli dokumentleri taýýarlaýar. Şonuň bilen birinji ýarym tamamlanýar.

2-ýarym. 

Işjeň oýunyň ikinji ýarymy 3 tapgyrdan, ýagny 5,6 we 7 tapgyrdan durýar.

Bäşinji tapgyr.  Bu tapgyrda umumy ýygnak geçirmeli, ýagny konferensiýa. Onda her bir baş direktoryň wezipesine geçmek islän öz maksatnamasy bilen oturanlaryň öňünde çykyş edýär. 

Oturanlaryň her biri bir zähmet kollektiwiniň agzasy hökmünde ýygnaga gatnaşýar we pritendente hem-de ýygnagyň /konferensiýanyň/ prezidiumyna sorag bilen pritendenti ara alyp maslahatlaşmaga gatnaşýar.

Dalaşgärler her bir soraga jogap bermäge borçlydyr.

Bäşinji tapgyrda bäsleşik komissiýasy ýygnagyň prezidiumynyň wezipesini ýerine ýetirip, dalaşgärleriň her birini öz maksatnamalary bilen çykyş etmeklige mümkinçilik döretmeli we olaryň kondidaturalaryny giňde ara alyp maslahatlaşmagyny guramaly.

Baş direktoryň wezipesine geçmekçi bolýanlar öz maksatnamasy bilen oýuna gatnaşýanlar tanyş etmeli, zähmet kollektiwleriniň agzalarynyň soraglaryna ýerlikli jogap bermeli, kärhananyň işini nähili ýollar bilen gowulandyrjakdygyny düşündirmeli, işgärler bilen nähili aragatnaşygyny alyp barjakdygyny düşündirmeli we diňe özüniň şol orna (wezipä) mynasyplygyny oturanlaryň öňünde subut etmeli, /ynandyrmaly/.

Oýuna (saýlawa) gatnaşyjylar: işçiler, buhgalterler we ş.m. hokumünde çykyş edip dalaşgärlere her hili soragalar berilip her bir dalaşgäre baha berilmelidirler, ýagny haýsy biriniň baş direktoryň wezipesine has mynasyplydygyny anyklamalydyr.

Altynjy tapgyr. Ýygnagyň prezidiumy (bäsleşik komissiýasy) gizlin ses bermekligi düzgünleri bilen oturanlary tanyş edýärler. Býuletenler öňünden taýýar edýär. Her bir býuleten, gizlin ses berende baş direktoryň wezipesine (orna) has mynasyp hasap edýäniniň familiýasyndan başgalaryň üstüni çyzýar we býuleten urna taşlaýar. Dalaşgärler altynjy tapgyrda özlerine degişli zähmet kollektiwiniň agzasy hökmünde saýlawa gatnaşýar, ses berýär.

Gizlin ses bermeklik gutarandan soň hasaplaýjy komissiýanyň agzalary urnany açyarlar we saýlawyň jemini hasaplaýarlar. 

Saýlawyň jemini jemläp ony protokollaşdyrýarlar we saýlawçylaryň öňünde okap berýärler. Haýsy dalaşgär iň köp ses alandygyny yglan edýär. Şol hem baş direktoryň ornuna saýlandy diýip yglan edilýär.

Ýedinji tapgyr. Işjeň oýnuň iň ahyrky tapgry bolup, onda oýnuň jemi jemlenýär. Ilki ekspert gruppanyň oýna gatnaşyjylaryň her birine beren bahasy bilen tanyş bolýar. Ondan soň mugallymyň \ ýa-da oýny guraýjynyň her bir oýunça beren bahasy bilen, olaryň her biriniň iş başarjaňlygynyň häsiýetllendirilmesi bilen oýuna gatnaşýanlary tanyş edýär. 

Tema№ 7 Kärhananyň biznes meỳilnamasy.

7.1. Kärhananyň biznes-meỳilnamasy barada düşünje.

7.2. Biznes meỳilnamany düzmegiň tapgyrlary.

7.3. Biznes meỳilnamanyň düzümi

7.1. Kärhananyň biznes-meỳilnamasy barada düşünje.

Islendik her bir täze işiň başlangyç osüşini kesgitlemekde deslapky çözgütler hökmandyr. Şeỳle işe düşünmekde biznes meỳilnama gowy serişdedir. 

Biznes meỳilnama –bu kärhananyň ösüşiniň meỳilnamasydyr, täze ugurlary özleşdirmekde möhümdir. Bu meỳilnama işläp ỳören kärahanalaryň gelejekgi döwrüniň ösüşinde-de, şeỳlede täze gurlan kärhanalar üçinde işlenip düzülip bilner.

Biznes-meỳilnama şeỳle möhüm meseleleri çözỳär:

1. Kärhananyň geljekdäki durnuklylygynyň we başarjaňlygynyň derejesini kesgitleỳär, telekeçilik işiniň töwekgelçiligini peseldỳär.

2. Biznesiň gelejeginiň ösüşini hil we san görkezijileriň kömegi bilen aỳdyňlaşdyrỳar. 

3. Firmalary geljekde maýa goýup biljekleriň ünsüni we höwesini özüne çekỳär.

4. Meỳilnamalaşdyrmakda gymmat tejribe toplamaga kömek berỳär, gelejege garaỳşyňa ösdürỳär.

Biznes- meỳilnama adaty meỳilnamalaşdyryşdan tapawutlylykda diňe bir telekeçilik guramanyň içerki maksatlaryny hasaba alman eỳsem daşarky maksatnamalarynam hasaba alỳar. Sebäbi olar täze işde peỳdaly bolup biler. Inwestorlardan başgada täze işe potensial sarp edijileri we üpjün edijilerem gyzyklanỳarlar.

Täze işe başlaỳjy–telekeçi üçin biznes meỳilnama–bu inwestorlary gyzyklandyryp-höweslendirip biljek resminamadyr. Düzülen biznes meỳilnamanyň derejesi ygtybarlygyň –ynamdarlygyň we ökdeligiň görkezijisi bolmalydyr.

Biznes meỳilnama telekeçi we mümkin bolaỳjak maýadarlar (mysal üçin bank) bilen gepleşiklere başlananda başlangyç boỳar. Bu meỳilnama aỳratyn hem daşary ỳurt firmalary bilen gepleşikler geçirilende möhümdir.

Biznes meỳilnama guramanyň strategiki meỳilanamasy ỳaly ỳeterli uly döwri öz içine alỳar, köplenç 3-5 ỳyl, käwagtlar ondanam köp. Ýöne olaryň arasynda birnäçe tapawutlyklar bardyr ỳagny:

-strategiki meỳilnama garanyňda biznes meỳilnama firmanyň hemme umumy maksatlarynyň toplumy girmeỳär. Biznes meỳilnamada haỳsyda bolsa bir anyk täze işi döretmek we ösdürmek bilen bagly maksatlar işlenip düzülỳär. Biznes meỳilnama dine ösüşe ugrukdyrylandyr, straetgiki meỳilnama guramanyň strategiki görnüşlerem öz içine alỳar (ykdysady, ykdysady däl)

7.2. Biznes meỳilnamany düzmegiň tapgyrlary.

Biznes meỳilnama düzmäge başlamazdan öňürti gerekli maglumatlaryň toplumy ỳygnalmalydyr.

Biznes meỳilnamany taỳỳarlamakda ilkinji ädim bolup gerekli maglumatlaryň çeşmelerini kesgitlemekdir. Olara degişlidir:

1.Biznesi meỳilnamalaşdyrmak baradaky okuw kitaplary, 

2.Häkimiỳet guramalary (şol sanda kiçi biznes meseleleri bilen meşgullanỳanlar).

3.Dolandyryşy maslahat berỳän firmalar we şoňa meňzeş guramalar.

4.Pudaklaỳyn neşir.

5. Biznes meỳilnamany düzỳän kurslar.

6.Auditor firmalar.

7.Tanyşlar, kärdeşler, dostlar.

Biznes meỳilnamany düzmekde ikinji ädim bolup ony taỳỳarlamagyň maksatlaryny kesgitlemek bolup durỳar. maksatlar, biznes meỳilnamany çözmäge ỳardam berỳän meseleleriň sany bilen kesgitlenỳär. Guramanyň daşarky we içerki maksatlaryny diňe hili ỳokary we örän gowy biznes meỳilnamanyň bolmagynda ỳetilỳär.

Biznes-meỳilnamanyň içerki we daşarky meseleleri kesgitlenende, olaryň biri birine mümkin aralaşmagy barada pikir etmek peỳdalydyr. Mysal üçin, şeỳle daşarky maksatlar bolan inwestorlary çekmek, aỳdalyň täjir banklaryny, olar ỳöne bir karz beriji bolman, eỳsem, telekeçilik taslamalaryna doly hukukly gatnaşyjylar bolmagy teklip etmek bilen hem gazanylyp bilner. Bu birinjiden taslamalara goşmaça ünsi çekmekdir. Şeỳle mümkinçilikler biznes meỳilanamada görkezilse, onda maliỳe resurslary almaga ỳeňillikler döreỳär. Ikinjiden täjir banklarynyň we beỳleki maliỳe kompaniỳalarynyň hünärmenleri nähili bolsada inwestisiỳa taslamalaryna baha bermekde gerekli endikleri tejribeleri bardyr.

Haçanda biznes meỳilnamanyň içerki we daşarky maksatlary aỳdyňlaşdyrylanda soň üçünji tapgyry başlabermeli ỳagny özüňiziň takyk okaỳjylaryňyzy kesgitlemeli. (guramanyň içerki gatnaşyjylary we daşarky gatnaşyjylary –paỳdarlar, täjir banklary, wençur kapitalistleri. 

Geljekki okaỳjylar kesgitlenenden soň dördünji tapgyra geçilỳär ỳagny dörediljek resminamanyň umumy gurluşy kesgitlenỳär.

Köplenç biznes meỳilnama şeỳle bölekleri öz içine alỳar.

1.Titul list (eseriň we awtoryň ady, çykarylan ỳyly, neşir edilen ỳerini görkezỳän sahypa).

2.Jemlenen maglumat-rezỳume-gysgajyk netije

3.Öz biznesiniň taryhy (egerde kärhana öňden işleỳän bolsa)

4.Harydyňy-hyzmatyňy beỳan etme, testirleme.

5.Pudakdaky işleri, haryt bazarlaryny beỳan etmek.

6.Bäsdeşler: bäsdeşlik strategiỳany saỳlamak we baha bermek.

7.Önümçilik meỳilnamasy.

8.Marketing meỳilnamasy.

9.Guramaçylyk meỳilnamasy.

10.Maliỳe meỳilnamasy we howpa baha bermek 

11.Işläp taỳỳarlamagyň we barlaglaryň meỳilanamasy

12.Goşmaça maglumatlar 

Biznes meỳilnamalaşdyryşda bäşinji ädim-biznes meỳilnamanyň her bir bölümini taỳỳarlamaga gerekli maglumatlary ỳygnamagy göz öňünde tutỳar. Şu tapgyrda biznes meỳilnamany düzmekde endikleri we bilimleri bar adamlary daỳanmak hökmandyr. Şeỳle adamlar bolup içerki gatnaşyjylar ỳagny guramanyň adamlary-guramanyň içerki ỳagdaỳyny gowy bilỳän we tejribeliler bolup biler. Şeỳle-de daşarky maslahat berijileri işe çekseň gowy, sebäbi olar, bazaryň maliỳe çaklamalaryny we marketing gözleglerini amala aşyrmakda gerekdir. Maliỳeçilerden, hasapçylardan, marketologlardan başgada biznes meỳilnamany düzmekde giň ugurly ykdysadyỳetçilerem, dolandyryş boỳunça maslahat berijilerem işe çekseň bolar.

Maglumatlary toplamaga başlamazdan öň soraglar ỳazgysyny-ỳygyndysyny düzmek peỳdalydyr. Onda biznes meỳilanamanyň her bölümine degişli möhüm soraglar bolmalydyr.

Biznes meỳilnamany düzmekde altynjy tapgyr gönüden-göni biznes meỳilnamany ỳazmakdyr.

Bu ỳerde esasy – hökmany düzgün şeỳledir: telekeçi biznes meỳilnamany diňe özbaşdak düzmelidir. Wagtyň az bolmagy, endigiň ỳoklugy päsgel-bahana bolmaly däldir. Içerki we daşarky maslahat berijileriň kömegi geçen tapgyrlarda tamamlanmalydyr.  Şu tapgyrda olar diňe asistentler bolup bilerler. (kömekçiler).

Haçanda biznes meỳilanamanyň hemme bölümleri ỳazylyp tamamlanandan soň, telekeçi biznes meỳilnamanyň esasy ideỳasynyň (rezỳume) gysgajyk netijesini taỳỳarlamalydyr.

Altynjy tapgyr-biznes meỳilnamany telekeçi ỳazmagy tamamlasada ony gowylaşdyrmak (kämilleşdirmek) üçin ỳenede bir tapgyr peỳdalydyr. Ol tapgyrda telekeçi taỳỳar-biznes meỳilnamany abraỳly adamlaryň birine okamaga hödürlemelidir, ỳöne ol adam şol işden bähbit-peỳda gözlemeỳän, özem peỳdalyly tankyt esasynda baha berip biljek adam bolmalydyr.

Biznes meỳilnamany gyzyklanỳan okaỳjylara bermezden öň olaryň düzümini pugta pikirlenip taỳỳarlamalydyr.

Umumy alnanda biznes meỳilanamalaşdyryş bu köp zähmet we uzak döwür talap edỳän işdir. 

7.3. Biznes meỳilnamanyň düzümi

Biznes meỳilnama soňundan başlanỳar ỳagny gysgajyk manysynyň göwrümi. Ol biznes meỳilnamany açỳar, ỳöne ol işiň ahyrynda düzülỳär. Jemlenen maglumat-rezỳumäniň göwrümi 3-4 sahypadan köp bolmaly däldir, onuň beỳan edilişini ỳönekeỳ, gysgajyk we islendik inwestora düşnükli bolmalydyr. Maksimal derejede üns çekinmeli, zat harydyň niỳetlenilişine, maliỳeleşdirmegiň çeşmeleriniň geljek haryt bäsdeşleriň harytlaryndan nähili tapawutlarynyň barlygyny we näme üçin alyjylar şu haryda hyrydarlyk bildirỳärler. Jemlenen maglumat - gysgajyk manysynyň soňky sahypasy maliỳe netijelere bagyşlanmalydyr ỳagny taslamadan garaşylỳanlara. Şundan soň biznes meỳilnamanyň esasy bölümleri beỳan edilỳär. 

Ikinji bölümde harytlaryň ỳerleşdirilmeli bazarlaryna baha berilỳär.

 Üçünji bölümde-özüňize mümkin bolaỳjak bäsdeşlere degişli maglumatlar seljerilişdirilỳär: olaryň harytlary, önümiň hili, mysaly nyrhlar we ỳerleşdiriş şertleri;

Dördünji bölümde – marketing meỳilnama seredilỳär. Bu meỳilnama sözüň girdeşine aỳtsaň firma içre ulanyşda özbaşdak adamdan daşary möhüm resminamadyr. Marketing meỳilnamanyň esasy elementlerine degişlidir: harydy ỳaỳratmagyň shemasy, nyrh emele getiriş, reklama ỳerleşdirmegi (saỳlamagy) höweslendirmeginiň (gyzyklandyrmagyň) usullary, haryt müşderilere (sarp edijilere) satylandan soň hyzmat etmäni guramagy (tehniki harytlar üçin), firma we onuň öndüren haryda barada jemgyỳetlik pikirini emele getirmek;

Bäşinji bölümde-önüm öndürmek meỳilnamasy seredilỳär. Bu ỳerde esasy mesele (maksat) –firmanyň gerek sanly önümi we talap edilỳän hilde öndürip biljekdigini subut etmek.

Altynjy bölümde-gurama seredilỳär. Bu ỳerde görkezmeli zat kim bilen iş guramaly we personalyň işini düzgünleşdirmegiň meỳilnamasy.

Ýedinji bölümde-firmanyň hukuk esaslaryna seredilỳär, aỳratynam hojalyk işlerini geçirmegiň formalarynyň guramaçylyk hukuk taraplary.

Sekizinji bölümde-töwekgelçiligiň dürli görnüşlerine baha bermek, çaklamak we dolandyrmak ỳazyp beỳan edilỳär ỳagny şu töwekgelçilikleri nädeniňde iň minimal ỳagdaỳa ertip bolỳandygyny.

Dokuzynjy bölümde-maliỳe meỳilnama seredilỳär. Ol öňki hemme bölümleri umumylaşdyrỳar we gymmat görnüşinde aňladylỳa (ỳerleşdirmäniň göwrüminiň çaklamasyny, pul girdejileriň we çykdajylaryň balansyny, girdejileriň we harajatlaryň tablisasyny, kärhananyň aktiwleriniň we passiwleriniň balansyny, ỳitgisizlige ỳetmegiň grafigi).

Onunjy bölünde-onuň ady” maliỳeleşdirmegiň strategiỳasy” taslamany maliỳeleşdirmäge gerekli serişdeler ony almagyň çeşmeleri we çykdajylaryň yza gaỳtjak möhleti kesgitlenỳär.

     Dogry düzülen biznes-meỳilnama ahyrky hasapda şeỳle soraga jogap berỳär: ol ỳa-da başga işiň başyny tutmalymy ỳa-da ỳok. Biznes meỳilnama bu diňe bir firma içerki resminama bolman eỳsem ol daşarka hem deňdir. Ol karz we daşary ỳurt inwestisiỳalaryny almakda möhüm rol oỳnaỳandyr. Daşary ỳurt inwestisiỳalaryny biznes meỳilnamasyz tejribede mümkin däldir.
Tema № 8  Menejerleriň medeniýeti.

8.1. Menejerleriň taýýarlanylyşy.

8.2. Dolandyrylyşyň  medeniýeti.

             8.3. Hojalyk- hukuk jogapkärçiligi.

8.1. Menejerleriň taýýarlanylyşy.

Ýerine ýetirilmeli işleriň görnüşleri boýunça menejerleriň taýýarlanylyşy. Menejerlere bolan isleg gün-günden artýar,aýratyn ham ykdysady gatnaşyklaryň häzirki wagtdaky ýagdaýynda ýörite bilimli we işe ukyply menejerlere talap has hem ösýär.

Dolandyryş käri häzirki wagtda ýörite hünäre öwrüldi. Menejerler-olar ýokary hünärli dolandyryş işgärleridir. Menejerleri işewürlik mekdeplerde, menejer mekdeplerde,inistitutlarda we ýöriteleşdirilen okuw jaýlarynda taýýarlaýarlar.

Menejerlik işinde dolandyryş hünäriniň demokratik ýol bilen alnyp barylmagyna aýratyn üns berilmelidir. Ony demokratizasiýalaşdyrmagyň şu aşakdaky aýratynlyklary bardyr.

1. Barlag.

2. Aýratyn ähmiýetli meseleleri kollektiwleýin çözmek.

3. Dolandyrỳan ýokary wezipeli işgärleriň saýlanylmak  mümkinçiligi /ýolbaşçylaryň çalşyryp durulmagy, işgärleri attastasiýa etmek/.

              Ýerine ýetirilmeli işleriň şu aşakdaky şekilindäki görnüşleri boýunça menejerleri taýýarlamak bolar.

Menejeriň modeli.

Model diýlip belli bir adama ýa-da wezipä mahsus bolan hilleriň jemine aýdylýar. Meselem menejeriň modeli. şu model boýunça menejerlere baha berip hem bolar. Olaryň iş esasy-ukyply işjeňlikdigi ýatdan çykarmaly däldiris.
[image: image34.png]



8.2. Dolandyrylyşyň  medeniýeti.

Medeniýet diýmeklik özüni alyp barmaklyga degişli düzgünleri,tertipleri, kanunlary we özara gatnaşyklary döwüre laýyklykda ýerine ýetirmeklikdir. Menejerlikde medeniýete dolandyryş prosesi bilen seredilende, onda menejerleriň öňlerinde goýulan maksada ýetmek üçin geçirýän işlerinde dolandyrýan bilen dolandyrýanlaryň özara aragatnaşyklaryny guranlarynda olaryň tebigy ukyplyklaryny, bilimlerini, höweslerini doly ulanyp  düzgünler, tertipler  we kanunlar esasynda geçirilmegidir. Dolandyryş medeniýeti häzire çenli doly öwrenilen däldir. 


Menejerler tarapyndan dolandyrylyyş işleri geçirilende dolandyrýanlaryň we dolandyrylýanlaryň tebigy ukyplaryny, bilimlerini we höweslerini doly ulanylanda esasy gazanulýan netijeleriň iň ähmiýetlisi täze ideýalaryň ýüze çykmagydyr. Ähli adamlaryň tebigy ukyplarynyň , bilimleriniň we höwesleriniň birmeňzeş bolmanlygy üçin olaryň täze ideýa gazanmaklarynyň ugurlary hem dürli-dürlidir. 

Döwletiň çykaran kararlaryny we täze kanunlaryny öwrenmek hem täze ideýalaryň döremeginiň çeşmesi bolup biler.Göz öňünde tutulýan zat:patantleri, ygtyýarnamalary bilmek, daşary ýurtlar bilen ykdysady ganaşyklar bilen baglanyşykly we halk hojalyklarynyň täze pudaklarynyň döredilmegi bilen baglanyşykly döwletiň telekeçilere berýän ýeňilliklerini (salgyt we ş.m.)bilmek.

        “ Beýni hüjümi “ usuly.Usulyň esasy adamlaryň ýüze çykarylmadyk höwesjeňlik häsiýetlerini ýüze çykarmakdan ybarat. Şonuň üçin olary işjeň oýunlaryň ýa-da jedelleriň, çekeleşmeleriň kömegi bilen adaty ýagdaýlaryndan çykarýar we öňde goýulan meselelar boýunça öz pikirlerini aýmaklygyna mümkinçilik döredilýär.

“ Beýni hüjüminiň” geçirilişiniň tertibi 6-12 adamdan ybarat “Hüjüm“ toparyny döretmeli we oýna, jedele çemeleşmäge başlamaly.Her biriniň pikirlerini ýazyp almaly, netijede şolaryň içinde hökman bir ýa-da iki täze ideýa bolup biler, ýagny meseläni çözmekligiň bir ýa-da iki täze usuly anyklanar.

Bu usul ulanylanda hökman dört düzgüni berjaý etmeli:

1. Täze ideýanyň awtorlary hiç hili çekinç duýmaz ýaly, olara tankydy

2. bellikler etmeli däl.

3. Erkin pikir ýöretýänleri aýratyn bellemeli.

4. Mümkin boldugyça köp ideýalaryň aýdylmagyny gazanmaly,sebäbi näçe

         ideýa köp bolsa, şonça hem täze ideýanyň ýüze çykmaklyk mümkinçiligi    

         artýar.

5. Biriniň beren ideýasy beýlekiler tarapyndan gollanylyp,hemme taraplaýyn

        derňelmeli.

                   “ Beýni hüjümi “ usul ulanylanda jedelleşik,çekeleşme, oýun görnüşinde şagalaňly geçmeli, biri-birinden öýkelemeli däl we geçirilişiň-iş ýygnaklaryny ýadyna salmaly däl.Ýene bir bellemeli zat, ol hem öňde goyulan mesele boýunça spesialistleri çagyrmaly däl. 

          “ Beýni hüjüminiň tersine “ usuly. Bu usulyň geçirilişi “ Beýni hüjümi “ usulynyň geçirilişine meňzeşdir,ýöne munda hödürlenýän ideýany dürli tarapdan tankyt etmäge, gerek ýerinde düzedişler, goşmaçalar girizilmäge rugsat berilýär.Ýöne jedelleşigiň,çekeleşigiň soňy urşa barmaly däl.

Sinektiki aň ýetirmek usuly. Bu usul ulanylanda gatnaşýanlar bellenen problemeny çözmek üçin analogyň dört mehaniziminiň (hususy, gönümel, simwoliki we fantaziýa ) birini döredijilikli ulanýarlar. Döredilen toparyň işi iki tapgyrdan durýar.

Birinji tapgyryň işi-adaty däl ýagdaýy adata öwürmek.Şonuň üçin adaty meseläniň aýry-aýry situasion modellerini jemläp olary ulanylýan dolandyryşyň ýagdaýlarynda seredilýär.Onuň neijesinde adaty dällik ýagdaýy ýitýär (Meseläniň).

Ondan soň ikinji tapgyr başlanýar. Ikinji tapgyryň işi-adaty ýagdaýy adaty däl ýagdaýa öwürmek.Bu bolsa meseläni çözmekligiň garaşylmaýan peýdaly ugurlarynyň we ýollarynyň tapylmagyna getirýär, ýagny täze ideýanyň döremegine. 

Gordonyň usuly. Bu usulda ilki işjeň topar döredilýär. Işjeň toparyň ýagdaýyny alyp baryjy gatnaşýanlary mesele bilen tanyş etmeýär,ýöne ilki başda mesele bilen baglanyşykly ugurlar bilen tanyş edýär. Şol ugurlar boýunça işjeň toparyna girýänler öz pikirlerini aýdyp başlaýarlar.

Ýygnak gowy gyzyşandan soň, alyp baryjy mesele bilen işjeň topary tanyşdyrýar we olaryň meselesini çözmeklik baradaky pikirlerini diňleýär.Şeýlelikde täze ideýa ýüze çykýar.

Soraglary düzmek usuly. Çözülýän mesele degişli soraglar we ýumuşlar düzmek täze ideýany gazanmak bolar.Soraglary düzmekligiň dürli usullary bardyr.Mysal edip ol usullaryň iň köp ulanylýanynyň birini görkezýäris:

1. Şunuň ulanylmagy üçin başga usul tapyp bolarmyka?

2. Şuny öwrenişdirip bolarmy?

3. Şuny ulaldyp bolarmy? Eger bolýan bolsa,onda nämäni:wagty? ýygylygy? kuwwaty? ölçegi? dykyzlygy? Onuň hilini täzeläp,gymmatyny köpeldip bolarmy? Iki ýa-da köp sanlysyny satyp bolarmy?

4. Nähili hem bolsa modifisirowat edip bolarmy? Manysyny, reňkini, hereketini, işini, görnüşini üýtgetmeli? Ýene nämäni üýtgedip bolar?

5. Şuny kiçeldip bolarmy? Eger bolýan bolsa ony nähili ýerne ýetirmeli:ölçeglerini kemeltmeli? Jemlemesyny ýokarlandyrmaly? Kiçijek görnüşini ýasamaly? Peseltmeli? Gysgaltmaly? Ýeňleltmeli? Haýsy bolsa bir bölegini aýyrmaly?Artyklarynyň hemmesini aýyrmaly? Böleklere bölmeli? Kiçeltmeli?

6. Şuny çalşyryp bolarmy? Eger bolýan bolsa kim bilen ýa-da näme bilen? Başga materialy ulanmaly? Başga prosesi? Energiýanyň başga çeşmesini? Başga ýeri? Çeşmeleşmäniň başga görnüşini? Sesiň äheňini (onuny) üýtgetmeli?

7. Şuny täzeden düzüp bolarmy?Elementleriň ýerlerini çalşyryp? Başga shemany ulanyp? Başga gurluşy? Başga tertibi? Grafigi üýtgedip?

8. Umuman hemmesiniň ýerlerini çalşyryp bolarmy? Goşmaça bilen aýyrmagyň ýerini çalşyryp? Öňe hereket etmän yza hereket etmek? Rollaryň ýerini çalşyrmak? Çep aỳakdaky botinkany sag aýaga geýdirmeli ýa-da sag tarapkyny -çepe? Stollaryň ýerini çalşyrmaly? Beýleki ýaňagyňy goýmaly?

9. Şuny utgaşdyrmak bolarmy? Eger splaw, jemlemek, komplekt ýasamak? Güýçleri birleşdirmek?Maksatlary?Aýratynlygy?

Erkin assosasiýa usuly. Ol usullaryň arasynda iň ýönökeýi we täze ideýany ýüze çykarmagyň iň bir degerlisidir.Çözülýän mesele degişli bolan garaýşyň iň täze görnüşiniň ýüze çykmagyna mümkinçilik döredýär.Kagyzyň ýüzüne mesele degişli bir söz ýa-da düşünje ýazylýar,ondan soň onuň gapdalyndan,maslahatlaşyp çözülýän meseläni aýduňlaşdyrýan sözler ýazylýar.Şeýlelik bilen täze ideýa ýüze çykýar.

          Üýtgän gatnaşyklar usuly. Bu usulda mesele böleklere bölünýär, ol bölekleri aýratynlykda öwrenilýär,täzeden toparlara birleşdirilýär we şonuň esasynda täze ideýalar ýüze çykarylýar.

Ol işleri ýerine ýetirmäniň tehnologiýasy bäş bölekden durýar:

1. Meseläni düzýän bölekleriň hemmesini ýüze çykarmak.

2. Ol bölekleriň özara gatnaşyklarynyň ählisini anyklamak.

3. Özara gatnaşyklaryň gurluş häsiýetlerini düzmek.

4. Özara gatnaşyklaryň düzgünlerini barlamak.

5. Şol düzgünleriň esasynda täze ideýany ýüze çykarmak.

Ýazgy kitapçasy usuly. Bu usul ulanylanda ýörite blaknoda ýa-da ýazgy kitapçasyna häsiýetlendirmelerini we meseläni çözmeklige degişli ähli maglumatlry ýazmaly. Ondan soň mesele we onuň çözülişine degişli maglumatlary telekeçi her gün şu kitapça ýazýar. Aýyň ahyrynda şol ýazgylardan iň gowy ideýalary spisoga geçirilýär. 

Ewristiki usul. Ewristik usulyň netijeliligi öz tejribesiniň, intuisiýasynyň, aňlaýşynyň esasynda telekeçilik çak edip bilijilik ukybyna baglydyr. Her bir telekeçi bu usuly öz çak edişinden kän ulanýar , sebäbi meseläni çözmek üçin gerekli maglumatlar mydama doly möçberde tapylyp durmaýar. Täze ideýany tapmaklygyň ýöriteleşdirilen ewristiki usuly hem bardyr. Ondan meseläniň çözülüşiniň mümkin bolan ähli ugurlary öwrenilýär we şonuň esasynda ýüze çykaýjak ähli ideýalar anyklanylýar.

Ylmy usul. Bu usul iň köp ýaýran usuldyr , onda synaglaryň, barlaglaryň we gözlegleriň netijesinde toplanan maglumatlaryň esasynda obýektlere we proseslere baha berilýär. Şeýlelikde, telekeçi meseläni düzýär, ony häsiýetlendirýär. Maglumatlara çözülmeli meseläni göz öňünde tutup, baha berýär we meseläni çözmekligiň bähbitli ugurlaryny belleýär.

Umuman alanyňda alnan täze ideýalar , täzelikler we tehnologiýalar ýerli şertlerde kämilleşderilýär we telekeçilik önümine öwrülýär. Şonuň netijesinde ylym  we tehnika ösýär we kämilleşýär. Şol barada türkmen nakyly hem bar- “Şägirt ussadan ozdurmasa kär ýitýär” diýilýär.

8.3.Hojalyk- hukuk jogapkärçiligi.

Türkmenistanyň ykdysady özgertmäniň özi türkmen halkynyň milli aýratynlyklaryna esaslanýan, hiç bir halkyň hiç bir döwletiň ykdysady özgertmesine meňzemeýän özboluşly özgertmesidir. Bu özgertmäniň esasy aýratynlyklaryndan biri ykdysady ösüşi kärhanalar guramakdan öňki kärhanalaryň tehnikasyny täzelemekden, hem-de telekeçiligi ösdürmekden, daşary ýurt maýa goýumlaryny, giňden peýdalanmakdan ybaratdyr.

Häzirki wagtda daşary ýurt maýadarlaryny bileleşikdäki kärhanalary gurmak işine çekmek bilen ykdysadyýetimizi häziki zaman tehnologiýalary esasynda modernizirläp bileris, dünýä bazarynyň bäsdeşliklerine düz geljek önümleri öndürip bileris.

İnisiatiwaly işlemäge ýol berilmeýän döwür yzda galdy. Türkmen döwletiniň berkararlyga, özygtyýarlyga eýe bolmagy netijesinde halkymyz erkana ýaşap başlady . Indi her bir adam öz işleýşi ýaly işleýär. Mülk alyp, daýhançylyk etjekmi ýa-da telekeçilik bilen meşgullanyp haryt önümlerini öndürjekmi hemmesine ýol açyk.

Ýöne esasy talap- Watana, Halka peýda getirmeli, halal işlemeli. Ykdysadyýet adam jemgyýetinde aýratyn bir orny eýeleýär. Onuň özüne kybapdaş kada- kanunlary, ýörelgeleri bar. Eger onda haýsydyr bir zadyň ornuny çalşyrsaň, hojalyk- hukuklaryny bozsaň gürrüňsiz şowsuzlyga uçrarsyň. Şonuň üçin hem hojalyk- hukuk jagapkärçiligini mydama berjaý edip durmaly.
Tema:№9  Baglaýjy prosesler.

9.1. Kommunikasiýalar we olaryň görnüşleri.

9.2. Kommunikasiýa prosesi.

9.3. Kommunikasiýalaryň  ýolundaky päsgelçilikler.
9.1. Kommunikasiýa we olaryň görnüşleri.

       Kommunikasiýalar. Abstrakt oý­pikirleri beýlekilere ýetirmek ukyby adamyň iň möhüm häsiýetleriniň biri bolup durýar. 

Kommunikasiýa – bu iki ýa-da ondan köp adamlaryň arasynda maglumatlary we pikirleri alyşmak prosesidir. 
      Adamlaryň (dostlaryň, maşgala agzalarynyň ýa­da kärdeşleriň) arasyndaky islendik özara gatnaşyklaryň pugtalygy we hili, öňi bilen, olaryň şahsyýetara özara gatnaşyklarynyň we kommunikasiýalaryň takyklygyna hem­de dogrulygyna baglydyr. Guramanyň adamlaryň özara gatnaşyklarynyň gurluş görnüşindäki nusgasy bolup durýandygy sebäpli, onuň üstünligi hem köp babatda kommunikasiýalaryň hili bilen kesgitlenýär.

      Eger kommunikasiýalaryň peýdasy pes bolsa, adamlar umumy maksat barada ylalaşyga gelip bilmezler, bu bolsa guramanyň gurama hökmünde hereket etmeginiň hökmany şerti bolup durýar. Kommunikasiýa prosesinde maglumatlar diňe bir esaslandyrylan çözgütleri kabul etmek üçin berilmän, eýsem, olaryň durmuşa geçirilmegi üçin hem berilýär. Eger menejerler öz çözgütlerini garamagyndaky işgärleriň öňünde takyk esaslandyrmaga ukyply bolsalar, bu ýagdaý çözgütleriň üstünlikli ýerine ýetirilmek mümkinçiligini ep­esli ýokarlandyrýar. Işgärler hakykatdan hem gowy işleri üçin nähili zähmet hakyny aljakdyklaryny bilmeseler, olarda gowy işlemek üçin höwes hem bolmaz. Kommunikasiýa gözegçilik wezipesi üçin hem möhümdir. Guramanyň maksatlaryna ýetendigine baha bermek üçin menejerlere işiň hakyky netijeleri barada maglumatlar zerurdyr.

Menejerleriň esasy üç rol ýörelgeleri we esasy dört dolandyryş wezipeleri guramaçylyk maksatlaryny emele getirmäge hem­de olary amala aşyrmaga gönükdirilendir, bu maksatlaryň durmuşa geçiriliş derejesi, düzgün bolşy ýaly, kommunikasiýalaryň hiline gönüden­göni baglydyr. Diýmek, netijeli kommunikasiýalar aýratyn işgäriň hem, tutuş guramanyň hem üstünlik gazanmagy üçin zerurdyr.

Şahsyýet we gurama derejesinde kommunikasiýanyň düýp manysyna düşünmek bilen, siz has netijeli menejer bolarsyňyz. Netijeli menejer – bu kommunikasiýalar ulgamynda netijeli menejerdir. Şunuň ýaly dolandyryjy işgär kommunikasion işiň tebigaty bilen tanyş bolýar, dilden we ýazmaça gatnaşyk saklamakda onuň gowy endikleri bolýar we gurşawyň kommunikasiýalaryň hiline nähili täsir edýändigine düşünýär. Guramalardaky kommunikasion işe seredeliň.

Guramada kommunikasiýalar barada gürrüň giden mahalynda biri­biri bilen göni ýa­da ýygnaklarda gepleşikleri geçirýän, telefon arkaly gepleşilýän ýa­da gulluk ýazgylaryny, hatlary we hasabatlary okaýan ýa­da taýýarlaýan adamlar göz öňüne gelýär. Bularyň ählisi hakykatdan hem guramaçylyk kommunikasiýalarynyň esasy bölegini emele getirýän hem bolsa, ol has giň ýaýran we çylşyrymly işdir. Ara alyp maslahatlaşmagy guramanyň içinde hem­de onuň daşynda netijeli kommunikasiýalaryň zerurdygyny öwrenmekden başlamagy teklip edýäris.

Gurama bilen onuň gurşawynyň arasyndaky kommunikasiýalar. Gyzyklanýan taraplar bilen kommunikasiýa üçin guramalar gurallaryň giden toplumyndan peýdalanýarlar. Meselem, häzirki we bolup biläýjek sarp edijilere olar mahabat işiniň we harytlary ýerlemegi höweslendirýän beýleki maksatnamalaryň kömegi bilen ýüzlenýärler. Jemgyýetçilik bilen aragatnaşyklar ulgamynda ýerli, umumy milli ýa­da halkara derejelerde kärhananyň at­abraýyny emele getirmäge esasy üns berýärler. 

Guramaçylyk derejeleri bilen bölümleriň arasyndaky kommunikasiýalar şu aşakdakylardan ybarat:

1. Derejeleriň arasyndaky kommunikasiýalar. Guramaçylyk derejeleriniň arasynda maglumatlar dikligine kommunikasiýalar ýoly bilen geçirilýär. Olar ýokardan aşaklygyna kommunikasiýalar bolup bilerler, şunda maglumat ýokary derejeden aşaky derejä berilýär, mysal üçin, tabynlykdaky işgärlere ileri tutulýan ugurlar, tabşyryklar, maslahat berilýän düzgünler we ş.m. habar berlende şeýle ýagdaý bolup geçýär.

2. Bölümleriň arasyndaky kommunikasiýalar. Gurama köp sanly bölümlerden durýar, olaryň wezipelerini we hereketlerini utgaşdyrmak üçin kommunikasiýalar zerurdyr. Guramanyň islenilýän ugur boýunça hereket etmegini gazanmak üçin menejerler onuň ähli bölekleriniň bilelikde işlemegini üpjün etmelidirler.

Mysal üçin, siziň telekeçilik mekdebiňizde dürli bölümleriň wekilleri bellibir döwürlerde duşuşýarlar, okuw maksatnamalaryny, okuwy tamamlaýanlara bildirilýän talaplary we ş.m. birnäçe meseleleri ara alyp maslahatlaşýarlar. Menejerler bilen olaryň garamagyndaky işgärleriň arasyndaky kommunikasiýalar guramada kommunikasiýalaryň iň bir aýdyň elementi bolup durýan bolmagy mümkindir. Olar biziň gürrüňini edendikligine kommunikasiýalarymyza degişli bolup durýan hem bolsa, olara biz aýratynlykda serederis, sebäbi olar dolandyryş kommunikasiýalarynyň agramly bölegini (barlaglaryň görkezişi ýaly, üçden iki bölegini) tutýar.

Kommunikasiýalaryň şular ýaly örän köp görnüşleri bardyr: 

· wezipeleri düşündirmek;
· ileri tutulýan ugurlary düşündirmek;
· işgäri bölümiň wezipelerini çözmäge çekmek; 
· netijelilik meselelerini ara alyp maslahatlaşmak; 
· garamagyndaky işgärleri kämilleşdirmek we ösdürmek; - mümkin bolan ýa-da hakyky bar bolan meseleler barada maglumatlary toplamak; 
· geljekki özgertmeler barada adamlary habarly etmek;- garamagyndaky işgärleriň pikirleri bilen tanyşmak we ş.m.
3. Menejerler bilen iş toparynyň arasyndaky kommunikasiýalar. Menejerler bilen olaryň garamagyndaky işgärleriň arasyndaky kommunikasiýalardan başga­da, guramada menejer bilen onuň iş toparynyň arasynda guramanyň netijeliligini ýokarlandyrmaga gönükdirilen kommunikasiýalar hem bolup biler. Bu işe toparyň ähli agzalarynyň gatnaşýandygy sebäpli, olaryň her biriniň bölümiň täze wezipeleri we ileri tutulýan ugurlary, bilelikde nähili işlemelidigi, geljekki üýtgemeler we şu topar hem­de beýleki bölümler üçin olaryň mümkin bolan netijeleri, kynçylykly meseleler we üstünlikler hem täzeçil ideýalar barada pikir alyşmak mümkinçiligi bolýar.

 Mundan başga­da, kähalatda iş topary menejer gatnaşmazdan dürli meseleleri ara alyp maslahatlaşmak üçin ýygnanyşýar. Aýdylyp geçilişi ýaly, bir derejedäki kärdeşleriň arasyndaky şular ýaly özara gatnaşyklar işgärleriň öz işinden kanagatlanma derejesini ýokarlandyrmaga ýardam edýär.

4. Resmi däl kommunikasiýalar. Resmi däl kommunikasiýalar kanaly habarlar (myş-myşlar) kanaly (grapevine – sözme­söz terjimede «üzüm hoşalary» diýmegi aňladýar) diýlip atlandyrylýar. Resmi däl kanallar boýunça maglumatlar resmi kanallara garanyňda has çalt ýaýraýar, şol sebäbe görä menejerler «diňe öz aramyzyň gürrüňi» diýen sözleri goşmak bilen, olary köplenç haýsydyr bir «gizlin» maglumatlary ýaýratmak üçin peýdalanýarlar.

      Myş­myşlar görnüşinde ýaýradylýan maglumatlar hemişe nädogry hasap edilipdi. Emma barlaglar myş­myşlaryň nädogry bolýan wagtyndan dogry bolýan wagtynyň köpdügini görkezdi. Guramada resmi däl kanallar boýunça berilýän maglumatlaryň käbir görnüşlerini sanap geçeliň.

Myş­myş kanallary boýunça hemişe bolup durýan maglum atlar şu aşakdakylardan ybarat:

· Geljekde önümçiligiň möçberleriniň azaljakdygy;
· Gijä galandygy üçin täze jerimeler syýasaty;
· Guramaçylyk gurluşynyň üýtgemegi;
· Geljekki wezipä geçirmeler we ýokary çekilmeler;
· Ýerlemek meseleleri boýunça soňky ýygnakda iki menejeriň arasyndaky jedeliň         
              giňişleýin beýany.
9.2. Kommunikasiýa prosesi.

      Biz guramanyň dürli böleklerindäki kommunikasiýalary we olaryň guramanyň netijeliligine edýän täsiri barada durup geçdik. Guramalardaky kommunikasiýalaryň hemişe ýeterlik derejede netijeli bolup durmaýandygy size öz tejribäňizden bellidir. Hakykatdan olaryň netijeliligi, düzgün bolşy ýaly, siziň pikir edişiňizden hem pesdir.

Köplenç halatda berlen habara ony alýan tarapyndan ýalňyş düşünilýär, bu hem kommunikasiýalaryň netijeliliginiň pesdiginiň alamaty bolup durýar. Menejment ulgamynda tanymal alym J.Maýner guramadaky gatnaşyklaryň diňe 50%­niň taraplaryň özara düşünişmegine getirýär diýip hasap edýär. Düzgün bolşy ýaly, munuň sebäbi adamlaryň kommunikasiýalaryň alyş­çalyş bolup durýandygyny nazara almaga ukypsyzdyklary bolup durýar.

Alyş­çalşyň barşynda iki tarap hem işjeň rol oýnaýar. Mysal üçin, eger siz menejer bolmak bilen garamagyňyzdaky işgärlere onuň iş tabşyrygynyň üýtgändigini habar berýän bolsaňyz, onda bu diňe alyş­çalyş işiniň başlangyjy bolup durýar. Kommunikasiýalaryň netijeli bolmagy üçin siziň söhbetdeşiňiz öz wezipesine we siziň ondan nähili netijä garaşýandygyňyza düşünendigini görkezmelidir. Kommunikasiýalar diňe taraplaryň biriniň maglumatlary teklip edýän, beýlekisiniň bolsa ony dogry kabul edýän şertinde netijeli bolup biler, munuň üçin bolsa bu işe örän uly üns bilen garalmalydyr.

• Kommunikasiýa prosesi – bu iki ýa-da ondan köp adamlaryň arasynda maglumatlaryň alşylmagydyr.
Kommunikasiýanyň esasy maksady alşylýan maglumatlara, ýagny habarlara düşünilmegini gazanmakdan ybaratdyr. Ýöne maglumatlary alyş magyň özi prosesiň üstünlikli bolandygyny kepillendirmeýär. Bu prosesiň düýp manysyna we onuň netijeliliginiň näme bilen kesgitlenýändigine gowy düşünmek üçin onuň haýsy tapgyrlardan durýandygy barada düşünjäniň bolmagy zerurdyr.

Kommunikasiýa prosesiniň elementleri we tapgyrlary. Kommunikasiýa prosesi dört sany esasy elementi öz içine alýar.

1. Iberýän tarap – pikiri emele getirýän ýa­da berilmeli maglumatlary saýlap   
           alýan şahs.

2. Habar – simwollar bilen kodlaşdyrylan maglumatlar.

3. Kanal – maglumatlary bermek üçin serişde.

4. Alýan tarap – maglumatlary almagy niýet edinýän we ony teswirleýän şahs.

Kommunikasiýalaryň barşynda iberýän we alýan taraplar birnäçe özara baglanyşykly tapgyrlardan geçýärler. Olaryň wezipesi – habary taýýarlamakdan we ony bermek üçin kanaly iki tarapyň hem başky ideýa birmeňzeş düşünip biler ýaly görnüşde peýdalanmakdan ybaratdyr. Bu kyn wezipedir, çünki her tapgyrda ideýanyň manysy ýoýlup ýa­da doly ýitirilip bilner. Bu tapgyrlar aşakdakylardan ybaratdyr:

1. Ideýany emele getirmek.

2. Kodlaşdyrmak we kanaly saýlap almak.

3. Habary ýetirmek.

4. Kody açmak.

Tapgyrlaryň ählisi 19­njy suratda aýdyň görkezilýär.

Kesgitleýär Kodlaýar Kanaldan Dekodlaýar ýa­da we kanaly geçirýär saýlap alýar saýlaýar

Gaýdyş aragatnaşyk
 

19-njy surat. Kommunikasiýa prosesiniň  ýönekeý modeli
1. Ideýany (pikiri) emele getirmek. Kommunikasiýalar ideýany emele getirmekden ýa­da maglumatlary seçip almakdan başlanýar. Iberýän tarap haýsy möhüm ideýany ýa­da habary ýetirmelidigini çözýär. Gynansagam, şular ýaly synanyşyklaryň köpüsi birinji tapgyrda näsazlyga getirýär, sebäbi iberýän tarap ideýanyň üstünde ýeterlik derejede oýlanmaýar. Bu tapgyryň möhümdigini K.Dewis hem nygtaýar: «Şow suz düzülen habary ýalpyldawuk kagyz hem, ses güýçlendiriji gural hem gowulandyryp bilmez. Şu tapgyryň manysy – Pikirlenmän gepläp başlama!» diýen şygar bolmalydyr.

Şu tapgyrda ideýanyň heniz sözlerde ýa­da başga bir görnüşde beýan edilmändigi ýatdan çykarylmaly däldir. Şu ýerde ideýany iberýän tarap diňe haýsy konsepsiýany ýetirmek isleýändigini çözýär.  

Munuň netijeli bolmagy üçin köp faktorlar göz öňünde tutulmalydyr. Mysal üçin, adamlara olaryň işiniň netijesini habar bermek isleýän menejer garamagyndaky işgärleriň dykgatyna olaryň güýçli we gowşak taraplary barada hem­de netijeleri gowulandyrmagyň usullary barada anyk maglumaty ýetirmegiň zerurdygyna düşünmelidir. Onuň habary umumy häsiýetdäki anyk bolmadyk öwgülerden ýa­da esassyz tankytdan düzülmeli däldir.

Ideýalaryň emele getirilýän döwründe ýüze çykmagy mümkin bolan meseleleriň ýene bir mysaly zawodyň direktory kärhananyň ýolbaşçylaryndan işgärlere olaryň iş wagtyndan artyk işländigi üçin tölegleri artdyrmazdan wideo oýunlaryň çykarylyşyny 6% köpeltmek barada habar alypdyr. Eger direktor bu maglumatyň üstünde oýlanmazdan ony garamagyndaky işgärlere özüniň ýokardan alan habary ýaly ýetiren halatynda düşünişmezlik ýüze çykyp biler, sebäbi işgärler gowy bolanda diňe nähili üýtgetmeleriň zerurdygyna düşünerler. Eger zawodyň direktory özüniň ýetirmeli bolan ideýasy barada degerli oýlansa, onda onuň şu netijelere gelmegi mümkindir.

1. Işçileriň nähili üýtgetmeleriň zerurdygyna düşünmekleri möhümdir: wagtyndan artyk işländigi üçin goşmaça hak tölemezden önümçiligiň möçberini 6% artdyrmaly.

2. Işçileriň bu üýtgemeleriň näme üçin gerekdigine düşünmekleri möhümdir, bolmasa olar kompaniýanyň özlerini köp işledip, ozalkylary ýaly, hak almaklaryny isleýändir diýip pikir etmekleri mümkindir, bu olarda närazylygy döredip biler.

3. Işçileriň üýtgetmeleri nähili amala aşyrmalydygyna düşünmekleri möhümdir; önümçiligiň möçberini artdyrmagyň hatyrasyna önümiň hilini peseltmek bolmaz, şeýle bolanda ýolbaşçylardan alnan başky habarda göz öňünde tutulyşy ýaly, öndürijilik ýokarlanmazda, tersine, ol peseler.

2. Kodlaşdyrmak we kanaly saýlap almak. Ideýany geçirmez den ozal iberýän tarap ony belli simwollara – sözlere, intonasiýalara we hereket alamatlaryna (beden diline) öwürmelidir (kodlaşdyrmalydyr). Şunuň ýaly kodlaşdyrma ideýany habara öwürýär. Şeýle hem ol kodlaşdyrmak üçin peýdalanylan simwollaryň görnüşi bilen laýyk gelýän kanaly saýlap almalydyr. 

Olaryň arasynda iň bellileri dil üstünden habar bermek, hat we kompýuterler, elektron poçta, wideo ýazgylar we wideo maslahatlar ýaly elektron serişdeler bolup durýar.

Eger kanal saýlanyp alnan simwollaryň fiziki görnüşine laýyk gelmeýän bolsa, onda habary bermek mümkin däldir. Mysal üçin, bir wagtyň özünde ähli işgärler bilen gürrüň edip bolmaýar. Şeýle ýagdaýda gulluk ýazgysyny iberip, soňra bolsa ýygnak geçirip bolar.

Eger kanal birinji tapgyrda işlenip taýýarlanan ideýa doly laýyk gelmeýän bolsa, onda kommunikasiýanyň netijeliligi peseler. Mysal üçin, garamagyndaky işgärler bilen howpsuzlyk çäreleriniň düýpli bozulmagyna ýol bermeli däldigi barada gürrüň etmekçi bolan menejer, elbetde, şu hili gürrüňi bir käse çaýyň başynda geçirip biler ýa­da resmi däl ýazgyny iberip biler. Ýöne bu kanallar boýunça şu meseläniň näderejede düýp lüdigini resmi duşuşyk ýa­da resmi ýazgy ýoly bilen geçirilendäki ýaly netijeli ýetirmek kyn bolar.

Habar ýetirmek serişdesini saýlap almak işi bir kanaly saýlap almak bilen çäklenmeli däldir. Köplenç halatda iki ýa­da ondan köp kommunikasiýa serişdelerini utgaşdyryp peýdalanmak gowy bolýar. Bu işi çylşyrymlaşdyrýar, sebäbi habary iberýän tarap bu serişdeleri peýdalanmagyň yzygiderliligini anyklamaly we olaryň arasynda näçe wagtyň bolmalydygyny kesgitlemeli bolar. Ýöne barlaglar dilden we ýazmaça kommunikasiýa serişdeleriniň bir wagtda peýdala nylmagynyň, düzgün bolşy ýaly, bu serişdeleriň diňe birini peýdalanylan halatyndaka garanyňda netijeli bolý andygyny görkezýär. Professor T.Mitçel bu barlagyň netijelerini seljermek bilen: – Düzgün bolşy ýaly, ýazmaça habar bermek bilen utgaşdyrylan dilden berilýän habaryň aglaba ýagdaýda kommunikasiýanyň netijeliligini ýokarlandyrýandygy bu işiň umumy netijesi bolup durýar – diýip belleýär. Iki kanaly peýdalanmak bilen has çylşyrymly çemeleşmeleri tapyp bolar we şunda ýagdaýy ýazmaça bellige alyp bolar. Ýöne bu islendik kommunikasiýa işiniň ýazmaça elementiniň bolmalydygyny aňlatmaýar, bu ýagdaý guramada dolandyryp bolmaýan kagyz akymyna getirýär.

Eger ony (habary hat üsti bilen bermek) ýa­da taýýar önümiň gaplanyşyny göz öňüne getirseň, onda ikinji tapgyr dessine düşnükli bolar. Köp ýagdaýlarda iň gowy harytlar sarp ediji üçin düşnükli we özüne çekiji bolan usul boýunça gaplanylýan wagtyna çenli satylmaýar. Edil şonuň ýaly, gowy ideýalary bolan adamlar olary simwollaryň kömegi bilen gaplap we alýan tarap üçin ähmiýetli we özüne çekiji kanallaryň üstünden berip bilmeýärler. Şeýle ýagdaýda iň gowy ideýa hem «tekjede baslygyp ýatyp biler».

3. Habary ýetirmek. Kommunikasiýa prosesiniň üçünji tapgyrda iberýän tarap habary (kodlaşdyrylan ideýany ýa­da birnäçe ideýalary) gowşurmak üçin kanaldan peýdalanýar. Gürrüň habary fiziki taýdan ýetirmek barada gidýär, köplenç halatda oňa adaty kommunikasiýa ýaly ýalňyş düşünýärler. Ýöne biziň görüp geçişimiz ýaly, habary ýetirmek beýleki adama habar ýetirmek üçin başga bir adamyň geçmeli bolýan möhüm tapgyrlarynyň diňe biri bolup durýar.

4. Kody açmak. Habary almak bilen alýan tarap onuň koduny açýar. Kody açmak – bu habar iberen tarapyň simwollaryny alýan tarapyň pikirine geçirmek işidir. Eger habar iberýän tarapyň saýlap alan simwollarynyň alýan tarap üçin hem şol bir manysy bar bolsa, ol iberýän tarapyň ideýany emele getirmek bilen nämäni göz öňünde tutandygyna düşüner. Eger ideýa jogap bermek talap edilmeýän bolsa, onda kommunikasiýa işini şunuň bilen tamamlandy hasap edip bolar.

Ýöne birnäçe sebäplere görä alýan tarap habara iberýän tarapyň göz öňünde tutan manysyndan başga many berip biler. Eger alýan tarap ideýa özüniň dogry düşünendigini iberýän tarapyň ondan garaşýan hakyky hereketleri bilen tassyklan mahalynda menejmentde kommunikasiýa işini netijeli diýip hasap edip bolar.

Netijeli kommunikasiýalaryň ýolundaky dürli päsgelçilikler barada gürrüň etmezden ozal iki möhüm konsepsiýa – gaýdyş aragatnaşyga we päsgelçiliklere düşünmek zerurdyr.

Gaýdyş aragatnaşygy. Gaýdyş aragatnaşygy üpjün etmek bilen iberýän we alýan taraplar kommunikatiw orunlaryny çalyşýarlar (20-nji su rata seret). Alýan tarap iberýän tarapa öwrülýär ­ ol kommunikasiýa işiniň ähli tapgyrlarynyň üstünden geçýär we özüniň jogabyny şu ýagdaýda alýan tarap bolup durýan iberýän tarapa ýetirýär. 

Gaýdyş aragatnaşygy – bu eşidilen, okalan ýa-da görlen zada ilki başky seslenmedir; maglumat (dil üstünden ýa-da dil üsti däl gör nüşde) habara nähili düşünilendigini, alýan tarapyň oňa ynanandygyny, ony öwrenendigini we onuň bilen ylalaşýandygyny görkezmek bilen, yzyna, ony iberen tarapa gönükdirilýär.
Yzyna iberijä ugradylýan maglumatda kabul edijiniň ynamy, boýun bolmaklygy hem­de düşünmekligi tassyklanýar.

Netijeli kommunikasiýa ikitaraplaýyn bolmalydyr: gaýdyş aragat naşygy habaryň nähili kabul edilendigini we oňa nähili düşünilendigini kesgitlemek üçin zerurdyr... Menejer özüniň aýdan ýa­da ýazan zatlarynyň ählisini özüniň isleýşi ýaly takyk düşünilendigine bil baglap bilmez. Eger menejer şunuň ýaly ýalňyş çaklama esaslanýan bolsa, onda ol özüni hakykatdan üzňeleşdirýär. Maglumaty alýan tarap bilen gaýdyş aragatnaşygy ýola goýman, ol özüniň dolandyryş işiniň netijeliligini örän çäklendirýär.

20-nji surat. Kommunikasiýa prosesiniň  çylşyrymly modeli
Gaýdyş aragatnaşygy köp babatda dolandyryş kommunikasiýalarynyň netijeliligini ýokarlandyrmaga ýardam edýär. Olaryň barşynda iki taraplaýyn (ýagny gaýdyş aragatnaşygy içine alýan kommunikasiýalar) birtaraplaýyn (gaýdyş aragatnaşyksyz) kommunika siýalar bilen deňeşdirilen birnäçe barlaglar kommunikasiýalaryň birinjisiniň haýal bolup geçýändigine garamazdan, olaryň düşünişmezlige getirýän halatlarynyň seýrek bolýandygyny, has takykdygyny we habarlaryň dogry teswirlenendigine ynamyň ýokary bolmagyna alyp barýandygyny görkezdi.
9.3. Kommunikasiýalaryň  ýolundaky päsgelçilikler.
 Gaýdyş aragatnaşyk kommunikasiýalaryň netijeliligini mese­mälim ýokarlandyrýar, sebäbi taraplaryň ikisine hem päsgelçilikleri ýeňip geçmäge mümkinçilik berýär. Kommunikasiýalar nazaryýetiniň dilinde manyny ýoýýan ähli ýagdaýlar päsgelçilik diýlip atlandyrylýar. Dil (werbal ýa­da werbal däl), kodlaşdyrylýan we kodunyň açylýan wagtynda habaryň manysy üýtgedilip kabul edilmegindäki tapawutlar, menejerleriň we tabynlykdaky işgärleriň statusyndaky tapawutlar päsgelçilikleriň çeşmeleri bolup biler.

Bellibir päsgelçilikler hemişe bolýar we manynyň haýsydyr birhili ýoýulmagy kommunikasiýanyň her bir tapgyrynda bolup geçýär. Adatça bize päsgelçilikleri ýeňip geçmek we habary ibermek başardýar. Ýöne päsgelçilikler örän güýçli bolsa, onda bu ýagdaý gürrüňsiz, manynyň düýpgöter üýtgemegine getirýär we maglumatlary alyşmak işine doly derejede ýol bermän biler. Menejmentiň nukdaýnazaryndan bu ýagdaý şu kommunikasiýalara bagly maksatlara ýetmek ähtimallygynyň derejesiniň peselmegine getirýär. 20­nji suratda kommunikasiýa prosesi gaýdyş aragatnaşygy we päsgelçilikleri öz içine alýan ulgam hökmünde aýdyň görkezilýär.

Ýazmaça maglumatlaryň netijeli alşylmagynyň gurama üçin uly ähmiýeti bar. Bu ýagdaý kompýuteriň kommunikasiýa serişdesi hökmünde peýdalanylmagyna hem degişlidir. Menejerler öz wagtlarynyň 50­90%­ini dilden kommunikasiýalar üçin sarp edýärler, şonuň üçin hem biz esasy ünsi göni şahsyýetara kommunikasiýalara bermegi makul bildik.

Biziň netijeli şahsyýetara kommunikasiýalaryň ýolundaky päsgelçilikler baradaky gürrüňimiz şu pursatlara esaslanýar: 

1) kabul etmek;
2) semantika (many);
3) werbal däl kommunikasiýalar;
4) netijesi pes bolan gaýdyş aragatnaşygy;
5) netijesiz diňleme. 
1. Kabul etme bilen şertlendirilen päsgelçilikler. Adamlar öz töwereginde hakykatda bolup geçýän zada däl­de, ony özleriniň nähili kabul edýändigine bolan garaýyşlary bilen beýan edýärler. Olaryň kabul edişine täsir edýän faktorlary seljermek we olary kommuni­ kasiýalaryň barşynda göz öňünde tutmak bilen, siz baglanyşykly we netijeli kommunikasiýalara päsgel berýän köp päsgelçilikleri ýeňip geçersiňiz.

Şunuň ýaly päsgelçilikleriň biri iberýän tarap bilen alýan tarapyň işiniň arasyndaky düşünişmezlik sebäpli ýüze çykýar. Adamlar öz iş tejribesine görä, şol bir maglumaty dürli hili teswirläp bilýärler. Mysal üçin, bölek­satuw söwdasynda menejerler we söwda işgärleri söwda meýdançalaryny harytdan boşatmak meselesine, düzgün bolşy ýaly, dürlüçe garaýar- lar. Önümçilik guramasynda marketing boýunça hünärmenler ýokary derejede standartlaşdyrmagyň netijesinde  önümçiligiň çykdajylaryny azaltmaga garanyňda harytlaryň görnüşlerini giňeltmegiň hasabyna ýerlemegi işjeňleşdirmegi möhüm hasap edýärler şol bir wagtda önümçilik işgärleriniň muňa çapraz gelýän garaýşy bolup biler.

Iş ugry bilen şertlendirilen tapawutlar, köplenç halatda, adamlaryň maglumatlary öz bähbitlerini, isleglerini, emosional ýagdaýyny we gurşawyň şertlerini nazara almak bilen, kabul etmeklerine getirýär. Adamyň şunuň ýaly häsiýetleri kommunikasiýalar üçin örän möhümdir. Ol köp ýagdaýlarda adamlaryň özleriniň fiziki taýdan alan habarlarynyň diňe bir bölegini kabul edýändiklerini aňladýar.  Guramaçylykly kommunikasiýa meseleleri köp babatda adamlaryň özleriniň alýan maglumatlaryny dürli hili teswirleýändikleri bilen şertlendirilendir, şonuň netijesinde iberýän tarapyň kodlaşdyrylan ideýalary alýan tarapyndan ýoýulýar we oňa doly düşünilmeýär.

Biziň tejribämize ýa­da ozaldan ornaşan düşünjelere çapraz gelýän maglumatlar, köplenç halatda, doly bölünip aýrylýar ýa­da bar bolan bilimleri hasaba almak bilen ýoýulýar. Bu ugurdan geçirilen barlaglar adaml aryň guramanyň meselelerine özleriniň anyk iş çygyrlarynda emele gelen binýatlyk garaýyşlary nazara almak bilen kabul etmek meýlini tassyklady.

Kommunikasiýa prosesinde kabul etmek meseleleriniň ýene bir sebäbi gatnaşyklar (ýörelgeler) bilen şertlendirilen päsgelçilikleriň bardygyndan ybaratdyr. Eger bizde haýsydyr bir işgärler, bölümler bilen özara hereket etmegiň ýaramaz tejribesi bar bolsa, onda bu ýagdaýyň biziň olar bilen geljekki kommunikasiýalarymyzyň netijeliligine täsirini ýetirip biler.

21-nji surat. Netijeli şahsyýetara kommunikasiýalaryň  ýolundaky päsgelçilikler
Töweregindäkiler bilen oňyn ýagdaýy emele getirmeýän menejer geljekki kommunikasiýalaryň akymyny çäklendirýär, şol sebäpli wagtyň geçmegi bilen onuň bölüminde ynamsyzlyk, antagonizm we özüňi goramak ýagdaýy emele geler. Barlaglar oňyn ýagdaýda bu akymyň artýandygyny we guramada adamlaryň alyşýan maglumatlaryn- da takyklygynyň ýokarlanýandygyny görkezdi. Eger menejer öz garamagyndaky işgärler bilen açyk we ak ýürekden gatnaşyk saklaýan bolsa, işgärler hem edil şonuň ýaly hereket edýärler. Kommunikasiýa işine gatnaşýanlaryň biri ýa­da ikisi özüni näderejede açyk we ak ýürekli alyp barýan bolsa, olarda şol derejede kanagatlanma duýgusy dörär.

2. Semantika (many) päsgelçilikleri. Ozal aýdyp geçişimiz ýaly, kommunikasiýalaryň maksady habarlara düşünilmegini gazanmakdan ybarat bolup durýar. Beýleki adamlar bilen gepleşenimizde biz mag lumatlary alyşm ak we simwollary, ýagny sözleri, el hereketlerini we intonasiýalary peýdalanmak ýoly bilen, oňa düşünilmegini gazanmak isleýäris. Komm unikasiýanyň barşynda biz simwollary – werbal we werbal däl sim wollary alyşýarys. Bu ýerde biz werbal simwol lary, ýagny sözleri peýdalanmak bilen bagly bolan meseleler barada durup geçeris.

Semantika – bu sözleri peýdalanmagyň usullaryny we sözler arkaly berilýän manyny öwrenýän ylymdyr.
 Sözleriň (simwollaryň) dürli adamlar üçin dürli manysynyň bolup biljekdigi sebäpli, iberýän tarapyň habar beresi gelýän zadynyň alýan tarapyndan hemişe bolmalysy ýaly teswirlenip we düşünilip bilmezligi mümkindir. 

Semantiki üýtgemeler (wariasiýalar), köplenç, düşünişmezlige getirýär, sebäbi köp ýagdaýlarda iberýän tarapdan simwola nähili many berlendigine düşünmek kyn bolýar. Mysal üçin, garamagyndaky işgäre onuň hasabatynyň «laýykdygyny» habar berýän menejer hasabatyň doludygyny we bellenen maksadyna ýetendigini göz öňünde tutup biler, ýöne işgäriň bu söze hasabat orta derejede we ony gutarnykly işlemek gerek diýen manyda düşünmegi hem mümkindir.

Simwollaryň başlangyç bellibir manysy bolmaýar. Olaryň manysyna adam öz tejribesinden ugur alyp düşünýär we ol kontekstde, ýagny simwolyň peýdalanylan ýagdaýyna baglylykda üýtgäp durýar. 

Semantika meseleleriniň adamlaryň simwollar toparlaryna many beriş usullary sebäpli ýüze çykýan halatlary hem seýrek bolmaýar. 

Mysal üçin, siz garamagyňyzdaky işgäre «Siz bu işi özüňiz üçin amatly ýagdaý dörän wagtynda edersiňiz» diýmek bilen siz nämäni göz öňünde tutduňyz – tabşyrygy mümkin boldugyça çalt ýerine ýetirmegimi ýa­da onuň wagty bolanda ýerine ýetirmegi?

Eger siz garamagyňyzdaky işgäre «Eger kynçylykly mesele ýüze çyksa, hökman maňa ýüz tutuň» diýseňiz, onda ol siziň «kynçylykly mesele» diýmek bilen nämäni göz öňünde tutandygyňyza düşünermikä? Şu mysalda mesele tabynlykdaky işgäriň özümde kynçylygyň bardygyny boýun almagym maňa gowulyk getirmez diýen duýgusynyň ýüze çykyp biljekdigi bilen çylşyrymlaşýar. Netijede siziň bu maglumaty ir almagyň näderejede möhümdigi baradaky ideýany işgäriň dykgatyna birnäçe gezek ýetirjek bolmagyňyza garamazdan, onuň ýüze çykan mesele barada size habar bermezligi mümkindir. Barlaglar işgärler bilen dürli derejäniň menejerleriniň maddy höweslendirme, kadalar, hyzmatdaşlyk we býujet diýen ýaly sözlere düýbünden dürli many berýändiklerini görkezdi.

Görşümiz ýaly, guramada adamlar bilen netijeli gatnaşyk etmek üçin olaryň peýdalanýan sözleriniň hakyky manysyna düşünmek we özüňiziň sözlere nähili many berýändigiňize olaryň düşünmegini gazanmak zerurdyr. Bu barada F.Lýuis şeýle ýazýar:

– Gynansagam, menejer kabul edilen maglumata (görkezijilere, buýruklara, görkezmelere we ş.m.) işgäriň düşünmegi üçin bu sözleri başlygyň nähili maksat bilen peýdalanýandygyny bilmelidigini ýatdan çykarýar. Diňe şeýle ýagdaýda ol iberýän tarapyň sözlerini öz berýän manysynda däl­de, iberýäniň beren manysynda teswirläp biler. Mesele telekeçilik guramasynyň her birinde, hatda onuň bölüminde öz žargonlarynyň (diňe bellibir toparyň düş ünýän sözleriniň) bardygy bilen çylşyrymlaşýar. Şeýle­de bolsa gurama öz bölümleriniň biri­birine düşünmegini gazanmalydyr. 

Siziň bilşiňiz ýaly, medeni tapawutlar bilen şertlendirilen many päsgelçilikleri işewür gepleşikleriň geçirilýän wagtynda hem düýpli meselä öwrülip biler.

3. Werbal däl päsgelçilikler. Habar bermek üçin niýetlenen ideýalary kodlaşdyrmak üçin biz öňi bilen, werbal simwollary (sözleri) peýdalanýan hem bolsak, habarlar werbal däl simwollar bilen berilýär. 

Werbal kommunikasiýalara sözlerden başga islendik simwollar degişlidir. Köplenç halatda werbal däl päsgelçilik bermek werbal päsgelçilik bilen bermek bir wagtda amala aşyrylýar we sözleriň manysyny güýçl endirip ýa­da üýtgedip biler. Garaýyş arkaly gatnaşyk, ýylgyryş ýa­da gaşyň çytylyp durmagy, ýüzüň dartgynly bolmagy – bularyň ählisi werbal däl kommunikasiýanyň mysallarydyr. Olary barmak bilen görkezmek, agzyň yeliň bilen tutmak, eliňi degirmek ýaly el hereketleri hem degişlidir.

Alymlar adamda maglumata gyzyklanma dörän mahalynda onuň göreçleriniň giňelýändigini anykladylar.

Werbal däl kommunikasiýalaryň ýene bir görnüşi biziň sözleri nähili aýdýandygymyz (biziň äheňimiz, sesiň modulýasiýasy, sözleýşiň akgynlylygy we ş.m.) bolup durýar. Mälim bolşy ýaly, bularyň ählisi aýdylan sözüň manysyny düýpli üýtgedip biler. «Ideýa barmy?» diýen sorag kagyzda (ýazgy görnüşinde) öz pikiriňi aýtmak teklibinden başga zat däldir. Ýöne mese­mälim gaharly äheňde aýdylan ýagdaýynda bu soraga söhbetdeş tarapyndan düýbünden başgaça, ýagny «Eger siz öz bähbidiňize düşünýän bolsaňyz, meniň ideýalaryma ters gelýän ideýalary teklip etmäň» diýen görnüşde düşünilip bilner.

Barlaglar dil üsti kommunikasiýalaryň agramly böleginiň dil hereketleriniň we intonasiýanyň üstünden kabul edilýändigini görkezdi. Özüniň Non – Verbal Communikation («Werbal däl kommunikasiýalar») atly kitabynda A.Mehrabian adamlaryň berýän habarlarynyň
­ 55%-ni ýüzüň görnüşinden, daşky görnüşler we hereketler arkaly,
­ 38%-niň intonasiýanyň we ses modulýasiýasynyň üstünden kabul edýärler diýip tassyklaýar. 

Bu bolsa aýdylýan sözleriň paýyna manynyň bary­ýogy 7%­ ­niň düşýändigini aňladýar. 

Bu örän möhümdir, sebäbi köp ýagdaýlarda biziň nähili aýdýandygymyz nämä aýdýandygymyzdan möhüm bolup durýar. Mysal üçin, eger bir adam «Elbetde ... men bu tabşyrygy ýerine ýetirerin» diýýän bolsa, onda «elbetde» diýen sözden soň sözüniň arasyna az wagt dyngy bermegi onuň bu işi edesi gelmeýändigini, onuň bu iş üçin wagtynyň ýokdugyny, tabşyrygyň oňa ýaramaýandygyny ýa­da onuň bu işi nähili ýerine ýetirjekdigini bilmeýändigini görkezip biler.

Tema № 10 Bäsdeşligi we pudagy seljermegiň shemasy.

10.1. Satyjylaryň arasyndaky bäsdeşlik.

10.2. Bolaýmagy mümkin girişiň bäsdeşli güýji.

10.3. Deregini tutujy harytlar tarapyndan bäsdeşlik.

10.4. Üpjün edijileriň bazardaky hökümi.

10.1. Satyjylaryň arasyndaky bäsdeşlik.

Satyjylaryň arasyndaky bäsdeşlik.

         Bir ýa-da birnäçe satyjylar sarp edijileriň zerurlyklaryny has doly kanagatlandyrmaga mümkinçilikleri gözlemeginiň netijesinde ýa-da öz işleriniň görkezijilerini gowulandyrmaga mejbur bolmagynyň netijesinde bäsdeşlik döreýär.

Satyjylaryň arasyndaky bäsdeşligiň güýji, olaryň aşakdaky, esasy taktiki usullaryny ulanmaklygy bilen baglanyşykly:

1 bahalary peseltme;

2 önümiň häsiýetnamalarynyň özüne çekijiligini ýokarlandyrma;

3 sarp edijilere hyzmat etmegiň möçberini ýokarlandyrma;

4 kepillendirmegiň möhletini uzaltma;

   5 täze önümi öndürmek we ýerleşdirilişi güýçlendirmek üçin ýörite çäreleri  geçirme.

          Bäsdeşligiň häsiýeti dostlukly ýa-da duşmançylykly bolup bilýär. Bu bolsa kompaniýanyň  peýda gazanmagyna başga kompaniýanyň döredýän howpunyň derejesine bagly bolup durýar.

Satyjylaryň arasynda bäsdeşligiň güýjüne täsir edýän esasy faktorlar:

1. Bäsdeşleriň sanynyň köpelmeginiň we olaryň ululyklarynyň we mümkinçilikleriniň deňeşmeginiň netijesinde bäsdeşlik güýçlenýär.
Başgaça aýdylanda, bäsdeşleriň sany näçe köp boldugyça, şonça-da olaryň täze döredijilik hereketleriniň amala aşyrylmagynyň mümkinçilikleri ýokarlanýar.

Ondan başga, bäsdeşleriň özara ululyklary we mümkinçilikleri boýunça deňräk bolmagy, olara bäsdeşlikde deň şertleri döredýär. Bu bolsa kompaniýa ýa-da bir näçe kompaniýalara  bäsdeşlikde ýeňiş gazanyp, gürrüňsiz öňde baryjylygy eýelemäge mümkinçilik bermeýär.

2. Adatça, önüme bolan talap haýal ösende, bäsdeşlik güýçli bolýar.
Adatça, tiz ösýän bazarlarda hemme kompaniýalar üçin ýer tapylýar. Bu ýagdaýda,

birinji nobatda, maliýe we dolandyryjy resurslar sarp edijilik talabynyň ösmegini gurşap almaklyga gönükdirilýär. Bäsdeşleriň sarp edijilerini özüne  çekmek meselesine kän üns berilmeýär. Emma ösüş ujypsyz bolanda ýa-da bazardaky talap birden peselip ugranda artykmaç önümçilik kuwwatlykly ýa-da ösüşi meýilnamalaşdyrýan kompaniýalar köplenç bahalaryny peseldýärler ýa-da satuwlary höweslendirýan başga taktiki hereketlerini ulanýarlar. Bu bolsa, gowşak we netijelligi pes bäsdeşleriň bazardan gysylyp çykarylmaklygyna eltýän bazardaky paý üçin söweşiň başlamagynyň sebäbi bolýar. Soňra pudak has güýçli satyjylaryň az sanynyň töwereginde jemlenýär.

3. Haçan-da pudagyň şertleri bäsdeşleriň önümiň özüne düşýän gymmatyny peseltmek maksady bilen bahalary peseltmäge ýa-da başga bir bäsdeşli hereketleri etmäge itergi berenlerinde bäsdeşlik güýçli bolýar.
Haçan-da hemişelik harajatlar umumy harajatlaryň ep-esli möçberini tutanda önümçilik kuwwatlyklary doly ýa-da şoňa golaý ulanylanda önümiň özüne düşýän

gymmaty peselýar, sebäbi bu ýagdaýda, hemişelik harajatlar has köp öndürilen önümleriň arasynda paýlaşdyrylýär. Ulanylmaýan önümçilik kuwwatlyklar harajatlary ýokarlandyrýan faktor bolup çykyş edýär, sebäbi hemişelik harajatlaryň agramyny önümleriň az sany götermeli bolýar. Bazardaky talap peselende we önümçilik kuwwatlyklaryň ulanylşy peselip ugranda  önümiň özüne düşýän gymmatynyň ösmeginiň basyşy bäsdeşleri bahalary gizlin aşaklatmaga, ýörite bahalaryň üstünden aýyrmalary girizmäge we başga, ýerleşdirilişi höweslendiýän çäreleri amala aşyrmaga itýär. Bu bolsa bäsdeşligi güýçlendirýär. Meňzeş ýagdaýda, tiz zaýalanýan, möwsümleýin ýa-da saklamak üçin gymmat önüm öndürilende bäsdeşli basyş kompaniýalary artykmaç gorlaryny bazara çykarmaga mejbur edýär.

4. Sarp edijiniň bir önüm öndürijiniň önüminden başga önüm öndürijiniň önümine geçmeginiň harajatlary pes bolanda bäsdeşlik güýçlenýär.

Bir tarapdan, bir önümden başga önüme geçmegiň harajatlary pes bolanda, kompaniýanyň önümini sarp edijileriň ünsüni öz önümine çekmek bäsdeş üçin aňsat bolýar. Başga tarapdan, başga önüme geçmegiň harajatlarynyň uly bolmagy, satyjyny bäsdeşleriň onuň sarp edijilerini özüne çekmek synanşyklaryndan belli bir derejede goraýar.

5. Bäsdeş ýa-da birnäçe bäsdeşler öz bazardaky ýagdaýy bilen kanagatlanarsyz bolanda we ony bazaryň başga gatnaşyjylaryň hasabyna gowulandyrjak bolanlarynda bäsdeşlik güýçli bolýär.

Agyr maliýe ýagdaýly ýa-da bazarda tutýan ornunyň gowşaýandygyny görýän kompaniýalar, köplenç, hüjüm ediji hereket edýärler. Olar has ownuk bäsdeşleri basyp alýarlar, bazarda täze önüm hödürleýärler, reklamany güýçlendirýärler, bahalary pesldýärler we ş.m. Bu hereketler bazardaky paý üçin täze bäsdeşli göreşiň tapgyrynyň başlamagyna sebäp bolup biler.

6. Bäsdeşlik strategiki hereketiň üstünlikli bolmagynyň garaşylýan netijesiniň  möçberine görä güýçlenýär.

Mümkinçilik näçe bähbitli bolup görünýän bolsa, şol derejede-de käbir kompaniýalaryň, ony ulanmak üçin, hüjüm ediji strategiýalary amala aşyrjakdyklagynyň mümkinçiligi ýokarlanýar. Strategiki üstünligiň täsiri kesgitlenen derejede netijäni gazanmagyň tizligine baglydyr. Haçan-da bäsdeşler jogap hereketlerini haýal ( ýa-da hiç-hili hereketsiz)  ýerine ýetirenlerinde, bäsdeşli strategiýanyň başyny başlaýjy birinji göçümiň artykmaçlyklaryny gazanmagy mümkin.

 Bu artykmaçlygyň täsirinden üstün çykmak, soňra kyn bolýar. Şonuň üçin, birinji göçümden gazanyljak artykmaçlyklar näçe ýokary bolsa, şonça-da kompaniýalaryň biri töwekgelçiligi üstüne alyp bu göçümi amala aşyrjakdygynyň mümkinçiligi ýokary bolýar.

7. Pudakdan çykmak üçin harajatlar pudakda galyp we bäsdeşlik etmek bilen bagly harajatlardan ýokary bolanda bäsdeşlik güýçli bolýär.

Çykyşdaky päsgelçilikler uly boldugyça (bazardan çykmagyň çylşyrymlygy),

şonça-da kompaniýa peýdanyň pes bolmagyna ýa-da zyýan çekýändigine garamazdan bazarda galmaga we has netijelli bäsdeşlik etmäge mejbur bolýar.

8. Bäsdeşler strategiýalary, maksatlary we olaryň dörän ýurtlaryň aýratynlyklary boýunça näçe tapawutlanýan bolsa, şonça-da bäsdeşlik öňünden çak edilmeýän we howply bolýar.

Satyjylaryň dürli toparlaryna girýän bäsdeşler bazarda üýtgeşik we garaşylmaýan çemeleşmeleri ulanýarlar. Şol sebäpli, agyr bäsdeşli ýagdaýlar emele gelýär. Daşary ýurtly bäsdeşleriň ýerli bazarlarda berk orun tutmaga synanşyklary, has-da olaryň harajatlary pes bolanda, bäsdeşligiň ösmegine eltýär.

9. Başga pudakdaky iri kompaniýalar bu pudakdaky gowşak firmalary edinende we olary pudakda öňde baryjy kompaniýalara öwürmek üçin ýeterlikli maliýalaşdyrmagy we başga hüjüm ediji hereketleri amala aşyranlarynda bäsdeşlik güýçlenýär.

Mysal üçin, XX-nji asyryň 60-njy ýyllarynda  temmäki senagatynyň öňdebaryjyy Philip Morris kompaniýasy piwo gaýnadýän senagatynyň yza galak  Miller Brewing firmasyny edindi. Gysga wagtyň dowamynda Philip Morris kompaniýasy Miller High Life söwda belgisini dikeltdi we pudakda satuw boýunça ikinji ýere çykardy.

Philip Morris kompaniýasy Miller Lite söwda belgili pes kaloriýaly piwonyň görnüşlerini işläp taýýarlamagyna başlady. Bu strategiki göçüm ýeňil piwony piwony gaýnadýan senagatyň iň çalt ösýän segmentine öwürdi.

Bäsdeşleriň hereketleri pudagyň düşewüntliligini peseldende bäsdeşlik intensiw (güýçli) bolýar. Kompaniýalaryň köpüsi kanagatlanarly peýda almagy başaranlarynda bäsdeşlik aram bolýar.Kompaniýalaryň köpüsiniň maliýalaşdyrmakdan peýdalaryň derejesi ortaça pudak boýunça derejesinden ýokary bolanda bäsdeşlik gowşak bolýar. Satyjylaryň arasyndaky bäsdeşligiň uzaga çekmegi pudakda agyr bäsdeşli ýagdaýynyň döremegine sebäp bolup biler.

10.2. Bolaýmagy mümkin girişiň bäsdeşli güýji.

  Bazara girýän kompaniýalar özleri bilen täze önümçilik kuwwatlyklary, bazarda durnukly orun eýelemeginiň islegini we bäsdeşligiň mümkinçiligini üpjün etmek üçin ep-esli resurslary getirýärler. Bazara girmegiň bäsdeşli howpy iki faktora bagly: girişdäki päsgelçilikler we bazarda hereket edýän kompaniýälaryň täze gelen bäsdeşe garaýyşlary. Kompaniýanyň bazara girmegi kyn bolmagy we / ýa-da ykdysady faktorlar beýleki gatnaşyjylar bilen deňeşdirilende oňa amatsyz bolmagy girişdäki päsgelçilikleriň bardygynyň subutnamasydyr. Bazara girmek üçin birnäçe päsgelçilikleriň görnüşleri bar:

1. Möçberiň netijesi (effekti). Ykdysadyýetiň möçberi bazara girmegi çäklendirýär, sebäbi bolaýmagy mümkin bäsdeşleri önümçiligiň uly möçberi bilen bir wagtda girmegi ( bu bolsa gymmat we adatça, töwekgelli ädim) mejbur edýär  , ýa-da harajatlara degişli amatsyz ýagdaýa ( we, diýmek pes peýda) boýun bolmagy talap edýär. Uly möçberly giriş – geçmesi kyn päsgelçilik, sebäbi pudakda önümçilik kuwwatlyklaryň artykmaç bolmagynyň meselesini döredýär we pudakda işläp ýören kompaniýalaryň bazardaky eýeleýän paýlaryna güýçli howpuň döremeginiň netijesinde olar öz ýerlerini hüjüm ediji goramaly bolýarlar (bahalaryň peseldilmegi, reklamanyň güýçlendirilmegi, ýerleşdirilmegiň höweslendirilmegi we ş.m. hereketler).

Başga ýagdaýda, bolaýmagy mümkin bäsdeşi bazara girmekden pes peýda gazanmak geljegi saklap biler. Ondan başga, bazara girýän kompaniýalara  önümçilikdäki möçberdan başga reklamadaky, marketingdäki, ýerleşdirişdäki, maliýeleşdmekdäki, sarp edijilere satuwdan soňky hyzmat edişdäki, çig-mal satyn almakdaky we ylmy barlaglardaky  möçberleri bilen baglanyşykly päsgelçilikler täsir edip biler.

2.Ýöriteleşdirilen nou-hau we tehnologiýalary edinmäge ukypsyzlyk.

Köp pudaklarda tehnologiki mümkinçilikler we tejribe gerek bolýar. Ýöne täze bazara girýän kompaniýa üçin olary edinmek mümkinçiligi hemişe bolmaýar.

  Wajyp patentleriň ýoklugy, tehniki taýýarlykly işgärleriň ýetmezçiligi we çylşyrymly önümçilik tehnologiýalary ulanyp bilmezlik girişdäki  çylşyrymly päsgelçiliklere degişlidir. Pudakda işleýän firmalar, olara tehnologiki we önümçilik artykmaçlyklary berýän nou-hau yhlasly goraýarlar. Şonuň üçin, pudaga girýän kompaniýalaryň, şol bilimleri ulanmaga mümkinçiligi bolmasa

olar elmydama tehniki mümkinçiliklerinde ýetmezçiligi duýarlar.

3. Öwrenmegiň we özleşdirmegiň egrisiniň netijeleri.

Önüm öndürmekde tejribäni gazanmak bilen bilelikde önümiň özüne düşýän gymmaty hem düýpli peselýär we öwrenme egrisiniň başga netijeleri hem 

amala aşýar. Şol sebäpli, bazara girýän kompaniýa harajatlar, gazanylan tejribe we nou-hau boýunça bazarda işleýän kompaniýalar bilen deňeşdirilende, amatsyz ýagdaýda bolýar.

4.Sarp edijileriň tapawut goýmalary we söwda belgisine höweslilik.

Sarp edijiler köplenç ady belli söwda belgilerini tapawut goýýarlar.

Mysal üçin, Ýewropanyň sarp edijileri Ýewropanyň iri öndürijileriň öý hojalygynda ulanylýan enjamlaryny satyn almaga meýilli bolýarlar. Söwda belgilerine, munuň ýaly höweslilik täze bazara girjek bolýan öndürijiniň emele gelen tapawut goýmalary ýeňip geçmek üçin reklama, ýerleşdirişi höweslendirmäge we özüniň sarp edijilik bazasyny döretmäge ýeterlikli pul sarp etmäge taýýar bolmagyny talap edýär.

Bu köp wagt we esli serişdeleriň sarp edilmegini talap edip biler. Sarp edijiler üçin täze öndürujuň önümine geçmek çylşyrymly ýa-da gymmat bolsa, onda bazaryň täze gatnaşyjysyna olary onuň söwda belgisine geçeniňe  degýändigini ynandyrmaly bolýar. Täze önüme geçmegiň gymmaty bilen bagly päsgelçiligi ýeňip geçmek üçin pudaga birinji sapar girýan kompaniýa sarp edijilere arzanladylan bahalar, has ýokary hil ýa-da goşmaça hyzmat edişi hödür edip biler. Bularyň hemmesi peýdalaryň peselmegine, töwekgelçiligiň ösmegine we kompaniýanyň täze maliýalaşdyrylyşa gerek bolýan öňki uly girdejilerden garaşlylygynyň güýçlenmegine eltýär.

5. Kapitala zerurlyk.

Pudaga güstünlikli girmek üçin kompaniýadan näce köp maýa goýum talap edilýän bolsa, şonça-da bolaýmagy mümkin bäsdeşleriň sany çäklenýär.

Kapitalda görnüp duran zerurlyklar önümçilik kuwwatlyklar we enjamlar, gorlary maliýalaşdyrmak üçin aýlanşyk kapitaly we sarp edijilik karzy, reklama we sarp edijilik bazany döretmek üçin ýerleşdirilişiň höweslendirmegi we başlangyç zyýanlary ýapmak üçin nagt serişdeleriniň gorlary bilen baglanyşykly.

6. Möçbere garaşsyz harajatlar.

Pudakda işleýän kompaniýalar pudaga girýän kompaniýanyň öňünde  harajatlarda uly artykmaçlyklara eýe bolup biler. Girýän kompaniýanyň ululygyna garamazdan, bu artykmaçlyklar onuň üçin elýetmez bolýar.

Bu artykmaçlyklara çig-malyň iň arzan we iň gowy çeşmelerini ulanmaga mümkinçiligiň bolmagy, tehnologiýa boýunça awtor hukuklaryna we patentlara eýeçilik etmegi, özleşdirme we öwrenme egrileriniň položitel netijeleri, öňürti, pes harajatly gurulan we enjamlaşdyrylan kärhanalaryň bolmagy, ýerleşýäň ýeriniň amatlylygy we karzlaryň has pes gymmaty degişlidir.

7. Ýerleşdiriş kanallaryny ulanmaga mümkinçiligiň bolmagy.

Sarp edijilik harytlaryň ýagdaýynda pudaga girjek bolýan kompaniýa önümi ýerleşdiriş kanallaryny ulanmaga mümkinçiligini çäklendirýän päsgelçilige uçramagy mümkin. Sarp edijileriň sylagyna mynasyp bolmadyk önümi lomaý satyjylaryň almazlygy mümkin. Şol sebäpli, boş ýerde bölek satuw dilerlaryň nokatlarynyň döredilmegi zerur bolmagy mümkin. Bölek satuw satyjylary täze önüme dukanlaryň tekçelerinde ýeterlikli ýer berilmeginiň we barlag satuwlary amala aşyrmaga ýeterlikli wagtyň goýberilmeginiň amatlydygyny ynandyrmaly bolýar. Bazardaky öndürijiler ýerleşdiriş kanallary bilen näçe berk baglanyşykly boldugyça, şonça-da pudaga girmek kyn bolýar. Bu päsgelçiligi ýeňip geçmek üçin bolaýmagy mümkin bäsdeş dilerlara we distribýuterlara has ýokary peýdany we başga höwesdirmeleri hödürlemegiň kömegi bilen ýerleşdiriş kanallary ulanmaga mümkinçilikleri “satyn almaly” bolýar. Netijede, täze önümiň sylaga mynasyp derejesi distribýuterlarda we bölek satuw satyjylarda ony almak islegini döredýänça,kompaniýanyň peýdalary peseler.
8. Syýasy we administratiw soraglar.

Hökümet organlary ygtyýarnamalary we olary bermegiň düzgünleri bilen täze bazarlara girmegi çäklendirip ýa-da gadagan edip bilýärler.

Halkara bazarlarda ýerli hökümetler, adatça, daşary yurt kompaniýalar üçin girişi hemme işleriň tassyklatmak ýoly bilen çäklendirýärler. Hökümet tarapyndan kesgitlenýän howpsuzlygyň berk düzgünleri we tebigaty goramagyň standartlary päsgelçilik bolup çykyş edýär, sebäbi täze bäsdeşiň bazara girmeginiň gymmatyny ýokarlandyrýarlar.

9. Tariflar we halkara söwdada çäklendirmeler.

Milli hökümetler  tarifleri we söwda çäklendirmeleri (dempinga garşy düzgünler, önümçilik möçberiniň ýerli paýyna talaplar we kwotalar) ulanyp daşary ýurt kompaniýalaryň ýerli bazarlara girmegiň öňünde päsgelçilikler döredýärler.

1988-nji ýylda Günorta Koreýanyň hökümetiniň girizen tariflarynyň netijesinde Ford kompaniýanyň Taurus awtomobili ýerli alyjylar üçin 40 müň doll. ýokary boldy. Ýewropa hökümetleri aziýa döwletleriň kesgitlenen önümlerinde Ýewropada öndürilen detallar we Ýewropa işçileriniň zähmetiniň harajatlary satuw bahasynyň 40% pes bolmadyk möçberde bolmalydygyny talap edýärler. Ýewropa mikroshemalaryň öndürijilerini pes harajatly Aziýa bäsdeşlerden goramak üçin Ýewropa hökümetleri kompýuterlar üçin mikroshemalaryň minimal bahasyny hasaplamak üçin formulany girizdiler.

Bolaýmagy mümkin bäsdeş girişdäki päsgelçilikleri ýeňip geçmäge taýýar bolanda-da, ol bazarda işleýän kompaniýalaryň ony nädip garşylajakdyklary

barada-da oýlanmalydyr. Olaryň goranmagy passiw ýa-da pudaga girjek bolýana garşy bahalary peseltmegi, reklamany güýçlendirmegi, önümi kämilleşdirmegi we başga çäreleri ulanyp öz bazardaky orunlarynyň goragy hüjüm ediji boljakmy?

    Bolaýmagy mümkin girişiň bäsdeşli basyşyň güýjüni ýa-da gowşaklygyny kesgitlemek üçin “Täze bäsdeşleriň girişini höweslendirmek üçin pudakda peýda gazanmak we ösmek mümkinçilikleriň amatlylygy ýeterliklimi?” soraga jogap bermeli. Mümkinçilikler pes bolsa bolaýmagy mümkin giriş bäsdeşli basyşyň çeşmesi diýip hasaplanmaýar we tersine, mümkinçilikler amatly bolsa bolaýmagy mümkin giriş bäsdeşli basyşyň çeşmesi diýip hasaplanýar. Täze bäsdeşiň  pudaga girmek mümkinçiliginiň howpy näçe ýokary bolsa, şonça-da pudakda işleýän kompaniýalaryň girişiň gymmatyny we çylşyrymlygyny ýokarlandyrmak ýoly bilen öz orunlaryny goramak höwesi artýar.

Ýene-de bir bellik: täze bäsdeşleriň döremegi girişdäki päsgelçilikleriň köpelmegine ýa-da peselmegine we pudagyň geljeginiň aýdyňlygyna ýa-da düşnüksizligine baglylykda üýtgeýär. Mysal üçin, wajyp patentiň möhletiniň geçmegi täze bäsdeşleriň döremeginiň mümkinçiligini ep-esli ýokarlandyrýar.

Tehnologiki açyşy bolsa ozal bolmadyk netijäniň möçberyny döredip bilýär.

Bazarda işläp ýören kompaniýalaryň reklamany güýçlendirmek, distribýuterlar we dilerlar bilen aragatnaşyklary berkitmek, ylmy-barlag we konstruktorçylyk işlerini 

giňeltmek ýa-da önümiň hilini kämilleşdirmek boýunça hereketleri girişdäki päsgelçilikleri has ýokary etmegi mümkin. Halkara bazarlarda tariflar peselende we ýerli dilerlar we lomaý söwdegärler has arzan daşary yurt önümleri aljak bolanlarynda we ýerli sarp edijeleriň daşary ýurt önümlerini almaga islegleri

dörände daşary yurt kompaniýalar üçin girişdäki päsgelçilikler peselýär.

10.3. Deregini tutujy harytlar tarapyndan bäsdeşlik.

   Köplenç, dürli pudaklarda işleýän kompaniýalaryň öndürýän önümleri biri-biriniň deregini tutmaga ukyplylygy berk bäsdeşlegiň döremegine eltýär. Äýnek öndürijiler kontakt linzalary öndürýänler bilen bäsdeşýärler. Odun peçlerini öndürýänler elektrik ýyladyş enjamlaryny öndürýänler bilen bäsdeşýärler.

Gant senagatynyň kärhanalary emeli gant maddalaryny öndürýänler bilen bäsdeşýärler. Gaplamak üçin plastmassadan materiallary öndürýänler kartony, aýnadan ýasalýan çüýşeleri we bankalary, alýuminden ýasalýan we tüneke bankalary öndürýänler bilen bäsdeşýärler.

Deregini tutujy harytlaryň bäsdeşli basyşy birnäçe ýollar bilen geçirilýär.

1. deregini tutýan harydyň bäsdeşlige ukyply bahasy pudakda bahalaryň ýokary derejesini kesgitleýär. Bu bahalar sarp edijileriň deregini tutýan haryda geçmez ýaly we satuw möçberi peselmez ýaly derejede  kesgitlenýär. Şonuň bilen bilelikde, bahalaryň ýokary derejesiniň kesgitlenmegi pudakda işleýän kompaniýalar harajatlary peseltmäge ýol tapýançalar, olaryň peýda gazanmaklygyny çäklendirýär.Eger, deregini tutýan harytlar pudakdaky önümlerden arzan bolsa, kompaniýa agyr bäsdeşli basyşa düşýär. Bu bolsa kompaniýadan bahalaryň peseldilmegini we önümçilik harajatlaryň azaltmagynyň hasabyna peseldilmegiň öwezini doldurmaga eltýän ýollary gözlemegi talap edýär.

2. deregini tutýan harytlaryň bolmagy sarp edijileri  bahalar, hil we ulanyş häsiýetnamalar boýunça deňeşdirmäge eltýär. Mysal ücin, aýna senagatyň kärhanasyndan çüýşeleri we bankalary satyn alýan firma öz önümini tüneke bankalara ýa-da plastmassadan we kartondan ýasalan konteýnerlara gaplamagyň tygşytlylygy we netijelligi bilen elmydama deňeşdirýärler. Diýmek, deregini tutýan harytlaryň bäsdeşli basyşy, bazarda işleýän kompaniýalary, olaryň önümleri deregini tutýan harytlardan amatlydygyny sarp edijileri ynandyrmaga mejbur edýär. Adatça, munuň üçin has pes   bahalar, has ýokary hil, tapawutly hyzmat ediş we ulanylşyň tapawutlylygy ýaly häsiýetlendirmeleri utgaşdyrmagynyň üsti bilen pudagyň önüminiň  bäsdeşli differensiasiýa strategiýasyny işläp taýýarlamak talap edilýär.

3. deregini tutýan harytlaryň bäsdeşli basyşynyň täsirini bilmek üçin “Pudagyň sarp edijileri üçin deregini tutýan önüme geçmek haýsy derejede gymmat we çylşyrymly bolup biler?”diýen soraga jogap bermeli.

     Adatça, başga önüme geçmegiň gymmatyna işgärleri goşmaça okatmak bilen bagly harajatlar, goşmaça enjamlary edinmek, önümçiligi täzeden gurmak üçin tehniki kömegine töleg, deregini tutýan önümiň hilini we ygtybarlygyny barlamak bilen bagly harajatlar, köne üpjün edijiler bilen aragatnaşyklary kesmek we täze üpjün edijiler bilen aragatnaşyklary gurnamak bilen bagly ruhy taýdan ýitgiler we sarp edilýän wagt degişlidir. Eger başga önüme geçmegiň gymmaty ýokary bolsa, onda deregini tutýan harydyň öndürijilerine sarp edijileriň ünsüni özüne çekmek üçin gymmat we ulanylyş boýunça has köp artykmaçlyklary hödürlemeli bolýarlar. Eger başga önüme geçmegiň gymmaty pes bolsa, onda deregini tutýan harydyň satyjylaryna sarp edijileri täze önüme geçmekligiň amatlydygyny kynçylyksyz ynandyryp bolýar.

Deregini tutujynyň gymmaty pes, hili we ulanylyş häsiýetleri ýokary we başga önüme geçmegiň gymmaty pes bolanda, şonda deregini tutýan harytlaryň bäsdeşli basyşy güýçli bolýar. Deregini tutýan harytlaryň bäsdeşli basyşynyň görkezijileri bolup olaryň satylmagynyň tizligi, olaryň öndürilişi bilen baglanyşykly önümçilik kuwwatlyklaryny giňeltmek boýunça meýilnamalar we  gazanylýan girdejileriň möçberleri çykyş edýärler.
10.4. Üpjün edijileriň bazardaky hökümi.

   Pudakda üpjün edijileriň güýçli ýa-da gowşak bäsdeşli basyşyna degişli bolmagyny olaryň işleýän bazarlarynyň şertleri we önümleriniň aýratynlyklary kesgitleýarler. Üpjün ediji standartlaşdyrylan önümi hödürlände we şol önümi açyk bazarda köp sanly üpjün edijilerden işleri ýerine ýetirmek üçin ýeterlikli möçberde satyn almak mümkinçilikleri bolanda, onda üpjün edijiniň bäsdeşli basyşy gowşak bolýar. Bu ýagdaýda gerek zatlary edinmek meselesi aňsatlyk bilen çözülýär. Tabşyryklary almaga bäsdeşligi döretmek üçin satyn almalary birnäçe üpjün edijileriň arasynda bölýärler. Emma, bu ýagdaýda-da üpjün edijileriň bazardaky hökümiň emele gelmegi mümkin. Bu höküm, eltmeleriň dartgynly bolmagynyň we sarp edijileriň, howpsuzlygy berjaý etmek aladalarynyň bolmagynyň netijesinde döreýär. Bu ýagdaýda, sarp edijiler üpjün edijiler üçin has amatly şertlere boýun bolýarlar. Gowy deregini tutýan harytlar bolanda we başga önüme geçiş arzan we aňsat bolanda, şonda üpjün edijileriň bazardaky hökümi bolmaýar. Mysal üçin, alkogolsyz  içgileri öndürýän kompaniýa aýnadan edilen bankalaryň  we plastmassadan edilen konteýnerlaryň ulanylşynyň möçberini köpeldip alýumin bankalary bilen üpjün edijileriň bazardaky hökümini ýeňillik bilen barlap bilýär.

         Üpjün edijileriň üpjün edýän pudagy esasy sarp ediji hökmünde çykyş edende, olaryň mümkinçilikleri ujypsyz bolýar. Bu ýagdaýda, üpjün edijiniň maddy hal-ýagdaýy, onuň esasy sarp edijilerine bagly bolup durýar. Üpjün ediji sarp edijiniň pudagyny goramaga yhlas edýär. Ol aram bahalaryň bellemegiň, önümiň we hyzmatyň täze görnüşlerini kämilleşdirmegiň ýoly bilen sarp edijiniň bäsdeşli ýagdaýyny berkitmäge, onuň satuwlaryny we peýdalaryny ýokarlandyrmaga kömek edýär. Pudagyň agzalary has ýokary hilli detallaryň alynmagynyň, eltmeleriň wagtynda amala asyrylmagynyň we gorlary saklamak boýunça harajatlaryň peseldilmeginiň üsti bilen esli artykmaçlyklary gazanmak üçin öz üpjün edijileri bilen ýakyn işewür aragatnaşyklary guraýarlar.

           Emma, üpjün edijileriň önümi pudakdaky önümiň gymmatynyň esli bölegini tutýan bolsa, oňumçilik prosesiň iň wajyp tarapyna degişli bolsa we /ýa-da pudakda öndürilýän önümiň hili oňa esli derejede garaşly bolanda, onda üpjün edijilerde bäsdeşlige uly täsir etmäge mümkinçiligi bolýar. 

Iri kompaniýalaryň az sany eltmeleriň köp bölegine gözegçilik edenlerinde we bahalary sazlaşdyrmaga mümkinçilikleri bolanda, onda olaryň bäsdeşli täsiri artýar. Kompaniýanyň başga üpjün edijä (üpjün edijilere) geçmegi çylşyrymly we gymmat bolanda, oňa hyzmat edýän üpjün edijiniň (ýa-da üpjün edijileriň) bazardaky hökümi güýçli bolýar. Iri, abraý gazanan üpjün edijileriň önümine talabyň ösmegi, olardan ýeňillikleri almagy kynlaşdyrýar. Bazarda galmak üçin göreşýän, özüniň önümçilik kuwwatlyklarynyň ulanylşyny ýokarlandyrmagy we sarp edijilik bazasyny giňeltmegi göz öňünde tutýan üpjün edijiler bilen ylalaşmagy aňsatlaşdyrýar. 
Üpjün edijileriň hödürleýän detallaryň gymmaty, kompaniýanyň, şol detallary özbaşdak öndürende sarp ediljek harajatlaryndan pes bolanda üpjün edijileriň bazardaky hökümi  emele gelýär. Mysal üçin, bag enjamlaryny (gazonyň otuny ýatyrýan maşynlar, gar arasalaýjy maşynlar we ş.m.) öndürijileriň köpüsi kiçi gabaraly dwigatelleri öndüreniňden, olary satyn alanyň arzan düşýändigini kesgitlediler. Sebäbi, dwigatelleriň gazanylýan hili, olaryň öndürilmeginiň tehnologiýasyny özleşdirmäge sarp edilýän serişdeleriniň öwezini doldurmaýar. Kiçi gabaraly dwigatelleriň öndurilişi boýunça kompaniýalar tutuş bag enjamlary üçin dürli, köp sanly dwigatelleri bazara çykarýarlar. Şonuň üçin,  olara ykdysady netijeligi gazanmak üçin satuw möçberiniň ýeterlikli derejesine ýetmek başardýar. Bu kompaniýalar dwigatelleri öndürmek boýunça  ekspert bolýarlar we öz harajatlaryny pes, bag enjamalyny öndürijiler üçin golaýlaşyp bolmaýan derejede saklaýarlar. Gabarasy kiçi dwigatelleri öndürijileriň belleýän bahalary, bag enjamlary öndürijileriň bu dwigatelleriň öndürilmeginiň özüne düşýän gymmatyndan pes we  öz dwigatelleriň öndürilmeginiň özüne düşýän gymmatyndan ýokary bolýar. Bu bolsa olara gowy peýda gazanmaga mümkinçilik berýär. Bu ýgdaýda, üpjün edijiniň bazardaky hökümi ýokary bolýar. Bu höküm gerek bolýan detallaryň möçberiniň köpelmegi yza integrasiýany ödeýänçä amala aşýar.
Tema № 11  Häzirki zaman tilsimatlarynyň menejmenti.

11.1. Ýokary häzirki zaman tilsimatlary- ykdysady ösüşiň girewi.

11.2. Häzirki zaman tilsimatlarynyň düzümi.

11.3. Tilsimatlaryň maglumat çesmesi we baýlyklary.

11.1.Ýokary häzirki zaman tilsimatlary- ykdysady ösüşiň girewi.


Türkmen halky öz garaşsyzlygyny gazanyp, umumy adamzat siwilizasiỳanyň doly hukukly girişip başlandan soňra, biziň jemgyỳetimiz üçin bazar ykdysadyỳetini we ỳokary häzirki zaman tilsimatlary özleşdirmek bilen bagly bolan meseleler wajyp ähmiỳete eỳe boldy. Sebäbi öňki çig mal öndürỳän ỳurtdan gaỳtadan işläp bejerỳän, ösen ykdysadyỳetli ỳurda öwürmeklik diňe täze häzirki zaman tilsimatlaryň pudaklara giňden ornaşdyrylmagy arkaly mümkindir. Täze häzirki zaman tilsimatlary tehniki manyda dünỳä derejesindäki täze öňde baryjy önümçilik usulydyr. Halk hojalygynyň ähli pudaklaryna ornaşdyrylỳan täze häzirki zaman tilsimatlary bäsleşige ukyply harytlary öndürmekligi maksat edinỳär. Şu maksada ýetmek üçin biziň ýurdumyzda ähli mümkinçilikler döredilýär. Täze tehnikany we häzirki zaman tilsimatlaryny özleşdirmek, bazar ykdysadyýetiniň şertlerindäki bäsleşikli gatnaşygy ol gatnaşygy kadalaşdyrýan hukuk meýdanyny döretmek, şu döredilen mümkinçiliklerden netijeli peýdalanyp, döredijilikli hereket edip bilýän hünärmenleriň ýetişmegi zamanamyzyň talaby bolup durýar.

   Biz türkmen halkynyň önümçilik tehnologik mirasynyň häzirki zaman tilsimatlarynyň ösüşiniň esasynda durandygyny görkezmegi we türkmeniň Galkynyş zamanynda jemgyýetiň ähli ugurlarynda täze häzirki zaman tilsimatlaryny  özleşdirmek maksatlaryna ýetýäris.Täze häzirki zaman tilsimatlary, oýlap tapma, senagat nusgasy, ösümlikleriň hil görnüşi ýa-da tehnika “Nou-Hau” görnüşinde bolanlygyna garamazdan, haryt öndürmekligiň täze usulydyr. 

   Häzirki zaman tilsimatlary – adamyň tebigat bilen arabaglanyşyga girip, haryt öndürmek we hyzmat ediş usuly barada kadalaşdyrylỳan bilimdir.

Häzirki zaman tilsimatlarynyň esasyny düzỳän iş usullary kem-kemden kämilleşỳärler. Bu bolsa öz gezeginde önümçilikde ulanylỳan tebigy zatlaryň yzygiderli üỳtgemegine getirỳär. Tehnologiki ösüş adamlaryň tebigaty özleşdirip, öz zerurlygyny kanagatlandyrmagyna esas bolỳar. Häzirki zaman tilsimatlary adamzat jemgyỳetiniň öşüşiniň esasyny düzỳär. Eger jemgyỳet adam toparlarynyň, jemgyỳetçilik gatlaklary tebigat bilen baglanyşykly açyk ulgamyny döredỳän bolsa, onda häzirki zaman tilsimatlary şol ulgamy hereketlendiriji usuly bolỳar. Häzirki zaman tilsimatlary çylşyrymly ulgamy düzỳär. Onuň düzüminde enjamlar we gurallar bilen bir hatarda jemgyỳetiň durnukly saklanmaklygy, hereket etmekligi we ösmekligi üçin zerur bolan, esasy bölüm hökmünde özboluşly tehnologiki mentalitet we maglumat çeşmeleri çykyş edỳärler. 

 “Häzirki zaman tilsimatlary” –senagatyň dürli pudaklarynda gurluşykda we başgalarda çig maly, zatlary, doly taỳỳar däl önümleri almaklyk, işläp taỳỳarlamaklyk ỳa-da gaỳtadan işlemeklik usullarynyň çemeleşmeleriň jemi, şeỳle usullary we çemeleşmeleri öwredỳän ylmy ders, önümçiligiň aỳrylmaz bölegi bolan gazyp almaklyk, gaỳtadan işlemeklik, bejermeklik, saklamaklyk bilen baglanyşykly işler, önümçilik işlerini, olary ỳerine ỳetirmeklik üçin görkezmeleri, tehnologiki düzgünlerini, talaplary, kartalary, çyzgylary we başgalary beỳan etmeklik.

 “Häzirki zaman tilsimatlary” önümçilikde taýỳar önüm almaklyk üçin çig maly, zatlary, ỳa-da doly taỳỳar däl önümi işläp bejermeklik taỳỳarlamaklyk, olaryň durkuny, görnüşini, häsiỳetini üỳtgetmeklik usullarynyň jemine gerekli önümçilik gurallary bilen çig mala zatlara we taỳỳar däl harytlara täsir etmeklik usullary baradaky ylym diỳilỳär.

    Dünýäniň belli ykdysatçylarynyň pikirlerine görä ХХI asyrda diňe ýokary häzirki zaman tilsimatlaryň enjamlary öndürip bilýän döwletler ykdysadyýetde uly ösüşlere eýe bolup bilerler. Häzir zamanamyzda aragatnaşyk, maşyngurluşyk, ýangyç-energetika toplumy ýaly pudaklar üçin gerek harytlaryň we enjamlaryň köpüsi daşary ýurtlardan satyn alynýar.   Mikroelektronika enjamlarynyň dünýä bazarynda aýlanýan maliýe serişdeleriniň möçberi ýüzlerçe milliard dollara barabar. Biz şol bazara diňe alyjy hökmünde däl-de, eýsem satyjy hökmünde hem gatnaşmak meselesini çözmelidiris. Bu bolsa diňe ýokary häzirki zaman tilsimatlarylary öndürmegiň hötdesinden gelen ýagdaýymyzda mümkin bolar. Ýokary häzirki zaman tilsimatlarylaryň bazaryna geljekde hem işjeň gatnaşmagy kepillendirmek üçin häzirki nano tilsimatlaryny özleşdirmek ugrunda alada edilse ýerlikli bolar, sebäbi nano häzirki zaman tilsimatlar ýakyn geljekde durmuşyň hemme ugurlarynda ägirt uly özgerişlere getirer. Mundan başgada ýokary häzirki zaman tilsimatlaryň öndürilmegi ýerli alyjylaryň öz senagat harytlarymyzy satyn almagyna we döwletiň gaznasyna salgytdan toplanýan pullaryň köpelmegine täze iş orunlarynyň döredilmegine hem ýardam eder. Soňky wagtlarda senagat taýdan ösen döwletlerde agzalan mehanizmleriň öndürijiligini ýagny tizligini sazlamak üçin şol mehanizmleri herekete getirýän elektrohereketlendirijiniň tizligini sazlaýan elektron enjamlar ulanylýar. Netijede, olar elektrik energiýanyň ýitgileriniň 50% peselmegini, önümçilik harajatlarynyň ep-esli azalmagyny üpjün edýär. Şunuň ýaly elektron sazlaýjy enjamlara harçlanylan maýa goýumlarynyň tiz gaýdyp gelýändigi sebäpli, olary öndürmek örän amatly bolýar, hut şonuň üçin iri elektroniki kompaniýalaryň köpüsi şeýle sazlaýjylary öndürýär. Ýokary häzirki zaman tilsimatlary bilen pugta baglanyşykly meseleleriň biri-de energiýa netijeliligidir. Onuň düýp mazmunyny önümçilikde we hyzmatlarda energiýa serişdelerine sarp edilýän harajatlary azaldyp önümleriň we hyzmatlaryň düşýän gymmatyny peseltmekden ybaratdyr. Ol býujet guramalarynda ornaşdyrylanda has-da amatly bolýar we döwlet býujetiniň energiýa serişdeleri bilen baglanyşykly harajatlaryny 30%-den gowurak peseltmäge mümkinçilik berýär. ХIХ  asyrda siwilizasiýanyň taryhynyň barlygy şeýle netijä getirildi, ýagny ykdysady zamanlar näme öndürilýänligi bilen däl-de, eýsem nähili zähmet serişdeleriniň kömegi arkaly öndürilýändigi bilen tapawutlanýar. Zähmet serişdeleri, önümçiligiň materiallary, häzirki zaman tilsimatlary, energiýasy we gurluşy bilen bir bitewilikde önümçiligiň häzirki zaman tilsimatlarynyň usullarynyň mazmunyny düzýär. Olaryň arasyndaky çäkler adamzat siwilizasiýasynyň taryhynyň iri tapgyrlaryny çürt-kesik aýyl-saýyl edýär. Önümçiligiň häzirki zaman tilsimatlarynyň usuly bir bitewi zat bolan öndüriji güýçleriň hil ýagdaýyny häsiýetlendirýär. Ony kesgitleýji bölek hökmünde zähmet serişdeleriniň ýeten derejesidir. Önümçiligiň bir tehnologiki usulyndan beýlekisine geçmegi ylymy tehniki ösüş bilen kesgitlenilýär.

  Häzirki zaman tilsimatlarynyň kesgitlemesi, olaryň kanunlary we ýörelgeleri. 

   Häzirki zaman tilsimatlaryny öwrenýän meseleleri iki kesgitlemede beýan edilşini deňeşdirmek, olaryň biri-birinden düýpli tapawutlanýandygy görünýär. 

Birinji kesgitlemede – häzirki zaman tilsimatlary giň manyda beýan edilip, ol halk hojalygynyň dürli pudaklarynda hereket edýän bar bolan zatlar ylym görnüşine bölünýärler.

Ikinji kesgitlemede - häzirki zaman tilsimatlara zähmet serişdelerini we zähmetiň täsir edýän zatlaryny barlag pursatyna getirip goýulýar.

Bu bolsa adamyň oý-pikirleri bilen baglanyşykly tehnologiki toparyň hereket edýän zatlara geçirip, häzirki zaman tilsimatlaryň  ylmy tarapynyň hasaba alynýandygyny aňladýar. Şu ýerde harydy taýarlamaklyk usullarynyň jemi önümçilige degişli gurallary bilen çig mala täsir edýän usullar ýa-da hereket edýän amaly häzirki zaman tilsimatlaryny düzýän işleriň jemi we işleriň özi göz öňünde tutulyp, yakyn zähmet gurallaryny ýa-da adamy öz içine almaýan ylym, howaýy düşünjeler, ýörelgeler hasaba alynmaýar.

      Şeýlelikde biz häzirki zaman tilsimatlaryda adama bagly meseleleri, ýagny amaliýet we nazaryýet häzirki zaman tilsimatlarylaryna duşýarys. Düşünjeleriň dürli hili aňladylmagyny hut şunuň bilen baglydygyny bellemeli. Kähalatlarda tehnika we häzirki zaman tilsimatlary diýen düşünjeler bir manyda ulanylýar. Olary biri-birinden tapawutlandyrmak gerek.

  Tehnikanyň kesgitlemeleri; grekçe “tehne” – senetçilik, sungat, ussatçylyk; 

· bir işi ýerine ýetirmeklik üçin ulanylýan usullaryň we düşünjeleriň jemi;

· maddy dünýäni özgertmeklige we adamyň zerurlygyny kanagatlandyrylmagyna alyp barýan hereket

· gurallaryň we maşynlaryň ulgamy;

· önümçilik işiniň amal edilşini üpjün edýän ähli maddy şertler, ýagny giň manyda zähmet serişdeleri 

· tebigatdan daşary maksatlary gazanmaklyk üçin adam tarapyndan gönükdirilýän hereketleriň ulgamy jemgyýetde öndürilýän maddy zatlaryň jemi.

· adamlaryň maksadalaýyk hereketleriniň maddy serişdeleriň jemi;

· adamzada gerek işleriň ýerine ýetirmek üçin mehaniki robotlaryň jemi .

     “Häzirki zaman tilsimatlary” diýen düşünje käbir maglumatlara görä Ýewropada ХVIII asyryň ahyrynda ýüze çykyp, tehniki edebiýatda ХХ asyryň 50-nji ýyllaryndan soňra häzirki zaman tilsimatlary we tehnika baradaky düşünjeleriň manysynyň bölünişigi bolýar.  “Tehnika” we “Häzirki zaman tilsimatlary” diýen düşünjeleriň üýtgemegi olaryň manysyny häsiýetlendirýän özboluşluklary kesgitlemeklige mümkinçilik döretdi. Olaryň biri adama bagly däl taraplary birikdirmek, ikinjisi bolsa häzirki zaman tilsimatlaryň  görnüşiniň we manysynyň ösüşinde adama bagly däl bölekleriň biri-biri bilen baglanşygynyň bitewiligini düzmegi  şondan indiki netijäni çykarmak bolar:  

·  jemgyýetçilik önümçiliginiň ösüşiniň ugurlary kesgitlenende tehnikany häzirki zaman tilsimatlarydan aýyryp bolmaýar; 

· önümçiligiň we aýratyn önümçilik ulgamynyň ösüşiniň kanunlary we kanunalaýyklygy öwrenilende toparlara bölmek esasynda häzirki zaman tilsimatlaryň  gapma-garşylygyny açmak we olaryň arasyndaky baglanşygy tapmak bolýar;

· häzirki zaman tilsimatlaryň  adama bagly tarapy bir manyly bolup bilmeýär bu köp taraply we köpmeýilli ulgam bolýar;

· häzirki zaman tilsimatlaryň  we tehnikanyň bitewiliginiň ikiýanlylygynyň manysy onuň hereketlendiriji başlangyjynyň häzirki zaman tilsimatlaryndadyr.

Häzirki zaman tilsimaty baradaky düşünjeleriň ösüşiniň dört häsiýetli döwürlerini tapawutlandyrýarlar. 

1. (ХVIII asyryň ahyry- ХIХ asyryň üçünji çärýegi) 

“Häzirki zaman tilsimatlary” diýen düşünjäniň ýörite edebiýata girmegi we onuň himiýa ylmynda we himiýa önümçiliginde berkemegi.

2. (ХIХ asyryň üçünji çärýegi- ХХ asyryň birinji çärýegi ) 

“Tehnika” diýen düşünjäniň giňden ýaýramagy, ony tebigy güýçleri ulanmak usullarynyň, çemeleşmeleriniň we biliminiň jemi diýip aňladylmagy. Bu düşünjäniň agalygy we ony adam hereketiniň dürli ugurlarynda gazanylan ussatlyk hökmünde aňladylmagy.

3. (ХХ asyryň ikinji çärýegi) 

   “Häzirki zaman tilsimatlary” düşünjesiniň täzeden dikeldilmegi, onuň ýaýramagy. Häzirki zaman tilsimatlaryň  ylmy we amaly görnüşlere bölünmegi. Tehnika diýip, esasan zähmetiň maddy göterijisiniň aňladylyp başlanylmagy.

4.  (ХХ asyryň ikinji ýarymy)   

    Häzirki zaman tilsimaty diýen düşünjeleriň bir-birinden hökmany tapawutlandyrylmagy we soňkynyň goşulyjylara (beýan ediji, görkeziji, barlaýjy we başg.) bölünmegi. Nazaryýet häzirki zaman tilsimatlaryny öwrenýän meselelerini kesgitlemeklige meýil edilmegi: “....materianyň dowam ediş görnüşleriniň maksadalaýyk özgerdilmegini öwrenýän ylym ....” 

   Häzirki zaman tilsimatlaryň  kem-kemden bölünmekligi, onuň nazaryýeti bölüminiň kemala gelmegi we ösmegi. “Tehnika” düşünjesiniň gutarnykly bölünmekligi we özbaşdaklyga eýe bolmaklygy.

Häzirki zaman tilsimatlarynyň kanunlary 3 sany kanuny esasda hereket edỳär:   

1. maksada gönükdirmeklik; 

2. netije gazanmak; 

3. adadamyň mertebesine mynasyp ỳaşaỳyş üçin meỳdan döretmek.

 1.Maksada gönükmek. Häzirki zaman tilsimatlary adamyň öz zerurlygyny kanagatlandyrmak üçin ileri tutỳan maksadyny amal etmeklik bilen baglydyr. Şol maksada gönükmeklik esasynda adam tebigatynyň syrlaryny açyp “näme üçin” diỳen soraga jogap berip häzirki zaman tehnologiki çözgütleri tapỳar. Şonuň esasynda adam öz maksadyna laỳyk önümçilik gurỳar.

2.Netije gazanmak. Häzirki zaman tilsimatlary ylymyň esasy kanunlarynyň biri –netije gazanmakdyr. Bu ỳerde esasy wezipe: fiziki, himiki, mehaniki we beỳleki degişli kanunalaỳyklary tapyp iş ỳüzünde wagtyň, serişdäniň, çig malyň iň tygşytly harçlanmagyny talap edỳän oňaỳly we netijeli önümçiligi guramak bolup durỳar.

Häzirki zamanda saỳlanylan häzirki zaman tilsimatlarylaryň esasy görkezijilerine: önüm birligine harçlanỳan çig malyň, energiỳanyň wagtyň azlygy, iş öndürijiliginiň, harydyň hiliniň ỳokarlygyny, tebigata ỳetirilỳän zyỳanyň ujypsyzlygyny, şol zyỳanyň hem öwezini dolmak -ulanylỳan häzirki zaman tilsimatlarynyň düzümine göz öňünde tutulan zatlar girỳär.

3.Adamyň amatly ỳaşaỳyşy üçin giňişligi döretmek. Adam öz islegini kanagatlandyrmak üçin tehnologiki çözgütleri saỳlap alanda, adamzadyň aňy olara ỳokary derejede ileri tutỳan maksadyň esasynda baha bermekdir. Tebigat bilen jemgyỳetiň özara gatnaşyklaryna ters gelỳän aỳry-aỳry hususy bähbitlerden ugur alỳan maksatlar bolsa, bu ỳerde ileri tutulỳan däldir. Şonuň üçin häzirki zaman tilsimatlarynyň 3 kanuny onuň üsti bilen adamyň mertebesine mynasyp ỳaşamaklyk üçin oňaỳly meỳdan döretmeklige hyzmat etmelidir.

Häzirki zaman tilsimaty özüniň arabaglanşyga girýän derejesinde tebigy ylymlary, ylmy we tehnikany ykdysadyýeti, syýasaty we dolandyryşy jebis birikdirýär. Häzirki zaman tilsimaty jemgyýetiň esasy hökmünde, görnüşleri zerurlyk tarapyndan kesgitlenýän islegi ödäp bilýän gymmatlyklary döredýär. Ykdysadyýet maddy we ruhy gymmatlyklaryň akymynyň geçirijisi we sazlaşdyryjysy bolup, düýpli zähmet bölünişigi şertlerinde jemgyýetiň öndüriji güýçleriniň ösmekligine wajyp orny eýeleýär. Şonuň üçin häzirki zaman tilsimatynyň, tebigaty öwrenýän ylymlaryň, tehnikanyň, ykdysadyýetiň we syýasatyň arabaglanşygynyň üzülmegine ýol berip bilmeýär. Häzirki zaman tilsimatlary ykdysadyýetiň, syýasatyň we dolandyryşyň çäklerine girip jemgyýetiň, sebtiň we umuman, siwilizasiýanyň ösüşiniň maksadyny, ýörelgelerini we ýollaryny takyklaýar.Ol syýasatyň, ykdysadyýetiň we tehnikanyň ösüşiniň meselelerine ulgamlaýyn çemeleşme esasynda jemgyýetçilik ösüşiniň wagtlaýyn we dowamly ýollaryny kesgitlemeklige kömek berýär.
11.2. Häzirki zaman tilsimatlarynyň düzümi.

        Ylmyň, tehnikanyň we häzirki zaman tilsimatlaryň  özara baglanşygy.

  Önümçiligiň kesgitleýji şerti bolup zähmet çykyş edýär. Zähmet bolsa adamlaryň önümleri öndürmekden ozal, olaryň şekillerini, taslamalaryny, nusgalaryny döredýändikleri bilen häsiýetlendirýär. Diýmek harydy öndürmekden öň onuň  taslamasyny düzmeli bolýar. Ýöne ylmyň adamlara we önümçilige bilimleri bermedik ýagdaýynda taslamada, ony düzmekligem bolup bilmeýär. Bilimiň we maglumatyň häzirki zaman tilsimatlaryny esaslandyrmakdaky orunlaryny biz geçen temalarymyzda giňişleýin beýan edipdik. Tehnika we tehniki serişdeler hökmünde önümçilikde ulanylýan maşynlar, enjamlar, gurallar çykyş edýär. Olar kesgitli tehniki ölçegler bilen häsiýetlendirilýär: agramy, möçberi, tizligi, ýük göterijiligi, öndürijiligi ýangyjy we energiýany sarp edişi. Önümçilik häzirki zaman tilsimatlary önümçilikde we taýýar önüm ýygnalanda ulanylýan zatlaryň (materiallaryň) we doly taýýar däl önümleriň  işlenip, işleniş usullary bolýar. Önümçilikde tehnologiki işiniň mehaniki gyzgynlygyň üsti bilen himiki, elektrohimiki we başga görnüşleri ulanylýar. Tehnologiki işlere mehanizmleşdirmek, awtomatlaşdyrmak, kompýuterleri ulanmak, olary dolandyrmak wajyp ýeri eýeleýär. Tehniki we häzirki zaman tilsimatlary biri-biri bilen baglanyşyklykda bolýar. Kesgitli häzirki zaman tilsimatlaryny ulanmak üçin tehnologiki gurallar diýip atlandyrylýan, oňa kybapdaş tehnika gerek bolýar.
Tehniki täzeligiň önümçilige ornaşmaklygyna belli bir yzygiderlik, ýagny döretmek, ösmek, hereket etmek we möwrütini geçirmek mahsus bolýar. Eger ylym barlag tehniki pikiriň netijeliligini we durmuşa geçirmek mümkinçiligini tassyklanan ýagdaýynda, täze tehnikanyň nusgasyny taslamak başlanýar. Ondan soňra onuň böleklerini düzmeklige geçilýär we önümçilik häzirki zaman tilsimatlary özleşdirilýär. Täze tehnikanyň her biri pikir, ylmy – barlag, taslama-tehnika tarapdan özleşdiriş, öndürilmek, ulanylmak, könelmek, çalyşmak yzygiderligini geçmek bolýar. Önümçiligiň, jemgyýet gurluşygynyň kämilleşmegi şäherleriň we obalaryň ýüze çykmagy zähmet bölünişiginiň artmagyna hünärmenleriň ösmegine, gurallaryň we tehniki serişdeleriň ätiýaçlygynyň köpelmegine getirýär. Bu bolsa maşynlaryň döremegine itergi berýär.

Gurallar, abzallar we maşynlar.

Häzirki zaman tilsimatlarynyň taryhy we häzirki zaman tilsimatlaryň  içki gurluşy.

Tehnikanyň hususy taryhy maşyn oýlanyp tapylandan soňra başlanýar. Onda maşyn nämekä? Elbetde, ilkidurmuş adamyň ulanan peýkam oky bilen naýzasyna maşyn diýip bolmaz, olar – gurallar. Orta asyr daýhanynyň we senetçisiniň ulanan enjamlary: azal, ýekedaban, körük hem gural bolýar. Demiriň ýa-da sagadyň haýsyna degişlidigini kesgitlemeklik çylşyrymly bolýar. Olar maşynmy ýa-da gural? Haçan guraldan maşyna geçilýär? Sirakuzaly Arhimed, we Aleksandriýaly Geron maşynlary beýan edýärler. Dogrudan hem, agyr işleri suw galdyrýan, ýük galdyrýan, gurluşyk abzallary gadymyýetden bäri ulanylyp gelinýär. Meşhur oýlap tapyjylar Geron we El-Lezeriniň ajaýyp oýunjak awtomatlary hem belli. Geronyň “täsin suw pürküjisi” suw bilen gyzgyn buguň bilelikdäki hereketi esasynda işleýär. Bug bilen suw gapylary öz-özünden açmaklyk üçin hem ulanylýar. Täze häzirki zaman tilsimatlary. Ýokarda görkezilişi ýaly tehnikanyň we häzirki zaman tilsimatlaryň  hil tarapdan üýtgemekligi, şol özgerişe çenli adam tarapyndan ýerine ýetirilýän işleri olaryň öz üstüne alyp, ösýän döwürleri bilen baglanyşykly bolýar. Täze häzirki zaman tilsimatlary zähmet bilen baglanyşykly zatlara täsir etmekligi we energetiki wezipeleri ýerine ýetirmekden soňra dolandyryş wezipesini hem ýerine ýetirmeklige ukyply bolýar. Öňe giden häzirki zaman tilsimatlary, has hem maglumat häzirki zaman tilsimatlary önümçilik işleri bilen bilelikde zähmeti goramak usullarynyň, işleriň hiliniň we ulanyş aýratynlyklarynyň özgermekligi bolup çykyş edýär.

    Täze häzirki zaman tilsimatlary ilki bilen öz düzümi bilen tapawutlanýar. Adamlara gerekli zatlary tebigatda taýýar zatlaryň görnüşlerini üýtgetmän ulanylýan zamanynda ösüş tebigy häsiýete eýe bolýar. Jemgyýetçilik önümçiliginiň ösmekligi bilen häzirki zaman tilsimatlaryň  düzümi çylşyrymlaşýar. Häzirki zaman tilsimatlaryň düzümine jisimler, energiýa,maglumat, ulgamlaýyn baglanşyklar, nusgalar (modeller) girýärler. Olar biri-biri bilen baglanşyga girip, bitewi ulgam häsiýete eýe bolýarlar. Täze döwrüň häzirki zaman tilsimatlarynyň düzüm bölekleri we olaryň baglanşygy diňe öz görnüşleri bilen tapawutlanman, olaryň hili, häsiýeti hem üýtgeýär, onda-da öňki görnüşler hem täze mana eýe bolýarlar. Zatlaryň häzirki zaman tilsimatlaryda ikiýanly gatnaşygy köp görnüşde ýüze çykýar. 
AMALY HÄZIRKI ZAMAN TILSIMATLARY

    Amaly häzirki zaman tilsimatlary- bu isleg ödäp biljek gymmatlyklaryň belli görnüşini döretmek üçin tejribe esasynda işlenilip amala aşyrylýan hereketleriň jemi bolup çykyş edýär. Bu tehnologiya görkezilip, şekillendirilip, beýan edilip bilner. 

        Hereket edýän tehnologiyanyň wezipeleri işleýiş şertlerine görä üýtgeýär. Maddy önümçilik pudagynyň esasy wezipesine: tehnologik ösüşiniň gidişini artdyrmak usullaryny tapmak we amala aşyrmak önümçiligiň tehnologik serişdelerine gözegçilik, önümçiligiň şertlerini üýtgetmek; önümçiligi  täze harytlary ya-da hili gowulandyrylan harytlary goýbermeklige taýýarlamak girýärler.

        Adama bagly däl,hereket edýän häzirki zaman tilsimatlaryň  häsiýetleýin alamatlary: hereketlilik, takyklyk, maddy taýdan şertlenmeklik we akyla jaýlylyk.

          YLMY HÄZIRKI ZAMAN TILSIMATLARY

    Ylmy häzirki zaman tilsimatlary-islegi ödäp bilýän gymmatlyklary döretmeklik tejribesini öwrenýär we jemleýär.Onuň öwrenýan zatlary-köp görnüşli islegi ödäp bilýän gymmatlyklaryň ähli kop görnüşliligi,döredilende Zähmet serişdeleriniň, zähmetiň täsir edýän zatlarynyň we daşky gurşawyň biri-birine edýän täsiri.

     NAZARY HÄZIRKI ZAMAN TILSIMATLARY.

Nazary häzirki zaman tilsimatlary –häzirki zaman  tilsimatlarynyň ösüş kanunlaryny, adamyň maddy hem-de ruhy dünýäsini özgertmek üçin tebigatyň we jemgyýetiň ösüş kanunlaryny ulanmak mümkinçiliklerini öwrenýär. Onuň barlaýan meseleleri-adamyň akyl ýetiriş we özgerdiş ukybynyň artmaklygy.

Häzirki döwrüň häzirki zaman tilsimatlarynyň häsiýetli taraplaryny derňemeklik bilen, onuň ösüşinde biri-biri bilen baglanşykda bolan iki esasy aýratynlyklary bellese bolar.

      Birinjisi – hereket edýän önümçiligi awtomatlaşdyrmak. Awtomatlaşdyrylan önümçilik diýen düşünje bilen stanokdan başlap, bütin önümçiligiň awtomatlaşdyrylmagyny baglaýarlar.

    Mikroelektronika maglumat  häzirki zaman tilsimatlaryny döredip, elektronik dolandyryşyň ýaýramagyny we elýeter  bolan gural senetleriniň goldanmasyny artdyrýar;

1. Telekommunikasiýa; täze tehniki we optiki mümkinçiliklerini ulanyp teleỳaỳlymlaryň wezipelerini giňeltmek;

2. Habarlaşma ulgamlary; kompýuterleriň we telekommunikasiýanyň esasynda habarlaşma toruny emele getirmek;

3. Köp görnüşli jemgyýet habarlaşma ulgamynyň döremegi (kabel telewideniýesi we wideo kasseta ýazgylary); 

4. Işleriň awtomatlaşdyrylmasy; robotlaryň we manipulýatorlaryň ýaýramagy ; 

11.3.  Tilsimatlaryň maglumat çesmesi we baýlyklary.

    Häzirki zaman ylmynyň we tehnikasynyň ýeten sepgitleri amatly ykdysady mümkinçilikleri döredýär. Esasan-da, maglumatlary toplamaklyga, ýatda saklamaklyga, hasaplamaklyga, täzeden işlemeklige zerur bolan halatynda olary alyp-çalyşmaklyga çäksiz mümkinçilikler berýän elektron-hasaplaýyş maşynlarynyň, kompýuterleriň döredilmegi ýa-da has giň manyda alnanda, maglumatlar häzirki zaman tilsimatlarylary barha kämilleşdirilmegi we ösdürilmegi häzirki zamanyň iň häsiýetli aýratynlyklarynyň biridir. Bu gün jemgyýetçilik durmuşynda maglumatlar häzirki zaman tilsimatlaryň bahasyna ýetip bolmajak orun eýeleýär. Ylymda, bilimde, senagatda, oba-hojalykda, ulaglar we aragatnaşyk ulgamlarynda, saglygy goraýyşda, köpçülik habar beriş serişdeleriniň ýaýrawnyň giňeldilmeginde, garaz, jemgyýetçilik durmuşynyň ähli pudaklarynda elektron-hasaplaýyş maşynlary-kompýuterler bu gün giňden ulanylýar. Olaryň ulanyş geriminiň gitdigiçe artmagy maglumatlar tilsimatlarynyň giň mümkinçiliklerinden sowatly peýdalanyp bilmeklik meselesini zerurlyk hökmünde öňe sürülýär. 

      Maglumat – diýip degişli ulgamlar tarapyndan hereketde mahalynda we iş dowamynda daşky gurşawyň obýektleri we hadysalary, olaryň ölçegleri, häsiýeti we hili baradaky kabul edilip alynýan habara aýdylýar.
    Tilsimat – diýlip önüm öndürmekde ulanylýan usullaryň biri-biri bilen ulgamlaýyn baglanşygyna aýdylýar.

Önümçiligiň döremegi bilen adamlaryň şol önümçiligi guramaklykda, iş ýöretmeklikde, abzallary we gurallary ulanmaklykda toplan endikleri, bilimleri maglumatyň adaty görnüşini döredýär. Maglumatyň bu görnüşi adamzat taryhynyň dowamly döwründe tomeýilnamasyp örän baý ýöne doly öwrenilmedik ulgamy düzýär. 

    Dil üsti bilen nesillerden-nesillere geçirilýän habarlaryň manysynyň ýoýulýan halatlary az bolmaýar.Hat bilen aňladylýan maglumat bolsa, asyrlaryň dowamynda özüniň ilkinji manysyny saklaýar.

     Adaty maglumat ulgamy müňýyllyklaryň dowmynda nesillerden nesillere geçip, adamlaryň durmuşynyň ähli ugurlaryny guramaklygyň wajyp çeşmesi bolup hyzmat etdi. Bu çeşmäniň gözbaşy bolup önümçilik tejribe çykyş edýär. Biziň pederlerimiz asyrlaryň dowamynda toplanan durmuş tejribesini, wagtyň barlygyny geçen däp-dessurlary, bilimleri ukyplary nesillerden-nesillere geçirmekligiň aladasyny edip gelipdirler.Şu yhlaslaryň esasynda ilkinji mekdepler peýda bolýarlar. Olar halkyň medeni mirasyny yaş nesle geçiriji esasy edara öwürýärler. Ýunan mekdebini esaslandyryjy adamzadyň ilkinji mugallymy adyny alan beýik Aristotel umumy baýlygy gazanmaklyk üçin, ilki bilen, jemgyýetiň her bir agzasynyň umumy bähbidiniň nämedigine düşünmekligini gazanmaly diýip nygtapdyr. Mekdep jemgyýetiň iň wajyp maglumat ulgamyny düzýär. Ylmyň döremekligi bilen halkyň önümçilik- tehnologik medeniýeti we onuň maglumat çeşmesi baýlaşýar. 

1.Täze döwrüň tehnologik medeniýetiniň ösmekliginde, şol sanda maglumat ulgamynyň täze derejä galmaklygynda kitap çap etmeklik häzirki zaman tilsimatlarysynyň özleşdirilmegi uly ähmiýete eýe bolýar.Belli bolşy ýaly kitap çap etmekligiň gözbaşynda golland alymy I. Guttenberg durýar. Ol XY asyryň ortalarynda bu wajyp işi guraýar.  Kitaby  çap etmeklik XIX asyrda metaldan ýasalan silinidirli çap maşyny peýda bolandan soňra, has hem giň gerim alýar.Kitap kem-kemden her bir adam üçin gerek bolan maglumatlaryň elýeter çeşmesine öwrülýär.

Ilkinji  peỳda  bolan  zatlar



	Çeper eserler
	
	Ylmy        kitaplar
	
	Ylmy tehniki kitaplar
	
	Ensiklopediỳalar


       Çeper, ylmy, ylmy-tehniki kitaplar, ensiklopediýalar giňden ýaýrap başlayarlar. Bilimleri ýaýratmaklykda kitaphanalaryň ýerine ýetirýän wezipesi çuňňur uludyr.Ylmy we ýörite kitaphanalar, esasan alymlara, ylmyň halk hojalygynyň, medeniýetiniň aýry-aýry pudaklary boýunça hünärmenlere hyzmat edýärler. Olar tehnologiyanyň ösmekligine hem uly ýardam berýärler.
Maglumatlaryň artmaklygy, olaryň adamzat jemgyýetinde täze orna eýe bolmaklygy kompýuterleriň kömegi bilen maglumatlary ýygnamak, teswirlemek we ulanmak ulgamynyň döremekligini talap etdi.  

1.     Jemgyýet gurluşynyň ähli derejesinde, has hem önümçilikde dolandyryşyň ähmiýetini ýokarlandyrmak üçin ulanylýan maglumaty toplamak, saklamak we teswirlemek maksady bilen elektron-hasaplaýyş maşynlary giňişleýin ulanylyp başlandy. Kompýuterleşdirmek häzirki zaman siwilizasiýasynyň maglumat ulgamynyň guralşyny, bütin jemgyýetiň we her bir adamyň durmuşynda bilimiň ähmiýetini düýpgöter özgerdýär. Kompyuter tehnologiyasynyň giňden ýaýramaklygynyň tehniki esasyny elektron hasaplaýyş maşynlary düzýärler. Kompyuterleriň giňden ýaýramaklygy “kompýuter sowatlylygyny” göz öňünde tutýar. Belli bolşy ýaly, kompýuter maksatnamalaryň (programmalaryň) esasynda işleýärler

	Kompỳuterleriň ỳerine ỳetirỳän ulgamlary



	Awtomatlaşdyrylan dolandyryş ulgam (ADU)
	
	Maglumat gözleỳji ulgam (MGU)
	
	Taslama düzüji awtomtlaşdyrlan ulgam (TDAU)
	
	Amaly akyl ulgam (AAU)


Kompýuterleri ulanmak bilen nähili wezipeler göz öňünde tutulýanlygyna baglylykda dürli ulgamlar döredilýär: dürli iş mumkinçiligi bolan we dürli görnüşli tehniki wezipeleri ýerine ýetiriji enjamlar, awtomatlaşdyrylan dolandyryş ulgamlary (ADU), maglumat gözleýji ulgamlar (MGU), taslama düzüji awtomatlaşdyrylan ulgamlar (TDAU),amaly akyl ulgamlar (AAU), sowal-jogap ulgamlar we başgalar.                                   

     Kompyuterleriň jemgyýetde tutýan ornuny kesgitlemek üçin, bilimiň maglumat bilen baglanşygyny kesgitlemek wajypdyr. Bilim adamyň öwrenmeklik hereketiniň netijesi bolýar. Ony gazanmakda adamyň ähli öwreniş ukyplary-akyl, göz öňüne getirmek, duýgy we paýhas gatnaşýar. Kompyuterler maglumaty adam bilen baglanşdyrmak üçin çäksiz mümkinçilikler açýar. Olar bilimi we maglumaty jemgyýetiň iň ýokary gymmatlygyna öwrülýär. Hut şunuň üçin bilim bilen baglanyşykly kompýuterleri kämilleşdirmeklige uly üns berilýär.

Tema:   12 Strategiki maksatlara ýetmekde motiwasiýanyň ähmiýeti.
12.1. Motiwasiỳa barada düşünje.

12.2. Motiwasiýanyň nazaryýetleri.

12.3. Höweslendirmegiň  taraplary.
12.1. Motiwasiỳa barada düşünje.

         Motiwasiỳa – bu guramanyň  maksatlaryna  ỳa-da şahsy maksatlara  ỳetmek üçin özünde we başgalarda işe höwes döretmek  prosesidir. Motiwasiỳanyň  dürli nazaryỳeti iki kategoriỳa bölünỳär: manyly we prosesual.

        Motiwasỳanyň manyly  nazaryỳeti adamlary  hereket etdirỳän islegleriň deňeşdirilmegine esaslanỳar.

        Motiwasỳanyň nazaryỳeti, birinji nobatda adamlaryň duỳgurlygyny we akyl ỳetirişini  nazarda tutup olaryň özlerini nähili  alyp barỳandygyna  esaslanỳar.

       Motiwasỳanyň nazaryỳetleriniň mazmunyna düşünmek üçin, öňünden esasy  düşünjeleriň mazmuny  bilen  tanyşmaly, ýagny olar: islegler we sylaglar.

       Isleg-bu bir  zadyň ỳokdugyny aňladỳan duỳgy. Islegler  ilkinji (başlangyç) we goşmaça isleglere bölünỳär.

   Ilkinji islegler-bu fiziologiki islegler.Mysal üçin, dem almak, dynç almak islegleri, iymek, içmek we ş.m

    Goşmaça islegler-bu psihologiki islegleri. Mysal üçin, birine  ỳa-da  bir zada degişli bolmak

    Sylag-bu adamyň özüne möhüm diỳip hasaplaỳan  zatlaryň hemmesi.

    Sylag içki we daşky bolỳar. Içki sylaglary  işiň özi berỳär. Mysal üçin, belli bir iş netijeli amala aşyrylandan soň döreỳän duỳgy, ähmiỳetli we manyly iş ỳerine  ỳetirilende döreỳän duỳgy. Işiň dowamynda emele gelỳän aragatnaşyk we dostluk.

    Içki sylagyň  üpjün edilmeginiň iň ỳönekeỳ usuly –bu  meseläniň anyk  bellenmegi we işlemäge gowy şertleriň döredilmegi.

    Daşky sylaglara –zähmetiň  haky, iş boỳunça  ösüş, goşmaça tölegler we ş.m.

    Içki we daşky sylaglaryň nähili proporsiỳalary gabat  geljegini  kesgitlemek üçin, dolandyrỳan işgärleriň isleglerini  kesgitlemelidir. Bu bolsa  motiwasiỳanyň manyly nazarynyň esasy maksadydyr.

12.2. Motiwasiýanyň nazaryýetleri.

          Motiwasiýanyň manyly nazaryýetleriniň esasy görnüşleri:

- A. Maslounyň zerurlyklaryň iýerarhiýasy (gulluk wezipesinde aşakdan ýokara  gidýän   yzygiderlik) nazaryýeti;

- K. Alderferiň bar bolmak, aragatnaşyk we ösmek nazaryýeti;

- MakKlelandyň eýe bolunan zerurlyklar nazaryýeti;

- F. Gersbergiň iki faktor nazaryýeti.

A. Maslounyň zerurlyklaryň iýerarhiýasy  nazaryýeti.

A. Maslou tarapyndan işlenip taýýarlanylan zerurlyklaryň iýerarhiýasy nazaryýeti, aşakdaky pikirlere esaslanýar:

1. Adamlar elmydama aýratyn toparlara birleşdirip boljak belli bir zerurlyklary duýýarlar.

2. Zerurlyklaryň toparlary biri-birine iýerarhiýa düzgüninde bolýarlar.

3. Kanagatlandyrylmadyk zerurlyklar adamy hereket etmäge itergi berýärler.

4. Pes derejedäki zerurlyklar birinji nobatda kanagatlandyrylmagyny talap edýärler.

5. Ýokarky derejedäki zerurlyklar (mysal üçin, adamyň özüni görkezmäge jan   etmegi) pes derejedäki zerurlyklar kanagatlandyrylandan soň, adama aktiw täsir edýärler.

6. Adam şu wagt özüne has wajyp diýip hasaplaýan zerurlygy kanagatlandyrma jan eder.

Öz nazarýetinde, A. Maslou, zerurlyklaryň 5 toparyny belläp geçýär:

1. Fiziologiki zerurlyklar ( iýmek, içmek, köpelmek, öýli bolmak we ş.m., ýgny adamyň, ýaşamak üçin kanagatlandyrmaly zerurlyklar). Fiziologiki zerurlyklary, adatça, dogabitdi bolýar.

2. Howpsuzlyk zerurlyklary ( adamlaryň durnukly ýagdaýda bolmagyny, açlykdan, kesellerden, howplardan we ş.m. goragly bolmagyny isleýändikleri). Zerurlyklaryň bu toparyna adamyň, geljekde pensiýa çykanda, onuň fiziologiki zerurlyklarynyň kanagatlandyryljakdygyna ynamy hem degişli.

3. Degişli bolmak zerurlyklary ( adamyň bilelikde işlemäge, dostluga we ş.m. gatnaşmaga jan etmegi). Emma bu zerurlyklar onuň fiziologiki we howpsuzlyk zerurlyklary kanagatlandyrylandan soň ýüze çykýar.

4. Kabul edilmek we gadyr-gymmatyňy bilmek zerurlyklary ( adamlaryň güýçli bolmaklygyny, özlerine göwünleriniň ýetmekligini we töwerekdäkiler tarapyndan  kabul edilmekligini isleýandikleri).

5. Özüni görkezme zerurlyklary ( adamyň özüniň bilimini, ukybyny we endiklerini doly ulanmaga jan etmegi).

Maslou nazaryýetinde  üç soňky zerurlyklaryň toparlary psihilogiki zerurlyklaryna degişli.

Olara, adatça, tejribe arkaly akyl ýetirilýär. Her adamda dürli ýagdaýlar bilen baglanşykda zerurlyklar birmeňzeş amala aşmaýar. Şonuň üçin, bu sebäp A. Maslou nazaryýetiniň gowşak tarapyny görkezýär. Emma, şoňa garamazdan, bu nazaryýet dolandyryşyň tejribesiniň ösüşine uly täsir etdi. Mysal üçin,  işgäriň motiwasiýasyna belli bir zerurlyklaryň täsir edişini bilýän menejer, işgäri, şol zerurlyklary kanagatlandyrýan serişdeler bilen üpjün edip, oňa täsir edip bilýär. 

Tablisa 1.
Adamyň zerurlyklary, olaryň amala aşyrylyşy we işgärleriň

motiwasiýalaşdyrmagynyň usullary.

	Zerurlyklaryň toparlary we olaryň amala aşyrylşynyň görnüşleri
	Işgärleriň motiwasiýalaşdyrmagynyň

usullary.

	Özüni görkezme (netije gazanmaga jan etme)
	Bar tagallalaryny sarp etmegi talap edýän çylşyrymly, wajyp döredijilikli işleri ýerine ýetirmäge mümkinçilik bermek

	Kabul edilme we gadyr-gymmatyny bilme ( belli bir kesgitlenen derejäni eýelemek islegi)
	Gazanylan netijeleri sylaglamak, at bermek, minnetdarlyk bildirmek we ş.m.)

	(dostlukgatnaşyklara ýykgyn etmek)
	Kollektiwlarda bir umumy komandanyň duýgusyny döretmek, zähmeti guramagyň toparlaýyn görnüşi, wagtal-wagtal söhbetdeşlik

	Howpsuzlyk (howplaryň öňüni almaga jan etmek)
	Zähmetiň şertlerini we howpsuzlygyň tehnikasyny gowulandyrmak, gulluk wezipelerini saklamak boýunça kepil döretmek 

	Fiziologiki zerurlyklar 

( gowy ýaşaýyş jaýly, iýmitli we ş.m. bolmak islegi)
	Maddy höweslendirmegiň hemme görnüşlerini ösdürmek


 K. Alderferiň bar bolmak, aragatnaşyk we ösmek nazaryýeti.

  Alderferiň nazaryýeti Maslouňkydan tapawutlylykda, zerurlyklaryň bäş toparyny däl-de üç toparyny görkezýär: ýaşaýyş zerurlyklary, aragatnaşyk zerurlyklary, ösmek zerurlyklary.

1. Ýaşaýyş zerurlyklary – bu Maslou piramidasyndaky zerurlyklaryň iki topary: fiziologiki we howpsuzlyk ( toparlaýyn howpsuzlykdan başga).

2. Aragatnaşyk zerurlyklary  degişli bolmak we kabul edilmek zerurlyklaryň topary bilen gabat gelýär. Alderferiň aragatnaşyk zerurlyklary adamyň social tebigatyny, ýagny onuň guramanyň agzasy, maşgalaly, dostly we ş.m. bolmaga jan etmegini mazmunyna girizýär.
3. Ösmek zerurlyklary öz düzümine Maslounyň özüni görkezme zerurlyklaryny  hem-de kämilleşmäge we ş.m. jan etmek bilen baglanyşykly kabul edilme we gadyr-gymmatyny bilme zerurlyklary toparynyň bölegini öz düzümine girizýär. (şekil2.).

Şekil2. Maslou we Alderferiň nazaryýetlerindäki zerurlyklaryň gatnaşygy.

         Alderferiň nazaryýetinde zerurlyklaryň üç topary, Maslounyň nazaryýetindäki ýaly iýerarhiýa görnüşinde ýerleşýär. Emma Maslou bilen tapawutlylykda Alderfer zerurlygyň zerurlyga geçişi iki tarapa amala aşýar diýip hasaplaýar. Pes derejedäki zerurlyk kanagatlandyrylmadyk bolsa – ýokaryk, we ýokarky derejedäki zerurlyk kanagatlandyrylmadyk bolsa – aşak. Mak Klelandyň  islegleriň (zerurlyklaryň)  teoriỳasy  hökmürowanlyk, üstünlik  we degişlilik  zerurlyklaryň düşünjesini  girizip  Maslouň nazaryny  giňeltdi.

        Iki faktorly nazaryỳetde, Gersberg aşakdaky  netijäni  çykarỳar: işiň dowamynda täsir edỳän faktorlar  zerurlyklaryň kanagatlandyrmagyna täsir edỳär.

Gigiỳena  faktorlary (zähmet hakyň möçberi, zähmetiň şertleri, adamlara gatnaşyklary, başlygyň tarapyndan gözegçiligiň häsiỳeti) işe  kanagatlanmazlyk duỳgynyň ösmeginiň öňüni tutỳar. Motiwasiỳany amala aşyrmak üçin motiwasion faktorlaryň täsir etmegini üpjün etmek  zerurdyr. Şol faktorlara üstünlik duỳgysy, işde ỳokary çekme, wezipäni eỳelemek, adamlar tarapyndan goldanmak, jogapkärçilik, mümkinçilikleriň ösüşi. Motiwasiỳanyň prosesual  nazaryna aşakdaky nazaryỳet degişlidir:

1.Umyt (tama)  nazaryỳeti.

2.Adalatlylyk nazaryỳeti

3. Porter- Louleryň  modeli.

        Motiwasiỳa-bu  zerurlyklaryň, umytlaryň , işgärletriň  adalatly sylaga duỳgurlygyň   funksiỳasy.

        Umytlaryň nazaryỳetinde adam öz tagallalaryny  maksada ỳetip biljekdigine  göz ỳetirenden soň  belli bir maksada  gönükdirer  diỳip düşündirilỳär.

12.3. Höweslendirmegiň  taraplary
Işiň guralşynyň höweslendirmegiň  15 sany tarapy:

1) Her bir hereket oỳlanyşykly  bolmalydyr. Bu birinji nobatda  başga adamlardan  hereket etmegi talap edỳäne  degişlidir.Siziň dolandyryjyňyz şonuň ỳaly hereket edỳändiklerine özüňiz ynanỳaňyzmy?

2) Adamlaryň köpüsi zähmetden lezzet alỳarlar. Sebäbi olar şol işe jogap berỳärler,işiň  netijelerine şahsy  degişlilik zerurlygyny kanagatlandyrỳarlar we adamlar bilen işleỳärler (müşderi, üpjün edijiler). Işgärler olar bilen  gepleşikleri geçirmegi  olaryň meselelerini bilmegi we öz hereketleriň  anyk kimdir biri üçin wajyp bolmagyny isleỳärler. Iş ỳerleri  şonuň ỳaly adamara  gatnaşyklara  gurnamaga mümkinçilik berỳärlermi?

3) Her kim iş ỳerinde özüniň ukybyny we ähmiỳetliligini  görkezjek bolỳar.Şol sebäp işgär özüne degişli soraglar çözülende  gatnaşmagyny  isleỳändir. Sizde işgäre gönükdirilen talaplar peseldilen dälmi? Goşmaça haỳsy  funksiỳalar onuň  işini  baỳlaşdyryp biljek?

4) Her kim özüni zähmetde görkezjek bolỳar. Ýagny işiň netijelerinde özüniň belli bir zady başarỳandygynyň  subutnamasyna  eỳe boljak bolỳar. Şol sebäpden zähmet netijeleri ỳerine ỳetirjileriň atlaryny götermelidir.(adam, topar). Mysal üçin, sizde bu mesele nädip  çözülỳär? Ýa-da iş netijeleri diňe başlygyň adyna gidỳärmi?

5) Hakykatda  her kimiň işiniň gurnalşyny nädip  gowulandyryp boljakdygyny özüniň nukdaỳ nazary bar. Ol jogapkärçilikden çäklenmän öz maksatlaryny  ỳerine ỳetirjek bolỳar.Şol nukdaỳnazaryny  gyzyklanyp garşylarlar diỳip tamasy  bar. Täze pikirleriň akymy  hemme bölümlerde  sazlaşdyryldymy?

6) Adamlar özleriniň  ähmiỳetligini duỳmagy gowy görỳärler. Her bir işgär ỳerine ỳetirỳän  işiniň umumy  üstünlik üçin, wajyplygynyň derejesini bilỳärmi?

7) Her bir adam üstünlik gazanjak bolỳar. Üstünlik bu amala aşyrlan maksatlar. Siziň işgärleriňiz  üçin işläp  taỳỳarlanan maksatlaryňyz ỳerine ỳetiliş boỳunça  we wagt  boỳunça ölçenỳärlermi?

8) Hormatsyz, sylagsyz  üstünlik lapykeçlige  ertỳär. Her bir gowy işgär maddy we ahlak sylag- hormat  tama edỳändir. Siz haỳsy görnüşde  höweslendirmäni amala aşyrỳaňyz?

9) Işgärler  maglumaty  wagtynda alyp bilmeseler ỳa-da maglumat almak ỳoly kyn bolsa, olar özlerini kemsildilen  diỳip hasaplaỳarlar. Netijede olaryň işe taỳỳarlygy peselỳär. Siziň işgärleriňiz işe gerek maglumaty wagtynda alyp bilỳärlermi?

10) Işgärleriň  bilimini  we tejribesini  göz öňünde tutman, işlerinde (dogry bolanda-da) üỳtgeşmeleriň girizilmegi-olara ỳaramaz täsir edỳär. Dolandyryşda  siziň  işgärleriňiziň  gatnaşygy nähili?

11) Her kime hil taỳdan özüniň edỳän işi  barada maglumat gerek. Işgär  işine üỳtgeşmeleri girizip  bilmegi üçin  çalt bolmalydyr.Her kim ỳerine ỳetirilen  işine bahanyň  nädip  beriljekdigini  öňünden  bilmelidir. Sizde zähmet hili nädip  ölçenỳär?  Işgäriň zähmet goşandyna baha bermek  üçin  siz  maksatlary we görkezijileri saýladyňyzmy?

12) Biziň hemmämize daşky  gözegçilik ỳaranok.Öz-özüňe  gözegçiligiň derejesi näçe uly bolanda, şonça-da  işiň üstünligi artỳar. Sizde  gözegçilik  meselesi çözüldimi?

13) Işgärleriň  köpüsi iş  prosesiň  dowamynda özüniň  bilimlerini  giňeltmäge çalyşỳarlar. Siz bu zerurlygy  nädip peỳdalanỳaňyz?

14) Gowy işgärlere goşmaça  iş ỳüklenmek (hasam pul  görnüşde  kompensirlenmeỳän) olara  ỳaramaz  täsir edỳär. Höwesi şeỳdip ỳok edỳärler. Siz bu ỳagdaỳa  nähili garaỳaňyz?

15) Işiňiz  size öz-özünize başlyk bolmaga müminçilik döredỳärmi? Sizde inisiatiwany giňeltmäge mümkinçilik barmy?

Tema: №13  Toparlaryň hereket we liderlik.
13.1. Toparlar we olaryň maksady.
13.2. Liderlik-ýolbaşçyyk we täsir etmeklik.
13.3. Liderlik-usul, ýagdaý we netijelilik.
13.1. Toparlar we olaryň maksady.
     Şu wagta çenli gurama adalgasy hemişe resmi guramany aňladyp geldi we gürrüň, esasan, uly we çylşyrymly guramalaryň menejmenti barada gitdi. Bu ýagdaý sizde gurama – bu ýörite döredilen, logiki taýdan esaslandyrylan, netijeli menejer tarapyndan gözegçilik edilýän gurluş düzümi bolup durýar, ýagny menejment uly toparlarda ulanylýar diýen düşünjäni beren bolsa, indi biz ony başga görnüşde, ýagny gurama – bu sosial gurluş düzümi, şeýle hem maksatlara ýetmegiň guraly bolup durýar; adamlar onda biri­biri bilen özara hereket edýärler we özara baglanyşyklary emele getirýärler diýip öwreneris. Netijede, islendik resmi guramada ýakyn baglanyşykly, menejmentiň gatnaşygy bolmazdan ýüze çykýan köp sanly resmi däl toparlar bardyr, olar, düzgün bolşy ýaly, işgärleriň we tutuş guramanyň işiniň netijeliligine uly täsir edýärler. Gowy menejer olar bilen özara hereket etmegi başarmalydyr. Mundan başga­da, häzirki zaman menejeri uly bolmadyk toparlarda, mysal üçin, öz içine onuň gönüden­göni tabynlygyndaky işgärleri alýan komitetlerde we toparlarda işlemegi başarmalydyr.

Adamlarda özi ýalylar bilen gatnaşyk saklamak islegi bolýar. Biziň köpimiz daşky gurşaw bilen özara hereket etmäge çalyşýarys we köplenç ýagdaýda biziň onuň bilen gatnaşyklarymyz gysga wagtlykdyr we ähmiýetli däldir. Ýöne adamlaryň köp wagtlaryny biri­birine ýakynlykda geçirýän mahalynda olar kem­kemden biri­birine psihologik taýdan düşünip başlaýarlar. Munuň üçin gerek bolan wagt we bu duýgynyň derejesi ýagdaýa hem­de adamlaryň özara baglanyşygynyň häsiýetine baglylykda güýçli üýtgäp durýar, ýöne onuň hemişe bellibir netijesi bolýar. Töweregindäkileriň näme barada pikir edýändiklerine we özlerinden nämä garaşýandyklaryna düşünmek bilen, adamlar bellibir derejede özüni alyp baryşlaryny üýtgedip başlaýarlar, şeýlelikde, olar sosial özara baglanyşy- gyň bardygyny tassyklaýarlar. Şu pursatda adamlaryň tötänden ýygnanyşmagy topara öwrülýär.

Resmi we resmi däl toparlar. Menejment zähmeti keseligine (bölümler) we dikligine (dolandyryş derejeleri) bölmek bilen toparlary ýörite emele getirýär. Her bir iri guramada, mysal üçin, Harby deňiz flotunda dolandyryşyň köp derejesi bolup biler. Zawodyň önümçilik birligini has kiçi bölümlere, mysal üçin, ýygnaýjy we reňkleýji sehlere bölüp bolar, olary hem öz gezeginde bölüp bolar. Mysal üçin, ýygnaýjy sehinde her birinde 10­16 adam we özüniň brigadiri bolan 3 brigada işläp biler. Diýmek, uly gurama ýüzlerçe ýa­da hatda müňlerçe uly bolmadyk toparlardan düzülip biler.

Guramanyň wezipesini ýerine ýetirmegiň barşynda menejment tarapyndan ýörite döredilen toparlar resmi toparlar diýlip atlandyrylýar. Olar nähili kiçi hem bolsalar, bu resmi guramalar bolup, olaryň birinji derejeli wezipesi – anyk wezipeleri ýerine ýetirmekden we tutuş guramanyň çäkl erinde anyk maksatlara ýetmekden ybaratdyr. 

49-njy surat. Guramadaky esasy resmi toparlar
1. Ýolbaşçylar topary menejerlerden we özüniň gözegçilik edýän çygryndaky işgärlerden durýar. 
Mysal üçin, bölek satuw söwda kompaniýasynyň prezidenti, wise­prezidenti, dükanyň direktory we bölüm müdirleri, satyjylar. Şunda satyjylar prezidentiň toparyna girmeýärler, sebäbi olar oňa gönüden­göni tabyn däldirler.

2. Resmi toparyň ikinji görnüşi ­ işçiler toparydyr ol bir tabşyrygyň üstünde bilelikde işleýän adamlardan durýar. 
Olarda umumy menejeriň bardygyna garamazdan, bu toparlar işleri meýilnamalaşdyrmakda we ýerine ýetirmekde ýokary derejede özbaşdak hereket edýändikleri bilen ýolbaşçylar toparlaryndan tapawutlanýarlar. Işçiler toparlary Motorola, General Motors ýaly iri kompaniýalarda hem bardyr. Kompaniýanyň ýolbaşçylarynyň pikirine görä, işçi toparlary menejerler bilen ýönekeý işgärleriň arasyndaky ynamsyzlyk germewini aradan aýyrmaga mümkinçilik berýär. Mundan başga­da, işçilere öz iş meselelerini özleriniň çözmegine mümkinçilik berýändigi sebäpli, bu gurluş düzümi olaryň has ýokary derejedäki isleglerini kanagatlandyrmaga hem mümkinçilik berýär. 

3. Resmi toparyň üçünji görnüşi – komitetlerdir.
Toparlaryň üç görnüşi hem bir bitewi topar hökmünde işlemelidir. Ýöne toparlaýyn gurşawdaky şahsyýetiň özüni alyp barşyna täsir edýän köp faktorlar bardyr. Gynansagam, menejerler toparlary olaryň her bir agzasy beýlekileriň netijeli işlemegine ýardam eder ýaly görnüşde dolandyryp bilmeýärler. 

Şu günki günde guramalarda bar bolan resmi toparlarda netijeli menejmentiň näderejede möhümdigi hemmelere aýdyňdyr. Bu özara baglanyşykly toparlar – ulgam hökmünde guramany emele getirýän basgançaklardyr. Tutuş gurama her toparyň maksatlaryna ýetilen halatynda we bu toparlaryň bilelikde hereket edýän hem­de biri beýlekisini goldaýan mahalynda umumy maksatlara ýetip biler. Mundan başga­da, topar şahsyýetiň özüni alyp barşyna täsir edýär, diýmek, menejer öz toparynyň häsiýetnamasyny we onuň netijeliligine täsir edýän faktorlary näderejede gowy bilse, ol topary netijeli dolandyrmak sungatyny şol derejede eline alar, onsoňam onuň öz birliginiň hem, tutuş guramanyň hem üstünligine ýardam edip biler.

Resmi däl guramalaryň menejerler tarapyndan döredilmeýändigine garamazdan, kuwwatly güýç bolmak bilen, olar bellibir şertlerde guramada agalyk edip, dolandyryjynyň islendik tagallalaryna ýaramaz täsir edip başlamaklary mümkindir. Munuň üstesine hem resmi däl guramalar hemme zady öz içine alýan guramalardyr. Kähalatda menejerler özleriniň we öz kärdeşleriniň bir ýa­da birnäçe resmi däl toparlaryň agzalary bolup durýandyklaryny hem bilmeýärler. Resmi däl toparlar – bu diňe bir ýönekeý işgärler üçin häsiýetli ýagdaý däldir.

Resmi däl guramalaryň ösüşi we häsiýetleri. Resmi guramalar menejment tarapyndan ýörite döredilýär, ýöne şondan soň olar adamlaryň başlyklaryň görkezmesi boýunça däl­de erkin özara hereket edýän sosial gurşawyna öwrülýärler. Dürli kiçi toparlardan bolan adamlar çaý başynda, ýygnaklaryň geçýän wagtynda, nahar wagtynda we işden soň biri­birleri bilen gatnaşyk saklaýarlar, şonuň netijesinde dostluga esaslanýan köp sanly toparlar – resmi däl toparlar döreýär, olar bilelikde resmi däl gurama öwrülýärler.

Resmi däl gurama – bu bellibir maksat bilen yzygiderli özara hereket edýän adamlaryň öz-özünden emele gelen toparydyr. 
Resmi guramalarda bolşy ýaly, şol maksatlar resmi däl guramalaryň hereket etmeginiň sebäbi bolup durýar. Uly guramanyň çäklerinde köp sanly resmi däl guramalaryň bardygyna düşünmek möhümdir, olaryň köpüsi erkin ýagdaýda haýsydyr bir ulgama birleşýärler. Şonuň üçin hem käbir nazaryýetçi alymlar resmi däl gurama – bu resmi däl guramalaryň ulgamydyr diýip hasap edýärler. Iş gurşawy resmi däl toparlaryň döremegine örän gowy ýardam edýär. Guramanyň resmi gurluş düzümi we wezipeleri, adamlary her gün birleşdirýär, olar köp wagtlap, kähalatda birnäçe ýyllap bilelikde işleýärler. Başga ýagdaýlarda asla duşuşyp bilmejek adamlar maşgalada bolýan wagtlaryna garanyňda köp wagtlaryny kärdeşleri bilen geçirýärler. Munuň üstesine­de, köplenç ýagdaýda, olaryň çözýän meseleleriniň häsiýeti olary hemişe gatnaşykda bolmaga we birek­birege täsir etmäge mejbur edýär. Guramanyň agzalary köp babatda biri­birine bagly bolýarlar we resmi däl guramalaryň öz-özünden ýüze çykmagy şeýle sosial özara hereketiň tebigy netijesi hem bolup durýar.

Resmi däl guramalaryň özleriniň onuň bir bölegi bolup durýan resmi guramalary bilen umumy ýerleri köpdür. Olar hem iş ýüzünde, guramaçylykly guramalardyr, olaryň hem öz ierarhiýasy, liderleri we wezipeleri bolýar, olaryň guramalaryň agzalarynyň özüni alyp barşyny kesgitleýän ýazylmadyk kadalary, ölçegleri bardyr. Bu ölçegler hem sylaglamalar we jerimeler bilen berkidilýär. Düýpli tapawut resmi guramanyň ýörite döredilýändiginden, resmi däl guramanyň bolsa adamlaryň işjeň kanagatlandyrmadyk isleglerine öz-özünden seslenme hökmünde emele gelýändiginden ybaratdyr. 50­nji suratda bu tapawut aýdyň görkezilýär.

50-nji surat. Resmi we resmi däl guramalaryň  emele gelşi
Resmi guramanyň gurluş düzümi we nusgasy dolandyryş taýdan meýilnamalaşdyrmagyň barşynda kesgitlenýär, resmi däl guramanyň gurluş düzümi we nusgasy bolsa adamlaryň sosial özara hereketiniň netijesinde kesgitlenýär. Resmi däl guramanyň ösüş prosesini beýan etmek bilen, alymlar şeýle ýazýarlar:

Işgärler şertnamalaryň we umumy bähbitleriň esasynda guramanyň özünden gelip çykýan dostlukly toparlary emele getirýärler. Ýöne emele gelenlerinden soň olar, özleri zähmet prosesiniň esasynda ýüze çykan hem bolsalar, bu iş bilen bagly bolmadyk öz durmuşlary bilen ýaşap başlaýarlar. Bu hereketdäki öz­özüni emele getirýän prosesdir. Resmi guramanyň çäklerinde birleşen işgärler biri­biri bilen özara baglanyşykly hereket edýärler, bu bolsa adamlaryň arasynda gowy niýetli we ýoldaşlyk gatnaşyklarynyň ýüze çykmagyna ýardam edýär. Bu gatnaşyklar, öz gezeginde, işiň örän köp görnüşleri üçin binýat bolup durýar, olaryň köpüsi wezipe borçlary bilen baglanyşykly däldir: bilelikde naharlanmak, işde kömek bermek, yza galaklyk bilen göreş we ş.m. Özara hereket etmek üçin giň mümkinçilikler toparyň agzalarynyň arasynda has pugta gatnaşyklaryň bolmagyna ýardam edýär we adamlaryň ýönekeý bir birleşmesine garanyňda onuň ähmiýeti ýokary bolýar. Onda hereketleriň öz kadalary – durnukly häsiýetleriň toplumy emele gelýär, olary ölçemek örän kyndyr. Topar gurama öwrülýär.

Adamlar näme üçin resmi däl toparlara we guramalara birleşýärler. Adamlar adatça, özleriniň haýsydyr bir resmi gurama näme üçin goşulýandyklaryny bilýärler. Adatça olar onuň maksatlaryna ýetmäge kömek edýärler ýa­da şunuň ýaly agzalygyň netijesinde girdeji görnüşinde hak­heşdek, ýa­da abraý almak isleýärler. Topara ýa­da resmi däl gurama girmek üçin adamlarda sebäpler hem bolýar, ýöne, köplenç, olar oňa düşünmeýärler. Resmi däl toparlara degişli bolmaklyk adamlara, zähmet hakyndan pes bolmadyk psihologik peýda berip biler. 

Resmi däl topara goşulmagyň iň möhüm sebäpleri:

· gatnaşma duýgusy;
· özara kömek;
· gorag;
· gürleşmek islegi;
· sulhuň almagy we umumy bähbitler.
1. Gatnaşma. Resmi däl topara girilmeginiň esasy sebäbi gatnaşma bolan islegi kanagatlandyrmaga çalyşmakdyr, ol adamyň iň güýçli islegleriniň biri bolup durýar. Barlaglar topara gatnaşmagyň we onuň goldawynyň adamlaryň işinden kanagatlanmagyna ýardam edýändigini görkezdi. Ýöne şu günki günde gatnaşma bolan islegleriň hemmeler tarapyndan ykrar edilendigine garamazdan, resmi guramalaryň köpüsi sosial gatnaşyklary güýçlendirmegiň üstünde meýilnamalaýyn tertipde işlemeýär we işgärler, köplenç halatda, şeýle ýagdaýlar üçin resmi däl guramalara goşulmaga mejbur bolýarlar.

2. Özara kömek. Islendik wagtda tabynlykdaky işgärleriň maslahat sorap ýa­da öz meselelerini ara alyp maslahatlaşmak üçin özüniň gönüden­göni ýolbaşçysyna ýüz tutmaga çäklendirilmedik mümkinçiligi bolmalydyr. Ýolbaşçy garamagyndaky işgärler bilen özüniň gatnaşyklaryny dykgatly seljermelidir. Şeýle pikiriň ýalňyş ýa­da dogrudygyna garamazdan, adamlar resmi guramadaky ýolbaşçysyndan haýsydyr bir tabşyrygy nähili ýerine ýetirmelidigini sorasalar, onda ol özlerini ýaramaz işgär hasap eder diýip pikir edýärler, köpüsi bolsa tankytdan gorkýar. Islendik guramada kofe içmek üçin arakesmäniň uzaklygy, ýolbaşçynyň işe dahylsyz gürrüňlere we degişmelere gatnaşygy, nähili geýinmelidigi ýaly möhüm bolmadyk ýagdaýlary düzgünleşdirýän birnäçe ýazylmadyk kanunlar bolýar.

Şeýle ýagdaýlarda olar, adatça, kärdeşlerinden kömek soraýarlar. Meselem, täze işe gelen işçi haýsydyr bir amaly nähili ýerine ýetirmelidigini düşündirmegi beýleki işçiden sorar, ýagny ol öňden bar bolan, tejribeli işgärleri öz içine alýan sosial topara goşulmaga çalşar. Bu ýagdaý olaryň ikisine­de, ýagny kömek soraýana-da, kömek berýäne hem amatlydyr. Şeýlelikde, kömek berilmegine bolan isleg dessine iki usul bilen resmi däl toparlaryň ýüze çykmagyna ýardam edýär.

3. Gorag. Adamlar hemişe güýjüň agzybirlikdedigini bilipdirler. Ilkidurmuş adamlarynyň toparlara birleşmeginiň esasy sebäpleriniň biri hem duşmançylykly daşky gurşawdan goranmak islegi bolupdyr. Goraga bolan düşünjeli isleg şu günki günde hem adamlaryň haýsydyr bir topara goşulmagynyň möhüm sebäbi bolup durýar. Biziň günlerimizde iş gurşawynda hakyky fiziki howp örän seýrek gabat gelýän ýagdaý bolsa­da, ilkinji kärdeşler arkalaşyklary çaýhanalarda ýygnanyşyp ýolbaşçylaryň bikanun hereketlerini ara alyp maslahatlaşýan adamlaryň sosial toparlarynyň binýadynda emele gelipdir. Şu günki günde hem aşaky derejedäki işgärlerinden durýan resmi däl guramalaryň agzalary kadalary bozýan ýoldaşlaryny goldamak bilen, biri­birini goraýarlar. Mysal üçin, zähmetiň howply şertleri bilen göreşde tagallalaryny birleşdirip bilerler. Işgärleriň menejerlere ynanmaýan mahalynda bu gorag wezipesiniň aýratyn ähmiýete eýe bolýandygy geň däldir.

Menejerler kähalatda gorag maksady bilen, adatça, öz bölüminiň işine guramanyň beýleki bölümleriniň goşulmagyndan goramak maksady bilen, resmi däl toparlary döredýärler. Mysal üçin, marketologlar, öz garşydaşlarynyň garşysyna dildüwşük guraýan görnüşde, önümçilik işgärlerine ýa­da maliýeçilere berilýän aýratyn hukuklary almaga synanyşyp bilerler. Bu ýagdaý adamlaryň ünsüni guramanyň maksatlaryna ýetmek ugrundaky işden sowýar. Resmi däl guramalaryň bu meselesi bölümleriň maksatlarynyň goşulyşmagyna we olaryň tagallalaryny tutuş guramanyň bähbidine gönükdirmäge bolan islegi ýene bir gezek tassyklaýar.

4. Gürleşmek. Adamlar öz töwereginde bolup geçýän zatlar barada (aýratyn hem olar öz işlerine degişli bolsa) bilesleri gelýär, emma resmi guramalaryň köpüsinde içki kommunikasiýalar ýeterlik derejede netijeli bolmaýar, kähalatda bolsa menejment garamagyndaky işgärlerden haýsydyr bir maglumaty gizleýär. Şonuň üçin hem adamlaryň resmi däl topara girmeginiň möhüm sebäpleriniň biri resmi däl kommunikasiýalar kanalyny – myş­myşlar kanalyny elýeter etmäge çalyşmak bolup durýar. Biz bu kanallar barada kommunikasiýa baradaky temada giňişleýin düşündirip geçipdik. Olar boýunça dürli habarlar we resmi çeşmelerden gelip gowuşmaýan ýa­da örän giç gelip gowuşýan beýleki maglumatlar ýaýraýar. Bu habarlar şahsyýetiň psihologik goraga we gatnaşma bolan isleglerini kanagatlandyrmaga, şeýle hem onuň işi bilen bagly maglumatlaryň çalt alynmagyny üpjün etmäge ukyplydyr.

5. Sulhuň almagy we umumy bähbitler. Adamlar, köplenç ýagdaýda, resmi toparlara özlerine ýakymly adamlara golaý bolmak üçin birleşýärler. Mysal üçin, kätipler we inženerler, köplenç, stollarynyň arasynda germew hem bolmadyk uly otaglarda işleýärler. Olaryň umumy zady köp bolýar we biri­biri bilen, köplenç, gowy gatnaşykda bolýarlar. Olar naharlanmaga bile gidýärler, iş we şahsy meselelerini ara alyp maslahatlaşýarlar ýa­da zähmet hakyny ýokarlandyrmak we zäh met şertlerini gowulandyrmak baradaky haýyş bilen ýolbaşçylaryň adyna bilelikde haýyşnama ýazýarlar. Uçarlaryň uçuş ekipažlarynyň mysalynda geçirilen barlag ýakynlyk faktorynyň täsirini aýdyň görkezdi. Şeýle netijä gelindi: adamlar, köplenç ýagdaýda, özlerinden birnäçe metr daşlykda işleýän adama garanyňda, özlerine gönüden­göni golaýdaky adam bilen ýakyn özara gatnaşyklary ýola goýýar. Mundan başga­da, adamlar adatça öz garaýyşlaryna görä, özleriniň gatnaşma, başarjaňlyga, goraga, hormata we ş.m. bolan isleglerini kanagatlandyrmaga ukyply adamlar bilen ýakynlaşmak isleýärler.

Resmi däl guramalaryň häsiýetnamalary. Resmi däl guramalaryň we olara adamlaryň näme üçin girýändikleriniň sebäpleriniň resmi guramalar bilen meňzeş, şeýle hem olardan tapawutlanýan häsiýetnamalary bolýar. Bu häsiýetnamalara düşünmek üçin aýratyn barlag geçirmek talap edilýär.

51-nji surat. Resmi däl guramalaryň  bölünişi
1. Durmuşy gözegçilik. Synag geçiren topar resmi guramalaryň öz agzalaryna durmuş gözegçiligi amala aşyrýandyklaryny görkezdi. Bu gözegçiligiň esasy gurluş kadalary – kabul ederlikli we kabul ederlikli däl, özüňi alyp barmagyň toparlaýyn standartlaryny bellemek we girizmek bolup durýar. Şahsyýetiň topar tarapyndan kabul edilmek we onda öz ornuny saklap galmak üçin şol kadalary berjaý etmelidir. Düzgün bolşy ýaly, resmi däl guramalarda nähili geýinmelidigi, özüňi nähili alyp barmalydygy, işiň kabul ederlikli görnüşleri we resminama babatynda takyk kadalar bolýar. Olaryň ýerine ýetirilmegini üpjün etmek üçin topar berk temmi çärelerini ulanyp biler. Eger adam özüniň durmuş isleglerini kanagatlandyrmakda resmi däl gurama bagly bolsa (bu örän ýygy bolýan ýagdaýdyr), onda bu örän berk we netijeli temmi bolup durýar.

Resmi däl gurama tarapyndan durmuş gözegçilik adamlaryň resmi guramanyň maksatlaryna ýetmäge bolan höweslerine, şeýle hem olaryň menejerlere we olaryň çözgütlerine bolan gatnaşyklaryna täsir edip biler.

2. Özgerişlere bildirilýän garşylyk. Adamlar resmi däl guramalary öz bölümlerinde ýa­da guramalarynda göz öňünde tutulýan ýa­da hakyky bolup geçjek özgerişleri ara alyp maslahatlaşmak üçin hem peýdalanyp bilerler. Düzgün bolşy ýaly, resmi däl guramalar özgerişlere garşylyk görkezýärler, bu, köplenç halatda, özgerişleriň şol guramanyň mundan beýläk hereket etmegine howp bolup durýandygy bilen düşündirilýär. Üýtgedip guramak, täze tehnologiýany ornaşdyrmak, täze işgärleriniň köp gelmegi bilen bagly giňeltmek we ş.m. resmi däl toparyň dargamagyna ýa­da özara hereket etmek we sosial islegleri kanagatlandyrmak mümkinçilikleriniň azalmagyna getirip biler. Kähalatda bu özgerişler bäsleşýän resmi däl guramalaryň derejesini we hukuklaryny pugtalandyrmaga kömek edýär.

Adamlaryň hakykatdan bolup geçýän wakalara däl­de, eýsem özleriniň kabul edýän wakalaryna seslenýändikleri sebäpli, teklip edilýän üýtgetme topar tarapyndan onuň hakyky bolşundan has beter howp ýaly kabul edilmegi mümkindir.

Eger toparyň agzalary özgerişlerde toparyň mundan beýläk hereket etmegine, özleriniň bilelikdäki tejribesine, sosial islegleriniň kanagatlandyrylmagyna, umumy bähbitlerine howply diýip hasaplasalar, özgerişlere garşylyk görkezilmegi gutulgysyz ýagdaý bolup biler. Menejment adamlary çözgütleri kabul etmek işine çekmek bilen ony peseldip biler.

3. Resmi däl liderlik. Resmi guramalar ýaly, resmi däl guramalaryň hem öz liderleri bolýar. Resmi däl lider bu statusa toparyň beýleki agzalaryna häkimlik edýändigi netijesinde, ýagny resmi guramanyň lideriniň ýetişi ýaly ýetýär. Iş ýüzünde olar şol bir serişdelerden peýdalanýarlar. Olary diňe resmi lideriň özüne resmi taýdan berlen ygtyýarlyklaryň goldawyndan peýdalanýandygy we adatça anyk funksional ugurda hereket edýändigi tapawutlandyrýar. Resmi däl lider bolsa, öňi bilen, toparyň ykrar etmegine daýanýar we esasy ünsüni adamlara we olar bilen özara gatnaşyklara berýär. Onuň täsir ediş çygry resmi guramanyň gurluş çäkleri bilen çäklenmeýär. Kähalatda resmi däl lider şol bir wagtda resmi lider hem bolup durýar, ýöne köplenç ol guramaçylyk iýerarhiýasynyň ýokary bolmadyk derejesinde durýar.

Adama resmi däl guramanyň lideri bolmaga mümkinçilik berýän faktorlar:

· ýaşy;
· işlän döwri;
· hünär derejesi;
· iş ýeriniň ýerleşýän ýeri;
· iş zolagy boýunça hereket etmek erkinligi;- şahsy häsiýetleri.
Bu häsiýetnamalar anyk toparyň gymmatlyklary bilen kesgitlenýär. Mysal üçin, resmi däl toparlaryň birinde ýaş oňyn häsiýetnama hasap edilýär, beýlekilerde bolsa şeýle hasap edilmeýär.

Resmi däl lider iki esasy wezipäni ýerine ýetirýär: ­ topara özüniň maksatlaryna ýetmäge kömek etmek; ­ topary goldamak hem­de ony pugtalandyrmak.

Kähalatda bu wezipeleri dürli adamlar ýerine ýetirýär, şeýle bolanda resmi däl toparda iki lider bolar. Olaryň biri toparyň wezipelerini ýerine ýetirmek bilen bagly meseleleri, beýlekisi bolsa sosial häsiýetli meseleleri çözer.

Resmi däl guramany dolandyrmak. Menejerler resmi däl guramalaryň resmi guramalar bilen bir hatarda özara hereket edýändiklerine düşünmelidirler. Bu faktorlara üns berenleriň we resmi däl guramalaryň döremegi ýaly meseleleri bilen meşgullanyp başlanlaryň ilkinjileriniň biri J.Homans bolupdy. 

Homansyň nusgasynda (52-nji surat) işiň görnüşleri diýip adamlar tarapyndan ýerine ýetirilýän wezipelere düşünilýär. 

Bu wezipeleriň ýerine ýetirilýän mahalynda adamlar biri­biri bilen özara hereket edýärler. 

Bu özara hereket bellibir duýgularyň ýüze çykmagyna – birek­birege we menejerlere oňyn ýa­da ýaramaz gatnaşyklaryň emele gelmegine getirýär. Bu duýgular adamlaryň öz işlerini nähili amala aşyrjakdygyna we geljekde nähili özara hereket etjekdiklerine täsir edýär.

Duýgular
Özara hereketler
52-nji surat. Homansyň nusgasy boýunça resmi däl  guramalaryň döreýşi
        Homansyň nusgasynyň menejmentiň hereketleriniň resmi däl toparlaryň peýda bolmagyna getirmän (wezipeleriň berilmegi özara hereketlere alyp barýar), eýsem resmi däl guramany dolandyrmaga bolan islegi hem aýdyň görkezýär. Toparyň duýgularynyň wezipelere hem, özara herekete hem täsir edýändigi sebäpli, olar resmi guramanyň netijeliligine hem täsir edip bilerler. 

Duýgularyň häsiýetine (oňyn ýa-da ýaramazdygyna) baglylykda olar netijeliligiň ýokarlanmagyna ýa­da pese gaçmagyna, şeýle hem iş den gaçmalara, işgärleriň geldi-geçerligine, şikaýatlara, şeýle-de üstünligi kesgitleýän beýleki faktorlara ýardam edýär. Şonuň üçin hem resmi däl guramalaryň menejerler tarapyndan döredilmeýändigine we olar tarapyndan doly derejede gözegçilik edilmeýändigine garamazdan, guramanyň öz maksatlaryna ýetmegi üçin olary netijeli dolandyrmak gerekdir.

Resmi däl guramalar bilen baglanyşykly kynçylykly meseleler we peýdalar. Resmi däl guramalara netijeli dolandyrmaga päsgel berýän iň uly meseleleriň biri menejerleriň olara bolan ýaramaz garaýyşlaryndan ybaratdyr. Käbir menejerler resmi däl guramalar netijesiz işleýän menejmentiň alamaty diýip hasap edýärler. Biziň bilşimiz ýaly, iş ýüzünde, resmi däl guramalaryň döremegi tebigy ýagdaýdyr; olar her bir guramada bardyr we menejmentiň beýleki wezipeleri bilen bagly ýagdaýlarda bolşy ýaly, kynçylykly meseleler bilen hem, peýdalar bilen hem baglanyşyklydyr.

Hakykatdan hem käbir resmi däl toparlar özlerini peýdaly alyp barmaýarlar we resmi maksatlara ýetmäge päsgel berýärler. Resmi däl kanallar boýunça, ýolbaşçylara bolan garaýşa ýaramaz täsir etjek nädogry habarlar ýaýradylyp bilner. Toparlaýyn kadalaryň toparyň netijeliliginiň menejment tarapyndan bellenen standartlardan pes bolmagyna getirýän halatlary seýrek däldir. Özgerişlere garşylyk görkezmek islegi, köplenç ýagdaýda, täzelige pesgel berýär. Ýöne bu ýagdaýlaryň ählisi, düzgün bolşy ýaly, diňe toparyň menejmentiň özüne bolan gatnaşygyna garaýşydyr. Kanuny ýa­da kanuny däldigine garamazdan, toparyň agzalary özleri babatynda adalatsyzlyk bar diýip kabul edýärler we oňa islendik adamyň adalatsyzlyga garaýşy ýaly garaýarlar.

Bularyň ählisi kähalatda menejerlere resmi däl guramanyň bolup biläýjek peýdalylygyny görmäge päsgel berýär. Adamlaryň toparda guramanyň maksatlaryna ýetmek üçin bilelikde işleýändikleri sebäpli, topara ygrarlylyk, köplenç, gurama ygrarlyga öwrülýär. Adamlar diňe ýola goýlan sosial gatnaşyklary ýitirmezlik üçin beýleki kompaniýalardaky has amatly işden ýüz öwrüp bilýärler. Toparyň maksatlary resmi guramanyň maksatlary bilen gabat gelip biler, resmi däl guramanyň netijelilik kadalarynyň bolsa resmi standartlardan ýokary bolýan halatlary seýrek bolmaýar. Mysal üçin, käbir guramalaryň güýçli topar düşünjesi menejmentiň degişli işleriniň netijesi däl­de, eýsem resmi däl özara gatnaşyklaryň netijesi bolup durýar. Hatda kommunikasiýanyň resmi däl kanallary, maglumatlary alyşmagyň resmi ulgamynyň üstüni ýetirmek bilen, kähalatda resmi gurama kömek edýär.

Menejerler resmi däl guramalar bilen netijeli hyzmatdaşlyk etme giň ýoluny tapyp bilmeseler ýa­da olary basyp ýatyrmak isleseler, olar bu bolup biläýjek peýdalaryň ählisinden peýdalanmak mümkinçiligini elden giderýärler. Islendik ýagdaýda, resmi däl guramanyň peýdalydygyna ýa­da zyýanlydygyna garamazdan, ol hereket edýär we ony barybir hasaba almaly bolar. Dolandyryjynyň haýsydyr bir topary dargadan halatynda hem onuň ýerinde, hökmany suratda, beýleki topar dörär, üstesine­de onuň ýobaşçylara örän ýaramaz garaýşy bolar.

Toparlaryň netijeliligini nähili ýokarlandyrmaly? Menejment diňe bir resmi däl guramalaryň mümkin bolan peýdasyny peýdalanmak we olaryň ýaramaz täsirini peseltmek üçin olary dolandyrmak däl, eýsem ol öz toparlarynyň we komitetleriniň netijeliligini hem ýokarlandyrmalydyr. Bu resmi däl guramalar – resmi guramanyň ýörite döredilen bölegi bolup durýandygy sebäpli, biziň guramaçylyk menejmenti barada aýdan zatlarymyzyň ählisi olara hem degişlidir. Tutuş gurama üçin bolşy ýaly, toparyň netijeli işlemegi üçin meýilnamalaşdyrmak, guramaçylyk, motiwasiýa we gözegçilik zerurdyr.

Toparyň häsiýetnamalaryna we ýygnaklary geçirmegiň usulyna baglylykda ol absolýut peýdasyz iş bolar ýa­da zehinli adamlary birleşdirmek, tejribe alyşmak we täze ideýalary döretmek üçin örän netijeli gural bolar. Ýygnaklaryň netijeliligini ýokarlandyrmak babatynda anyk maslahatlary bermezden öň toparlaryň netijeliliginiň umumy faktorlaryna seredeliň.

53-nji surat. Toparyň netijeliliginiň faktorlara bölünişi
1. Möçberi. Menejmentiň nazaryýetçileri uzak wagtyň dowamynda toparyň iň gowy möçberini kesgitlemäge çalyşdylar. Edara ediş, dolandyryş mekdebiniň wekilleri resmi topar uly bolmaly däl diýip hasap edipdirler. Mysal üçin, ol 3­9 adamy öz içine almalydyr. Top arlary öwrenmäge köp ýyllary bagyşlan häzirki zaman alymlary iň gowy san 5 diýip tassyklaýarlar. Geçirilen barlaglara laýyklykda, toparlaryň ýygnaklaryna hakykatdan 5 adamdan 8 adama çenli agza gatnaşýar.

Geçirilen barlaglaryň birnäçesi, düzgün bolşy ýaly, 5­11 adamdan ybarat bolan toparlaryň möçberi uly toparlara garanyňda has dogry çözgütleri kabul edýändiklerini görkezdi, şeýle hem 5 adamdan durýan toparlaryň agzalarynyň ondan uly ýa­da kiçi möçberdäki toparlaryň agzalaryna garanyňda, adatça, kanagatlanma duýgusy ýokary boldy. Ähli ýagdaýlardan ugur alanyňda, 2­3 adamdan durýan toparlarda adamlary ýokary jogapkärçilik biynjalyk edýär; 5 adamdan köp agzasy bolan toparlarda bolsa olaryň köp adamyň öňünde çykyş etmäge utanmaklary hem mümkindir.

Umuman alanyňda, topar ulaldygyça onuň agzalaryna biri­biri bilen gürleşmek we onuň işi we maksatlary babatynda ylalaşyk gazanmak kyn bolýar. Mundan başga­da, uly toparda resmi däl toparlara bölünmek meýli güýçlenýär, bu bolsa, düzgün bolşy ýaly, ylalaşylmadyk maksatlaryň peýda bolmagyna we ýaman niýetli üýşmeleriň döremegine getirer.

2. Düzümi. Şu ýagdaýda düzüm diýip meseläni çözmäge täsir edýän toparyň agzalarynyň şahsyýet häsiýetnamalarynyň we nukdaýnazarlarynyň meňzeşlik derejesine düşünilýär. 

Topary çözgütleri kabul etmek işine çekmegiň esasy sebäpleriniň biri hem amatly çözgüdi kesgitlemek maksady bilen, dürli pikirleri peýdalanmak bolup durýar. Şonuň üçin hem topara dürli häsiýetnamalary bolan adamlary goşmak maslahat berilýär, muny köp sanly barlaglar hem tassyklaýar. Adamlaryň käbiri taslamalaryň jikme-jikligine köp üns berýärler, beýlekileri umumy ýagdaýy görmäge ymtylýarlar, üçünjileri meselä ulgamlaýyn nykdaýnazardan çemeleşmäge we dürli jähtleriň özara baglanyşygyna seretmäge çalyşýarlar. Eger topara dürli­dürli adamlar girýän bolsa, ol gowy hilli çözgütleri köp işläp taýýarlaýar, sebäbi ara alyp maslahatlaşmak üçin köp garaýyşlar we pikirler hödürlenýär.

3. Toparlaýyn kadalar. Iş toparlaryny irki öwrenijileriniň ýüze çykaryşy ýaly, olaryň kadalary şahsyýetleriň özüni alyp barşyna we toparyň guramaçylyk maksatlaryna ýetmäge näderejede çalyşýandygyna täsir edýär. Kadalar toparyň agzalarynyň dykgatyna olaryň özüni alyp barşy we netijelilik babatynda garaşmalary ýetirýär hem­ ­de diňe öz hereketlerini şol kadalara laýyk getirmek arkaly şahsyýetiň topar tarapyndan kabul edilmäge we onuň goldawyny almaga bil baglap biljekdigi sebäpli, adamlara örän güýçli täsir edýär. Bu resmi däl toparlara hem, resmi toparlara hem degişlidir.

Guramanyň nukdaýnazaryndan kadalar oňyn hem, ýaramaz hem bolup 

biler. Oňyn kadalar guramanyň maksatlaryny we wezipelerini goldaýarlar hem­de olary amala aşyrmaga gönükdirilen özüňi alyp barşy höweslendirýärler, ýaramaz kadalar bolsa, tersine, guramanyň maksatlaryna ýetmäge ýardam etmeýän özüňi alyp barşa goldaw berýärler. Adamlary joşgunly işlemäge, öz guramaňa wepaly bolmaga, ýokary hilli önüm öndürmäge we sarp edijileriň isleglerini kanagatlandyrmaga bolan islegi höweslendirýän kadalar – olar oňyn kadalaryň mysallary bolup durýar. Ýaramaz kadalar kompaniýany peýdasyz tankytlamagy, ogurlygy, işe gelmezligi we öndürijiligiň pes derejesini höweslendirýär.

Barlag geçiren alymlaryň biri topara degişli kadalaryň bölünişini düzüpdir (54-nji surat), şunda aşakdaky kategoriýalary bölüp görkezýär.

54-nji surat. Topara degişli kadalaryň bölünişi
        Menejerler toparlaýyn kadalara ýüzleý teswirleme bermeden gaça durmalydyrlar. Mysal üçin, eger brigadirler topary ýolbaşçy bilen hemişe ylalaşýan bolsa, şol gurama bolan öz wepalydyklaryny görkezýän ýaly bolup görünmegi mümkindir, ýöne hakykatdan bu örän peýdaly bolmagy mümkin bolan başlangyçlaryň we pikirleriň basylyp ýatyrylmagyna getirer, bu bolsa öz gezeginde, düzgün bolşy ýaly, çözgütleri kabul etmek işiniň netijeliligini peseldýär.

4. Jebislik derejesi. Toparyň jebisligi – bu toparyň agzalarynyň biri­biri we topar babatynda özüne çekijilik derejesidir. 

Agzalary biri­birine sulhy almak bilen garaýan we özlerini ýakyn adamlar hasap edýän topar jebis topar bolup durýar. Şeýle topar komanda hökmünde örän gowy işleýär, şonuň üçin hem jebisliligiň ýokary derejesi, olaryň maksatlarynyň laýyk getirilen şertinde, düzgün bolşy ýaly, tutuş guramanyň netijeliligini ýokarlandyrmaga ýardam edýär. 

Toparlaýyn pikirleniş – şahsyýetiň toparda sazlаşygyny saklamak maksady bilen, haýsydyr bir mesele boýunça öz pikirini aýtmakdan ybaratdyr. Toparyň agzalary öz närazylygyny aýtmak bilen, özüni toparyndan bölünip aýrylýan ýaly duýýarlar we öz pikirini aýtmakdan saklanyp gaça durmaga çalyşýarlar. Toparlaýyn bir pikirlilik ýagdaýynda şahsyýet özünde başga maglumatlar ýa­da başgaça garaýyş bar hem bolsa, öňi bilen, ara alyp maslahatlaşmalaryň umumy ugruny goldamaga çalyşýar. Hiç kimiň başga pikir aýtmaý andygy sebäpli, hemmeler biragyzdan goldaýar diýip hasap edýärler, şeýlelikde, hiç kim beýleki adamlaryň başgaça pikir edip biljekdigi barada oýlanmaýar. Netijede, çözgütleri kabul etmek işiniň netijeliligi peselýär. Toparlaýyn pikirleniş ýagdaýynda orta hal, hiç kimiň göwnüne degmeýän çözgütleriň kabul edilmeginiň ähtimallygy ýokarlanýar.

Toparyň oňşuksyzlyk derejesi. Aýdylyp geçilişi ýaly, köp­dürlülik toparlaryň netijeliligini ýokarlandyrýar, ýöne ol oň şuksyzlygyň ýüze çykmak mümkinçiligini hem ýokarlandyrýar. Işjeň derejede pikir alyşmagyň peýdalydygyna garamazdan, şunuň ýaly ara alyp maslahatlaşmalar, köplenç halatda, jedelleriň ýüze çykmagyna we açyk düşünişmezlikleriň başga hili ýüze çykmalaryna getirip biler, bu bolsa örän ýaramaz ýagdaýdyr. Kiçi toparlardaky konfliktleriň sebäpleri we olary çözmegiň usullary guramanyň beýleki islendik birliginde bolýan ýagdaýlara meňzeşdir. 

5. Dereje (status). Guramada ýa­da toparda şahsyýetiň derejesi birnäçe faktorlar bilen, ýagny işlän döwri, wezipesi, edara jaýynyň ýerleşýän ýeri, bilimi, gatnaşyk saklamak endikleri, habarlylyk derejesi we tejribesi bilen kesgitlenilýär. 
Bu faktorlaryň täsiri toparyň gymmatlyklaryna we kadalaryna baglydyr. Geçirilen barlaglar toparyň agzasynyň derejesi näçe ýokary bolsa, onuň toparyň çözgütlerine şol derejede uly täsir edýändigini, ýöne onuň netijeliligini ýokarlandyrmaga hemişe ýardam edip durmaýandygyny görkezdi.

Kärhanada köp ýyllap işlemeginiň netijesinde alan ýokary derejesi bolan işgäre garanyňda uly kompaniýada uzak wagt işlemedik adamda gowy pikirler we bellibir ulgamda köp tejribe bolup biler. Netijeli çözgüdi kabul etmek üçin işe degişli bolan ähli maglumatlary hasaba almak we ähli pikirlerden dogry netije çykarmak zerurdyr. 

Toparyň agzalarynyň wezipeleri (rollary). Toparyň netijeliliginiň möhüm faktory onuň her bir agzasynyň özüni alyp barşy bolup durýar. Toparyň netijeli bolmagy üçin onuň agzalarynyň özüni alyp baryşlary onuň maksatlaryna ýetilmegine we sosial özara herekete ýardam etmelidir. Netijeli topar gurşawyny döretmek üçin wezipeleriň iki esasy ugry bardyr. Maksatlaýyn wezipeler toparlaýyn wezipeleri seçip almak we ýerine ýetirmek bilen, goldaw berýän wezipeler toparyň iş hereketini saklamaga we güýçlendirmäge ýardam edýän özüňi alyp baryş bilen baglydyr. 

Amerikan menejerleriniň köpüsi maksatlaýyn rollary oýnaýarlar, ýapon menejerleri maksatlaýyn rollary hem, goldaýan rollary hem ýerine ýetirýärler. 

Ýygnaklaryň netijeliligini ýokarlandyrmak boýunça maslahatlar. Menejerler köp wagtlaryny dürli ýygnaklarda geçirýärler, olaryň netijeliligi toparlaryň netijeliligine degişli bolan faktorlara baglydyr. Ýygnaklaryň netijeliligini ýokarlandyrmak üçin şu maslahatlar teklip edilýär.

1. Ýygnagyň gün tertibini takyk düzüň we ýygnak başlanmazyndan öň oňa ýene bir gezek serediň.

2. Toparyň agzalarynyň arasynda maglumatlaryň erkin alşyl­magyny üpjün ediň. Bu toparyň agzalarynyň goldaýan hem­de maksatlaýyn rollary oýnaýan ýagdaýynda mümkin bolar.

3. Toparyň agzalarynyň mümkinçiligini doly derejede peýdalanyň we olaryň çekişmä gatnaşmagyny höweslendiriň. Toparyň ähli agzalarynyň başarjaňlygyny, tejribesini, maglumatlaryny we ideýalaryny peýdalanmak gerek.

4. Toparyň agzalarynyň özleriniň goldamaýan pikirleriniň garşysyna, öz pikirlerini açyk we edepli aýdyp bilmekleri üçin ynamlylyk ýagdaýyny dörediň.

5. Düşünişmezliklere oňyn faktor hökmünde serediň we olary netijeli dolandyrmaga çalşyň. 

6. Ýygnagy çekişmäni gysgaça beýan etmek bilen jemläň we ara alyp maslahatlaşmalar bilen bagly geljekki anyk hereketleri sanap geçiň

13.2. Liderlik-ýolbaşçyyk we täsir etmeklik.

       Siziň bilşiňiz ýaly, toparlar we resmi däl guramalar şahsyýetiň özüni alyp barşyna hem­de guramaçylyk netijeliligine güýçli täsir edip biler. Menejer toparlaryň we şahsyýetleriň güýjüni, olar bilen özara gatnaşyklar dolandyryşyň çäklerinden çykýan hem bolsa, umumy maksatlara gönükdirmelidir. Bu wezipäni ýerine ýetirmegiň esasy mehanizmi liderlik we ondan düýpgöter aýratyn, ýöne özara ýakyndan baglanyşykly häkimiýet we şahsy täsir konsepsiýalarydyr. 

Ýolbaşçylyk, täsir we lider – menejer. Anyk usullaryň näme üçin netijesiz bolýandygynyň sebäplerini öwrenmek we menejeriň nähili işlemelidigi barada pikir öwürmek – bu pikirlenişi ösdürmek üçin örän gowy ýagdaýdyr. Ýöne menejment ugrundan nazary garaýyşlaryň biriniň hem hakyky netijelere getirmändigini belläp bolar.

Kimdir biri liderlik ähli soraglaryň jogaby bolup durýar diýip hasap edýän bolsa, ony dünýägaraýşy giň adam hasap edip bolmaz. Çylşyrymly guramanyň öz maksatlaryna netijeli ýetmegi üçin menejmentiň ähli wezipeleri netijeli ýerine ýetirilmelidir. Ýöne kommunikasiýalary we çözgütleri kabul etmek ýaly, liderlik tutuş dolandyryşyň içinden geçýär. Netijeli liderlik bolmasa, esasy dolandyryş wezipeleriniň birini hem netijeli ýerine ýetirmek mümkin däldir.

Guramaçylyk liderligi. Liderligiň netijeli menejmentiň möhüm goşundysy bolup durýandygyna garamazdan, netijeli liderler hemişe netijeli menejerler bolup bilmeýändigi belli. Lider diňe beýleki adamlara täsir edip bilen ýagdaýynda üstünlik gazanýar we kähalatda netijeli liderligiň resmi gurama päsgel berýändigi hem şübhesizdir. Mysal üçin, täsirli resmi däl lider iş toparynyň iş öndürijiliginiň kadalaryny ýa­da çykarylýan önümleriň hilini peseltmäge täsir edip biler. Ylmy­ ­barlag işini alyp barýanlar liderlik bilen menejmentiň arasyndaky tapawut barada şeýle ýazýarlar: «Menejmenti akyl we fiziki proses hökmünde kesgitläp bolar, onuň barşynda tabynlykdaky işgärler özleri üçin bellenen resmi borçlary ýerine ýetirýärler we anyk maksatlara ýetýärler. Liderlik bolsa ­ onuň barşynda bir adamyň toparyň agzalaryna täsir edýän işidir».

Menejer resmi guramanyň düşünjeli hereketiniň, ýagny oňa ygtyýarlyklary bermegiň netijesinde menejer bolýar. Ygtyýarlyklary bermek ýoly bilen hem ýolbaşçylyk etmek we adamlary yzyňa düşürmek ukybyny ýokarlandyryp boljakdygyna garamazdan, guramanyň erki boýunça lider bolup bolmaýar. Guramada adamlar öz menejerleriniň kimdigini hemişe bilýärler, ýöne kimdir biriniň liderdigine we yzyna düşürýändigine, köplenç, akyl ýetirmeýärler. Onsoňam liderleri ygtyýarlyklaryň çäkleri we gurluş düzüminiň serhetleri çäklendirmeýär. Menejeriň guramaçylyk iýerarhiýasyndaky ýagdaý barada aýdanyňda, onda onuň özi bilen guramaçylyk iýerarhiýasy boýunça asla baglanyşygy bolmadyk adamlaryň lideri bolup durýan wagty seýrek däldir. Kähalatda tabynlykdaky işgäriň wezipesi boýunça ýokary işgäri yzyna düşürýän ýagdaýlary hem ýüze çykýar.

Bu ýerde bizi, öňi bilen, guramaçylykly lider, ýagny bir wagtda netijeli lider we menejer bolup durýan adam gyzyklandyrýar. Onuň wezipesi beýleki adamlara özlerine tabşyrylan guramaçylykly işi ýerine ýetirer ýaly derejede täsir etmekdir. Alymlaryň köpüsi liderlige kesgitleme bermek bilen, lideriň guramanyň işine goşýan özboluşly goşandygyny emele getirmäge synanyşypdyrlar. Mysal üçin, Liderlik – bu adamyň garaýşyny ýokary derejä galdyrmak, onuň netijeliligini has ýokary standartlaryň derejesine ýetirmek we adaty çäklendirmeleriň çäginden çykýan şahsyýeti kemala getirmek ukybydyr.

Menejment bilen bagly liderlige biz şeýle kesgitleme berýäris.

· Liderlik – şahsyýetleri we toparlary guramaçylyk maksatlaryna ýetmäge gönükdirmek bilen, olara täsir etmek ukybydyr.
· Täsir etme – bir şahsyýetiň beýleki bir şahsyýetiň özüni alyp barşyny, gatnaşygyny, duýgularyny ş.m. üýtgedýän islendik hereketidir.
Bir adamyň beýleki adama täsir edip bilýän serişdeleri sypaýyçylykly haýyş etmeden başlap, tä zor salmaga çenli aralykda üýtgäp biler. Guramada «zor salmagyň» ekwiwalenti, mysal üçin, işden çykarmak howpy bolup biler.

Adam beýleki adamlara diňe öz ideýalary bilen täsir edip biler. Hiç bir guramada hiç hili resmi ygtyýarlyklary bolmadyk we şahsy özi hiç wagt güýç ulanmadyk Karl Marks tutuş XX asyryň taryhyna ägirt uly täsir etmegi başardy. Menejerler ýokary derejede öňünden görüp bolýan usul bilen we onuň öz ideýalarynyň diňe bir kabul edilmegine däl, eýsem hereket etmäge – guramanyň maksatlaryna ýetmegiň hatyrasyna hakyky işe alyp barar ýaly täsir etmelidirler. Netijeli lider bolmak üçin menejerde häkimiýet bolmalydyr we ol ondan peýdalanmalydyr.

· Ýolbaşçylyk – beýlekileriň özüni alyp baryşlaryna täsir etmek ukybydyr.
Menejmentde ýolbaşçylyga bolan isleg. Resmi ygtyýarlyklardan başga­da, menejere ýolbaşçylyk gerekdir, sebäbi ol özüniň instansiýalar hatarynyň çäklerinde we onuň daşynda hem adamlara bagly bolup durýar. Her bir menejer özüniň gönüden­göni ýolbaşçysyna, garamagyndaky işgärlere we kärdeşlerine bagly bolýar. Olaryň kömegi bolmasa, ol öz borçlaryny netijeli ýerine ýetirip bilmez. Köp menejerler öz guramalarynyň daşyndaky şahsyýetlere we guramalara hem bagly bolý arlar: üpjün edijiler, müşderiler, bäsdeşler, düzgünleşdiriji edaralar we kärdeşler arkalaşygy. Gowy bolan ýagdaýynda bu adamlar we güýçler menejer bilen hyzmatdaşlyga taýýar bomaly hem­de oňa özüniň wezipelerini ýerine ýetirmek üçin zerur bolan ähli zatlary bermeli. 

Özüniň göni gözegçilik edip bilmeýän faktorlaryna we adamlaryna şunuň ýaly baglylyk hem guramalaryň ýolbaşçylarynyň biynjalyk bol maklarynyň esasy sebäbi bolup durýar. Liderligiň gurallary bolan ýolbaşçylyk we täsir etme – bu menejeriň şeýle ýagdaýlarda üstünlik gazanyp biljek ýeke­täk serişdeleridir. Eger menejeriň özüniň netijeliligi bagly bolan adamlara täsir etmek üçin ýeterlik häkimiýeti ýok bolsa, ol maksatlary emele getirmek we beýleki adamlaryň kömegi bilen olary durmuşa geçirmek üçin serişdeleri alyp bilmez. Ýolbaşçylyk islendik guramanyň esasynda ýatýar we onuň gurluşy düzümini saklaýar, ýolbaşçylyk bolmasa gurama hem, tertip hem bolmaz.

Ýolbaşçylygyň balansy (deňagramlylygy). Bu baglylyk konsepsiýasy ýolbaşçylyk babatynda ýene bir giň ýaýran garaýşyň ýalňyşdygyny görkezýär. Köp adamlar ýolbaşçylyk beýleki adamyň duýgularyna, isleglerine we ukyplaryna garamazdan, öz erkini adamyň boýnuna dakmaga bolan ukyby göz öňünde tutýar diýip hasap edýärler. Eger bu dogry bolan bolsady, onda menejerler beýleki adamlara, iň bolmanda öz garamagyndaky işgärlere hemişe täsir edip bilerdiler. Ýöne şu günki günde täsir etmek bilen ýolbaşçylygyň onuň gönükdirilen şahsyýetine we ýagdaýlara hem­de lideriň ukyplaryna bagly bolup durýandygyny hemmeler ykrar edýär. Absolýut ýolbaşçylyk asla ýokdur, sebäbi hiç kim islendik wagtda ähli adamlara täsir etmäge ukyply däldir.

Mysal üçin, guramaçylyk gurşawynda ýolbaşçylyk diňe bölekleýin iýerarhiýa tertibinde kesgitlenýär. Anyk ýagdaýda ýolbaşçylygyň derejesi resmi ygtyýarlyklaryň derejesi bilen däl­de, beýleki adamyň baglylyk derejesi bilen kesgitlenýär. Bu baglylyk näderejede ýokary bolsa, siziň ýolbaşçylygyňyz özüňize bagly bolan adamdan şol derejede ýokarydyr. 

Tabynlykdaky işgärleriň ýolbaşçylygy. Adatça menejerleriň tabynlykdaky işgärler babatynda ýolbaşçylygy bolýar, sebäbi işgärler zähmet hakyny ýokarlandyrmak, iş tabşyryklary, gulluk boýunça ýokary wezipä çekilmek ýaly meselelerde oňa bagly bolýarlar. Ýöne käbir ýagdaýlarda tabynlykdaky işgärleriň hem menejerler babatynda ýolbaşçylygy bolýar, sebäbi ol işgärlerden çözgütleri kabul etmek üçin maglumatlar, beýleki bölümleriň ýardamy gerek bolan adamlary bilen resmi däl gatnaşyklar, tabynlykdaky işgärleriň öz kärdeşlerine täsiri we olaryň tabşyrylan işleri ýerine ýetirmek ukyby ýaly meselelerde olara bagly bolýar.

Tabynlykdaky işgärleriň ýolbaşçylygyny şertlendirýän faktorlary jemlemek bilen, şeýle ýazyp bolar:

Bir adam beýleki adama näderejede bagly bolsa, ol oňa şol derejede hem tabyndyr. Guramanyň agzalary maglumatlaryň, adamlaryň we gurallaryň elýeterliligine gözegçiligiň netijesinde biri­birine bagly bol ýarlar, biz olary şular ýaly kesgitleýäris.

· Maglumatlar – bu gurama, adamlar, kadalar, düzgünler, usullar we ş.m. baradaky bilimlerdir.

· Adamlar – bu guramanyň ähli agzalary we guramanyň olara bagly bolan, ýöne onuň çäklerinden daşdaky adamlardyr.

· Gurallar – bu guramanyň fiziki aktiwleriniň we serişdeleriniň islendik görnüşidir (enjamlar, maşynlar, pul we ş.m.).

Menejer käbir ýagdaýlarda garamagyndaky işgärleriň ýolbaşçylygynyň bardygy sebäpli, öz ýolbaşçylygynyň bir taraplaýyn tertipde işjeň peýdalanylmagynyň olaryň hem öz ýolbaşçylygyny görkezjek bolmaklaryna getirip biljekdigine düşünmelidir. Bu bolsa, düzgün bolşy ýaly, adatça, zähmetiň ýerliksiz sarp edilmegine we maksatlara ýetmekde ýaramaz görkezijilere getirer. Şonuň üçin hem menejer hemişe ýolbaşçylygyň maksatlara ýetmek üçin ýeterlik bolan, ýöne garamagyndaky işgärlerde alaçsyzlyk we nägilelik duýgularyny oýarmaýan amatly deňagramlylygyny saklamaga çalyşýar. Bu deňagramlylyk 55­nji suratda görkezilýär.

55-nji surat. Menejerleriň we tabynlygyndaky işgärleriň  ýolbaşçylygyň ýüze çykmagyna deňagramlylyk çemeleşmeleri
      Garamagyndaky işgärlerden başga, kärdeşleriniň hem menejer babatynda ýolbaşçylygy bolup biler. Mysal üçin, guramalarda kompýuter tehnikasyndan peýdalanylmagy kompýuter ulgamyny dolandyrýanlarynyň ýolbaşçylygynyň örän güýçlenmegine getirdi. Bir menejer beýleki menejere peýdaly maglumatlary, serişdeleri ýa­da hyzmatlary näderejede köp berýän bolsa, onuň ýolbaşçylygy şol derejede ýokarydyr.

Geçiren barlaglar netijeli menejere hakykatdan hem ýolbaşçylygyň gerekdigini, menejeriň hiç wagt öz ýolbaşçylygyndan zor salmak usulynda peýdalanmaly däldigini görkezdi. Tersine, ýolbaşç ylygyň hakykata  esaslanýan sosial keşbi toparlaýyn maksatlara ýetmek barada alada etmekde, topara maksatlary emele getirmäge kömek bermekde, topary maksatlara ýetmek üçin serişdeler bilen üpjün etmekde ýüze çykýar.

Ýolbaşçylygyň we täsir etmegiň görnüşleri. Diýmek, ýobaşçylyk etmek üçin täsir etmek gerek, täsir etmek üçin bolsa ýolbaşçylyk binýadynyň bolmagy gerek. Sagdyn pikir ýöretmelere görä, ýolbaşçylyga eýe bolmak üçin beýleki adamyň özüňize baglydygyny emele getirýän we ony öz isleýşiňiz ýaly hereket etmäge itergi berýän haýsydyr bir möhüm zada, iň bolmanda, daşyndan gözegçilik etmek gerek. Bu «haýsydyr bir zat» ähli adamlara mahsusdyr we ol Maslouwyň kesgitlän esasy isleglerinden durýar.Ýolbaşçylyk beýleki adam üçin möhüm bolan islegleri kanagatlandyrmak başarnygyna esaslanýar.

Täsir etmegiň ähli görnüşleri adamlaryň kanagatlandyrylmadyk isleglerini kanagatlandyrmak ýa­da olaryň kanagatlandyrylmagyna päsgel berýän, beýleki adamyň isleglerini ýerine ýetirmäge ýa­da özlerini alyp baryşlaryna baglylykda olaryň islegleriniň kanagatlandyryljakdygyna ýa­da kanagatlandyrylmajakdygyna garaşmaga meýillendirýär. Mälim bolşy ýaly, adamlar anyk hereketleriň netijesinde nämäniň bolup geçjekdigi babatynda garaşmalary emele getirýärler. Haýsydyr bir görnüşde hereket etmek bilen adam bu hereketiň öz islegleriniň ýagdaýyna edýän täsirini kabul edýär; lider bolsa şol adamyň özüni alyp barşyna eden täsiriniň netijesini kabul edýär. Wagtyň geçmegi bilen, lider hem­de tabynlykdaky işgär özüňi alyp barmagyň bellibir usulyny işläp düzýär (56-njy surat).
Ýolbaşçylyk dürli görnüşde bolup biler. Onuň bäş sany esasy gör nü şi bardyr:

1. Mejbur etmäge esaslanýan ýolbaşçylyk.
2. Sylaglamaga esaslanýan ýolbaşçylyk.
3. Ekspert ýolbaşçylyk.
4. Etalon ýolbaşçylyk.
5. Kanuny ýolbaşçylyk.
Guramaçylyk babatda ýokary maksatlara ýetmek üçin lider bu usullaryň ähl isini serişde hökmünde ulanyp, işgärleriň çekýän zähmetiniň netijeliligini ýokarlandyryp biler. Bu serişdeler, elbetde, netijeli ulanylmagy başarylmadyk ýagdaýda, olaryň kömegi bilen resmi däl lideriň guramanyň öz maksatlaryna ýetmegine päsgel berip biljek serişdeleri hem bolup biler.

56-njy surat. Lideriň tabynlygyndaky işgäre täsir ediş modeli
13.3. Liderlik-usul, ýagdaý we netijelilik.
       Geçen bölümde siz adamlara täsir etmegiň köp sanly bolup biläýjek netijeli täsir ediş usullary bilen tanyşdyňyz. Iş ýüzünde häzirki zaman guramalarynda haýsy usullar özüniň netijeliligini görkezdi? Özüniň garamagyndaky işgärleriň guramanyň maksatlaryna ýetmegi babatynda ähli tagallalary etmekleri üçin lider bolup durýan menejer özüni nähili alyp barmaly? 

Liderlik babatynda nazary garaýyşlara syn. Siziň geçen bapdan bilşiňiz ýaly, liderlik – bu şahsyýetleri we toparlary guramaçylyk maksatlaryna ýetmäge gönükdirmek bilen, olara täsir etmek ukybydyr. Indi biz «Lider bolmak üçin menejer özüni nähili alyp barmaly? Guramanyň maks atlaryny amala aşyrmagyň hatyrasyna işgärler dolandyrylanda haýsy täsir ediş serişdeleri we özüňi alyp barmagyň ülňüleri özüniň netijeliligini görkezdi?» diýen möhüm soraglara jogap bermeli bolarys.

Bu kyn soraglar bolup, olara jogap bermek ýeňil däldir. Liderlik nazaryýeti liderligiň has netijeli häsiýetnamalaryny we olaryň netijeliliginiň sebäplerini ýüze çykarmaga çalyşýar. 

Alymlar netijeli liderligiň möhüm faktorlaryny kesgitlemäge üç çemeleşmäni peýdalanypdyrlar:

– şahsy häsiýetler nukdaýnazaryndan çemeleşme; – özüňi alyp baryş çemeleşmesi; – ýagdaýa görä çemeleşme.
1. Şahsy häsiýetler nukdaýnazaryndan çemeleşme. Liderlik XX asyryň başynda, menejmentiň öwrenilip başlanmagy bilen bilelikde ylmy­barlaglaryň obýekti boldy, ýöne ilkinji uly ulgamlaýyn ylmy­barlaglar diňe 1930 – 1950­nji ýyllarda geçirildi. Olar netijeli liderleriň häsiýetlerini ýa­da şahsy häsiýetnamalaryny ýüze çykarmakda jemlenipdi. Bu häsiýetler nazaryýetine laýyklykda (şeýle hem ol beýik şahsyýetler nazaryýeti hökmünde hem bellidir), iň gowy liderlerde şahsy häsiýetleriň bellibir toplumy bolýar. Şu häsiýetleri ýüze çykarmak bilen, işgärleriň olary kämilleşdirip, netijeli liderler bolup biljekdigini aňladýardy. Ylmy­barlag işlerini geçirýänler, esasan, aşakdaky ýaly häsiýetlere üns berdiler.

1940­njy ýyllarda alymlar şahsy häsiýetler bilen liderligiň arasyndaky özara baglanyşyklar baradaky köp sanly maglumatlary seljerip başlapdyrlar. Gynansagam, geçirilen ýüzlerçe barlaglara garamazdan, olar islendik netijeli lider üçin häsiýetli bolan bir pikiri emele getirmegi başarmadylar. 1948­nji ýylda liderlik babatynda geçirilen ylmy­ ­barlaga toplumlaýyn seljerme geçirildi we şu çemeleşmäniň örän  çap raz netijeleri berýändigi ýüze çykaryldy. Hakykatdan hem, liderleriň, adatça, ýokary intellektlik, öwretmäge bolan ukyp, ygtybarlylyk, jogapkärçilik, durmuş işjeňlik we ýokary durmuş­ykdysady dereje bilen tapawutlanýandygyny ýüze çykarypdyr, emma netijeli lideriň häsiýetleriniň ýagdaýa baglylykda üýtgäp durýandygyny belläpdirler. Wagtyň geçmegi bilen, «Adam diňe bir gowy häsiýetleriň bellibir toparynyň bardygy üçin lider bolmaýar» diýen netijä gelipdirler, bu netije bilen häzirki zaman alymlary hem ylalaşýarlar.

57-nji surat. Lideriň esasy häsiýetleri
2. Özüňi alyp baryş çemeleşmesi. Häsiýetler nazaryýetine ynamsyzlyk güýçlendigiçe menejment nazaryýetinde bihewiorist mekdebiň orny barha ýokarlanyp ugrapdyr, şeýlelikde, liderligi öwrenmäge ikinji çemeleşmäniň lideriň özüni alyp barşynda jemlenmegi geň däldir. Lideriň özüňi alyp baryş çemeleşmesine laýyklykda, onuň netijeliligi lideriň şahsy häsiýetlerine däl­de, öňi bilen, onuň özüni alyp baryş tärine we garamagyndaky işgärler bilen gatnaşyklaryna baglydyr.

3. Ýagdaýa görä çemeleşme. Geçilen iki çemeleşmäniň hiç biri hem lideriň şahsy öz häsiýetleri ýa-da özüni alyp barşy bilen onuň netijeliliginiň arasynda durnukly özara baglanyşygy ýüze çykaryp bilmedi. Bu olaryň möhüm däldigini aňlatmaýar; olar islendik lideriň üstünliginiň aýrylmaz bölekleri bolup durýar. Emma has soňraky barlaglar lideriň netijeliliginde, köplenç, beýleki ýagdaýlaryň, ýagdaýa görä faktorlaryň, ýagny tabynlykdaky işgärleriň islegleriniň we häsiýetleriniň, tabşyrygyň häsiýetiniň, daşky gurşawyň talaplarynyň we lideriň ygtyýarynda bar bolan maglumatlaryň aýgytlaýjy rol oýnaýandygyny görkezdi. 

Netijede, liderligiň häzirki zaman nazaryýeti ýagdaýa görä çemeleşmäni teklip etdi. Häzirki zaman barlagçylary özüňi alyp barşyň nähili usullarynyň we liderleriň nähili häsiýetleriniň dürli ýagdaýlar üçin has laýyk gelýändigini ýüze çykarmaga synanyşdylar. Olaryň barlaglarynyň netijeleri dürli ýagdaýlaryň diňe bir dürli guramaçylyk gurluşlaryny talap etmän, eýsem liderligiň anyk ýagdaý bilen şertlendirilen dürli usullaryny hem talap edýändigini görkezdi. Başga sözler bilen aýdylanda, lider bolup durýan menejer dürli ýagdaýlarda özüni ýagdaýa görä alyp barmagy başarmalydyr.

Menejment bilen baglylykda liderlik usuly – bu lideriň öz erk- -isleginiň ýerine ýetirilmegini gazanmak we guramanyň maksatlaryna ýetmäge meýillendirmek arkaly, tabynlykdaky işgärler bilen özüni adaty alyp barşydyr.
Liderligiň usuly lideriň öz ygtyýarlyklaryny berýän derejesi bilen, ýagny onuň peýdalanýan ýolbaşçylyk görnüşleri we onuň öňi bilen nämeden ugur alýandygy – adam gatnaşyklaryndan ýa­da wezipeleri çözmekden ugur alýandygy bilen kesgitlenýär.

Islendik gurama şahsyýetleriň, maksatlaryň we wezipeleriň özboluşly utgaşmasydyr; her bir menejer ukyplaryň özboluşly toplumy bolan özboluşly şahsyýetdir. Şonuň üçin hem liderligiň anyk usuly biziň soňra getirýän haýsydyr bir kategoriýamyza takyk laýyk gelmeýär­de, bellibir şekilde bolýar. Bu şekiliň çetki nokatlaryny kesgitlemek üçin iki ulgam ulanylýar. Däp bolan ulgam usullary awtokratik usuldan liberal usul aralygyndan, ikinji ulgam bolsa işe gözükdirilen usuldan adama gözükdirilen usula çenli aralykda toparlanma bölýar. 

Birinji usul 58­nji suratda aýdyň görkezilýär.

Awtokratik-liberal Demokratik
Liderligiň usullary
58-nji surat. Liderlik usullarynyň awtokratik-liberal usuly Awtokratik we liberal liderlik

         Awtokratik lider – menejer awtoritar görnüşde hereket edýär. Onuň öz erkini yzyna eýerijileriň boýnuna dakmak üçin ýeterlik häkimiýeti bardyr we zerur bolan halatynda ol ýaýdanyp durman şeýle hem edýär. Ol tabynlykdaky işgäriň derejesi pesdir diýen pikirden ugur alýar. Başgaça, awtokrat lideriň işgärlere gatnaşygy «X» nazaryýeti diýlip atlandyryldy.

1. Aslynda adamlar işlemegi halamaýarlar we mümkinçilik bolan halatynda işden gaçýarlar.

2. Adamlaryň köpüsinde tekepbirlik bolmaýar, olar jogapkärçilikden gaçmaga çalyşýarlar we özleriniň ýolbaşçy edilenini kem görenoklar.

3. Adamlar ähli zatdan beter goraglylygy isleýärler.

4. Adamlary işletmek üçin olary mejbur etmek, gözegçilik etmek we temmi beriljekdigi bilen gorkuzmak gerek.

Şu aýdylanlardan ugur almak bilen, awtokrat, adatça, ýolbaşçylygy merkezleşdirýär, tabynlykdaky işgärleriň işini ussatlyk bilen bir düzüme düzýär we iş ýüzünde olary çözgütleri kabul etmäge çekmeýär. Ol öz ygtyýaryndaky ähli işlere berk gözegçilik edýär we netijeliligiň gerek bolan derejesini gazanmak bilen, psihologik taýdan zor salyp, mysal üçin, temmi beriljekdigi bilen gorkuzyp biler.

Eger awtokrat lider ýaramaz mejbur etmekden gaça durýan bolsa, öz häkimiýetini tabynlykdaky işgärleri sylaglamak üçin peýdalanýan bolsa, ony gowy niýetli awtokrat diýip atlandyrýarlar. Şeýle lider awtokrat bolup galýar, ýöne tabynlykdaky işgärleriň duýgulary we hal­ýagdaýy barada işjeň alada edýär. Hatda ol işgärleri meýilnamalaşdyrmak işine hem çekip biler, ýöne şunda çözgütleri kabul etmekde we olaryň ýerine ýetirilmegini gazanmakda hakyky ýolbaşçylygy özünde saklap galýar. Islendik ýagdaýda hem ol liderligiň awtokratik usulyny peýdalanýar, bu işiň jikme­jik bir düzüme düzülmeginde we işgärleriň özüni alyp barşyny berk tertipleşdirýän köp sanly kadalaryň girizilmeginde ýüze çykýar.

Demokratik lideriň iş gurşawynda adamlar baradaky düşünjesi awtokratik lideriň düşünjesinden düýpli tapawutlanýar. Muňa bolsa «Y» nazaryýeti diýlip atlandyrylýar.

1. Zähmet – bu tebigy hadysadyr. Amatly şertlerde adamlar jogapkärçiligi diňe bir öz üstlerine almak bilen çäklenmän, eýsem jogapkärçiligi almaga çalşarlar.

2. Eger adamlar öz guramasynyň maksatlaryny goldaýan bolsalar, onda olar öz­özlerini dolandyrarlar we öz­özlerine gözegçilik ederler.

3. Adamlaryň ygrarlylyk (loýalnost) derejesi olaryň maksatlaryň amala aşyrylandygy üçin alýan zähmet haklary bilen kesgitlenýär.

4. Meseleler çözülende işgärleriň döredijilige bolan ukyby ýygy bolýan ýagdaýdyr, ortaça adamyň intellektual mümkinçiligi bolsa doly derejede peýdalanylmaýar.

Şu sebäplerden ugur almak bilen, demokratik lider has ýokary derejelerde isleglerini, ýagny degişlilige, özbaşdaklyga we öz mümkinçilikleriňden peýdalanmaga bolan islegleri göz öňünde tutýan täsir ediş usullaryny ileri tutýar.

Demokratik usul bilen dolandyrylýan guramalarda tabynlykdaky işgärler çözgütleri kabul etmäge işjeň gatnaşýarlar we hereketlerde has köp erkinlikden peýdalanýarlar. Köplenç ýagdaýda, menejer guramanyň maksatlaryny düşündirip, işgärler bilen öz maksatlaryny, gura manyň maksatlaryny nazara alyp kesgitlemäge mümkinçilik berýär. Soň ra ol, düzgün bolşy ýaly, işi ýerine ýetirmegiň barşynda işgärlere gözegçilik etmeýär, diňe iş tamamlanandan soň oňa baha berýär. Munuň üçin gurama netijeli gözegçilik ulgamynyň zerurdygy aýdyňdyr. Şunuň ýaly menejer iş toparynyň maksatlarynyň guramanyň umumy maksatlaryna laýyk gelmegini we zerur bolan serişdeleri üpjün etmek bilen, öz wagtynyň köpüsini baglaýjy halka hökmünde hereket edýär.

Demokratik menejeriň adamlary zähmete has ýokary derejedäki islegleriň höweslendirýändiginden ugur alýandygy sebäpli, ol işgärleriň borçlaryny has kyn we gyzykly etmäge çalyşýar. Bellibir derejede olaryň işiniň özi olar üçin sylag bolup durýar diýen pikirden ugur alyp, ol adamlaryň öz­özlerini zähmet çekmäge höweslendirer ýaly ýagdaýy döretmäge çalyşýar. Hakyky demokratik lider garamagyndaky işgärlere meseleleriň köpüsini olaryň özleri, onuň kömegine garaşyp durman çözmelidir diýen pikiri döretmek isleýär, şeýle­de bolsa ol işgärleriň zerur bolan halatynda özüne kömek sorap ýüz tutup biljek açyklyk we ynam ýagdaýyny döretmäge çalyşýar. Munuň üçin ol iki taraplaýyn kommunikasiýany ýola goýýar we halypanyň ornunda çykyş edýär. Ol garamagyndaky işgärlere meseläniň düýp özenine düşünmäge kömek edýär, olary zerur bolan maglumat bilen üpjün edýär we hereketleriň saýlaw ugurlaryny gözlemegi we olara baha bermegi öwredýär.

Ilki bilen işiň we adamyň aladasyny edýän liderlik. Liderlik usullarynyň awtokratik we demokratik usullara bölünmegi – bu olary toparlanma bölmegiň usullarynyň biridir. Miçigan uniwersitetiniň mugallymy Rensis Laýkert dürli guramalardaky ýokary netijeli we netijesiz toparlary deňeşdirmek bilen, saýlaw usuly teklip etdi. Ol netijelilikdäki tapawudy menejerleriň liderlik usuly bilen düşündirip bolar diýip hasap edýär. «X» we «Y» nazaryýetlerindäki ýaly, ýokary we pes öndürijiligi bolan toparlaryň liderleri bellibir ýörelgäniň wekilleri hökmünde toparlanma bölündi, bu ýörelgäniň bir çetinde işden ugur alýan menejerler («X» nazaryýeti), beýleki çetinde bolsa adamlardan ugur alýan menejerler («Y» nazaryýeti) ýerleşýär.

Ilki bilen işiň aladasyny edýän lider, öňi bilen, iş tabşyrygyny düzüme düzmegiň we sylaglamagyň zähmetiň öndürijiligini ýokarlandyrmaga gönükdirilen ulgamyny işläp taýýarlamagyň aladasyny edýär. Şunuň ýaly lideriň nusgawy mysaly F.Teýlor bolup durýar. Aýdylyp geçilişi ýaly, Teýlor işi netijeliligiň tehniki ýörelgelerine laýyklykda düzüme düzüpdir we tabşyrygy artygy bilen ýerine ýetiren işgärleri sylaglapdyr.

	Ilki bilen işiň                     aladasyny  edýän 
Lider
	Ilki bilen adamyň  aladasyny edýän lider

Ilki bilen adamyň aladasyny edýän lideriň üns merkezinde adamlar durýar. Şeýle lider öndürijiligi adamçylyk gatnaşyklaryny kämilleşdirmek ýoly bilen ýokarlandyrmaga çalyşýar. Ol özara kömege üns berýär, işgärlere çözgütleri kabul etmäge işjeň gatnaşmaga mümkinçilik berýär, artyk howandarlykdan gaça durýar we özüniň guramasy üçin netijeliligiň ýokary standartlaryny belleýär. Ol garamagyndaky işgärleriň isleglerine dykgatly garaýar, olara meseleleri çözmäge kömek edýär we olaryň hünär derejeleriniň ösmegini höweslendirýär. Onuň hereketleri, hakykatdan hem, işgärleri dolandyryşa çekmäge esaslanýan usuly peýdalanýan lideriň özüni alyp barşyna meňzeşdir.

Menejment ýaly liderlik hem özboluşly sungatdyr. Şu wagta çenli barlagçy alymlara öz nazaryýetlerini doly esaslandyrmagyň başartma ýandygy hem şonuň üçin bolmagy mümkindir. Bellibir ýagdaýda tabynlykdaky işgärler barada alada etmek bilen, işi düzüme düzmek we wezipeleri, rollary takyk meýilnamalaşdyrmak we guramak gerek bolup biler, beýleki ýagdaýlarda bolsa iş gurşawyny düzüme düzmezden, işgärlere çözgütleri kabul etmäge gatnaşmaga mümkinçilik bermek bilen, täsiri güýçlendirmek zerur bolup biler. 
Tema:  14 Gözegçilik
14.1. Gözegçilik  wezipäniň  düỳp  manysy.

14.2. Gözegçilik  işi.

14.3. Maglumat-dolandyryjy ulgam.

14.1. Gözegçilik  wezipäniň  düỳp  manysy.

 Gözegçilik-bu guramanyň  öz  maksatlaryna  ỳetmegi üçin edỳän proses. Gözegçilik  wezipesi meseleleri ỳüze çykarmaga  we şol  meseleleriň krizisa  geçmezden  öň guramaň işini  sazlandyrmaga  mümkinçilik  berỳär. Gözegçiligi  üstünlikli işlemek  üçin  hem  peỳdalanmak  mümkindir.

             Gözegçiligi  üç  görnüşe  bölỳärler :

              1)Başlangyç

              2)Häzirki

              3)Tamamlaỳjy

Başlangyç  gözegçiliginden  öň  başynda  amala aşyrylỳar we kesgitlenen  düzgünler  we syỳasat görnüşinde ỳerine ỳetirilỳär. Başlangyç  gözegçilik  esasy  üç  ugurda  ulanylỳar: adam, material  we  malyỳe  resurslary.

Häzirki kontro  iş  ỳerine  ỳetirilende amala aşyrylỳar. Onuň obỳekti bolup  garaşly  işgärler çykyş  edỳärler we häzirki gözegçiligi  ỳolbaşçylar amala aşyrỳarlar.

         Tamamlaỳjy  gözegçilik iş  ỳerine  ỳetirilenden  soň  ỳa-da  goỳberilen  wagt  gutarandan soň  amala aşyrylỳar.

        Häzirki  we tamamlaỳjy  gözegçilik gaỳdyş  arabaglanyşyklara  esaslanỳandyr.

14.2. Gözegçilik  işi.

Gözegçilik prosessi üç tapgyrdan ybarat:

1) Ölçegleriň we standartlaryň  taỳỳarlamagy

2) Olar  bilen  real  netijeleriň deňeşdirilmegi

3) Zerur  sazlaşdyryjy hereketleriň  kabul  edilişi.

Birinji tapgyrda  standartlar  kesgitlenỳär.

Standartlar- bu anyk, ölçeỳän  maksatlar.

Standartlar  kesgitlenen  wagtyň  çägi  bilen  we anyk  ölçeg bilen  häsiỳetlendirilỳärler. Kesgitlenen  wagtyň möçberi(1-aỳ) we anyk  ölçegi (100000m) netijeliligiň görkezijileri  diỳlip  atlandyrylỳar. 

Olar öňde  goỳlan maksatlara ỳetmek  üçin nähili  netijeleri  gazanmalydygyny  anyk  kesgitleỳärler. Şoňa meňzeş  görkezijiler  meỳilnamalaşdyrylan  we ỳerine ỳetirilen  işlere deňeşdirmäge  mümkinçilik  berỳärler.

Ikinji tapgyrda  netijeler standartlar  bilen  deňeşdirilỳär. Bu tapgyryň işi aşakdakylaradan  jemlenỳär.

1) Gyşarmalaryň  möçberini  häsiỳetlendirmekde; 

2) Netijeleriň  ölçenmegi;

3) Maglumatyň  geçirilmegi  we oňa  bahanyň  berilmegi.

Gyşarmalaryň  möçberini  görkezijiler  bilen  standartlaryň  deňeşdirilmeginde üsti  bilen  kesgitlenỳär.

Üçinji  tapgyrda  gabat  gelỳän  hereket  ediş saỳlanylỳar:1

       1)Hiç zat  etmeli däl

       2)Gyşarmalary  ỳok etmek

       3)Standartda  täzeden  seretmek

14.3. Maglumat-dolandyryjy ulgam.

1)  Strategiki  meỳilnamalaşdyryş – bu  guramanyň  maksatlaryna  ỳetmek  üçin ỳolbaşçylyk   tarapyndan  kabul  edilỳän kararlaryň  we amala aşyrylỳan  hereketleriň toplumy.

Strategiki  meỳilnamalaşdyryş amalynyň düzümine dolandyryş  işiniň 4 sany  görnüşini  belläp  bolar.

Olara serişdeleriň paỳlanyşy, daşky  gurşawa uỳgunlaşma, içki  sazlaşyk we strategiki  öňünden  görmek degişli. 

   1)  Serişdeleriň   paỳlanyşy- bu tehnologiki tejribe, dolandyryjy  işgärler  we gaznalar ỳaly  çäklendiriji    guramaçylyk serişdeleriň  paỳlanyşyny  öz  düzümine girizỳär.

      2) Daşky  gurşawa  uỳgunlaşma- bu  guramanyň  daşky  mümkinçiliklere  we  howplara  uỳgunlaşmagyny  we  saỳlanỳan  strategiỳanyň  daşky  gurşawyň  talaplaryna  netijeli  gabat gelmegini  üpjün  etmegi  aňladỳar.

   3) Içki  sazlaşyk - bu  içki  operasiỳalaryň  netijeli  integrasiỳasyna  ỳetmek  maksady  bilen  guramanyň  güỳçli  we  gowşak  taraplaryny şöhlelendirmek  üçin  srategiki  işiniň   sazlaşygy.

    4) Strategiki öňünden  görmek - bu  menejerleriň düşünjeleriniň  ösüşine  esaslanỳar. Her  gurama geçen  strategiki  çözgütleriniň  tejribesiniň  esasynda, geljegi çaklap  biler.

  2)   Strategiki  meýilnamalaşdyryş alty  sany  yzygiderli tapgyrdan ybarat:

       - guramanyň missiỳasy;

       - guramanyň maksatlary;

       - daşky gurşawyň  seljermesi we daşky  gurşawa bahanyň berlişi;

       - guramanyň içki  güỳçli we  gowşak taraplarynyň  dolandyrjy derňewi;

       - strategiki mümkinçilikleriniň  seljermesi;

       - strategiỳanyň  saỳlawy.

        Missiỳa –bu guramanyň  esasy we  umumy maksadydyr. Missiỳa  guramanyň döredilmeginiň  sebäbini kesgitleỳär. Guramanyň  missiỳasy  kesgitlenende  aşakdaky  sebäpler  göz  öňünde tutulỳar:

       - guramanyň  amala  aşyrỳan  telekeçilik  işiniň  görnüşi;

       - daşky  gurşawyň  gurama  edỳän täsiri;

       - guramanyň medeniỳeti. 

        Missiỳany  ỳerine  ỳetirmek  üçin  maksatlary  işläp  taỳỳarlaỳarlar. Olar gysga  möhletli (1 ỳyl) orta möhletli (1ỳyldan  5 ỳyla çenli) we uzak  möhletli (5ỳyl we ondan ỳokary)  bolỳarlar. Maksatlar  anyk  we ölçenỳän  bolmalydyr.

 Mysal  üçin  ỳylyň dowamynda  300  müň  awtomaşyn  satmak, satuw  möçberini  85% çenli  ỳokarlandyrmak.

        Ýolbaşçylar  daşky  gurşawa  üç  tarapdan baha  berỳärler:

         - häzirki  strategiỳanyň  dürli  taraplaryna  täsir  edỳän üỳtgeşmelerine  baha      bermek;

 - firmanyň häzirki  strategiỳasyna howp döredỳän  sebäpleri kesgitlemek (bäsdeşlere gözegçilik etmek);

         - meỳilnama  düzedişleri  girizmek  ỳoly bilen  umumy  firmanyň  maksatlaryna  ỳetmek  üçin  mümkinçilik döredỳän sebäpleri  kesgitlemek.

   Daşky  gurşawyň  seljermesi- bu  firma  üçin  howplary  we  mümkinçilikleri kesgitlemek üçin  strategiki meỳilnamany  işläp taỳỳarlaỳanlaryň  gurama  täsir  edỳän  daşky  sebäplerine gözegçilik etmek  işi.

 Daşky gurşawyň  seljermesi    gurama  mümkinçilikleri  çaklamaga  garaşylmadyk  ỳagdaỳlar  üçin  meỳilnamany  düzmäge mümkin boljak  howplar  üçin  öňünden  ätiỳäç  ulgamynyň  we strategiỳalaryň  işlenip  taỳỳarlanmagyna  wagt berỳär.

       1 Gurama şu  wagt  nirede ỳerleşỳär?

       2 Geljekde  gurama  nirede ỳerleşmeli?

       3 Gurama özüniň  ỳerleşỳän  ỳerini  üỳtgetmek  üçin  näme  etmeli?

Howplary we  mümkinçilikleri 7 topara bölüp  bolỳar: ykdysadyỳet, syỳasat, bazar, tehnologiỳa, bäsdeşlik,  halkara  ỳagdaỳ  we durmuş  sebäpleri;

3)  Guramanyň  içki güỳçli we  gowşak taraplarynyň dolandyryjy derňewi.

Içki  kynçylyklary  kesgitlemek işine – dolandyryşyň  derňewi diỳilỳär

Dolandyryş derňewi- bu  guramanyň strategiki  gowşak  we güỳçli  taraplaryny ỳüze çykarmak  işi.

       Dolandyryş derňewe 5 sany wezipäni girizỳärler:

- marketing;

- malyỳe (buhgalteriỳa  hasabaty);

- önümçilik (operasiỳalar);

- adam resurslary;

- guramanyň medeniỳeti.

Mysal üçin: marketing  wezipesiniň  seljermesi 7 pudakda  jemlenỳär:

- bazaryň  paỳy we  bäsdeşlik  edip  bilmeklik;

- harytlaryň  assortimentleriniň  hili we üỳtgeşikligi;

- bazaryň  demografiki  statistikasy;

- bazaryň  derňewleri we açyşlary;

- müşderilere hyzmat ediş;

- netijeli  ỳerleşdiriş  we  reklama;

- girdejiler.

Önümçiligiň dolandyrşynyň  seljermesi  aşakdaky  soraglara  jogap  bermekde  jemlenỳär:

- biz öz önümlerimizi ỳa-da  hyzmatlarymyzy  bäsdeşlerden  arzan  edip  biljekmi?

- biz  näce üpjün edijilerden  garaşly?

- biziň  önümçilik  kuwwatlarymyz  täzemi?

- bäsdeşleriň hyzmat  edip  bilmejek  bazarlarynda  biz  hyzmat  edip  biljekmi?

- biziň gözegçilik  ulgamymyz  netijelimi?

- biz  önümçilik  işimizi  netijeli meỳilnamalaşdyryp  biljekmi?

      Guramalar  4 sany esasy  strategiki mümkinçiliklerini  peỳdalanyp  bilỳärler:

 1) çäkli  ösüş; 2) ösüş; 3) kemeltme; 4) strategiỳalaryň utgaşmagy.

     Strategiỳa - bu guramanyň  maksatlaryna  ỳetmek  ücin  we  guramanyň  missiỳasyny  ỳerine  yetirmek üçin  niỳetlenen  kompleksleỳin  meỳilnama.
 1)  Çäkli  ösüş  strategiỳasy  maksatlaryň  gazanylan  netijä görä  we inflỳasiỳanyň  depginine  görä  bellenmegi  bilen  häsiỳetlidir.

       Gurama  bu  strategiỳany  öz  ỳagdaỳy  bilen kanagatly  bolanda  ulanylỳar. Guramalar bu  strategiỳanyň  iň aňsast, amatly we töwekgelsiz  işlemegiň  usuly  bolany  üçin saỳlap  alỳarlar. 

        Bu  strategiỳany  senagatyň  durnukly  tehnologiỳaly  pudaklarynda  peỳdalanỳarlar.

  2)  Ösüş  strategiỳasy  geçen  ỳylyň,  görkezijileriň   derejesi  bilen deňeşdirilende  gysga we  uzak  möhletleỳin  maksatlaryň  derejesiniň,  her  ỳyl  ỳokarlandyrmak ỳoly  bilen amala  aşyrylỳar. Ösüş  içki  we daşky bolup  bilỳär. Içki  ösüş harydyň  assortimentiniň  köpelmegi bilen  bagly. Daşky  ösüş, bagly  pudaklarda, keseligine  ỳa-da  dikligine  amala  aşyrylỳar. Mysal üçin  öndüriji  lomaỳ  üpjün edỳän  firmany satyn alỳar (dikligine ösüş), ỳa-da  birmeňzeş  önüm  öndürỳän  firmany  satyn  alỳar (keseligine ösüş).

  3)    Kemeltme strategiỳasy (iň  soňky  mümkinçiligiň strategiỳasy).

          3.1 Işiň bes edilmegi ( ỳapma, ỳatyryş). Bu  strategiỳa  guramanyň  aktiwleriniň we maddy  gorlarynyň doly  satylmagyny  aňladỳar (algydarlar  bilen  hasaplaşmak  üçin).

          3.2 Artykmajy  aỳyrma. Guramalar  bu  strategiỳany  belli  bir  bölümi  ỳa-da işiň  görnüşini satmagy amatly  görenlerinde  peỳdalanỳarlar.

          3.3 Kemeltme we başga  ugur  alma. Bu strategiỳany guramanyň  görkezijileri  peselende, ykdysady  taỳdan pese  düşme  ỳuze  çykanda  ỳa-da  guramany  halas etmeli bolanda  peỳdalanỳarlar. Ýolbaşçylaryň  maksady  amallaryň  sanyny  kemeldip  we  şonuň  bilen dolandyryşyň  netijeligini  ỳokarlandyrmak.

    4)    Utgaşmak strategiỳasy. Hemme  strategiỳalaryň  utgaşdyrylyp  peỳdalanylmagyny  aňladỳar.

       Strategiỳanyň  saỳlawy.

       Strategiỳanyň  saỳlawuna  aşakdaky  sebäpler  täsir  edỳär:

1) Töwekgelçilik

2) Geçen  strategiỳalaryň  belligi

3) Guramanyň eỳeleriniň  hereketleri

4) Wagt  sebäbi

      Ýolbaşçylar  daşky  mümkinçilikleri we  howplary, içki  güỳçli  we  gowşak  taraplary,  strategiki  mümkinçilikleri  kesgitländen soň  strategiỳany  saỳlap  alỳarlar.

    4)  Taktika –bu  gysga  möhletli  strategiỳa. Taktikany  dolandyrşyň  ortaky  derejesinde  işläp taỳỳarlaỳarlar.

        Uzak  möhletleỳin  meỳilnamalar we taktiki meỳilnamalar  kesgitlenenden  soň,  gurama  agzalaryna  şol meỳilnamalary  doly  düşündirmek üçin  ỳolbaşçylar goşmaça  bellikleri  işläp taỳỳarlamaly. Şol  belliklere  guramanyň  syỳasaty degişli. Maksatlara  ỳetmegi  ỳeňilleşdirỳän we kararlary  kabul  etmek  üçin gerek bolỳan umumy  gollanma - guramanyň  syỳasaty  diỳilỳär.

        Syỳasat  esasan, uzak  möhletleỳin kesgitlenỳär, mysal  üçin, deň mümkinçilik syỳasaty, bitaraplyk  syỳasaty. Käbir  ỳagdaỳlar  karar kabul  edilende, köplenç  gaỳtalanỳarlar.Şonuň üçin  ỳolbaşçylyk  täzeden wagt  bilen synalyp  görlen  usullary  peỳdalanỳarlar we şolara  esaslanyp  standartlaşyrylan  tabşyryklary işläp  taỳỳarlaỳarlar.

        Düzgün - anyk  ỳagdaỳda  ỳerine  ỳetirmeli  hereketleri suratlandyrỳar. Düzgüne  görä  işleỳän  subỳekt  mümkinçilikleriň  we  adaty  hereketleriň  az  sanyna  eỳe  bolup  bilỳär. Haçanda  ỳolbaşçylar işgärleriň  hereketlerini çäklendirjek bolanda, olar  düzgünleri  işläp  taỳỳarlaỳarlar. Bu  bolsa  kesgitlenen  usul  bilen  kesgitlenen işleriň amala  aşyrylyşyny kepillenlendirmäge  mümkinçilik  berỳär.

        Düzgün - ỳeke täk  aýratyn  ỳagdaỳda  edilmeli  zady  kesgitleỳär. Düzgüne  görä  işleỳän  subỳekt  hiç-hili mümkinçilige  we azat  herekete eỳe  bolup  bilmeỳär. Düzgün  birnäçe  özara  bagly  hereketleriň  yzygiderliligini  kesgitleỳän ỳagdaỳa  degişli.

        Sazlaşyklylygyň  ỳokary  derejesini  üpjün etmek  üçin bỳujet  we maksatlar  boỳunça  dolandyryş ỳaly  dolandyryjy  gurallary  peỳdalanỳarlar.

        Bỳujet- bu san görnüşde  beỳan  edilen  maksatlara  ỳetmek  uçin san  görnüşinde  kesgitlenen serişdeleriň  paỳlanyşynyň  usuly.

        Bỳujet  düzmegiň tapgyrlary:

1. Ýokary  ỳolbaşçylar  tarapyndan  guramanyň umumy  maksatlarynyň  mälim  edilmegi.

2. Bölümlerde  çykdajylaryň sanawynyň taỳỳarlanmagy (6aỳ-1 ỳyl).

3. Ýokary  ỳolbaşçylar  bỳujet  boỳunça teklipleri  barlaỳarlar we seljerỳärler.Ondan soň  olary görkezmeleriniň  esasynda  bölümler  tekliplerini täzeden  düzedỳärler.Bu tapgyrda serişdeleriň paỳlanyşy  amala aşyrylỳar.

4. Jemleỳji bỳujetleriň taỳỳarlanmagy. Bu bỳujetlerde  gaznalaryň peỳdalanmasy  we  resurslar boỳunça  hasabatlar görkezilỳär. Ondan soň  ỳolbaşçylaryň gözegçilik   görkezijilerini  ỳerine  ỳetirmek  mümkinçiliklerini  kesgitmek  üçin  doly  hasabatlar  her işgäriň  ỳa-da  bölümiň  öndürijiligi  bilen deňeşdirilỳär.

    Maksatlar  boỳunça  dolandyryş- bu gözegçilik  bilen meỳilnamalaşdyrylyşy  birleşdirmäge  mümkinçilik  berỳän  dolandyryşyň  usuly. Maksatlar  boỳunça dolandyryş 4 tapgyrdan ybarat:

    1) Anyk we  gysga kesgitlenen pikirleriň  işläp taỳỳarlanmagy;

     2) Olaryň  amala aşyrylmagynyň  anyk  meỳilnamalarynyň işläp  taỳỳarlanmagy;

     3) Netijelere we  işlere  bahanyň  berilmegi, ölçenmegi we ulgamlaỳyn  gözegçilik;

     4) Meỳilnamalaşdyrylan netijelere  ỳetmek  üçin  gönükdiriji  çäreler.

     Anyk  maksatly  işgäriň  öndürijiligi  anyk  maksatsyz  ỳa-da  gaỳrat bilen  işlemegi  haỳyş edilen  işgärleriň  öndürijiliginden  ỳokarydyr.

      Tema № 15. Menejerlikde daşary ýurtlaryň tejribeleri.

      15.1. Adamlaryň aragatnaşygy barada Deýl Karneginiň wesýetleri.

      15.2. Amerikaly menejerler XXI asyrda.

      15.3. Ýaponiýa tejribeleri barada.

15.1. Adamlaryň aragatnaşygy barada Deýl Karneginiň wesýetleri.

Menejerlikde, ýagny dolandyryşyň täze görnüşinde ýagny öňde goýulan maksada ýetmek üçin adamlar bilen aragatnaşyk dogry guramak menejerleriň esasy wezipeleriniň biri bolup durýar. Bu işde menejerler Deýl Karneginiň wesýetlerini doy ulansalar örän peýdaly bolar.

Deýl Karnegi Amerikaly bolup, ol bütindünýä belli bolan adam gatnaşyklary baradaky leksion kursyň awtorydyr. Bu leksion kurs Amerikanyň we Kanadanyň 863 şäherinde hem-de başga ýurtlaryň 51 şäherinde okalýar. /1966 –njy ýylyň maglumaty /

Deýl Karnegiň wesýetleri üç bölümden durýar: birinjisi- dostlaryňy nähili gazanmaly; ikinjisi – adamlary nähili edip öz garaýşyň bilen ylalaşmaga çekmeli we üçünjisi – adamlara nähili täsir etmeli. Ol wesýetleri, gysgaça şu aşakdaky formada görkezmek bolar.
1. Dostlaryňy nähili gazanmaly

	Ýerine ýetirilmeli düzgünler
	Ol düzgünleri ýerinr ýetirmekligiň usullary.

	1.Hemme ýerde özüni oňat garşylanmagyny gazanmaly

2.Ýönekeý usul bilen özüň barada gowy pikir galdyrmaly.  

3.Eger siz şony etmeseňiz size gowuluk garaşmaýar.

4.Oňat gürrüňdeş bolmaklygyň ýeňil usuly.

5.Adamlary nähili gyzyklandyrmaly.

6.Nähili edip adamlary özüňe ýakynlaşmaly.
	1. Başga adamlar bilen hakyky gyzyklanmaly.

2.Ýylgyryň

3.Her dilde bolsa-da adamyň ady     onuň üçin iň bir süýji we iň bir gerek sesdigini ýadyňyzdan çykarmaň.

4.Oňat diňleýji bolmaly.     Başgalaryň özleri hakda gürlemegini goldaň.

5.Gürrüňdeşiň nämäni gowy görýän bolsa, şol hakda gepläň.

6.Gürrüňdeşiňi öwüň,ýöne ony ynançly ýerine ýetirmeli.  


3. Adamlaryň göwnüne degmän olara täsir etmekligiň düzgünleri
	Ýerine ýetirmeli düzgünler
	Ol düzgünleri ýerine ýetirmegiň usuly

	1.eger siz duýduryş berjek bolsaňyz, onda nämeden başlamaly

2.özüňe ýigrenç döretmäň, nähili edip tankyt etmeli

3.ilki öz ýalňyşlaryňyzdan aýdyp başlaň

4.hiç kim özüne göni buýrulany halamaýar

5.adamlara abraýlaryny saklamaga mümkinçilik beriň 
	1.gürrüňdeşiňi öwrenmekden we gowy taraplaryny bellemekden başlaň 

2.maşgalaryň ýalňyşyny göni aýtman, başga zadyň üsti bilen aýtmaly

3.ilki öz ýalňyşlaryňyzdan aýdyp başlaň, soň bolsa öz gürrüňdeşiňizi tankyt ediň 

4.gürrüňdeşiňe haýsy-da bir buýruk bermegiň deregine sorag beriň 
  5.Adamlara abraýlaryny goramaga   mümkinçilik bermeli

	6.adamalary üstünlik gazanmaga nähili höweslendirmeli

7. Adamlar hakda oňat piker ýörediň

8. Ýalňyşy aňsat düzetmek bolar diýen ýagdaýy dörediň

9. Siziň isleýäniňizi adamlaryň 

begenip etjegini nähili gazanmaly
	6.Adamlaryň bir ownujak öňdeligini we gazanan üstünliklerini makullýandygyňy bildiriň. Ak ýürekden, çynyňyz bilen baha beriň we öwgiňizi gysganmaň

7. Adamlar hakda oňat piker ýöretseňiz, olar şony gazanmaga çalşsalar

8. Tapawutlandyrmany ulanyň. Ýalňyşyň düzedilenini işleseňiz, ony aňsat düzedip boljak diýen pikiri ýaýradyň we ony adamlaryň aňsat düzetjekligini ynandyryň

9. Siziň 

Işleýäniňizi ýerine ýetirilende adamalaryň begenmegini gazanyň 


Garward uniwerisitetiniň professory Uilýam Jeýmsiň aýtmagyna görä adamlar özlerinde bolan aň düşünjäni we fiziki güýçleriň durmuşunda ujypsyzja bölegini ulanylýarlar. Esasy bölekleri bolsa ulanylman galýar.

Deýil Karneginiň bellemegine görä, onuň wesýetleri adamlaryň şol ulanylmaýan aň-düşünje we fiziki güýçleriniň resurslaryny durmuşda ulanyp bilmeklige niýetlenendir.

Ol wesýetleri durmuşyň häzirki wagtky aýratynlyklaryny göz öňünde tutup ulanyp bilmeklik diňe menejerlere başardýar. Ony başarmaýanlar menejer bolup bilmezler.

15.2.Amerikaly menejerler XXI asyrda.

Häzirki wagtdaky Amerikanyň Birleşen Ştatlarynyň ykdysadyýet, onuň öňde baryjy senagaty we zähmet öndürijiligiň derejesi baradaky maglumat köp adamlara belli bolsa gerek. ABŞ-da eýeçiligiň diürli görnüşleri ulanylýar. Professor M.A.Çernikowyň maglumatyna görä Amerikada şu aşakdaky eýeçiligiň görnüşleri bardyr: 

1. Döwlet sektory-15 %.

2. Korporasiýa-60 %.

3. Arenda / halk kärhanasy  -5 %.

4. Kooperatiwler- 5%

5. Hususy Kärhanalar-15% 

Käbir adamlar “Amerikada eýeçiligiň esasy bölegini hususy kärhanalar tutýar“ diýip, ýalňyş piki edýärler. Hakykatda bolsa, ýokardaky maglumatlatlardan görlüşi ýaly hususy eýeçilik eýeçiligiň görnüşleriniň diňe 15 % - ni tutýar.

Esasy bölegini bolsa-60% dürli görnüşli korporasiýalar tutýar. 

Emma professor B.Z. Minneriň bellemgine görä soňky ýyllarda ABŞ-da halk kärhanalryň sany ýyl-ýyldan artýar. Her ýylda olaryň sany 600-700-den artýar.

Amerikanyň senagatynyň zähmet öndürijiliginiň şu ýokarky derejä ýetmeginde we olaryň bäsdeşlik ukybynyň ýokary bolmagynda menejerleriň tutýan orny ulydyr.

Soňky wagtlarda bütindünýä ykdysady bäsdeşliklerde Ýaponiýanyň, Günorta Koreýanyň, Germaniýanynyň we beýlekileriň tutýan orunlarynyň güýçlenmegi we beýleki birnäçe sebäplre görä. Amerikanyň ykdysadyýetinde zähmet öndürijiliginiň ösüş depgininiň pese düşup başlamaklygy we bäsdeşlik ukyplylygyň kemelmegi köpleriň ünsüni özüne çekýär.

J. Greýsonyň we K. O. Delliň: “Amerikaly menejerler XXI-nji asyryň bosagasynda“ diýen monografiýalary şol meselelere bagyşlanandyr.olar öz monografiýasyny ABŞ-da gazanylan tejribelere we zähmet öndürijiliginiň ösüş depginini peseltmäge getiren negatiw proseslere we ykdysadyýetiň peýdalylygyny ýokarlandyrmak programmasyny işläp düzmeklige getirilenligine bagyşlapdyrlar. 

Olar öz işlerinde zähmet öndürijiliginiň ösüş depgininiň peselmeginiň ýetirjek zyýanyna amerikalaryň köpüsi entek aňşyrmaýar diýen pikiri ündeýärler we daşary ýurtly bäsdeşler zähmet öndürijiliginiň ösüş depgini we hili boýunça eýýäm ABŞ-nyň yzyndan ýetdiler, hatda ozdyular diýip belleýärler. Eger şeýle bolsa, onda XXI-nji asyryň başynda ABŞ dünýä boýunça ykdysadyýetdäki öňde baryjylyk ornuny ýitirer diýip belleýärler.

Olar öz işlerinde köp sandaky materiallaryň esasynda diňe bir ABŞ däl hatda başga ykdysady ösüş gazanan ýurtlar ykdysadyýetlerine derňew bermek bilen ykdysady ösüş gazanmaklygyň 1-nji şerti dolandyryş prosseslerini kamilleşdirmegiň esasynda zähmet öndürijiligini ýokary götermelidigini belleýärler. Eger amerikalylar zähmet öndürijiliginiň ösüş depginini peseldýän negatiw ugurlary düzetmeseler, onda 2010-nji ýylda ABŞ şu görkeziji boýunça ýedinji ýere düşer diýip tassyklaýar. 

Jekson Greýson we Karl O’Dell öz kitaplary bolan “Amerikanyň menejerleri XXI-ň bosagasynda” diýen öz ykdysady barlag işleriniň materiallarynyň bäş aýratynlyklaryny aşakdaky ýaly häsiýetlendirýärler.

Birinjisi: Bu iş esasan dolandyryş işgärlerine / menejerlere we profsoýuz ýolbaşçylaryna degişlidir. Ol zähmet öndürijiliginiň öndürilişiniň tehnologiýasyna we syýasata degişli bolman, amerikaň senagatynyň bäsdeşlik ukybyny ýokarlandyrmakda hususy bölümiň tutýan ornunyň derňewine we ABŞ-da degişli çäreler görülmese onda ýüze çykjak ýaramsyz netijelere bagyşlanandyr.

Işiň IV-bölüminde Amerikanyň bäsdeşlerine baha berilýär. Aýratyn hem Aziýa ýurtlaryndaky bäsdeşlerine Ýaponiýa, Taýwana, Günorta Koreýa, Gonkonga we Singapura.

Ikinjisi: Bu iş Amerikanyň bazar ulgamynyň ideologiýa tarapdan goralmagyna degişli bolman, onda Amerikada dolandyryş mehanizminde Aziýa tejribelerini, ýagny döwlet bilen işewürligiň özara peýdaly gatanaşyklaryny ulanmaklyga ündeýärler.

Üçünjisi: Olar öz işlerinde ykdysadyýeti dolandyrmakdaky Amerikalylaryň ýalňyşlaryny açyk görkezmeklige hemmeleri çagyrýarlar. Sebäbi ol ýalňyşlyklar we olaryň sebäpleri dogry görkezilip, olar öz wagtynda düzedilende Amerikanyň ykdysadyýetine zyýan bermän gaýtam, peýda berjekdigini ündeýär.

Dördünjisi: Olar Ýaponiýanyň ykdysadyýetini dolandyrmakda gazanan üstünliklerini bellemekden çekinmän, olaryň şol meselelerine göýberýän ýalňyşlyklaryna hem baha berýärler. Beýle etmek öz ýurduny söýmezlik däldir diýýär, sebäbi ykdysady sferada ýaşdaşlar biri-biri bilen duşman däldigini tassyklaýar.

Bäşinji: Olar Amerikanyň ykdysadyýetiniň käbir bölümleriniň bäsdeşlik ukyplarynyň peselenligi bilen ylalaşýarlar. Meselem: iri metallurgiýa kompaniýalaryň. Ýöne beýle pikirleriň garşysyna birnäçe mysal getirmek bilen zähmet öndürijiliginiň ösüş depginini ýokary galdyrýanlary we bäsdeş ukyplaryna has berkidýänleriniň köplügini belleýärler. Meselem:  “Nukor ”, “Çepperler” we “Uorsingtan” kompaniýalary.

15.3.Ýaponiýa tejribeleri barada.

50-nji ýylaryň başynda bütin dünýäde “Ýaponiýada ýasalan” diýen belgisi pes hili haryt diýen manysyny aňladýardy. Şol wagtlar “Ýaponiýada ýasalan” diýen sözleri adamlaryň göz öňünde oýunjak saýawanlary we “Toýota” firmasynyň pes hili “Toýonet” markaly awtomobili göz öňüne gelýärdi. 

Häzirki wagtda bolsa “Ýaponiýada ýasalan” diýen belgi ähli ýurtlarda ýokary hilli, kepillikli haryt diýen manyny aňladýar.

Bu ägirt üstünlik ýöne ýerden gazanan däldir. Bu üstünlik Ýapon alymlarynyň inženereriniň we menejerleriniň irginsiz-ýadawsyz işleriniň netijesinde emele gelendir.

Ýaponiýanyň häzirki zaman ykdysadyýeti, senagat we dolandyryş mehanizmi derňew edilende, zähmet öndürijiliginiň ösüşiniň ýokary depginleri we dünýäde iň ýokary hiller gazanylmagynyň sebäplerini bäş görnüşde görmek bolar:

1.  Ýaponiýa zähmet öndürijiliginiň ösüşiniň iň bir zerur çeşmesi hemme unsung okuwa berilmegidir. “Sony”-ni esaslandyryjy Ibuka öz “Çagalar bagy-bu örän giýç” diýen kitabynda: “Okuw çaga eneden doganda başlanyp, adam ölende bolsa gutarýar” diýip belleýär. Ýaponiýaly ene-atalr bu ýörelgäni durmuşa geçirmäge çalyşýarlar.

Ýaponiýada mekdebe çenli çagalaryň 63% ýaslylara gatnaýarlar, çagalar bagyna bolsa dört ýaşlylaryň 80% we bäş ýaşlylaryň 90% gatnaýar.

Ýaponiýa başlangyç we orta mekdeplerde okuwçylara okadyşlaryň hili boýunça dünýäde birinji ýerde durýar. / Roýat we Uain maglumatalaryna görä / ol ýerde mekdep mugallymlaryna köp üns berilýär. Ýaponiýada ol mugallymlaryň aýlyk haky 1983-1984-nji ýyllarda ýurtdaky ortaça aýlyk hakdan 2,4-esse köp boldy.

Mundan başgada Ýaponiýanyň başlangyç mekdep okuwçylarynyň üçden biri we orta mekdep okuwçylarynyň ýarysy “Ýuka” mekdebine goşmaça gatnaýarlar. “Ýuka” mekdebi yza galak okuwçylar üçin bolman, ökde okuwçylar üçindir. Eger Ýaponiýanyň mekdeplerinde okuw şeýle-de gowy okadylýan bolsa, onda “Ýuka” mekdebi name üçin gerek diýilende? “Ýuka” mekdebi okuwçylaryň has gowy ýetişmegi üçin niýetlenendir.

Ýokary okuw jaýlarynda okadylyş depgini mekdeplere görä asudarak. Ýapon ýaşlary ýokary okuw jaýlary tamamlap döwlet ýa-da hususy sektorlara işe gidenlerinden soň hem okuwyny dowam edýärler.

2. Üýtgeýän şertlere çalt öwrenişmek. 

Ýaponiýalaylar köp kynçylyklary başyndan geçirdiler:  graždanlyk we beýleki urşlary, ýer yranmasyny, ýangynalryny, taýfunlaryny, ýekerilmäni, bombalanyşy, amerikan okupasiýasyny, energetic krizis we beýlekileri. Bir ýaponlynyň aýmagyna görä: “Biz krizissyz oňyp bilmeýäris” diýýär. Şeýle-de bolsa ýaponlylar şeýle bir adamalar, ýagny olar her hili kynçylyklardan özlerini alyp çykyp bilýärler. Sebäbi olar üýtgeýän şertlere çalt öwrenişýäler.

Ýaponiýalylaryň başgalardan tapawudy: garaşylmaýan kynçylyklara, tehnologiýanyň üýtgemegine we dünýä bazarynyň üýtgeýän şerlerine yzygiderli çalt öwrenişip durmagyndadyr.

3. Maksada ymtylmak. 

Ýaponlar has mahsus bolan maksada ymtylamaklyk dünýä bazarlaryndaky bäsdeşlikde köp halatlarda üstünliklere getirýär. 

Daşary ýurtlar Ýaponiýada bolanlarynda ýapon işgärleriň özlerini alyp baryşlarynyň özboluşlygyna üns bermän durup bilmeýärler. Olar özleriniň teripliligi, işeňirligi we maksada ymtylmakly hereket edýänligi bilen tapawutlanýarlar. “Haçanda iş arakesmesi gutaranda olar öz iş ýerlerine ylgap diýen ýaly gidýärler” diýip, “Forduň” prezidenti Poling aýdaýar.

Ýaponiýanyň bäsdeşi bolan “Kseroks” firmasynyň prawleniýasynyň başlygy Dewid Kiris Ýaponiýada bolandan soň şeýle diýýär:

“Her gezek Ýaponiýadan gaýdyp gelemde özümi bir wagtda hem gorkuly hem-de sussybasgyn duýýaryn”.

4. Ýaponiýanyň jemgyýeti başgalar barada özleriniň jebisligi bilen tapawutlanýarlar.

Ýaponiýada adamalaryň özra gatnaşyklary, firmanyň içindäki gatnaşyklar we döwlet sektorlary bilen hususy sektorlaryň gatnaşygy az çaknyşykly bolýarlar.

Ýaponiýada jemi 12 müň ýurist bardyr. Onuň azdygynyň esasy sebäplerinden biri hem ýaponlylar dawany çözmeklige we öz hukuklaryny goramaklykda, hukuk ulgamyna az ynam edýärler. Esasan olar öz hususy aragatnaşyklaryna we özara jogapkärçiliklerine daýanýarlar. Ýaponiýada dil bilen geçirilen ylalaşyk ýazuw üsti bilen baglaşylan ylalaşyga ähmiýeti uly bolýar.

Ol ýerde iri kompaniýalaryň köpüsiniň özleriniň hukuk gulluklary ýok. Eger ýuristler juda gerek bolan halatlarynda, onda olary çagyrýarlar.

 Ýapon kompaniýalary ylalaşyklara hukuk resminama hökminde garaman, oňa gatnaşyklary sazlamanyň esasy hökminde garaýarlar.

5. Ýaponiýada harytlary hem-de hyzmatlary etmekleriň düşewintliligi we hili barada başga ýurtlara garanda köp alada edýärler.

Düşewintliligi we hili ýokary götermek-Ýaponlar üçin filosofiýanyň bir görnüşi, ýaşaýyş durmuşynyň bir bölegidir. Olar üçin düşewintliligi we hili ýokary götermek milli däbe öwrilip gidenliligi Ýaponiýanyň iki inistitutynyň mysalynda görkezmek bolar-öndürijiligiň Ýapon merkezi /OÝAM-1955-nji ýylyň mart aýynda döredilen / we Deming adyndaky hil boýunça sylag /1950-nji ýylda döredilen /.

OÝAM-yň merkezi Tokiýada bolup, Ýaponiýänyň ýene 9 şäherlerinde onuň sebit merkezleri barydr. Umumy işgärleriniň sany-325 adam. OÝAM-yň bölümleri Waşingtonda, Londonda, Parižde, Rimde we Germaniýada bardyr.

Deming adyndaky sylag häzirki awgtda Ýaponiýada harydyň hili barada berilýän iň ýokary sylagdyr. 34 ýylyň içinde bu sylag 119 gezek gowşuryldy, ortaça her ýylda 4 gezek.

Ýaponiýada ösüşiň sebäpleriniň bu 5 görnüşiniň üstünde durup geçmek bilen Ýaponlylar ýalňyşsyz işleýänler diýen pikiri ündemekden biz daşda durýarys. Olaryň içinde hem özlerine mahsus bolan ýalňyşlyklar hem ýetmezçilikler bar, ýöne ýaponlylar olaryň üstünde işleýärler.

Häzir bolsa “Omron” atly Ýapon firmasynyň materiallarynyň esasynda Ýaponiýadaky dolandyryş mehanizmi we menejerleriň işi bilen tanyş bolalyň.

1933-nji ýylda  Kadzuma Tateisi tarapyndan  esaslandyrlan “Omoron ” Ýapon kompaniýasy “Hemmelere gowy parahatçylyk üçin işlemeli “ diýen şygar bilen işleýändir.

Kadzuma Tateisiň aýtmagyna görä “Omron ” ilkiu işläp baş”landa ondan 110 adam işleýärdi, häzir bolsa onda 15 müň adam işleýär. Beýle diýildigi biz diňe 15 müň adam bilen işsalyşman, 15 müň sany durmuşa we işe garaýyş bilen, 15 müň dürli bilim derejesi we durmuş tejribesi bilen 15 müň sany adamlaruň hüý-häsiýeti we ýetmezçilikleri bilen iş saluşýanlygymyzy aňladýar. Onuň beýle diýmegi kompaniýanyň dolandyrylmagyň filosofiýasynyň bir ölegidir.

Döredilen döwründen häzirki wagta çenli “Omoron ” kompaniýasy Kadzuma Tateisiniň yolbaşçylyk etmeginde ägirt uly üstünliklere ýetdi. Bu üstünlik aňsatlyk bilen gazanylmandyr. Önümçiligi dolandyrmak, kommersiýa barada, işgärleri ýetişdirmekde, tehnologiýany kämilleşdirmekde we kompaniýanyň dünýä bazaryndaky bäsdeşlik ukybyny ýokarlandyrmakdaky üstünlikler hut  Kadzuma Tateisiň özüniň ýolbaşçylyk edip ägirt uly işler geçirmegiň netijesinde gazanyldy. 

Olaryňäbirlerini mysal ücin getirýäris:

1890 ý. -  Kumamnotoda Kadzuma Tateisi doguldy. /direktorlar Sowetini dörediji we onuň başlygy/

1933- K.Tatesisi Osakede “ Tateisi elektrik Manufekçuring” kompaniýasyny esaslandyrýar we işewürlikine başlaýar.

1935- Işewürliki elektromagnit relesini öndürmäge ýöriteleşdirmek üçin täzelikler girizilýär.

1936- Osakada täze fabrigi açylýar.

1940-Fabrigiň täze korpusy işe girizilýär. AU-tipli elektromagnit relesi işlenip taýýarlanylýar. 

1942 –K.Tayeisi “Misubisi Elektrik Korporeýşn ” üçin fabrikany taslaýar.

1944 –Kiotodaky “Setiku Sinema Karp” kinostdudiýanyň jaýlaryna eýecilik etmek hukugy satyn alynýar, olar soňundan fabrika öwürdiler.

1946-Brinji gezek firmanyň belligi “Omron” ulanylýar 

1947-Döwlet “Omrona” taslama –önümçilik kompaniýasy statusyna berdi.

1948- 2 milion ýen kapitaly bolan „Tateisi elektronik” kompaniýsy döredilýär.

1949- „Dodž” kompaniýasynyň iski boýunça elektrotoklaryň çäklendirijisiniň togtadylýar. 

Şol bir wagtda işgärleriň sany kemeldilýär.

1953- Kompaniýa doly dikeldildi.

1955-Kompaniaýanyň işjeňligini güýçlendirmek üçin dolandyryşyň täze görnüşi dolandyryşy merkezlerden daşlaşdyrylan görnüşi girizildi.  ” Tateisi elektronik” atly söwda firmasy we ylmy-barlag, hem-de konstruktor-tejribeçilik laboratoriýasy açyldy.

1957-Ýörite guralan stadionda Tateisi ähli firmalaryň işgärleriniň arasynda sport ýaryşyny geçirdi.

”Hil hemmeden öňürti” diýen şygar saýlap alyndy.

1958- ”Omron” sözi firmanyň belligi hökmünde tassyklanyldy.

1960-Elektronikanyň meselelary barada kompaniýalaryň çalşyklary işläp başlandy.

1962-kompaniýanyň paýnamalary satylyp başlandy. ”K” esasynda ýolbaşçylyk etmegiň täze ulgamy girizildi.

1964- ”Neo-K” görnüşli ”Inda Tataesi” adyny alan täze kärhana döredildi.Inda şäherinde elektronikany öndürýän kärhana açyldy.

1967- dünýäde birinji bolup rakowy kletkalary gözläp tapýan awtomatiki pribor döredildi.

1969- kredit kartoçkalary identifisirowat edýän awtomat döredildi.

1971- dünýäde birinji bolup nagt pul berýän awtomat döredildi we Misubisi bankynda oturdyldy.

- ”Omron de Bahýa Kaliforniýa” – atly Mehikoda ”Omronyň” birinji daşary ýurt kompaniýasy açyldy.

- Angliýada ”Tori Omron l.t.d.” atly bileleşen kärhanasy döredildi.

1974 – dünýäde birinji bolup elektron kolkulýatorda ulanylýan, suwuk kristallaryň esasynda reňkli şekilleri bolan displeýler döredildi.

1976 – Menejerligi gowulandyrmak barada Kommitet döredildi. Kompaniýada guramaçylyk üýtgeşmeleri girizildi.

-Kompaniýanyň paýnamasy Osaka biržasynda bellege alyndy.

1977 – Ýaponiýada birinji bolup ganyň kletkalaryny derňew edýän kompýuterli analizator döredildi.

1981 – kompaniýada mugt medisina hyzmatlary ulgamy girizildi.

1982 – ”Keýsinkan” adyndaky ”Omronyň” işgärleri ýetişdirýän merkeziniň gurluşygy tamamlandy/

- Optiki aragatnaşyk ulgamynyň taýýarlanyşygyna gatnaşylýanlygy yglan edildi.

- ”Uly işewürligiň sindromy” kompaniýada ýüze çykyp başlanlygy K.Tateisi belledi.

- dolandyryş ulgamsynyň we önümçilik gurluşynyň düýpli üýtgedilýänligi yglan edildi.

- Korparasiýanyň ähli dünýäden öten işgärlerine hormatyna monument gurlup dikeldildi we olara doga okaldy.

- ”Omronyň” dünýäden öten işgärleriniň çagalaryna stipendiýa bellenildi.

1983-nji ýyllaryň ortalarynda „Omron Tateisiniň” ýolbaşçylary kompaniýada üýtgeşikler geçirdiler. Ol işleriň maksady kompaniýanyň ” ýokuşan keselden” ýagny Kodzuma Tateisiniň atlandyrylan  ” Uly işewürlikiniň ” sindromyndan ” bejermekdi.

   Hususy işewürligiň bu ”keselini ”ýapon gazet žurnallary başgaça : ” Angliýa ” ýa-da  ” Fransuz  keseli” diýip atlandyrdylar.

Uly işewürligiň sindromyna mahsus bolan häsiýetler şulardyr: dolandyryş apparadynyň has çişirilmegi we merkezleşdirilmegi, ýönekeý netije çykarylmagyň deregine ýörite býurokratik ulgamynyň ulanylmagy, netije çykarmak üçin ýörite býurokratik ulgamlarynyň ulanylmagy netije çykarmak üçin ýörite ýygnaklaryň we gürruňleriň geçirilmegi, netije çykarmak işleriň bir bölümden beýleki bir bölüme berilmegi we onuň tersine, hem-de hiç kimiň jogapkärçiligi öz boýnuna alasy gelmeýänligi üçin iň soňky netije örän uzaga çekilip çykarylýandygydyr.

Meselem. Kompaniýada uly dälkä haryt müşderä ýarasa, tabşyrygy resmileşdirip kabul etmek iki ýa-da üç hepdä çekýän bolsa, onda ol UBS-da iki ýa-da üç aýa çenli çekýär. Bu bolsa müşderileriň sanynyň kemelmegine getirýär. Bu ýagdaý hiç bir 

kompaniýa üçin ýaramly ýagdaý däldir.” Omron” kompaniýasyny keselden /UBS-dan/ bejermäniň ýeke bir dogry usuluny K. Tataesi tapdy. Ol kompaniýanyň dolandyryş prosesini içgin çuňňur öwrenip, her bölümiň özlerini özbaşdak işewürlik ýaly alyp barmaklygynyň zerurlygyny bildi we dolandyrmak prosesinde merkezden daşlaşdyrmak usuluny ulandy.

Bu täzeligiň düýp manysyny her bir işgäriň aňynda ornaşdyrmak üçin, özleriniň her ädimlerinde gaýtalar ýaly üç iş şygaryny  girizýärler: ” Her kim satýar ”, ” Derrrew üns ber ” we  ” Ýyldyrym ýaly bol, täsir et ”. her gün ir bilen işgärler biri-biri bilen salaşmanyň deregine bu üç şygary gaýtalamalydyrlar we işden öňürti olary öz  aňlarynda uýgunlaşdyrylmalydyr.

Ondan bşga-da kompaniýanyň işgärleri 200-300 adamly bolan bir näçe kiçi firmalara böldüler we her birine kompaniýanyň umumy maksadynyň çäginden çykmazlyk şerti bilen özbaşdaklyk berildi. Daşry ýurtlar bilen aragatnaşyk meselesinde hem kompaniýanyň kärhanalaryna özbaşdaklyk berildi. Bu täzelikler gowy netijelerini berdi. Indi bolsa, şu täzeliklere degişli üç şekil bilen tanyş bolalyň. 

Bu şekillerde görnüşi ýaly täzelik girizilenden soň aşary menejerlere, ýagny kärhanalaryň menejerlerine köp özbvaşdarlyk berlen. Iýüzünde  ” Omronda ” geçirilen bu täzelik ähmiýetli bolup çykdy.
“OMRONDA” MENEJERLEGIŇ FILOSOFIÝASY.

1. Arassa iş ýeriniň dört aýratyn häsiýetleri:

a) Iş ýeriniň özüne çekiji görnüşi.

b) Zehinli işgärler.

c) Müşderileriň talabyny ödemek.

d) Zähmete we yhlasa görä hak tölemek.

2. Menejerlegiň baş ugrunyň ösüşi:

a) Müşderileriň islegini öwrenmek.

b) Her işgäre hakyky baha bermek.

c) Ýaryşdaşlyk äheňi goldamak.

3. Gysga-wagtly esasy maksatlaryň üçüşi:

a) Düşewüntliligiň düzümini dikeltmek.

b) Täze jemgyýetiň talabyny ödeýän infrastrukturany döretmek.

c) Korporatiw guramaçylygy janlandyrmak.

4. Operatiw işleriň bäş ýörelgesi:

a) Hemme hereketleri uzak we orta möhletli planlar çäklendirmeli.

b) Işiň ähmiýetli ugra gönükdirmek.

c) Amallaryň hakyky wagty.

d) Bütinleýin optimizasiýalaşdyrmak.

e) Gatnaşyklary namyslylyk we sadalyk ýörelgelerinde guramak. 

 5.  Işde hemme taraplaýyn täzelik girizmeklik - “A

Hyzmatlar ulgamynda menejment

Esasy düşünjeler.

1.1 Ykdysadyýetiň düzümi.

1.2.Hyzmatlar ulgamy

3.  Hyzmatlar ulgamyna degişli kärhanalaryň dolandyrylyşy

3.1 Dolandyryşyň motiwasiýa wezipesi.

3.2 Dolandyryşyň meýilnamalaşdyryş wezipesi.

3.3 Dolandyryşyň guramak wezipesi.

3.4 Dolandyryşyň gözegçilik etmek wezipesi.

Ykdysadyýet – 1) onümçilik gatnaşyklaryň jemi, jemgyýetiň ykdysady esasy;

                               2) önümçiligiň görnüşlerini we degişli pudaklary öz düzümine girizýän ýurduň hojalygy;

3) ylymyň pudagy.

Ykdysadyýet maddy önümçilik ýaýlymyna we maddy däl ýaýlyma bölünýär.

Maddy önümçilik ýaýlymy- bu maddy önümçiligi we maddy hyzmatlary amala aşyrýan halk hojalyk pudaklary birleşdirýär.

Maddy önümçilige senagat, gurluşyk, oba hojalyk, tokay hojalygy we suw hojalygy degişli edilýär.

Maddy hyzmatlara ýük daşaýan ulag, önümçilikde ulanylýan aragatnaşyk, jemgyýetçilik iýmiti, maddy-tehniki üpjünçilik we ýerleşdiriş, öý hojalygynda ulanylýan zatlaryň öndürilişi we bejerlişi, önümçiligiň dowamy bolup çykyş edýän söwdanyň bölegi degişli edilýär.

Önümçilik ýaýlymda milli girdeji döredilýär. Bu bolsa işleriň hemme görnüşleriniň maddy esasydyr.

Önümçilik däl ýaýlym – maddy däl ( ruhy) önümçiligi we maddy däl ( sap) hyzmatlary amala aşyrýan halk hojalyk pudaklary birleşdirýär.

Maddy däl (ruhy) önümçilik – bu pikirleriň ylmy ýa-da çeper görnüşinde öndürilişi. Oňa ylmyň esasy pudaklary we sungat ( edebiýat, saz, arhitektura, teatr, kino, muzeý we ş.m.) degişli.

Maddy däl (sap) hyzmatlara saglygy goraýyş, medeniýet, bilim, magaryf, adamy daşaýan ulag, döwlet dolandyrylyşy, jemgyýetçilik guramalary, goranma we jemgyýetçilik düzgünini gorap saklama, bedenterbiýe we sport, ilata durmuş taýdan önümçilige degişli bolmadyk ugurlar boýunça hyzmat etme we ş.m. degişli.

Hyzmat – bu adamyň belli bir zerurlygyny kanagatlandyrýan zähmetiň netijesi. Bu zähmetiň netijesi zat görnüşinde däl-de iş görnüşinde amala aşýar.

Zähmeti sarp etmegiň nukdaýnazaryndan hyzmatlar maddy we maddy däl (sap) görnüşli bolýarlar.Maddy hyzmatlary öndürmäge ( hödürlemäge)  sarp edilýän zähmet  taýýar oňumleriň alyş-çalyşy, paýlaşdyrylşy ýa-da sarp edilşi bilen baglanyşykly bolýar. Bu zähmet maddy nygmatlary döretmän, öndürilen önümleriň sarp edijilere eltmek we olaryň sarp edilmegine hyzmat etmek  boýunça işleri ýerine ýetirýär. 

Belli bir harydyň gymmatyna girmeýän we zat görnüşinde çykyş etmeýän zähmetiň bu bölegine maddy däl (sap) hyzmat diýip düşünýärler.

Tema № 16 Halkara menejmenti.

16.1. Halkara menejmentiniň düzümi we wezipeleri

16.2. Halkara menejmentiň aýratynlyklary

16.3. Dünýä ykdysadyýetiniň bütewileşmegi. 

16.4. Durmuş menejmenti, durmuş dolandyryşyň usullary.

  16.1. Halkara menejmentiniň düzümi we wezipeleri

Halkara menejment – menejmentiň aýratyn görnüşi bolup, onuň esasy maksatlary dürli ýurtlarda işewürliki alyp barmak mümkinçiliginiň hasabyna firmanyň bäsdeşlik artykmaçlygyny döretmek, ösdürmek we ulanmak. Dürli ýurtlaryň  ykdysady, social, demografiki, medeni we beýleki aýratynlyjlarynyň hem-de ýurtara özara gatnaşyklarynyň esasynda halkara menejmentiň dürli modeli bolup biler.

Halkara menejmentiň düzümi:
1. işewürligiň daşky gurşawyny we guramanyň içki gurşawyny öwrenmek, seljermek we bahalandyrmak – Halkara işewürliki ýöretmezden firma şol ýurduň alyp barýan syýasy, ykdysady, durmuş syýasatlaryny öwrenip, şol syýasatlary durmuşa geçirmekde öz ornuny tapmaly. Ýurduň demografiki we medeni aýratynlyklaryny öwrenmek bilen geljekki ýyllar üçin multimilli kompaniýalaryň içki gurşawyny bahalandyrmak bolar.

2. aragatnaşygy ýola goýmagyň we kararlary kabul etmegiň usullaryny we modellerini kesgitlemek – Ýurduň medeni aýratynlyklary, dil we söhbetdeşlik meselesi işi guramakda, kararlary kabul etmekde, işgärleri dolandyrmakda dürli usullaryny kesgitlemek zerurulygyny ýüze çykarýar.

3. dolandyrşyň esasy wezipeleri (strategiki meýilnamalaşdyrmak, strategiýany durmuşa geçirmek, guramaçylyk meseleleri, barlag we sazlaşdyrmak) – ýurduň alyp barýan syýasaty gysga ýa-da uzak möhletli meýilnamalaryň düzülmegini kesgitleýär. Geçirilýän barlaglar diňe öňden baglaşylan şertnamalaryň esasynda ýurduň milli bähbidine zyýan ýetirmeýän meýiller bilen geçirilmeli.

4. guramanyň işine ýolbaşçylyk etmegiň yzygiderliligi – eger-de firmanyň guramaçylyk işi ýolbaşçynyň we bölümleriň arasyndaky özara gatnaşyklaryň esasynda amala aşyrylýan bolsa, onda halkara menejment firmanyň guramaçylyk işini ýurduň döwlet derejesinde kabul edilýan kararlaryna bagly bolup durýar;

5. firmanyň işiniň netijeliliginiň meseleleri (işgärler, önümçilik, marketing menejmenti) – işiň netijeliligi firmanyň her bir işgäriniň goşýan goşandyna bagly. Şonuň üçin halkara menejment şol ýurduň adamlarynyň şahsy häsiýetlerini, dünýäde bolup geçýän özgertmelere, alyp barýan işine, alýan girdejisine garaýşyny öwrenmeli. Öndürilýän önüm ilki bilen şol ýurda gerekli bolmaly.
Halkara menejmentiň esasy alamatlary:
· başga ýurduň kanunçylygyna baglylygy;

· şol ýurduň alyp barýan syýasatlaryna baglylygy;

· şol ýurduň medeni, dil we söhbetdeşlik meselelerine baglylygy;

· umuman firmanyň diňe öz ýurdunyň däl, eýsem başga ýurduň ýa-da ýurtlaryň hem ykdysady ulgamyna degişliligi.

16.2. Halkara menejmentiň aýratynlyklary

Döwlet menejmenti ýurduň bar bolan resurslaryny (zähmet resurslary, ýerasty we ýerüsti baýlyklary, tebigy şertleri) we geosyýasy ýerleşişini mümkin boldugyça doly ulanmagyň hasabyna hem-de dünýä bazarynyň ýagdaýyny göz öňünde tutmak bilen ykdysadyýetiň pudaklarynyň ösüşini dolandyrmakdan ybarat. 

Döwlet menejmenti ýurduň kanunçylyk namalarynyň çäginde amala aşyrylýar we gerek bolan ýagdaýynda milli bähbitleri we ýurduň daşary syýasatyny göz öňünde tutmak bilen kämilleşýär.

Döwlet menejmenti ýurduň bähbidini ýokarda goýmak bilen birlikde ýuduň çäginde halkara hyzmatdaşlygyna şert döredýär.

Halkara menejmenti daşary ýurtlaryň mümkinçiliklerini ulanmagyň hasabyna firmanyň bähbidi we öz ýurdunyň abraýy üçin işleýär.

Halkara menejmentiň netijeliligi firmanyň maksatlaryna we olaryň ýerine ýetirilişine bagly. Halkara menejmentiň çäginde firmanyň maksatlary:

1. täze bazarlary gözlemek we özleşdirmek;

2. hetijeli resurslary gözlemek we ulanmak;

3. yurt we ýurtara hukuk gyrşawynyň mümkunçiliklerini ulanmak.

Şunuň bilen birlikde firma öz halkara işinde şulary nazara almaly:

1. ýurduň ykdysady ösüş derejesi syýasy ýagdaýy;

2. ýurduň medeniýetiniňfirmanyň öz ýurdunyň medeniýeti bilen meňzeşlik derejesi;

3. ýurduň tebigy aýratynlyklary;

4. ýurduň demografiki ýagdaýy (ilatyň ýurduň çäginde ýerleşişi, ýaş we jyns toparlara bölünişi, urbanizasiýa derejesi).

Halkara menejmentiň wezipeleri şulardan ybarat:
1. firmanyň bäsdeşlik artykmaçlygyny ulanmak üçin halkara işewürligiň daşky gurşawyny toplumlaýyn öwrenmek, seljermek we bahalandyrmak;

2. firmanyň şol ýurtda üstünlikli işlemegi, kabul edýän kararlarynyň rowaçlanmagy üçin ýurduň medeniýetini giňişleýin öwrenmek;

3. ýurduň ykdysady we hukuk mümkinçiliklerini öwrenmek bilen firmanyň guramaçylyk görnüşini saýlamak we ulanmak;

4. işgärleriň şahsy potensialyny ulanmagy nazara almak bilen firmanyň köpmilletli iş toparyny döretmek we ösdürmek;

5. halkara hyzmatlaryň, hususan-da ykdysady amallar üçin maliýe, tehnologiki we maglumat hyzmatlarynyň dürli mümkinçiliklerini gözlemek, ösdürmek we netijeli ulanmak. 

16.3. Dünýä ykdysadyýetiniň bütewileşmegi. 

Her bir ýurduň ykdysadyýetiniň, şonuň ýaly-da dünýä ykdysadyýetiniň ýagdaýy ýurduň içerki we daşary syýasatyny kesgitleýär. Ýurduň ykdysadyýeti onuň resurs baýlyklaryna bagly. Dünýäde serişdeleriň dürli-dürli bolmagy bolsa dünýäde halkara zähmet bölünişigini we döwletleriň biri-birine baglylygyny kesgitleýär.

Birnäçe döwletler özleriniň ykdysadyýetini durnukly ösdürmek hem-de dünýä arenasynda öz abraýyny ýokarlandyrmak maksady bilen dürli döwletara birleşmelere birikýärler. Döwletara birleşmeler düzümine giren döwletlere goşmaça resurs we satuw bazarlara çykmaga mümkinçilik döredýär. Netijede ösen kompaniýalar dünýäniň dürli künjeklerinde özleriniň kiçiräk kärhalaryny, şahamçalaryny açýarlar.

Halkara işewürlik dünýä derejesinde ylmy-tehniki potensialy ösdürmäge we onuň önümlerini ulanmaga, degişlilikde ol ýa-da beýleki ýurduň ykdysady mümkinçiliklerini ösdürmäge ýardam berýär.

Halkara menejmenti ösdürmegiň birinji şerti – daşary ýurt hem-de bilelikdäki  kärhanalaryň hereket etmegi üçin ýeke-täk kanunçylyk düzgünnamalary bolmaly. Şol düzgünnamalary, kadalaşdyryjy resminamalary taýýarlamak işi halkara guramalary (BMG, HPG, ÝeB, BSG, OPEK, BRIK) tarapyndan ýerine ýetirilýär. Ikinji şerti – ykdysady pudaklaryň önümleriniň ýeke-täk ölçeglerde öndürilmegi üçin halkara standartlary taýýarlanylmaly. Bu wezipe hem degişli halkara guramalaryna berkidilen.

Her bir ýurduň özüniň ykdysady modeli bolýar. Ykdysady model ykdysadyýetiň pudaklaryny ösdürmegiň ileri tutulýän ugurlaryny ösdürmek syýasatyny, durmuş syýasaty, tebigaty goramak syýasaty, harby we gorag syýasaty we beýlekileri öz içine alýar. Ýurduň ykdysadyýetini dolandyrmak bolsa şol syýasatlary durmuşa geçirmekden ybarat. Ýurduň ykdysadyýetine daşary ýurt kompaniýalaryň goşulşmagy we halkara işewürliki alyp barmaga mümkinçilik döretmek üçin ýurt menejmentiniň esasy ýörelgelerini halkara menejmentiň ýörelgelerine golaýlatmaly.

XXI asyryň başynda dünýä ykdysadyýetiniň täze nusgasy emele geldi. Bu nusga dünýäniň dürli döwletleriniň bäsdeşlige we hyzmatdaşlyga esaslanýan ykdysady özara baglanyşygynyň we özara hereketiniň köpugurly ulgamy bolup çykyş edýär. Dünýä ykdysady bileleşigi milli we milli çägiň daşynda emele gelýän gatnaşyklaryň bütewi ulgamyna öwrülýär.

Türkmenistan dünýä ykdysady giňişliginde.
Türkmenistany ösdürmegiň esasy ugurlarynyň biri – ýurduň ykdysadyýetini diwersifikasiýalaşdyrmagyň netijesinde pudaklary ýokary depginler bilen ösdürmek we dünýä bazaryna dürli ýokary hilli önümler bilen çykmak. 

Her bir döwlet özüniň tebigy baýlyklaryndan, geosyýasy ýerleşişinden, kadrlar potensialyndan, ylmyň we tehnikanyň ösüşinden peýdalanmak bilen hem-de halkara zähmet bölünişiginde öz ornuny tapmak bilen özara bähbitli daşary ykdysady hyzmatdaşlygyň ugurlaryny kesgitleýär.

Türkmenistanyň şu pudaklarynda halkara ykdysady hyzmatdaşlygy ösdürmek zerur: 

· nebit-gaz sengatynda;

· dokma senagatynda;

· himiýa senagatynda;

· agrosenagat toplumynda;

· ulag we aragatnaşyk ulgamynda;

· durmuş pudaklarynda;

· şäher gurluşygynda;

· syýahatçylykda.

16.4. Durmuş menejmenti, durmuş dolandyryşyň usullary.

1. Durmuş usul:

· işgärler toparlaryň, işgärleriň arasyndaky durmuş gatnaşyklary tertipleşdirmek arkaly durmuş kadalaşdyrma;

· işgärler toparlarynyň, işgärleriň maksatlaryny, bähbitlerini öwrenmek arkaly olaryň arasyndaky durmuş gatnaşyklary düzgünleşdirmek (şertnamalar, özara borçnamalar, durmuş islegleri kanagatlandyrmak);

· işinde üstünlik gazanan işgärleri maddy we ruhy taýdan höweslendirmek (sowgatlar, hormat hatlary, döwlet sylaglary).

1. Durmuş-psihologiki usul:

· işgärleri olaryň bähbitleriniň we maksatlarynyň umumylygyna görä kiçi iş toparlaryny döretmek;

· iş orunlaryny döredijilik işine höweslendiriji enjamlar we esbaplar bilen enjamlaşdyrmak.

1. Ykdysady usullar:

· ykdysady taýdan höweslendirmegiň maksatlarynyň kärhananyň ösüş maksatlary bilen baglanyşygy;

· ykdysady taýdan höweslendirmegiň kärhananyň önümçilik düzümine görä tapawutlandyrylmagy;

· ykdysady taýdan höweslendirmegiň ykdysady jerimeler bilen sazlaşdyrylmagy.

1. Administratiw täsir etmegiň usullary:

· hökmany suratda ýerine ýetirilmeli administratiw görkezmeler;

· işgärleriň we ýolbaşçylaryň arasyndaky gatnaşyklaryň ýörite buýruklar, tassyklalan kadalar arkaly düzgünleşdirilmegi;

· kärhananyň işini barlamak.

5. Öz-özüňi dolandyrmak –işgärler toparynyň we işgärleriň  kärhananyň işin dolandyrmaga gönüden-göni gatnaşmagy.

Kärhananyň işiniň soňky  netijelerine täsir edýän işgärler syýasaty 3 bölekden ybarat:

I. Kärhanada durmuş menejmentiň ugurlary;

II. Işgärleriň sahsy häsiýetnamalary

III. Işgärler syýasatynyň netijeliliginiň barlagy. 

I. Kärhanada durmuş menejmentiň ugurlary
· Iş orunlarynyň seljermesi;

· Iş orunlaryny meýilnamalaşdyrmak;

· Işgärleri almak we hünärmenleri saýlamak;

· Işgärleri okatmak we hünär derejesini ýokarlandyrmak;

· Gulluk basgançagyndaky ösüşi meýilnamalaşdyrmak;

· Zähmet haky we pul kömekleri;

· Zähmet gatnaşyklary we zähmet düzgün-nyzamyny üpjün etmek;

· Zähmet şertleriniň bolmagyny üpjün etmek;

· Zähmediň netijeliligini bahalandyrmak.
II. Işgärleriň sahsy häsiýetnamalary
· Ukyplylyk;

· Pikirlenmegiň ýollary we höwesleri;

· Ileri tutýan işlegleri;

· Iş bähbitleri we delilleri;

· Işgäriň şahsy häsiýetleri.
III. Işgärler syýasatynyň netijeliliginiň barlagy.
· Işiň netijeliligi;

· Kanunlary we kadalaşdyryjy resminamalary berjaý etmek;

· Zähmetden kanagatlanmak;

· Işe gelmedik günleriň bolmagy;

· Işgärleriň işe alynmagynyň we olaryň işden boşadylmagynyň ýygylygy;

· Işgärler toparynda jedelli meseleleriň bolmagy.
17-nji  tema. Menejmentiň strategiýasy. Innowasiýa

     17.1.  Strategiki seljerme. Innowasionlaýyn menejment.

17.2.  Sanly üýtgeýiş – esasy ugurlary.
17.3.  Täze tehnologiýalar we olaryň milli ykdysadyýetiň pudaklaryna edýän täsiri. Täze dolandyryş ulgamlary.
17.1.Strategiki seljerme. Innowasionlaýyn menejment.

♦ Strategiki meýilnamalaşdyrma guramanyň öz maksadyna ýetmegine gönükdirilen özboluşly meýilnamalary (strategiýala​ry) düzmeklige ýardam edýän hereketleriň we çözgütleriň toplu​mydyr.

Başga sözler bilen aýdanyňda, strategiki meýilnamalaşdyrma guramanyň maksadyny kesgitlemek we oňa ýetmegiň ýoluny saýlap almak işidir.

♦ Strategiýa guramanyň missiasyny amala aşyrmaklygyny we öňde goýan maksadyna ýetmekligini üpjün etmek üçin niýetlenen, ählitaraplaýyn jikme-jik we toplumlaýyn meýilnamadyr.

♦ strategiýa ýokary ýolbaşçylar tarapyndan kesgitle​nilýär we işlenip düzülýär, onuň amala aşyrylmagy bolsa ähli dolandyryş derejeleriniň gatnaşmagyny göz öňünde tutýar.

♦ strategiki meýilnama diňe bir şahsyýetiň däl-de, eýsem tutuş guramanyň nukdaýnazaryndan işlenip düzülýär.

♦ strategiki meýilnama giňişleýin barlaglar we hakyky ma​glumatlar bilen esaslandyrylmalydyr.
♦ Maliýe (buhgalter hasabaty). Maliýe ýagdaýynyň seljer​mesi strategik meýilnamalaşdyrma işiniň netijeliligini ýokar​landyrmaga ýardam edip, guramanyň içerki güýçli we gowşak taraplarynyň üstüni açmaklyga, şeýle hem guramanyň ýagdaýyny bäsdeşlere deňeşdireňde anyklamaga mümkinçilik berýär.

♦ Amallar (önümçilik). Guramanyň uzak möhletleýin işjeňligini (bazarda hereket edip galmagyny) üpjün etmek üçin önümçilik wezipesiniň üznüksiz seljermesi örän möhümdir. Önümçilik wezipesiniň güýçli we gowşak taraplarynyň barlagy aşakdaky sowallara jogap bermelidir:

1. Gurama öz harytlaryny bäsdeşleriniňkiden arzan baha​dan öndürip bilýärmi?

2. Gurama çig mal bilen üpjün edijileriň ýeke-täk ýa-da çäklendirilen sanyna garaşlymy? 

3. Guramanyň enjamlary döwrebapmy?

4. Öndürilýän önüm islegiň möwsümleýin üýtgäp durmasyna baglymy?

17.2.Sanly üýtgeýiş – esasy ugurlary.

♦ Ösüş. Ösüşiň strategiýasy her ýylky gysga möhletleýin we uzak möhletleýin maksatlaryň derejesini geçen ýylkydan esli derejede artdyrmak arkaly amala aşyrylýar. Ol uly depginli ösýän, tiz-tizden täzelenip durýan tehnologiýaly pudaklarda ula​nylýar. Ösüşiň içerki we daşarky görnüşleri bolýar.

Içerki ösüş harytlaryň görnüşiniň artdyrylmagy arkaly geçi​rilip bilner. 

Daşarky ösüş ýanaşyk pudaklarda dikleýin we keseleýin görnüşde (mysal üçin, önüm öndüriji çig mal bilen üpjün ediji guramany satyn alýar ýa-da alkogolsyz içgileri öndürýän bir kärhana ikinji bir özüne meňzeş guramany satyn alýar) amala aşyrylyp bilner. Ösüş konglomeratlaryň döremegine, ýagny biri-biri bilen baglanyşygy bolmadyk aýry-aýry pudaklara degişli bolan guramalaryň birikmegine getirip biler. 

♦ Önümçiligiň kemeldilmegi. Öňde goýulýan maksatlaryň derejesi geçen ýylda gazanylan netijeden pesde goýulýar. Önümçiligiň kemeldilmegi hem dürli görnüşde bolup bilýär:

a) önümçiligiň ýatyrylmagy. Önümçiligiň kemeldilmesiniň iň gutarnykly görnüşi guramanyň material ätiýaçlygynyň we buh​galter hasabynda duran ähli zatlaryň tutuşlygyna satylmasydyr;

b) artyk bölegiň aýrylmagy. Işiň käbir görnüşlerini ýa-da düzüm bölümini özüň üçin bähbitli ýagdaýda aýyrmak (öz kärhanalaryň belli bir bölegini satmak);

ç) kemeltme ýa-da başga bir ugra gönükdirme. Kemeltme usulyna guramanyň görkezijileriniň ýaramazlaşmasy dowam edeninde, ykdysadyýetiň pese düşen ýagdaýynda ýa-da gurama​ny halas etmek maksady bilen ýüzlenilýär.

♦ Utgaşdyrylan mümkinçilik. Bu usul ýokarda görkezilen üç strategiýanyň azyndan ikisiniň biri-biri bilen utgaşdyrylmasydyr. Bu usuly birnäçe pudakda işjeň hereket edýän iri guramalar ulanýarlar.

17.3.Täze tehnologiýalar we olaryň milli ykdysadyýetiň pudaklaryna edýän täsiri. Täze dolandyryş ulgamlary.
      ♦ Köphalkaly tehnologiýalar köpçülikleýin tehnologiýalar we üznüksiz önümçilik görnüşi bilen meňzeşdir.

♦ Ýokary depginli tehnologiýa hususy önümçilik teh​nologiýasy bilen meňzeşdir. Olaryň ikisiniňem maksady önümçiligiň aňrybaş çeýeligini gazanmakdan ybaratdyr. 

♦ Araçy tehnologiýalar hususy önümçilik tehnologiýasy we köpçülikleýin tehnologiýanyň arasyndaky ortalyk orny eýeleýär. Olar haçan-da standartlaşdyrmany netijeli ulanmak mümkin bo​lan, ýöne önümiň çykarylyşy tutuşlaýyn standartlaşdyrylmadyk ýagdaýynda ulanylýar. Araçy tehnologiýalar guramalar üçin wagtlaýyn gatnaşyga giren taraplaryň islegleriniň köpsanly görnüşlerini ulanmaklyga mümkinçilik döredýärler. 

Mysal üçin, banklaryň käbir goýumçylary öz goýum​laryna erkin we hemişelik ygtyýarly bolaslary gelse, beýleki goýumçylar has ýokary göterim almak isleýärler we garaşmaga taýyndyrlar.
Guramalardaky aragatnaşyk işiniň kämilleşdirilmesi 
♦ maglumatlar akymynyň kadalaşdyrylmasy; 
♦ dolandyryş hereketleri;
♦ seslenme ulgamy;
♦ teklipleriň toplanyş ulgamy;
♦ maglumatlar býulletenleri (dergileri), bildirişler (çykyşlar) we şekilli ýazgylar; 
♦ häzirkizaman maglumat tehnologiýalary.
18-nji tema. Menejmentiň netijeiligi

     18.1.Esasy düşünjeler. Netijeliligiň ölçegleri. Maksatly funksiýa.

     18.2.Netijeli menejmentiň gözleginde.

     18.3.Netijeli menejmentň hasabaty

18.1.Esasy düşünjeler. Netijeliligiň ölçegleri. Maksatly funksiýa.

♦ Önümçiligiň kemeldilmegi. Öňde goýulýan maksatlaryň derejesi geçen ýylda gazanylan netijeden pesde goýulýar. Önümçiligiň kemeldilmegi hem dürli görnüşde bolup bilýär:

a) önümçiligiň ýatyrylmagy. Önümçiligiň kemeldilmesiniň iň gutarnykly görnüşi guramanyň material ätiýaçlygynyň we buh​galter hasabynda duran ähli zatlaryň tutuşlygyna satylmasydyr;

b) artyk bölegiň aýrylmagy. Işiň käbir görnüşlerini ýa-da düzüm bölümini özüň üçin bähbitli ýagdaýda aýyrmak (öz kärhanalaryň belli bir bölegini satmak);

ç) kemeltme ýa-da başga bir ugra gönükdirme. Kemeltme usulyna guramanyň görkezijileriniň ýaramazlaşmasy dowam edeninde, ykdysadyýetiň pese düşen ýagdaýynda ýa-da gurama​ny halas etmek maksady bilen ýüzlenilýär.


♦Utgaşdyrylan mümkinçilik. Bu usul ýokarda görkezilen üç strategiýanyň azyndan ikisiniň biri-biri bilen utgaşdyrylmasydyr. Bu usuly birnäçe pudakda işjeň hereket edýän iri guramalar ulanýarlar.
  18.2.Netijeli menejmentiň gözleginde.

♦ maglumatlaryň dürs alyşmasy tabşyrygyň dogry gowşurylmagyny we düşünilmegini göz öňünde tutýar;

♦ laýyklyk ýörelgesi ygtyýarlylyk bilen jogapkärçiligiň arasynda deňagramlylygy aňladýar, ýagny ýolbaşçy öz tabynlygyndaky işgärine berlen ähli tabşyryklary berjaý etmek üçin ýeterlik derejedäki ygtyýarlylygy bermelidir;

♦ oňaýly höweslendirme - goşmaça iş haky, wezipesiniň ýokarlandyrylmagyny, at derejesini, minnetdarlygy, aýratyn derejäni we has oňaýly iş şertlerini aňladýar.

♦ Jogapkärçilik öňde goýlan wezipäni amala aşyrmak borjuny we onuň kanagatlanarly netijesine jogap bermekligi aňladýar. 

Borç hökmünde haýsydyr bir adamynyň guramada eýeleýän wezipesine laýyklykda kesgitlenen talaplary ýerine ýetirmekligine düşünilýär. Iş ýüzünde ol adam kesgitli töleg üçin şol wezipäniň kesgitlenen tabşyryklaryny ýerine ýetirmek barada gurama bilen şertnama baglaşýar. Jogapkärçilik işgäriň bu yg​tyýarlylyklary bereniň öňünde öz ýerine ýetiren işleri boýunça jogap bermegini aňladýar. 


Jogapkärçilik geçirilip bilinmeýändigine düşünilmelidir. Ýolbaşçy öz jogapkärçiligini tabynlygyndaky işgäre geçirip bilmez. Haýsydyr bir tabşyrygyň ýerine ýetirilmegi üçin jogap​kärçilik ýüklenen wezipeli adam bu işi hökman özi ýerine ýe​tirmeli däldir, emma bu işiň kanagatlanarly amala aşyrylmagyna jogapkär bolup galýar.

 18.3.Netijeli menejmentiniň hasabaty

♦ Giň jemgyýetçilik köpçüliginiň öňünde hasabat beriş derejesiniň pes bolmagy.
Dolandyryjy ýolbaşçylar wezipä saýlanylmaýanlygy üçin olar jemgyýetçilik köpçüliginiň öňünde hasabat bermeklige bor​çly däldirler. Bazar ykdysadyýeti ulgamy guramanyň ykdysady görkezijilerine gowy gözegçilik edýän hem bolsa, olaryň durmuş işjeňligine gözegçilik etmeýär. Jemgyýet guramalaryň özüne ha​sabat bermesiniň tertibini işläp düzinçä, kärhanalar öz borçlary​na degişli durmuş hereketlere gatnaşmakdan boýun gaçyrarlar.

♦ Durmuş meselelerini çözmek başarnygynyň pesligi.
Her bir guramanyň işgärleri ykdysady, bazar ýa-da tehniki ulgamlardaky iş üçin has gowy taýýarlyga eýedirler. Ýöne olar durmuş häsiýetli meseleleri çözmek tejribesinden mahrumdyr​lar. Jemgyýetiň kämilleşmesine degişli döwlet edaralarynyň we ynsanperwerlik guramalarynyň işgärleri ýardam etmelidirler.

♦ Durmuş barlaglar hereketleriň jemgyýete täsiri baradaky hasabatlaryna we ösüş maksatnamalaryna baha bermek we olary işläp düzmek üçin teklip edilýär. Durmuş barlagyň tarap​darlary şu zeýilli hasabatlar guramanyň jemgyýetçilik (durmuş) jogapkärçiligini artdyrýar diýip hasaplaýarlar. Olaryň hataryna öňdebaryjy kompaniýalaryň ýyllyk hasabatlary, žurnallaryň kompaniýalary tertipleşdirme boýunça her ýyllyk synlary hem degişlidir. 

